
ПЕШГУФТОР 
  
Њаждањ сол гузашт аз он рўзе, ки орзуи пешкаши хо-

нандагони арљманд намудани навиштаи адиби нотакрор 
Сайф Рањимзоди Афардї «Абармарди шарќї»- ро до-
штам. Аввал «Дурўѓи сафед», баъд «Таронаи хоки пари-
ён», «Падруду пайѓом» ва баъди онњо оѓоз шуданд дар 
асл падруду пайѓомњо. Ва, инак, «Абармард...» баъди 
њаждањ соли рўи коѓаз овардан ба дасти њаводорони ка-
ломи бадеъ хоњад расид. Ин асар аз зиндагии одию 
маъмулии як инсони олї ва баркамол њикоят мекунад. 
Ин мард, ки аз замину зиндагию воќеият худро кандааст, 

на зан дораду на фарзанд ва на решаву хешу табор: ў дар 
саѓирахона тарбият ёфта, як навъи дигари супермен – абар-
марди шарќї мебошад, ки аз воќеият болотар рафтаву осо-
ише ёфта. Худро инсони олї мепиндорад ва ба андешаи ў 
њамаи касоне, ки пайванду ќароре бо љомеа ва зиндагии 
љомеа доранд, зандору аёлманд њастанд, ба њизбе мансубанду 
аз рўи ќавонини мазњаби хосси худашон амал мекунанд, ин-
сонњои маъмулианду аз файзи дунёи ў бебањра. Дар солњои 
љанги шањрвандї ў ба њељ кадоме аз гурўњњо шомил намеша-
вад, њар ду љонибро дар дил танбењ медињад. Љанг чун шид-
дат меёбаду воќеањо њам тезутунд мегарданд, ў батадриљ ба 
гирдоби њаводис кашида мешавад ва бо марг рў ба рў меояд. 
Ба бадхоњонаш њатто як сухани дурушт намегўяд. Бо амри 
тасодуф (нафаре аз силоњдорон, ки ба адабиёту њунар 
мањбубият дорад, дар хонаи ин мард китобњои зиёдро дида 
меандешад, ки ў шоир аст ва адибро набояд паронд) аз чан-
голи марг мерањад. Ўро намепаронанд.  
Ба хона бармегардад: хонаашро гирифтаанд. Ў акнун бе 

он кунље мемонад, ки хона ном дорад. Кошонаи рањми мо-
дар вайрону валангор гардида. Чанд рўз овора мегардад ба 
умеде, ки бо амри тасодуф тираш бирасад ва бимирад, Вале 
марг бо хости касе амал намекунад. Танњоию бекасї ва зи-
ёдатї будани худ ва маънї надоштани зиндагии хешро 

эњсос карда, ба хулосае меояд, ки тарки ин манзилу макон 
бинмояд. Роњи рафтан надорад, њама роњњоро силоњдорон 
тањти назорат гирифтаанд! Вале ў бояд аз ин банд рањо 
ёбад. Бояд биравад! Ин љо мурдану дар кўча бў гирифтан 
намехоњад. Омодагї мегирад ва худро ба дарё меандозад, 
то ки аз ин шањри дар инњисор афтода берун биравад. Ва 
дар куњистон аз об берун меояд ё мекашандаш ба берун! 
Аз воќеањо мегурезаду меравад ба он дењае, ки замоне 

як дўсташ, режиссёри кадом як филм, ўро бо худ бурда 
буд. Меравад, то ки панањ бибарад аз шарру шўри 
зиндагї. Ўро дар он дења мешиносанд. Дар манзили зане 
кўдакдор пинњон мешавад. Мебинем, ки бемор аст ва он 
зани кўдакдор ўро парасторї мекунад.  
Њамаи мардони дења мемиранд. Охирин мардро њамса-

раш аз сањро пуштора карда, ба манзили иќоматшон мео-
рад, то ки бигўронандаш. Мардинае нест, ки љаноза би-
хонад. Кўдакеро мехоњанд хатна кунанд. Аввал Вён Ша-
рангро хатна кардан мехоњанд, вале чї суд аз хатна кар-
дани ў: на намоз мехонаду на сураеро аз ёд медонад. 
Он кўдакро хатна мекунанд ва ў, бо љисме хунолуд, 

пеш медарояд ва намози љаноза мегузорад. Занон ба 
дунболаш. 
Воќеањо ончунон сурат мегиранд, ки ў ногузир дар 

рўзгордории он зани кўдакдор шарик мегардад ва бата-
дриљ ба зиндагии одии як хонаводаи куњистонї ворид 
мешавад. Оњиста- оњиста, аз нав, ба њаёт бармегардад. 
Акнун мисли дигар мардњо маљбур аст, ки боми мечаки-
даро гил бимолад, осиёб биравад (аввал осиёбро дуруст 
кардану баъд орд кашидан лозим аст), хулоса, аз пайи 
зиндагї бишавад.  
Ишќу муњаббат дар ќалбаш шуъла мезананд, бо он зан 

издивољ мекунад ва кўдакони ўро фарзанди худ мехонад. Ў, 
одаме, ки њељ тўю маъракаро ќабул надошт, акнун маљбур 
аст ин њама расму русумро бипазирад, њатто ба тўй њам би-
равад (албатта, бо талќину ташвиќи њамсараш). 
Меравад ва дар он тўй бо шоире (шояд шоир њам 

набуд, авбоше буд) љанљол мекунад, он мард зани ўро 

дашном медињад Ва нафаре, ки моње пештар соати ба 
ќатлгоњ бурданаш лаб намекушод, барои њифзи номуси 
хонаводаи худ, кўдакони худ ва, махсусан, ишќи худ ќиём 
мекунад. Акнун, ки ў зан дорад, фарзанд дорад, имон ва 
мазњаби худрову дудмони худро дорад, ба хотири онњо 
бармехезад ва мељангад. Пештар, ки на зодгоњ дошту на 
шањр, на хешу пайванд ва на рустову зироат, метавонист 
тоќат кунад ва дар маќоме бошад, ки љангидан ё касеро 
љонибдорї намудан, ё бигўем, фаъол будан барояш бе-
маънї буд. Нафаре, ки худро аз њама масоили зиндагї 
дар канор мегирифт, ё ба онњо эътиборе њам намедоду 
гўиё дар зоти супермен буд, дар нињояти кор, ба як одами 
басо одї, яъне, бандае аз миллионњо бандагони Худо 
табдил меёбад ва тобеи ќонунњои нонавиштаи зиндагї 
мегардад.  
Њамчунин, дар ин китоб таърихе аз зиндагиномаи Њидоят 

ва наќше аз рўзгори Хиёл, ки хеле содаву одианд, пешкаши 
шумо, хонандагони муњтарам, хоњад гардид. Ин њама ниго-
штањоро, ки барг ба барг ва сатр ба сатр гирд овардаем, 
имрўз барои баррасї ва хулосабарорї ба шумо, хонандаго-
ни гиромї, вогузор менамоям. Пирўз бошед! 

  
Сорои Мурид, 
рўзноманигор  

АБАРМАРДИ ШАРЌЇ 
Ќисса 

 
Дунё чаппа шуд. 
Дар ин кишвар одами хушбахт намонд. 
Танњо ба як инсоне, ки њамеша бо њоли сўфињои ќуруни 

мутавассит, бекасу безану бечиз, саѓиравор мезисту мар-
дум оњашро мекашиданд, имрўз дар пиндори дўстони 
афсўсхор хушбахтї ба дил омад. Ба ў њасад мебурданд, ба 
танњоияш ва бефарзандиаш тањсин мефиристоданд. 
Ў буд, ки эљод мекард. 
Дигарон барои нойи бачањошон кор мекарданд. 
 Њич гуна мазњаберо ба ў наомўхта буданд. 
Як одами бемазњаб буд. Мазњаб надошт, вале имон 

дошт. Утоќаш буд: бетартибу норўфтаву ношуста. Мах-
сусан, газхона њоли ѓарибе дошт, яъне, аз тозагиву назо-
фати сўфиёна дар манзили ў нишоне набуд. 
Зиндагияш як хомўшиву сукути дуру дарозеро мемонд. 

Њама корро карда буд, то ки одамон фаромўшаш созанд. 
Безабон, беэътино, беиттилоъ, бехабар, як њайкале аз 
устухону гўшт. 
Албатта, ў сўфї набуд, шайх набуд, як одами бадбахте 

буд, ки дар ин дунё хич зиндагонї надошт, дар манзили чо-
рум хонааш буд, балки гўраш буд. Ва чун мурдаи гўристон 
танњо мезист, љое намерафт, касеро ба гўраш роњ набуд. 

  
Ќањваро бод кард. 
Пеши миз истода буд, ки шакардонро бигирад; рўи миз 

мўрчањо рањ бурда буданд. Дар дилаш гузашт, ки мўр-
чањо ба шакар рањ бурдаанд. Баробари ин фикр ба ин љо, 
ки дастаи ќошуќе берун шуда буд, нигоњ кард: яќин, мўр-
чањо њастанд. 
Шакардон сафед буд ва мисли гучулаи тифл дастча 

дошт. Сарпўшаи шакардонро бардошт ва шигифтї дошт; 
рўйи шакар аз мўрча сип- сиёњ буд. 
Ногањон як дона гўгирд зад ва дар шакардон андохту 

сарпўшашро баста дид. Бори дувум гўгирд зад ва дар ша-
кардон андохт. Чун сарпўшашро боло кард, дид, ки обо-
лии донањои гўгирд мурда аст. 
Ва мўрчањо њанўз зинда, зиндайи зинда. 
Оташи газро барафрўхт баланд ва ќанддони сафеди 

чиниро рўйи он нињод ва ба љонкании мўрчагон диќќат 
кард. Гармойи љањаннам шакардони лабрез аз мўрчагон-
ро саропо печонид. Шакардони сафед тафсид ва шакар 
доѓ шуд. Хеле њам ба љонкании мўрчагон диќќат кард. 
Мўрчагон њама сўхта- сўхта мурданд. Ногањон моеи ѓализ 
давродаври шакардон доѓ шуд. Шакар зуб мешуд ва бар 
мўрчањойи мурда мебаромад. Оташро кушт. «Ба танаш 
мечаспад,» - гуфт ва як пиёла об дар он рехт. Бўѓу фаш- 
фаши об боло хест. Чўбчањойи нимсўзи гўгирд ва мўрча-
гони сўхта боло заданд Бо латта шакардони тафсонро 
рўйи миз гузошту болояшро пўшонд. Имрўз об набуд, ки 
ба ташнов бирезандаш. Њамин тавр рўйи миз монд. 
Дар рўйи миз мўрчагони дер расида ширинии гумшударо 

мељустанд. Вён Шаранг донаи гўгирдро оташ гиронд ва 
оташро як- як ба мўрчањойи шитобзадарафтор дошт. Љинљ 
зада мемурданд. Рўйи сафеди миз акнун чанд доѓи зард бо 
нуќтањойи сиёњи мурдайи мўрчагон пайдо кард. 
Њафтае шуд, ки об нест. Вён Шаранг њич нафањмид, ки 

чаро ба мўрчагон ин марги пурдањшатро раво дид. Дар ди-
лаш мотами абадї нишаста буд, вазъе тира ва марговар. 
Оњи вазнине аз дил баровард ва ба сўйи курсї рафт. Курсї 
лаки тозае дошт. Нишасту сарашро бо ду даст гирифт. Но-
тавон шуд, ноумед, бечора. Ва берањм... 
Ногањон як чароѓи мисин хост. Аз ин ба баъд орзуњояш 

гирди њамин чароѓи мисин бо патефони фулузии никелї 
мегардид; ба њама мегуфт: 

- Дўст дорам як чароѓи мисин дошта бошам, мехоњам 
рўйи мизак як чароѓи мисин барафрўзам. 

 
Бехи сангњойи буни як оѓил буттайи зиркро дид. Баргњо-

яш зард буданд ва дар буни сангњойи дурушти тира зардї 
мефишонданд, мевањояш кабуд буданд ва ѓуљумњо дар нўги 
навдањойи нозуки сабзгун мерахшиданд. Аљаб њолате ба ў 

эљод шуда буд; лаби пойинашро пеш овард, шикамаки саб-
зи лаби пойинї ба лаби боло сахт часпид, мусовї бо ин 
амал чашмонаш то нињояти сафедињош аз хона берун дами-
данд, садое аз њалќумаш берун љаст. Тасаввурашро надошт, 
ки донањойи марљони зирк дурахшиши кабуд бидињанд; 
чанде зирк канд, парвонае танњо аз пушти буттањо парпар 
заду бархост ва дар лањзае, ки ў ангушти хорхалидаашро ба 
дањон мебурд, аз дидањо рафт. Зирк пурхор буд. Пушти бут-
тањои зирк фазои дудии куњ нафас мезад. Куњ барф дошт. 

 
Нигоњашро ќатъ кард: роњи дарозе дар пеш дошт. Ба њаё-

тае, ки давродавраш таворайи симтурини баланд кашида бу-
данд, даромад ва бењуда бех- бехи он аз сангњову хорњо убур 
кард. Роње пайдо нагашташ ва дигарбора назди даричайи 
танг омад. Араќ оварда буд ва кулоњи пашмини лабадори 
сиёњашро аз сар баргирифт, љойи помонї кофт, ки аз да-
ричайи танги њаётайи бунбаста берун ояд. 
Аз бузрања гузашт. Болотарин кулбаи ин дењкада дар 

сояи чормаѓзи бузурги баргзард, пойини пояш, омад. 
Хост аз санги баланди буни чормаѓз по ба боми гилинаш 
бинињад, вале дудилагиву шак ба истињола водошташ, са-
ри пош хушкак зад ва истод; наёфт, иљоза бояд гирифт. 

- Вён Шаранг мисле ки соли гузашта ин љо садо карда 
буд, фарёд кашид: 

- Хонадо- о- ор! 
Вале имсол њич кас посух нагуфт. 
Саге дар паяш афтод. Саросема шуд, дарвозаро љусту 

наёфт. Мобайни иморату девори оѓил роѓе пайдояш шуд ба 
ќадди одам, худро дар он зад ва ќабл аз он ки сарошеб ша-
вад, пеши пояшро нигоњ кард мабодо исњоли кўдакон зери 
пояш биёяд. Вале ин љо роѓи танг, ки кўдакон дўст доранд, 
он љо нишинанд, тоза буд. Аз пиндори нохуби худ изо ка-
шид. 
Роѓи нишеб дар њаётайи танг тамом шуд, ўро ба њавлии 

борику шеб, ки дар љарии тунде интињо меёфт, вуруд кард 
ва онро шинохт. Он сол, ки ин љо расида буданд, ба са-
дойи Вён Шаранг духтараке аз долон фуруд омада буд ва 
бо лањне мењмоннавозу латиф гуфта буд: 

- Биёед, биёед! 
Вён Шаранг гуфта буд:  
- Салом, хоњарак! Иљоза медињед, ки хунайи навро аз 

њавлитон сурат бигирам? 
- Майлаш. Биёед, биёед. 
- Хунаатон иќа баланд аст? 
- Њо, шабњо абр рўйи бомамун мехобад. 
Оѓилњошон низ сангї буд ва тактак миёни сангистон, 

бехи сангистон бо дарњойи во гўё ѓунуда буданд. Чошт 
наздик буд, молњо рафтанд, камару оѓилњо холї буданд. 

- Тарма намеояд? 
- Барфи гузашта тарма фуромада буд, то чормаѓз ума-

да истод. Пасон худ ба худ обу адо шуд. 
Дар ин кошонайи тару урёни мисли гўсолайи навзоди 

очамурдаи бўр зангзада, бехи сахрае сабз њич кас набуд. 
Офтоби ѓамзада хаставу афгор бар он куњи пушти кошо-
на андўњ мерехт, таровати онро зада буд, куњ ранг бохта 
буд, хокистариву берангу бељон талли азими мурдарегро 
мемонист. Осмон ранг зада буд ё офтоб. 
Сангу обу бурс, сангу обу бурс; ѓурури одатї дубора ги-

рифташ. Ў њар бор њамлаи яъсу навмедиро агар ба љонаш 
њис мекард, пешакї худро мебохт, хурду ночиз мегашт ва 
шикваю нолиш ба роњ меандохт. Як мардаки солманди ба-
риш бечораи беирода шуд, мисли гўсолайи навзоди очагум-
кардайи бур дар бехи сахрае зону зад. Аз пову пар монд.  
Ў њич ёд надорад, ки боре њам бољуръатї карда бошад. 
Занбўри зардак асабї ба бари рўяш њуљум кард. Ў кўз 

кард, сарашро дар гиребонаш фурў дод. Оринљашро аз са-
раш боло гирифту каљ шуд ва пушти дасташро рўи чакааш 
оварда, зери он панањ бурд ва беќарор даст афшонд. Аз зе-
ри банди даст каљу тарснок чашмонашро дунболайи ма-
нёврњои занбўр мегардониду мепойид Аз ќаъри хотирањойи 
дури бачагї ногањон калимае халосиовар рў зад: талх, талх, 
талх! Яъне, гўштам талх аст на ширин, арзиши газидан 
надорад ва бо њамин шурўъ шуд талхнигорї. Њама чиз талх 
аст, њама љо талх аст, зиндагї талх аст, љанг талх... 
Занбўр нафрат карду рафт, талхкомї монд. Њама чиз бад 

намуд. Ин хостатарин њаракати ў буд, дар ин њаракат 

њамайи зиндагии гузаштайи ў тамаркуз миёфт. Маълум, ки 
ўро дар кўдакї мезаданд бањудаву бењуда, њине, ки ме-
хандид, њине, ки мегирист. Чун дар њоли хандидан њам са-
рашро дар паноњи дастонаш мебурд ва њине, ки аз рўйи 
таќозойи наќше дар он филм кулўх ба сараш андохта бу-
данд, ў айни њамин амалро такрор кард. 
Њамеша нигаронии кутуки ногањониро мекашид. 
 
Њолате хеле камназире ба худ мегирифт. Њама чизро 

коргардони навкор ба дўши худ мегирифт, ки аз шиносони 
дураш буд. Хост дар филмаш истифода кунад. Вале ин њо-
латро бозофаридан хеле душвор буд. Кўшишњойи коргар-
дон самар наоварданд. Агарчи то анљоми даврайи навор бо 
он њолат чизе ба даст наомад, боз њам ин сафар бузургтарин 
воќеае дар зиндагийи якрангаш буд; одами танњойи хил-
ватгиройи камрў ба љамоат кашида шуд. Забон баровард ва 
бо одамон дар гуфтугў шуд. Акнун аз одамон намерамид. 
Вале ин як муддате буд кўтоњ, хеле зуд дунё дигаргуна шуд: 
дар шањр љанг омад, ў чанд рўзе дар хона нишаст. Гўё њич 
таѓйире дар рўзгори ў ба амал наомада буд; пештарњо дар-
ро куфл мезад ва даруни хона њафтањо менишаст. Бо майли 
дили худ амал мекард. Њоло ў он озодии амалро аз даст дод. 
Ботинаш шўрида ва осоишашро аз даст дода буд. Низ аз 
муњит эњсоси тарс дошт, вале аз зиндагї навмед набуд, ак-
нун зиндагї бемаъниву тира ва пур аз тањдиду хавф шуда 
буд. Чанд рўз бо тарсаш набард кард: дид, ки зайиф асту 
мадоре надорад, ки бо тарсу њарос дар мубориза шавад. 
Бархост, ќуфли дарро кушод ва нигарон нишаст. Рўзи даро-
зе ба поён расид, касе надаромад: гўё њич кас дар ќасди 
љони ў набуд. Шаб фаро расид, яъне, дигарбора тира шуд, 
дарунаш дуд гирифт. Дарро ба диќќат мањкам кард ва ба 
бистар рафт.  
Љанг овози худро дошт. Ва ин овоз ўро дар бистар пе-

чонда буд. Ў кўз ва кулук дар бистар уфтода меандешид, ки 
хеле нотавон њаст ва дар ин дунё танњойи танњост. Телефон 
надошт, ки бо касе њамгап шавад. Шабро бехоб рўз кард. 
Дамдамайи субњ бархест, газро даргиронд. Об низ буд. Ба 
чойники вазнини чиркин об рехт ва рўйи газ нињод. Бо њирс 

https://bikhon.tj



11 

чой хўрд, пас худро ба берун зад: тањи дилаш умед дошта, 
ки ногањон яке аз тирњойи дайду ба ў бирасад. Вале тирњо 
низ ба ў коре надоштанд. Пас аз чошт ў зиндаву саломат ба 
дастайи дараш даст бурду онро боз кард. Хеле маъюс ва ги-
рифта, бо рангу рўйи кандагї нишаст. Ба мусавварањояш 
нигоњ кард: ба љуз инњо дигар њич кас надошт. Саѓира! На 
модар, на забон, на фарзанд. Аз њама бад- набурида; но-
гањон ўро боздоранд, тањќиќ кунанд, чи балоњое ба сараш 
хоњанд омад. Сараш хам шуд.  

 
Худо ба ў аќле додааст, ки барои њифзи љони худ аз њар 

тазод- ў ин љо тири дайдуро њам дар назар дошт- битавонад 
чорае бисозад. Он лањзањои нахуст, ки аз кунљи тиреза љан-
гро менигарист, њуљуми сурхпўшон ва гурехтани сафедсарон 
ва, баръакс, хеле бенарво буду аз тири дайду боке надошт, 
зеро дигар ин навъи зиндагонї дилгиру бемаъниву бењуда 
шуда, вале пасон воќеияту эњтимоли марг муаллаќ буд: дар 
нигарониву интизории марги эњтимолї дигар вањшат наме-
кард (аслан он вахшате, ки нахуст ба яќин буду пас эњтимолї 
шуд, дар оташи изтиробу њаяљони мудаввом зудуда шуд, 
сўхт, намонд, батадриљ он як омили ваќтгузарониву дил-
машѓулї гашт ва кам- кам ба мояи лаззат мубаддал гашт. 
Лаззатљўйї њатман сўйи комфорт мебарад, комфорт ба 

нишастан ва он њам нишасти бароњате тавъам аст. Ойина-
ро аз љои пешин барканд ва дар он љое зад, ки њамаи 
воќеањои борун- роњ, майдон, хиёбонро барои ў бинамоё-
над ва бароњат нишаст дар курсии пасти мулоими ќир-
мизї, мизи ќањваро дар пањлуи хеш гузошт, асбоби ќањва-
ро рўи он чид ва чашм бар ойинаи рўшани чањоргўшаи 
барпањну мураббаъ дўхт. 
Сурат ё акси воќеањоро дар зовияи аљибе медид, 

воќеањои берун акнун диданбоб ва њатто аљибтар аз асли 
воќеа буданд. 
Барои фарох намудани диди ойина ва гунљоиши 

бештари соњати воќеањои берун ў ойинаро дар шарнир 
часпонд ва дар молберти баланд гирифт ва пас бо сими 
дароз, ба нармиву роњатї, ин сўву он сў онро њаракат ме-
дод ва зовияашро дигар мекард.  

Гоње дар ин њаракатњо панорамаи акси худи ў рўйи 
аксњойи љанги кўча меомад: мошинњо месўхтанд, одамон 
месўхтанд, љавонаке меуфтод, хонаводае, кўрпа тори сар, 
мегурехтанд, бухчае дар тори сари занаке месўхт (љараќќаи 
минаи фосфорї ба ў расида буд) ва худ бехабар аз оташе, ки 
бар сар бардошта буд, медавид; ва танњо акси ў буд, ки 
устувору газанднопазир рўйи шиша бозтобї шуда, сангин, 
бењис, ба оромиши вањшиёнае, пушт ба аъмоќи ойина, ба 
љисмаш, ба чашмони худаш, ки дар курсии роњати жарфи 
пасти чармин фурў рафта нишаста буд, менигарист. 
Ин бор парон- парон хеле шиддат дошт; љанги шадиде 

дармегирифт (Ў ин љо ќартаи Вагнер- «Фавти худоён»- ро 
дар патефон монд). 
Гурўње ба њавлии иморат ворид шуданд ва бахшешон 

дар кунљу бурљњои девор панањ бурданд. 
Касе дар кунље, ки аз девори даромадгоњ ва девори 

балкон ба вуљуд омада буд, часпид, гўё худро борику да-
роз сохт, љисми худро, то њадде метавонист, коњонд ва 
гранатомётро ба ќадди худ рост кард, ончунон ки сари 
граната зери манањаш омад. 
Вён Шаранг фикр кард, ки њич љангиданро намедонад. 
Даст ба дурбин бурд ва сўйи тиреза баргашт, ки биби-

надаш. Чењрааш рўйи воќеањое, ки дар ойина мунъакис 
мешуданд, омад. Дурбинро ба чашмаш бурд ва писараке-
ро ба наздик дид; хеле содаву хом менамуд. 
Дурбинро ба нармї пойин бурд. Зовияи дидаш дигар 

ѓарибе шуд; об аз кедињои писарак ба рўйи асфалт шорид 
ва њавзча шуд. Писарак аз тарс мезида буд. 
Вён Шаранг дурбинро канор зад ва чењраи мутааљљиби 

худро, ки њанўзам бар аксњои рўйи ойина мусаллат дошт, 
дардмандона дарњам кашид. 
Бархост ва пардаи ѓафси тирезаро пойин кашид. Хонаи 

нимтор њоли ѓарибе гирифт. Суроби ў рўйи патефон хам 
хўрд. Симфонияи «Фавти худоён» њама садоњоро мањв 
сохт ва хонаро пур кард. 
Ногањ шунид, ки дарро мезананд. Башитоб рўйи ойи-

наро парда кашид. Парда дурушту катонї буд. Ва бо нўги 
по сўйи дар њаракат кард. 

https://bikhon.tj



13 

Пеши дар истод ва ба пушти дар гўш фаро дод. Он кас, 
ки пушти дар буд, бесабрї мекард, дар долон роњ мегашт: 
садои по пеши дари њамсоя рафт. 
Садои дуртари дари њамсоя ба гўшаш омад. Вён Ша-

ранг баргашт ба зистхона, ба пеши тоќи оташдон, рафт. 
Гази пастакро гиронд. Чойљўш болои оташ нињод. 
Рафт пардаро аз болои ойина гирифту ба рўйи курсии 

нарми ќирмизии љамъшаванда нишаст ва манзарањои 
љанги берунро шурўъ кард ба тамошо. Дидан гирифт. То 
башитоб бархост, сўйи патифон кашида шуд. Ќартае ёфт; 
«Гўрѓулї»- и Њикмат Ризо. Нињод. Садо баромад. Тавси-
фи љангњои афсонавї. 
Телефон занг зад. Вён Шаранг эътинояш накард. «Саг 

мељакад, корвон ба роњаш меравад,» – гуфт ба худ. 
Пас лабханде зад. Телефон! Телефон исрор мекард... 
«Ман мисли ойинаам; њама дунё, покиву нопокї, 

хушунату нармї, зебойиву зиштї дар ман мунъакис ме-
шаванд, вале таъсире дар ман намегузоранд. 
Акси оташи газро дар аъмоќи ойина ба нишон гирифт, 

рўйи воќеањои аъмоќи ойина (мошини бузурге омад, 
наистод: посбдорони љомапўш сўяш оташ кушоданд, 
шофир тир хўрд, мошин ба чинор зад, истод. Шофири ху-
нолудро, шояд мурда буд, љомадорон аз кабини 
пурхун(шишањояш хуни пароканда доштанд, ки бо 
оњистагї, мисоли ќиёми мум, дар рўйи шишаи пеши кабин 
мелаѓжид) берун оварда, ба љўйбор партофтанд. Акси теле-
фон сурх метобид; садояш исрор дошт. 
Дасти Вён Шаранг ба рўйи ойина омад: гўширо бар-

дошт. Боз њам ў буд. 
- Не, бубахшед, барои суњбат омода нестам. Замони 

суњбат нест... 
- Як суњбати озод мекунем. 
- Аслан суњбатро хуш надорам. 
- Ба мардум ягон гап мегуфтед. 
- Ба мардум њељ гап надорам. Дарвоќеъ, мардумро ба 

гапи ман чї кор аст? 
 
Чанд рўз дар тарсу њарос гузашт. Чизе тоза дар зинда-

гонияш нанмуд. Бовар кард, ки касе ба ў кор нахоњад ги-
рифт. Боз аз лона берун омад; харобу хаставу бењол. Хост 
ба идора биравад, шояд кор имрўз шуда бошад. Дар идо-
ра ду нафарро нишаста дид: яке дарбон, яке њам райис. 
Дигарон њанўз аз хонањошон набаромада буданд. Аз со-
ати дањ то соати дувоздањуним дар пушти мизи худ ни-
шаст, бемаќсад, бекор ва пасон роњи хонаашро пеш ги-
рифт. Дар роњ касеро аз шиносонаш надид. Дарахтон, хо-
нањойи дарбаста, кўчањойи холї ва мошинњойи бераќами 
даршитоб, ки мили камонњо аз тирезањояшон намоишко-
рона њадаф мекофтанд. Шубња дар доманаш буд, тарс ди-
гарбора дар ќалбаш љо гирифт. Ангор касе дар паяш буд. 
Рў баргардонад ва дунболашро бибинад? Њирак надошт. 
Дар зинањойи хонааш пайи поро дид; пайи пойи бешу-

мор. Њамчунон пойи бешумор. Њамчунин ѓавѓо аз боло 
меомад. Дилаш тањ хўрд, аќибнишинї кард, тоб хўрда буд 
ва пойин мегурехт. Овози шодиовари кўдакони хандон аз 
ѓалоѓулаву њаяљони боло људо шуд. Ў бозистод. Гўш нињод. 
Овози занеро низ шунид. Њич хавфе наметонад ин љо дар 
камини ў бошад. Баргашт, оњиста боло рафт. Боз њам омо-
дагии њар лањза гурехтанро дар љисми афсурдааш мањфуз 
дошта буд. Њама дарњо баста ва кўр буданд. Ваќте ба ошё-
наи худ расид, чашмаш яла монд: дари хонааш шикаставу 
боз буд, кўдакони бисёре, ношуставу куњнапўш, дар долони 
хонайи ў якдигарро кўфта- кўфта ба бозї мекашиданд. Ин 
лањзае буд, ки дунё дар назараш бадтарин љое шуд ва хеле 
њам танг намуд. Ва ин љо буд, ки фањмид, хеле ба дерї 
фањмид: њама он шуњрату комгорї, ки баъди тавлид дар ин 
асри пуршарру шўр ва дунёи фонї насибаш гардид, камар-
зишу кўтањ буда, ба оњи сарду чашмони гўсфанди пири гу-
резони гургдида баробар намешаванд. Дар остонайи хона-
аш бечораву њаќир по мезад ва њувияти худро видоъ мегуфт. 
Зане дар интињойи долон падид омад ва ба ў чашм нињод. 
Пас садояш баланд шуд: 

- А мардак! Биё, ки як кас омад.  
Долон танг буд. Марде, љома бар тан, зуњур кард. Зан 

љояшро ба мард вогузошт ва худ пушти ў ќарор гирифт. 
- Ња, мардака!- хитоб кард ў. 

«Гўё хонайи худаш аст ва ман рањгумзада.» Бо он 
њарфњойи шикаста, ки дар зењнаш рў мезаданд, бо он 
мард дар гуфтугў шуд. Ќабл аз он ки садояшро баланд 
кунад, «Яроќ дорад, чун хеле ѓаюру берў гуфта буд: «Ња, 
мардака!»- фикр кард ў.  

- Ин хонайи ман аст. Хонайи худи ман аст. Чї мекунед 
дар хонаи ман? Ман як одами детдомї њастам, њич кас 
надорам. Ман рассом њастам, маро њама љо мешиносанд. 
Ин хона... Ман... Чор сол пеш ба ман доданд... 
Давид сўйи хона, ки њуљљатњойи хонаашро нишон дињад. 

Вале дар хона марде њузарбро бо силоњ дид; якбора асабї 
шуд. Асбонияташ дарунї буд, дар зоњир андаке њам бо он 
њароси пешина изофа нашуд. Танњо дастонаш њоло бештар 
меларзиданд. Марди силоњдор њарфе назад. Хеле шавкат 
дошт. Ў бошитоб даст ба ѓалладони мизи тањрир бурд. Аз 
он љо таќдирномаву аксњойи кор, акси худро дар рўзномањо 
берун кашида, пеши он мард бурд. 
Мард ба он њама аксу рўзнома нимнигоње накарда за-

бон ба гуфтор кушод: 
- Ба мо гуфтанд, ки дар ин хона њич кас нест! 
- Чї хел нест!? Пас ман киям?! 
- Аз њамсояњотон пурсидам. Онњо гуфтанд, ки хона хо-

лист. 
- Як соат пеш аз хона рафтам, кор рафтам, омадам! 

Чиба ќулфа шикастед!? Ман ин љо пул надорам, аз куљо 
ќулф мехарам!?  

- Мо њам зўрмон омадааст. Ин кўдакњора дар куљо мо-
нем?- гуфт мард ва бачањойи бисёреро, ки дар миёни пар-
дањову муссаварањойи ў меѓўтиданд, нишон дод.  
Занак дубора дар таомхона газро мешуст. Њо, хонаро 

шуста буданд, бачањо њам як галла суратњоро такурў ме-
карданд. 
Ў давид, то ки мусавварањойи ќаламиро аз дастшон 

бигирад. «Мурдан будаст, он ќадар гап не, ман гапамро 
мегўям.» 

- Ман бача надорам, бимирам, оча надорам, бимирам!- 
гуфту саросема сурату мусавварањо ва ќартањои патефон-
ро аз дасти кўдакњо рабуд. Рўйи љевони куњна гузоштшон. 

Ѓайрат намекард, ки онњоро биронад; метарсид. Аввал 
фикр кард, ки метарсад, яъне, тарс аст, ки намегузорадаш 
онњоро љиддитар њай кунад. Вале дертар, он ваќт ки сар-
хам, рў - рўйи пайи танк, дар асфалти норўфта чида- чида 
по мемонд, њис кард, ки дилаш ба кўдакон месўзад.  
Ин эњсос дарди ўро нанишонд, боз њам сархам дар 

кўчањо ќадам зад. Миёнаш ба сўзиш омад. Як љо шунид: 
- Э, аму риша проверка кун? 
Сўяшон нигоњ накард, вале истод, мунтазир шуд. Њарифе 

пеш омад автомат зери каш, паспорт пурсид ба русї. Ў пас-
порт надошт, шањодатномаи корашро нишон дод: 

- Марњамат. 
- Журналистї? 
- Не. 
Њарифак ба шањодатнома нигоњ кард. Дигараш омад, 

ки сумкаашро бибинад. Ў бе њич хафагї сумкаашро яла 
кард. Мисли мум буд, њис надошт. Пурсид:  

- Боз чї кунам? 
Њарифак гуфт: 
- Гапш нест, бгзар! 
Ситеза мекард. Њо, њариф ситеза мекунад. Дар мезакаш 

хаф дидааст. Љои рафтан надошт. Њар љо, ки пояш мебур-
даш, мерафт: бењадаф, беният, бењавсала. Сархам мерафт. 
Гарданаш кўтоњ буд: гўё сар аз миёни шонањош рўйида буд, 
аз алам гўшайи дањонаш каме тоб бардошта буд. Ў, ки 
њамеша аз муњит тарс дошт, акнун бепарво ва риндона по 
мепартофт, гўё андаке пастї карда бошад. Вале дар маѓзаш 
чи талотуме буд: аввал исён мекард, ки чаро таваллуд 
шудааст? Бадењист, ки баъди ин гуна суоли исёнгарона ба 
осмон дар ёди одам хеле табиї андешайи марг мепечад. 
Ќабл аз пешина фикраш рўшан ва равон буд. Меандешид, 
гўё менигошт, ба худ њарф мезад, андаке пурњарфї мекард. 

«Ман фикр мекунам, ки марг низ мисли таваллуд як 
кори мањрамона аст. Њине ки одам мемирад ва ба њанго-
ми хок кардани љасад њич одами бегона бояд набошад. 
Ман анбўњи одамонро, ба хок супурдани як инсонро чун 
шодичашмињо, дилмашѓулињое беш намешуморам.» Ва аз 
ин хирадмандии худ хеле мутаассиф шуд, чун дар поёни 

ин фикр сањнайи бахоксупории тани худро муљассам дид. 
Аз худ бадаш омад, ки ањамияти бисёре ба ин мавзўъ 
медињад. 
Шом фаро расида буд ва ў дар торикии нарму камранг 

мерафт. Аз худаш пурсид: 
- Куљо биравам? 
Боз њам андўњу шармсорї фаро гирифташ: шарм ме-

кард, ки хонаву дарашро аз ў гирифтаанд, шарм мекард, 
ки дар кўча мондааст, гурусна мебошад ва љое надорад, 
ки биравад. Ба худ иќрор кард: шахсияташ поймол 
шудаааст, як саги бесоњиб, сўзанхўрдайи ранљур асту 
шармзода. Хориаш омад, ки ятим аст. 

 
Чандрўза буд, модараш сари фарзанд рафт. Падар пеш 

аз таваллуди ў аз дори дунё рафта буд. Модар чї касест?- 
эњсос намекард, падар кист?- намешинохт: худ фарзанде ба 
дунё наоварда буд. Ба аќл шояд дармеёфт, вале дилаш гунг 
буд. Бале, њич падар нашуда буд. Њич хешованде надошт. 
Дар ятимхона бино шуда, пову забон баровард. Ба русї 
њарф мезад. Забонаш забони ятимхона буд. Одобаш, 
фикраш, хиёлаш- њама аз ятимхона буданд. Чињилу нуњ сол 
умр кард, то соњиби хона шуд. Севу ним сол зиндагї кард 
дар он, насибаш накард. Дубора бељову по шуд. 
Нахустин чизе аз он овони дур дар ёдаш зинда гашт, 

борон буд. Њич аламе аз он рўзњо надошт, намедид, гўё 
розї буд. Зиндагониеро, ба љуз њамоне ки худ дошт, на-
медид, тасаввурашро њам намекард. Ду чиз пайваста ўро 
дунболагирї менамуд ва аз он ду чиз эњсос мекард, ки 
ятимхона, яъне, чї? Аввал он ки забон намедонист, 
дувум, хатна нашуда буд. 
Боре њам хост забони румиро фаро бигирад; дунё ди-

гаргуна шуда буд, вале њушашро натавониста буд, сари 
љо бигзорад. Чанд калима ёд гирифту бас. Дигар ба 
натиљае нарасид: дармонд. Коњилї ин љо низ шармандайи 
хеш гардондаш. 

 
Сарашро боло кард, пули бузургро дид, ки рўйи рўдхо-

найи Душанбе уфтода, њар ду ќисмати онро пайванд карда 

буд. Пулро шинохт. Пойњойи худро тањсин кард, ки кори 
маъќул мекунанд, боаќланд. Хобгоњи пешинааш дар он 
сўйи пули бузург буд. «Дар ин се сол маро фаромўш накар-
даанд, ки шабро ин љо рўз кунам,- гуфт ба худ. 
Он љо дарњо баста буданд ва дар тирезањойи во изор-

чањойи хурду бузурги занонаву мардонаи њарранга 
овезон. Ва ў гиряву хандайи кўдакону ѓавѓойи аврати-
нањойи дењистонро шунид. Дилаш фишурда буд: фањмид, 
ки хобгоњашро низ ѓасб кардаанд. 
Ў дар умраш нагириста буд. Ин љо, рўйи хараки ободе, 

он љое, ки ба фикри ў тирнорасу бехавф буд, нишаст ва ба 
чанд тирезайи рўшану иморати бузург зери чашм нигоње 
андохт. Нисфи мардум аз шањр рафта буданд. Онњое, ки 
монда буданд, чароѓњошон њамеша шабњо мемиранд. Дили 
ў вањм бардошта буд. Боз аз худаш гап карда, ки тарсуву 
камрў аст. Не, не! Ин тавр нест: њаргиз ў тарсу набуда. Чї 
гуна тарсу њаст, ки њич аз мурдан наметарсад. Њозир аст дар 
ин лањза бимирад. Ва боз ин љо аз гиребони худ гирифт. 
«Ин мурдан, ки ту мехоњї, аз љасурї нест. Аз ољизиат аст. 
Пеши зиндагї дасткўтањї аст. Зиндагї он гуна гаронат 
омада, ки марг ягона чораи рањидан аз ин душворињост.»  
Боз сархам шуд. Пас ў кист? Чї шахсиятест? 
Як њолати баде ёраш шуд. Шаб фаро расида буд. Тори-

кии камранги шаб андак- андак сиёњї мегирифт. Ва ў дар 
ин сиёњї батадриљ гум мешуд. Ногањон шурўъ кард ба њарф 
задан. Овозаш пасти паст буд: ў њамеша њамин гуна гап ме-
зад. Вале шунида мешуд: «Њолате ки дорам, аз бењтарин њо-
латњойи ман аст. Мехоњам бештар дар ин њолат бимонам. 
Ин њолат њич аз ман наравад. Бештар дар ин њолат будану 
аз ин њолат басамар истифода кардан маро аз ин тангињо 
бурун хоњад бурд. Њо, њатмї аз ин рангњо берун кашида 
мешавам. Умед њаст, умед намурдааст, зинда аст. Ва набояд 
њам бимирад. Зиндагии дигаре тоза шурўъ шудааст. Корњое 
гардон шудаанд. Ман низ коре хоњам дошт. Зиндагиро нав 
шурўъ кардам, ќатъаш чаро кунам? Дигараш мекунам, ди-
гаргунаш мекунам, Шаб кор мекунам, рўз кор мекунам, 
њатмї комёб мешавам. Ин зиндагї насиби ману ман ворињо 
хоњад гашт. 

Аз бањри њама чизњойи хурду резайи зиндагї мегуза-
рам. Хона даркор нест. Њамон газ ба ман чї даркор? Дар 
ин зиндагї, ба љуз чанд коре, дигар њич арзише намето-
над љо дошта бошад. Аз бањри њама чизњо дар ин зиндагї 
бигзарам, то чизи бузурге дошта бошам. 
Танњойии ман бењтар аз хешовандгаройї аст. Хуб аст, ки 

зану бача надорам. Азоби бачадорњоро- ку мебинам. Не, 
хуб шуд, ки танњоям. Бо бачањо куљо мерафтам? Њоло мехе-
заму меравам ба хонайи дўстам. Як љойи хоб баройи як шаб 
пайдо мешавад. Мекобам. Ва фардо меравам ба сўйи кўлњо. 
Ба диёри обњо меравам. Дилам мехоњад ба диёри обњо би-
равам. Хуб шуд, ки хонайи маро ѓасб карданд. Агар он љо 
мемурдам, Имрўз њама дар пайи зиндагии худанд. Кї дарак 
меёбад, ки ман мурдаам? То чанд моњ он љо мемонам, вай-
рон мешавам, мепўсам, бў мегирам ва маро чун мурдоре ба 
хандаќ меафкананд. Не, не, хафа нестам, ки хонаамро ги-
рифтанд. Хуб шуд, хуб шуд. Меравам ба диёри обњо. Он љо 
хуб аст. Ман агар дар куњ мурдам, љисмам намеистад: њаво-
яш сард аст ва љондорњойи замину осмон аз ман нафрат 
намекунанд, гўштамро мехўранд. Мисли мурдагони ќадим 
аз гўшту пўст орї мешавам ва устухонњоямро сангњо мема-
канд. Ва агар дар канори обњо бимирам ва дар обњо... Мар-
ге аљаб… Он љо моњї надорад, ки бихўрадам. Сард аст ва 
солњойи дароз рў ба осмон хоњам буд. Бењтарин либосамро 
дар бар хоњам кард, сепояю лавњи наќќоширо низ бо худ 
хоњам гирифт. Оё либосам аз танам намеравад? Њељ наме-
хоњам барањна бошам. Шояд акси абрњо ва куњњо болоямро 
бипўшонанд. 
Меравам, меравам! Зодбуме надорам, агар љое њам зо-

да шудаам, ба њич кас њам нагуфта, дилам он љоро хуш 
карда. Ба он куњњо ва он дењи дури баланд муњаббат кар-
дам. Зодгоњам набуд. Хокгоњам хоњад шуд. 
Биравам! Биравам!» 
Пургўйињое таассуфангез, ки як навъ эътироз ба дунё 

буданд, хастааш карданд. Гўё пеши мардуме дар майдон 
ќарор зада буд. Ё видоъ буд. Ё хоб буд, бедор шуд. Но-
роњат аз љояш хест. Дар асари ин њаяљони вогир табъи 
нохуше дошт. Малолии имрўза њам ба ёдаш омад ва як 

њолати бачагонайи ранљиш аз њамаву њар чиз дар зами-
раш ангехт. Вазъи чандон хубе барои рафтан ба хонайи 
дўст надошт, вале майли љойи обод ба сўйи хонайи як 
ошно мекашидаш. 
Ў ба роњ уфтод, ба роњи хонайи дўст. 
Баъди тардиди зиёд дарро ба рўяш кушоданд. Ў даро-

мад. Дўсташ аз дидани ў вањшатзада шуд. Ў беќайду бе-
бок буд; гуфт: 

- Хонама ѓасб карданд... 
- Аз дунболат касе набуд?- пурсид асабиву бегона 

дўсташ.  
Њо, њама њамшањрињояш аз якдигар дурї мељустанд. 

Дар назарашон алоќаву муњаббат ба њамдењагон як навъ 
иттињоди заљрдињанда метофт; гўё њатмї дар паяшон 
шуда буданд. Њарос доштанд. 
Вён Шаранг посух дод:  
- Не. 
Дўсташ гуфт: 
- Бидаро, Худо бигират, касофат! 
Дўсташ як бист сол аз ў камтар умр дошт ва чунин дуру-

штию хушунати гўё шўхиомези дўстонаро дар њаќќи ў раво 
медид. Дигарон бо ў бо ќадршиносиву эњтироми шоиста 
муомила доштанд. Аљиб, шунидани њамин сахтсуханиву 
тањќир, ки тарсашро дар худ мепарварид ва аз одамон 
њамеша нигарониашро дошт, таворуфу нозукандеширо аз ў 
дур карда буд. Ва бе он ки ранљиданашро зоњир намояд, бо 
тамойилу як навъ фурўтании беш миннатдорї, бо эњсоси 
вазъи ањмаќонайи худ кафшњояшро аз по кашид.  
Норозї шуд аз худу аз зиндагї. 
Андўњу хастагї дубора фаро гирифташ. Бале, хеле аз 

худу аз зиндагї норозї шуд. Пеши худ шурўъ кард ба 
гуфтан: «Дар як майдон љамъ шуданду риданду гуфтанд: 
«Инќилоб кардем. Бар падарат лаънат, зиндагї! Ва ин чї 
дунёе!? Нафрат! Нафрат ба ту, ки натонистї аз хориву 
зиллат амонам бидињї! Турфа давлате! Ќудрате надорад, 
ки ба бузургонаш нон бидињад, љо бидињад. Њо, ман ва 
њамчу ман инсонњо каманд, вале ба кї даркорем? Кори мо 
ба кї даркор аст? Чї хубе. Бимирї, ки имзоњойи понздањ- 

шонздањ шахси воломаќоми расмї зери таъзияномайи 
ќолабие, ки кадом рўзноманигори хоболуди аз ту бехабар 
бо сухани об шустайи беранг навиштаасту онро дар теле-
визион як диктор бо ѓами дурўѓї, овози дурўѓї бихонад. 
Чи љанозањойи хубе! Дар зиндагї як кас ќадди саг наме-
донадат, вале тобутатро њай бо кашмакаш мебаранд ва чи 
шитобњойе. Гўёе андаке ором бираванд, фариштањойи 
пушти сарашон дастайи тобутро аз онњо ѓасб мекунанд ва 
ё мурда дигарбора зинда мешавад. 
Не, ман ин шодиро ба шумо намедињам. Дурўѓгўйњо, 

дурўѓ... Зиндагии мо саропо дурўѓ аст, дурўѓ!» 
- Эй, касофат, мемонї, ки бихобем! 
Ў шармид. 
- Мебахшї, мебахшї. Фаромўш кардам, фаромўш кар-

дам... 
Ин шаб бо гуфторњойи парешони кушанда ва хиёлбофи-

ву руъё кўр шуд. Субњ надамида аз бистар хесту хеле дар 
торикї нишаст ва бори дигар рўйи зиндагонии худ тааммул 
кард. Торикї оњиста- оњиста камранг мешуд. Фохта шурўъ 
кард ба хондан. Ќумрї ќумќуме зад. Дилаш, нигарони да-
мидани хуршед, њаваси рўшанї кард. Ў чироѓро даргиронд. 
Чироѓи зард фурўзон шуд. Чироѓи зардро пеши чашмонаш 
гузошт: ба чашмаш форид... 
Рўз, ки шурўъ гашт, дар Чорбед расид ва дар мошини 

рањ нишаст. Албатта, бо њазор таваллову зорї. 
Ва... 
Рўзи хуше њам фаро мерасид; сафед, гарм ва мењрангез. 

Ба дунё бо чашми кўдаки бадарёрафта, ки бо кадом тасо-
дуфе аз марг наљот ёфтааст, нигоњ мекард ва намедонист 
аз кї миннатдор бошад, ба кї ташаккур кунад? 
Соат дувоздањ буд, на, танњо як даќиќа аз дувоздањ гу-

зашта буд. Роњеро, ки ба аѓбаи баланди пешорў мебурд, 
умедворона нигоњ кард. Хушваќтї даст дода будаш. Ди-
гар комилан ба пешомади худ парво надошт… 

 
… Ва, инак, дар бехи сангњойи як оѓил нишаста буд ва 

буттайи зиркро медиду занбўри гизаларо аз худ меронд. 
Баргњойи буттайи зирк зардї доштанд. Мевањояш кабуд 

буданд ва ѓуљум- ѓуљум дар нўги навдањойи борик меду-
рахшиданд. Њайрон буд, тасаввурашро намекард, ки до-
нањойи марљони зирк дурахшиши кабуд бидињанд. Як до-
найи кабуди зиркро канд. Ба нармийи ангушташ, дар бехи 
нохунаш, хор халид. «Уф!»- гуфт. Ангушти хорзадаро ба 
лабаш бурд, пок кард ва пеши чашмаш овард. Як заррайи 
сурх чу нўги сўзан маълум мешуд. Сўзиши нарме дошт. Њич 
гапе нест, мегузарад. Пушти буттањойи зирк фазойи дудии 
куњ нафас мезад. Аз куљойе, аз як љойи дур баоси барра 
меомад, куњ барф дошт. 
Зовияйи чашмашро намедонист чанд аст, вале гоње бо 

дурбинњойи фарохно, ки бо худ оварда буд, фарохондашро 
ќиёс мекард. Гоње, бе он ки мардумакњойи чашм баргардо-
нида шаванд, ў ба гунайи хеле норўшан дар он гўшайи ни-
гоњ, ки маъмулан дудолуданду аз њадафи чашм хеле барка-
нор, ягон ошноеро ё њодисаеро мебинад ва дуруст аз хаста-
гияш огоњ мешавад. Дар њошияи норўшани нигоњаш суроби 
дудии фољиа падид гашт. Баргашт ва њодисаро дид. Зане 
бар пушти хамидайи хеш мурдайи чандрўзайи шўяшро 
меовард. Мурда гарон буд. Роњ кўтал буду сангварайи 
регпўш ва ў дар пойин буд ва боло меомад. Он зан шўяшро 
дар тике хокистарии гардгирифта кафан карда буд ва ба 
гаронии як чигинаи пурбор боло мехазид. Њарду сари ка-
фан, ки ќабзабандї буданду аз бех ѓунчавор печида ва дар 
интињо шугуфида, гоње аз пушти деворањойи афсурдаву 
гоње аз бехи нигасњойи хонањойи ин кўчайи шаб метоби-
данд. Боми хонањо пушти хам ѓам бардошта буд ва гила-
шон хокистар менамуд. Овозе аз тирезањойи холї бо гаро-
нии ѓубори ангишт боло шуд: 

- Кўдаконро аз бомњо бигиред! 
- Духтаронро аз хона бизанед! 
Фазо ларзид. Њаво лаппиш кард. Замин такон хўрд. 

Њамњамаву паропар шуд. Муњит мисли хоби бад тираву 
ѓамнок гашт. Ќабл аз он ки худро ба сўе зад, фикр накард: 
«Чаро?» Вале чизе мисли тарс, тарси руъёї, ба гурехтан во-
дораш намуд. Ў дар кўчањойи танги бекас гирякунон мегу-
рехт. Њини давидан андўњаш мефизуд, варам мекард ва 
монеаи давиданаш мегашт, нафастангу дилсўхта медавиду 

алам мекард. «Агар бимирам, њич кас ёдам намекунад.» Ин 
фикр сахт ба зењнаш часпида буд ва ранљаш медоду меозур-
даш. Пуки шароб, ки дар сумкайи сардаш гирифта буд, аз 
шиша паридаву шароб ба дасту пояш мерехт. Чизе сафед- 
порайи нон, ки дар болояш хўрдание дошт, сафедранг (са-
лат буд ё он оши сафеди масењї, ки рўзи љанозайи модари 
Жора хўрда буданд), пешопеш парвоз мекард. Ва ин хўри-
ши сафеди мотамї дар муњити тира он ќадар ѓамангез буд, 
ки њасрати чандсолайи бекасиаш ногањон бо талотуму фа-
рёд аз аъмоќи вуљудаш боло омад ва гулўяш гирифта шуд 
ва њич натавонист, то бигўяд: «Њар шом, ваќти намоз, маро 
ёд кунед!» 
То ба гарданайи дењкадайи сангин расид; дигар аз по 

зада буд. Он љо овозе зайиф ба гўшаш расид. Истод ва 
гўш фаро дод. Сўйи овозро ёфт ва нигоњ кард. Пира-
занеро дид. 
Пиразан такя ба девори ѓамбори руъёву андўњњо ва 

устурањойи шўразадайи бесутун ба дарозии умри худ овоз 
мекашиду мегуфт: 

- Акнун мардуме намонда, ки мурдаро аз сањро 
биёранд! Коњин мурда буд, пайѓомбар мурда буд. Шоир 
мурда, навкару гадо, зўру нотавон, девонаву њушёр њама 
мурданд... 
Пиразан бо чашмони баста овоз мекашид. Гўё хоб буд, 

як љисми мўмиёї буд аз асрњои дур, то дар бехи ин девори 
куњнайи сангин мардумони ин зодбумро бинолад. Ово-
заш хеле борик буд, бориктар аз чинњойи рўйи пурожанги 
мањтобияш. Пинакї мезад ё ѓанаб карда буд  
Овозаш аз аъмоќи руъёњои ќадимї мерўйид. Хобаш 

хеле ѓарибона буд. 
Вён Шаранг хушкак зада буд; наметавонист гоме азим ба 

он дунё бимонад. Аљиб, ба ин дунёи устурайї, ки бо чи 
сењре пешорўяш таљассум ёфта буд, нигоњаш ва зењнаш во-
рид мегашт. Њушаш баљо буд, вале бовар намекард, ки аќл 
набохтааст. Диќќат мекард, ки чизе ѓайритабиї бибинад. 
Фикрашрову неруи равон ва руњашро дар ин порайи дењ, ки 
мисли нимойи наќќошї фарохии як дурбини дараљайи 
панљоњро дошт, мутамарказ намуд: њама ростї буданд, бе-

шарњу тавзењ онњоро бояд пазируфт. Пиразан њамин як пи-
разан аст, беш аз пиразан нест; на рамз асту на кадом чизе 
дигари зењни дењкада. Њамон аст, ки ду сол ќабл давру ба-
рашро наварда буд. Ин ки њама њодисаву диданњо афсонаву 
руъёї менамуданд, аз бехобї асту њаяљони шадид, ки бар 
асари дидани мурдайи пушти зан барангехта шуда буд. 
Чандин эњсос ба њам омехтанд. Ин њисомезињо ба сўе каши-
дандаш, ки аз фањми ў берун буд. Дар сиёњии камранги 
рўшанї ва рўзи беофтоб бо сояњойи гарони сурмайї, ки ан-
гезаи њусни намиранда аст, чизе медурахшад ва овозе 
рўшан мешавад. Бале, ёфт! Чашме рўшан шуд ва овозе ду-
рахшид, мисли нахи намноки анкабут дар ѓурубњои олудаи 
боронї. Мисли насим шояд калом печиш гирифт. Вазиши 
насими суханњойи пиразан бо ройињањойи андўњ ва гарди 
сурмайии деворњойи афсурдайи сангин дар дуди талхи дуд-
каши баланди гилин омехта, фазойи хобгунайи ин дењка-
дайи ѓариби беодамро офарид. 

«То оне, ки дањанат пури хок нашуда, марњумро аз парда 
хабар мекунам,»- гуфт ба худ. Ва пасон, ваќте чанд муддат 
гузашту ў андак ба вазъи кунунии худ хў гирифт ва хи-
слатњойи њайдавиш дар кўчањойи ин дењи бекас ялагардї ме-
кард, ногањон ин нидойи зайифонайи худро шунид ва хеле 
шарм кард. Њамин замон, ки њаваси доштани чунин зане 
ѓофил гирифташ ва пасонтар ишќи саѓира ба он зане, ки 
мурдайи шўяшро ба пушт гирифта буду дар кўтал меомад, 
дуртар аз воќеият ва мармуз буд, дар андешањойи тўлонияш 
ягон- ягон асар мекард. Ва њич кўшиш накард, ки фикри ўро 
дар дил бимиронад. Баъд хулоса кард, ки тамоми умр њамин 
гуна шарики њаёт мељўст. 
Ва нињоят ба пушти бом расид, ки риштайи нозуки фа-

рёд дар дањани ниничайи гањворагї интињо меёфт. 
Ва он кўдаки зардмўйи жемперарѓувонї дар бехи 

гањворайи худ, дар лаби бом, менишаст ва гиряи 
хастањолона мекард. Охири гиряаш буд: аз њайбати марди 
ношинос тарсид ва зунук гирифт. 
Ва хуб шуд; кўдак худаш гиряро бас кард, вагарна ў ин 

љо њам ќарор намекард ва намедонист, то куљоњо мегу-
рехт. Ў њич бор кўдакеро рўйи даст нагирифтаву мењру-

бонї њам накарда буду ором њам. Аслан намедонист, ки 
бо кўдак чї гуна бояд њарф зад? 
Кўдак тарсомез чашмашро аз марди ношинос гурезон-

ду бо имдод ба пойин нигарист. 
Гањвора дар пушти бом буд ва боме, ки кўдаку гањвора 

дошт, аз бомњойи њамсоягон буд ва кўдак он чизеро, ки 
ўро ба гиря водошта буд, дар пойин, дар миёни бомњои 
њамсоягон, мељўст. 
Вён Шаранг низ ба пойин нигоњ кард.  
Нимойи умумии дењкадаро, ки гўё аз нигоњи духтарак 

ба чашми ў интиќол шуда буд, дид: пешнимойи ин манза-
ра сутуну сарсутунњои айвони масљиди куњна бо рада- ра-
да чўбњойи пўсидаву дудхўрдайи он ва сари жўлидайи 
тифлаки зардмўйи жемперарѓувонї буданд. 
Тифлак, аз њузури марди ношинос беќарору музтариб, 

панљачаашро бар дастайи гањвора нињода, сари по 
меистод. 
Дурнимо ба кулбаи ќадимии эшони љандапўш ва мак-

таби ў часпида буд; ба кулба ва суроби пиразан, ки боло-
ро менигарист. Пиразан майли хестан дошт. 
Саѓира ўро ба мушоњида гирифта буд: чашмонаш ќадам 

ба ќадам ўро, ки нахуст аз дидораш ва гуфтораш сахт 
њаяљонзада шуда буд, таъќиб мекарданд. Ў медид, ки чї гу-
на пиразан зери айвони аспхона, дар њоле ки чашм аз саќфи 
хона бармедораду ба самти рости айвон бозмегардад ва дар 
зинањойи сангин боло меравад. Ногањон ин пиразан дар 
сояи айвони болохона нопадид шуд.  
Нигоњи саѓираи дурбини дар зери айвоне, ки пиразан 

нопадид шуда буд, истод ва аз боло, аз њолати амудї, 
тадриљан ба њолати мойил гузашт, лаби айвону девор ва 
нигаси сангини пойиниро ва дарахти камнавдайи тути бехи 
пойдевори сангинро ба тасвир гирифт: чизе сафед, му-
шобењи парандайи сукуткарда, дар он љо метапид. 
Ваќте бошитоб пойин омад, хурўсакеро дид ним-

бисмил, ки љон меканад. Саѓира хам шуд ва хурўсро бар-
дошт. Сари хурўс ва болњояш овезон шуданд, тољаш ме-
ларзид. 
Саѓира, хурўси сафед дар баѓал, аз сояи нигаси хароб 

зуњур карду бошитоб дар зинањо, ки пиразан нав тайшон 
карда буд, худро боло зад ва рафт ба гўшайи болойи ай-
вон ва аз кунљи чапи айвон берун шуд. 
Саѓира ба дунболи пиразан ќариби кулбайи баландаки ў 

расид. Панљ кўдак, писаракон, дар лабгўшайи боми хонайи 
муќобил сина зада ва кинатузона нуќтаеро мепесонданд. 
Саѓира нотавон шуд. Надонист, ки аз ин баъд чї кунад? 
Бељуръатона по мезад. Ногањон аз паси сутуни долон бачае 
олусчашм баромад. Дар дасташ санг дошт: сари саѓираро 
чен гирифта буд.  
Саѓира музтарибона хурўси ниммурдаро бар чўби ай-

вон монду боэњтиёт тоб хўрд, то ки аз ин љойи пурњарос 
дур шавад. Вазъ маѓшуш буд. Њама љо хавфи нуњуфта 
дошт. 
Мисле ки хоб медид. Ў дар ин воќеањойе, ки дар пеши 

чашмаш рух медоданд, иштирок дошт. Ин њама баройи ў 
буданд, ў дар маркази њамайи ин воќеањойи хавфомези гун-
гона карор дошт ва мефањмид, ки бояд худашро рањо кунад, 
вале наметавонист. Ў ба худаш ихтиёр надошт. Дар миёни 
ду тарс тахтабанд шуда буд. Вазъи вањшатбори худро му-
шоњида мекард. Бачайи олусчашм пеш омада хурўсро ги-
рифт ва ба сўйи дари танги пастаки пиразан бурд. Нигоњи 
тарсдори саѓира дар рўйи девори кўри долон мегашт. 
Дар боз шуду пиразан дар торикии камранги кулбааш 

сафедї кард. Бачаи олусчашм хурўси мурдаро бо душма-
нии ошкор ба сўйи ў дароз кард. Пиразан хурўсро аз 
дасти бачайи олусчашм гирифту баргашт ва дар торикии 
кулба ѓарќа шуд. 
Пиразан ларзида- ларзида ба назди девор омада, 

хурўси мурдаро дар лона, ки дар маѓзи девори ѓафси 
кулбайи ў, дар пањлуйи дар, кофта шудааст ва дари чўбин 
дорад, андохт. Садойи кунди афтодани лошайи бељони 
хурўс аз дари танг берун омад. 
Пиразан, баъди он ки хурўси мурдаро дар лона 

партофт, баргашту дар бехи сутун нишаст ва гўё њич та-
ваќќуф накарда бошад, ривояташро идома дод: 

- Моро кофир гуфтанд. Мурдањомонро дар ќабристон 
роњ надоданд. Мурдањомонро дар решайи дарахтон, дар 

девори кулбањомон гўр кардем. Пас ба сари гўрњойи 
куњнаву манзили абади бобову бибињомон омаданд. 
Мурдањошонро аз гўр берун кашиданд ва бурда дар 
љарњо рехтанд. Љар аз устухон сафед шуд. 
Саѓира дигар шунидани њарфи пиразанро тањаммул 

накарду аз долон пойин рафт. 
Бачаи олусчашм аз дунболаш бо овози паст хонд: 
Урус, урус, урус, 
Дар кунут папрус! 
Бачањойи пушти бом байти ўро ќапиданд ва низ бо 

овози паст хонданд: 
Урус, урус, урус, 
Дар кунут папрус! 
Дар њоле ки кўдакон дар рўйи бомњои дур љанљол до-

штанд, саѓира аз самти рости дењкада зуњур кард ва дар 
бехи чормаѓзи бузург андаке истод. Пас ба хараки 
гўшайи хилвате, ки танњову холиву беодам дар он љо 
монда буд, рафта нишаст ва хушнуд шуд: саранљом барои 
нишаст љое ёфту миёнаш роњат кард. Кафшњояшро кашид 
ва поњойи хастаашро бар онњо нињод. 
Дењкада дар пойини пояш буд. Нигоњ карда дид. Гурба 

аз айвон мегузашт. Пиразан аз кулбайи хеш берун омад 
ва рафт болову нопадид шуд. 
Ду кўдак аз он сўйи њаёта падид омаданд ва бо кўдако-

ни дигаре, ки дар лабгўшайи бом нишаста, ба тирезайи во 
нигоњ мекарданд, пайвастанд. 
Ду кўдак рў ба офтоб давиданду аз боми пойин ба 

лабгўшайи боми баланд љањиданд. Чизеро диданд. Но-
гањонї ба аќиб бозгаштанд ва тозиданд. Яке аз он ду пи-
сарак- Љими дар боми дур падид омад ва дар гўшайи бом 
бозистод Дар он сўйи бом нимайи болойи дарвоза бо бо-
маке пасти танг ва пањнойи бомњойи дигар, дудкашњойи 
баланди хокистарранги боронхўрда нигоњи сагираро фа-
ро мегиранд. Зан бо мурдайи шўяш дар ин нимарўз ба 
дарвоза наздик шуд ва мушт ба пушти саѓира зада, ба 
њавлї вурудаш кард. Рўшанї каму коњида шуд: дар ин 
њавлии танг офтоб намерасид. 
Саѓира зовияи нигоњашро дигар кард; ба њавлї наздик 

мешуд. Бачагон дар рўйи њавлї ва духтаракон дар погањи 
дар истоданд. 
Дар аз дарун баста шуд. 
Он љо ки зан мурдайи шўяшро рўйи хона рост карда 

буд, дарро аз дарун мебаст. Кўдаки зардмўйи жемперар-
гувонї дар пешгоњи оташдони аловдор нишаста ва нига-
рон ба чапу ба рост нигоњњойи парешон мекард. 

 
Дењкада њаяљон дошт. Њавош абролуд шуд, ба он вазъи 

дењкада хеле муносиб омад. Саѓираи њаяљонзада дар 
нуќтайи болои дења, сар- сари яке аз шахњои овезони куњї 
бар фарози дењкада расид. Рагу паяш бар асари баландї 
суст шуда буд ва дилаш башиддат мезад. Њаво сард буд ва 
шамоли сахте мевазид. Саѓира аз ин гўшаи шамоли сари 
љар бим кард. 
Љойи хубе буд баройи паридан. 
Аз чап, аз масљиди куњна то хонайи Азизмоњ, нигоњ 

кард. Нимойи, умуман, дењкадаро, бомњойи дењкадаро, 
дуруст, бомњойи дењкадаро медид; бар пушти бомњойи 
гилпўш рўшании нарми пойизї бароњат густурда шуд. 
То дил кард, ки дигар дер шуда буд. Њанифа аз хона 

баромада берун, ба рўйи њавлиш. Ва дар рўшании рўз, 
росто, сари духтаракашро љўйид. Дар умри сараш ин гуна 
лањзањойи мањрамонайи зиндагиро надида буд. Модаре 
бо либоси фарсуда дар њавлии куњна, бехабар аз дунё, 
шабушк мељўяд дар сари духтараш... 
Дилаш гум зад. «Ана њамин аст кўдакї, модардорї,»- 

талќин менамуд ба худ ва оби чашмашро пок мекард, 
Шояд аз сардии њаво оби дидааш мерехт. 

«Агар чунин асаре биофаринам. Агар чунин коре ме-
доштам. Дер шуд, дер шуд!» 
Эњсосотї шуда буд, њаяљонаш гул мекард. Дар ин лањза 

аз ёдаш рафта буд, ки чаро сари ин сахрайи овеза омада-
аст? Беихтиёр даст ба сумкааш бурд ва бо дастони ларзон 
фотоаппаратро љуст. Ба худ мегуфт: «Телеобъективро 
бигир!» 
То овард, то ёфт, то кадом ишколе дигар бањона шуд, 

ки корро накунад, дубора яъс гирифташ; дилаш монд. 

Њаво хунук буду меларзид, дастонаш гап намегирифтанд. 
Њанифа ўро аз сари куњ дид. Фањмид, ки акси ўро меги-
ранд. Сари духтарро рањо кард ва худро зад ба таги 
дарвоза. Духтарак монду њайронї ва сари жўлидааш. 
«Нашуд, ошно! Тундтар бояд љунбид. На ин корат шуд, 
на он корат...» 
Сипас, пушти бомњоро зилл мезад: шояд рўйдоде биби-

над, то аз худхўриву андешањойи яъсовар андаке руњашро 
бад- он фаро бибарад. Пишаке песа аз боми Азизмо ба 
боми Тош гузашт. Нишаст, рў ба боѓ гирифт, нигарист, па-
сон панљаашро лесид. Ду духтараки хеле кучулу дар боми 
оѓил чанг ба рўю мўйи якдигар заданд ва чириѓ кашиданд. 
Парандае, шояд сор бошад, ў парандагонро намешинохт, 
тарсида, аз сари симчўби Њалима парид ва ба њаво рафт. 
Њаво акнун камабр аст. Абри тунук офтобро мепо-

лонд. Рўйи бомњойи гилин рўшании нарми пойизї ба-
роњат густурда мешуд. 

- Њаво хуб шуд, њама берун рехтанд,- гуфт саѓира ва аз 
сари љар пас гашт. 
Аз дами дари кулбайи куњнайи Абдуќодир гузашт. 
Айвонаш як сутун дошт. Соя дар дањанаш уфтода буд. 

Се кўдак дар се гўшайи њавлї истода буданд ва љидол 
мекарданд. Духтараки ба синни шарм расида аз бехи де-
вор, аз пуштайи шиферњойи сари танур, калла мекашид 
ва худро нишон намедод; аз дами нигоњ мегурехт. 
Саѓира, гўё њаргиз ўро надида бошад, чашмашро аз 

духтари шармгин баргирифт; худро ба шиквањойи одатии 
беѓамаш машѓул дошт. 
Њаво соф нест, хуршед мисли рўзњойи пеш наметобад. 

Бомњо, мисле ки дар он тобистон буд, сафеди ба дил за-
нандайи беруњ нестанд. 
Дарвозайи маълими Амин боз аст. Аз мўрии баландаш 

дуд мебарояд. 
«Меравам ба хонаат, 
Зулфини дарвозаро мезанам...» 
Зани маълим хеле саросема аз дари танги бари девор 

берун шуд. Бо таѓорайи холї ба куљое рафт. Ўро наши-
нохт. Дарвоза во монд. 

Гове пешонасияњ ба дунболи ў аз дарвоза берун шито-
бид, кўдаке диловар ба сиёсат рафт, сари гов њамла кард, 
дубора бозгардондаш ба оѓил. 
Саѓира пештар омад. Занаке аз тиреза даруни кулбаро 

нигоњ мекард. Кўдакони рўйи њавлї ва духтаракони пеши 
дарвоза чашм ба дар дўхта буданд. Тифлаке модина ба 
домони модараш часпида буду ѓарибона ба ў менигарист, 
кўдаке болойи синљ бо рўйи обнадида сўйи дарвоза тоб 
хўрд ва чашмаш дар рўйи саѓира дармонд. Зењнаш њама 
чизро наќш мекард.  

– Ња, њамон аст. Хонайи маълим аст. Мебинї, девори ти-
резаноки хона аз љониби чапи дарвоза аст. Тиреза шаш 
чашмак дорад. Дар чашмаки чапи пойинї, дар љойи шиша, 
маълим селофан кашида буд. Бале, њамон аст. 
Шишањойи тиреза ношуста, пайи гилолуди борон бар 

онњо нишаста, хушкида, наќш баста... 
 
Барќ нест. Аз дирўз барќ нест. Шаб низ барќ набуд. 

Барќ набуд. Барќ нашуда буд. Дина котиб дар боѓ дарахт 
бурида буд. Дарахт рўйи симњойи барќ уфтод ва симњо 
канда шуданд. 
Он хона торик буд. Аз дирўз барќ нест. Офтоб њаргиз 

даруни он хона натобидааст. Сард асту намнок. Ў њис ме-
кунад, ки чунин аст: пояш ба сўзиш омад. Пояш намак 
дораду ба сардиву намї њассос аст. Вале фарши хона 
сангї набуд, заминї буд; хок дошт, коњгилаш хушкид ва 
хок шуда ба ранги сафедхок. 
Даруни хона торик буд; Оташ дар доданд. Каме рўшан 

шуд. Нону чормаѓзу кишмиши сиёњ низ хўрд. 
Пасон зане сар зад ба хонайи сиёњ ва пурсид:  
- Бачаро њолї мебинед ё ваќте ки хобондамаш? 
Усто гуфт: 
- Њозир мебинам. 
Кўдакро барањна карданд. Модараш ўро ба дасти бибї 

дод. 
Бибиш ўро ба бистар бурд. 
Кўдакро рўи бистар ки хобонданд, тарс хўрд.  
Усто ва бибї ба рўяш хам шуданд. 

Аз чуки кўдак об чакид.  
Усто ба бибї гуфт: 
- Доредаш, ки бимезад!  
Бибї аз модари кўдак пурсид: 
- Дошта будиш? 
Модар гуфт: 
- Не 
Усто ба бибї гуфт: 
- Мезак дорад. 
Модари кўдак пинљаки коргарии хокиранги хоколу-

дашро, ки њини андоваи девори сангини оѓил дар тан 
дошт, накашида, кўдакро бурд пешгоњи печка, ки намад 
ба рўяш нарасида буд ва бозистод. Бибиш њам омад. Аз 
дасташ гирифту водошташ, ки бимезад. 

- Бипарон, бачам, њамин љо бипарон! 
Кўдак дар рўйи фарш мезид. Хоки пешгоњи печ мезак-

ро љабид. 
Рўйи кўрпачаи тар лифофа кашиданд. Усто ба бибї 

гуфт: 
- Намешавад, барќ нест! Ин љо торик аст. Чашмам 

намебинад... 
Медиданд, ки њавсалайи усто сар меравад. Роњи дигаре 

љуз зориву тавалло наёфтанд. 
Бибии кўдак гуфт: 
- Момайи Љавњар, дар пешонит садќа, як фикр кунї, 

мешавад. 
- Чашмам намегузарад, садќат. 
- Офтобро аз тиреза бозтоб мекунам, хона рўшан ме-

шавад. 
- Метарсам, ки... 
- Беѓам бош, кампир, хубу гандааш ба гардани ман. 
Гулбибї њанўз то сияњмастї нарасида буд. Ба боми бо-

лои дарвоза баромад. Рўшнойи офтобро бо ойинайи до-
капеч аз тиреза ба даруни хона, мобайни намад, партоб 
кард. Бистари кўдак рўшан шуд. 
Кўдакро тай- тай по- по оварданд пеши бистар. Њанўз 

нахобонда, усто аз бибї пурсид: 
- Кампир, ќиблайи хонаат кадом сўй аст? 

https://bikhon.tj



32 

Бибї хар ду дасташро, чуноне ки баройи салом дароз 
мекунанд, баробар ба сўйи он кунљ, ки муќобили љойи 
нишасти усто буд, дароз карда гуфт: 

- Ана, њамин сўй. 
Сари бистарро гардонданд сўйи ќибла. Кўдакро хобо-

ниданд. Дуойи кўтоње хонданду омин карданд.  
Нонеро, ки модару духтар, пушти дар, сари коройї бу-

дани он бигў- магў карда буданд, дар пеши чашмаш гу-
зоштанду бибї дар болои сари кўдак нишаст ва рўйи ўро 
дар паноњи худ гирифт. Кампираке зонувони барањнайи 
кўдакро нигањ медошт.  
Сўхтайи пахта доѓи лола ворї дар косайи базеби чинї 

сияњї мезад. 
Кўдак дар рўйи бистар нигарон буд, дилакаш дар 

остони њодисае метапид. Аз нигоњи кўдаки сесолайи хоб 
ин воќеа чї њаљме дошта бошад? Рўйи пиразанон чї? Ў 
њамайи инро чї гуна мебинад? Ин нони мањтобии гирдаву 
гулзадаву гирдак пеши рўйи кўдакро гирифтааст. Чаро? 
Чаро нон? Дар мо нон буд? 
Саѓираро љазабайи ин фазойи нимторики роздор, ки 

пиразанон ѓарќ дар он буданд, сахт ба худ мекашид. 
Усто устураву най ва гўгирдро дар пеши зонуйи росташ 

нињод, чашми саѓираро барќи тунду кушандайи теѓ бурид. 
Абр рўйи сина омад. Рўшанї коњид ва дар пўсти кўдак 

нишаст. Пиразанони бузург дар торикї ѓўтиданд, танњо 
дасту зонувону рўяшон аз торикї берун монд. Барќи теѓи 
устура заиф шуд. 
Пўсти кўдаки таракро торикї нахўрд, чучулаш дар ко-

маш нарафт; дармонд. 
Усто ба чуки кўдак даст бурд, пўсташро бо хеле ду-

шворї пойин кард. Сари чук мисли бачайи замбурўѓ 
намуд: сафеду офтобнадида аз пўсти танг бадар омад ва 
шукуфид, дамид. Пиразан бо докайи сафеди оњарї шаб-
нами сари чучулро чид ва пок намуд. Пўстро дубора ба 
сари чучул кашид. Ба нўгаш донаи гўгирдчўб андохт ва 
мисли пилтайи тоќї молидаш. Пас найро љаѓонд, пўсти 
чукро бо гўгирдчўби дарунаш дар чоки љаѓида сар дод. 
Чоки най ба њам омад ва пўстро газид. 

https://bikhon.tj



33 

Пиразан теѓро бардошт, «бисмиллоњ» гуфт ва бо адойи 
духтарона хам хўрду бо тундии барќ нўги пилтагуни чуки 
кўдакро теѓ зад; бурид. 
Сўхтайи пахтаро дар љойи бурида нињоду истод. 

Кўдак, ки то ин дам ором буд, гиря сар дод. Дард аз 
сўзише сабук беш набуд. 
Бурида мисли кирмакчайи чангак дар таги косайи 

чинї монд. 
Баъд коса пур шуд. 
Андаке баъд коса кўр шуд. 
Ба ойина нигоњ кард, дилаш рам хўрд; чашмонаш ран-

ги ангури хоми гунљишкнўлзадаро доштанд: сиёњи холиву 
дарида. Балки ба кўрї ангури сиёњи нўлзадаро мемони-
станд: пур аз ќањр ва дањонаш пур аз хашму дашном бу-
данд. 

 
Пиразан, ки њамвора дар мунољот аст, дар ниёйиши кї 

бошад? 
- Аз он суханон дилам њарос мекунад. 
- Мо њам аз наќлњояш мў ба танамон рост мешавад. 
- Он пиразан кист? 
- Як одами ќадим ва бекасу кў аст. Дар њамин кулба 

манзил гирифта. 
- Чаро?  
- Як дам аз дарди имрўз сухан мегўяд, даме аз дарди 

ќадим. Аз дунёбино то ба њозир њарчи бар сари одамї 
омадааст, ў мегирядаш. Худо дар дилаш андохта. 
Маъмури дарди таърих асту суройишгари дарди инсон. 
Гуфтам, ки њар одам ба ин дунё бо паёме меояд ва бо 

падруд аз он меравад. 
Надониста меояд, надониста меравад. 
Бо чашмони баста меояд ва бо чашмони боз меравад. 
 
Ў бедин аст. Андешањои ў аз мазњабњои дунё њангоми 

љанги дохилї ва њини чукбурї зардуштї буда наметаво-
нанд. Ин љо дар љомеа бегона мемонад, зардуштї њам 
намешавад, монавї низ нахоњад шуд. Одамон аз пайи ў 
нахоњанд рафт. Кушта хоњанд шуд.  

- Боз љанг, боз хун, боз куштор! Не, на ин асту на он. 
Мазњаби исавї бигирад? Масењї шавад? Чї гуна? Ягон 
дин надошт, дар миёни се- чањор мазњаб дармонда шуда-
аст. Сахт љонаш дар танаш буд, ин корро накард. 

- Акнун, ки ишќи ин зан задасташ, мехоњад муслим 
бошад, Мехоњад пеши ин пиразан худро биандозад, то ў 
хатнааш кунад. Вале Худо ўро нигоњ дорад, тезї мекард.  
Пас чї роње ёфтаанд? Ваќте ў хост хатнашуда бошад. 
 - Он пиразани асотириро ба ин далел оварданд. Ин кор-

ро фаќат пиразан бикунад, ки умри ин дунёро дорад, љунун 
дорад, бехиёл аст. Он ќадар пир аст, ки мардинаро њис 
намекунад. Агар бигўемаш, ин корро кунад, њич айбе надо-
рад. Бар мо кардани ин кор нобахшиданиву гуноњ аст. 
Бар сари пиразани одї равон карданд. Ў њарфњояш бар 

лаб ворид шуд... 
 
Не, аз њич кас ёд накард. Њич кас ба ёдаш назад. Ин 

кўшиш њама бењуда аст, наметонад ба фањми зиндагї би-
расад. Чаро ў бояд бимирад? 
Дар ин дунё њадафе дошт. Хурду реза, орзуњо, њавасњо 

бисёр зодаву мурда буданд, вале муњимтар чї буд? 
Кораш? Нигоридан?! Наќш кардан?! Нигаристани 

зиндагї?! Охири охирон, њама аз нигоњи ўст. Саранљоми 
дунёи худро наќш бандондааст. Ва он дунё, он њисњо, 
рангњо дар синаи ўянд, бо ўянд. Не, дар он хонайи танг су-
рате аз ин чизњост, ки ў бо худ дорад. Аз ин рўст, ки ў аз он 
корњо, асарњо, таќдири онњо њич андеша намекунад, дилаш 
намесўзад. Пас чї буд он зиндагї, ки ў дошт!? Ба хотири чї 
буд? Оё ў дунёро мехост? Ин зиндагиро дўст медошт? Ме-
хост тамоку даргиронад, фурсат надошт. Аз пурсидан нанг 
кард. Шояд пеш аз куштан сигарет бидињандам. 
Наход ки дар ин ковишњойи моњияти зистани хеш ба 

љое нарасад? Андешааш сахт ангошта шуда буд, гарчи 
дигар маѓзаш тавони идомайи кашмакаши зењниро 
надошт; андеша њанўз пўё буд. Њампурсї дошт бо хиради 
худ. 
Њадаф чї буд? 

БТР истод. Ўро бо дашном пойин, ба сари як майдони 
пањноваре, бурданд. Дар назараш куњнаву норўфтаву бе-
тартиби дарида намуд. Фикр кард: ин чї пиндоресту чаро 
ин гуна њисро дар ў барангехт? Оре, ин майдон пахтазори 
ночидайи помолшуда буд. 
Дилаш ба њоли худаш месўхт. 
Аљиб, њама корњои нокардааш, њар он чи дар дилаш 

њаст ва ният дошт, ки рўйи парда биёрадшон, пеши наза-
раш њувайдо гардиданд. Ѓамгин шуда буд. Ва бо ин 
бепарвойиву беэътиборї ба он асарњойи мављудайи бева-
сї – кї медонад, сўхта хоњанд шуд! - ин ќадар ѓаму андўњ 
ба он чизе ки аз дил бурун наёмада аст! 
Баройи ў ба тањти зиндагї расидан душвор буд, зеро 

њич гуна дониши муназзами фалсафї надошт ё хирадман-
дии хеле содайи дењќониро низ фаро нагирифта буд. Ба 
љуз чанд соли омўзишгоњ љое дигар тањсил набардошта 
буд. 
Ўро бо дашном пойин андохтанд, садои фишанги ка-

монњоро шунид, дилаш, пойини дилаш, љое дар зери но-
фаш ногањон хунук хўрд. Банди дилаш аз хунукї мелар-
зид, манањаш низ раъша пайдо кард. Мехост бо дастонаш 
шонањояшро оѓўш бигирад ё бишинад ва зонувонашро 
дар синааш бифишорад. Ва дар худ гармиро њабс кунад; 
намонад, ки аз баданаш биравад. 
Аз бозувонаш гирифта буданд; бурдандаш дањ ќадам 

болотар ва росташ монданд. Ва ў бечора шуд, ки ба ду-
заху бињишт бовар надорад. Ногањон он донистањойи па-
роканда дар сараш ѓавр карданд. 
Њама динњойе, ки шунида буду хонда буд, баройи ў 

муњим намуданд. Кадомаш баройи ўст? Ба табиати ў, дунёи 
ў кадомаш созгор аст!? Кадомаш ўро дар оѓўш мегирад? 
Кадомаш аз худ дур медорад? Дар ин чанд сония, охир, 
наметавонист, худро таѓйир бидињад. Ўе, ки њаст бо њама 
айбњояш. Кадоме аз он миёни ин кашмакаш ногањон да-
рёфт, ки њадафи олии ў дар зиндагии ў худи ў будааст. 

«Њич кас маро мисли худи ман дўст надошт. Бењтарин 
дўстам худи ман будам, бадтарин дўст њам худам будаам. 
Ман ин зиндагиро ба хотири шахси худ дўст доштаам. Оё 

агар таносух бошад ва ман як давре ба дунё боз биёям, хо-
тирайи ин зиндагиву зиндагониамро дошта бошам ё не? 
Агар хотирайи ин зиндагї дар ман боќї намонад, бозгашт 
баройи ман чї маънї дорад? Ман нахоњам буд, агар ин 
њама љоро, ки дунёи нотамоми ман, дунёи холии дурушту 
норасидайи душвори ман аст, дар он бозгашт бо худ наёрам 
ва аслан надошта бошам. Пас оне, ки бармегардад, ман не-
стам! Дигарест. Ва он дигар зиндагии маро нахоњад дошт. 
Инњо, ки ба синайи ман камон кашидаанд, чї гуна 

бифањманд, ки як дунёйи беинтињоро мекушанд, як оламе-
ро, ки мислу монандаш дар ин гетии рўшан нест, ба адам 
мебаранд. Зиндагии маро њич кас надида, он чи ман дони-
стаам, њич кас надониста ва чи гуна ки мебинам, њич кас 
нашнида. Ва ман ин зиндагиамро ба њич гуна зиндагие иваз 
нахоњам кард. Ва ин зиндагї ба ягонагиву якбориву ноди-
риву бознагардандагиаш бузургу љовидону дўстдоштанист. 
Баъди сонияе ё сонияњо ман намемонам, зиндагии ман са-
ранљом мешавад. Вале ин чанд сонияйи кўтоњ љовидонагии 
зиндагонии оламро дорад. 
Чаро ман онњоро душман намедонам, маргашонро 

намехоњам? Чаро ойинаро ба нўги камон намедорам, ки 
аз худ ќањрамон созам?! Њич дар фикрам набуд, ки орому 
осуда дар рў ба рўйи марг нигарон мемонам. 
Фикр мекунам; ин лањза аст, ки чунин фикр ба сарам зад. 

Пайгамбарону пешвоён дар чунин вазъе зода мешаванд. 
Ман дар ин се рўз ранљу азоби њама пайѓамбарони 

таърихро кашидам. Азоби Будоро, ранљи Исоро, 
танњойии Зардуштро, зањматњойи Муњаммадро... 
Бо кадоме аз онњоям? Ба дунболи кадом пешвойе мера-

вам? Кї маро мегўронад? Ба кадом ойине тадфинам ме-
кунанд? Кї бар мазори ман меояд? Кї дар љанозаам 
мегиряд? 
Оё мешиносандам? Агар љасадамро пайдо карданд, кї 

ба бозшинохти ман хоњад омад? Кї суроѓам хоњад кард? 
Кї хоњад пурсид: Шахсе буд, куљо шуд? 
Ин зиндагї нигањбонї ва ѓамхорї мехоњад. Таассубу 

љоњилият душмани зиндагї аст.» 
Ў ба чењрайи њич кадоме аз кушандагони худ намени-

гарист. Шаб шуда буд ё фаро мерасид? Танњо пойини зо-
нувонашонро медид, ки дар мўзањойи даридаву гилолуд 
фурў рафта буданд. Пас ба пойњойи худ нигоњ кард. 
Кафшњойи арзонаш навтар буданд. Шояд аз пояш баъд 
накашанд, фикр кунанд, ки кафши мурдаро пўшидан 
марг меорад ва дилашон дур равад. Ў кафшашро бо ёрии 
панљањойи по кашид ва пеш андохт... 

  
«Ањмаќњо,- фикр кард ў.- Напаронданд. Љонам халос 

мешуд...» 
Курсиро љамъ мекард. Пањну њамвор шуд, мисли тахта. 

«Мешавад,»- гуфт ба худ ва онро ба шикамаш баст. Шабу 
дарёву мављу тахта. «Роњи халосї њамин аст,»- фикр мекард. 
Њама роњњои дигар баста буданд. Сари њар роњ гурўње буд. 
Гарданањоро гирифтаанд. Ба боло рањ надошт, зеро дида 
буду санљида. Онњое, ки болои шањр ва бахши он баланди-
ро зери даст доштанд, њич рањме ба ў нахоњанд кард. Њат-
ман мекушандаш. Бо хориву зорињо, ранљу зиллатњо. Аз ин-
сонї чизе дар ў боќї намегузоранд, пас меафгананд, ки бо 
љонканињои љањаннамї, сагвор, бимирад. Ва низ ў дар он 
љоњо зиндагї наметавонад бикунад. Хўйи созгор надорад. 
Ва неруву њавсалае, ки њамеша дар баробари онњо ба си-
лоњи худи онњо муќовимату зўрї кунад, он љо њаминро 
зиндагї меноманд. Ў борњо он љо буд ва дидаву санљидааст. 
Ба пойин меравад. Ў њис мекард, ки нафасашро шўри 

дубораи зиндагї ба хеш фаро мехонад: инро написандид. 
Он шањомате, ки ќасди мурдан ва пазириши бетааммули 
марг дар нафси ў офарида буд, коњиш меёфт. Ва ў бо њар 
абзор, ки он замон зери дасташ буд, ин шўрро саркўб ме-
намуд. 
Ва ин роњро фикр кардан низ баройи ў як навъ озору 

хории нафси зиндагї буд. Яъне, бебокона таваккул кар-
дан ва ба канори рўд омадану худро ба дарё андохтан. Ё 
мерањам, ё мемонам! 
Бад нест, ки чароѓњои шањр намесўзанд. Шаб хуб торикї 

дошт, тирњои оташгун рўйи шањр хатњои рўшан мекаши-
данд. «Мисли думи ситора ё уфтодани ситора,»- гуфт, ба 
дил гуфт, вале замоне ки медиду аз дил ин ќиёсро мекард, 

дар ёдаш аловбозињои кўдаконайи шаб зинда гардиданд. 
«Ин бештар монанд аст,»- гуфту курсиро љамъ кард. Село-
фанро пањн кушода, ба зери курсии тахтагин густурд. 
Дарзњои онро бо нўги утуи доѓ часпондаву баста буд: он 
њаргиз рахна нахоњад кард. Аз дилаш гузашт: «Агар тираш 
нарасад.» Пас бо ресмони маснуї сахт печонидаш. Сари ре-
смонро як гирењи кўр андохт. 
Нахуст њар ду пояшро дар њалќањойи пойини курсї гу-

заронд, пас курсиро бардошт ва рўйи шикамаш нињод. 
Хеле хуб буд; аз рўйи зонувон то манањаш мерасид. Да-
стонашро дар њалќањои фарохи ресмон кард ва њалќањоро 
то шона бурд. Курсиву бори курсї ба танаш часпиданд. 
Аз ёбиши некаш болид. Хуб фикр карду он ду банди да-
розро, ки ба ќадри ангушташ хурд буданд ва идомаи 
њалќањо буданд ва аз пушташ дар ду бари пояш кашол 
буданд, баргирифт ва даври камараш бипечиду сари ре-
смонњоро дар рўйи курсї ба рости шикамаш баста, сахт 
гирењ кард. 
Хеле њаяљон дошт, метапид. То љон њаст, изтироб аз 

тани одамї намеравад. Боэњтиёт сангњои киронайи дарё-
ро палмосида, чанд санге пойин фуромад. Пояш ба дарё 
расид. Шаб оби дарё сард буд. Гуфт: 

- Кафшамро кашидам, хуб кардам ё нохуб? Пойлуч 
бештар ба љасади мурдањойи болои оби дарё монанд ме-
шавам.  
Ваќте фаро расида буд, ки њич гуна шакку шубња ўро 

дигар бознамедошт. Шубња дер расид. Љои андеша набуд. 
Ў худро ба ихтиёри дарё дод; хеле охиста, ки садое наба-
рорад. 
Дар торикї њич наменамуд, вале чун як лаккаи тира 

дар об, ки ба њар рў як тирагии тобанда дошт, махсус буд. 
Мављњо тунд буданд; мехестанд, мешиштанд, уштулум 
доштанд. Хуб рафт дигар дўсти мову шумо, ба торикиву 
лаккаи тариву шиновар андар об. Ин љо мавќеи сухану 
намоишу нигориш нест. Њамон торикиву дарёву марде 
танњо андар об, ки рўйи курсї хоб рафта ва сар- сари 
мављ мерезад. Паноњаш ба Худо! Парвардигор ноумедаш 
нагардонад! 

Дамдамайи субњ буд; аз садои тир дакка хўрд. Овози 
тир гўё гирди сараш мечархид. Пас дарк намуд, ки 
оташфишонї дар ду канораи дарёст. Рўяшро амиќтар, 
дурусташ то гўшњо дар об ѓўта дод. Пахтањойи гўшаш тар 
шуданд ва гўшаш ношунав гашт. Тарс дар дилаш кора 
карда буд: нафас тангаш кард. Як ними рўяшро аз об бо-
ло намуд. Як чашму лабу гўшаи дањон ба њаво гирифт. 
Чашмаш бомдодро дид; боре тааљљубзадаву њайрон, вале 
хеле бедард, фољиаи субњгонаро нигоњ мекард. Дар киро-
найи чапи соњил дењае месўхт. Ва гурўње мурдањоро дар 
об меафганданд. 
Ваќте чашми дигарашро низ кушод, дид, ки дарё пури 

мурда асту ў дар миёни мурдањойи зиёд шино мекунад. 
Сараш дар чизе зад, пеши чашмонаш пойњои мурдаеро 
дид. Хост ребтар шавад, кўшише њам кард, вале дар 
пањлуяш мурдайи духтаракеро дид. Ба рост нигоњ кард: 
пирамарде рў ба осмон мерафт. 
Пас пайхас кард, ки дарё хеле гарон меравад ва сабу-

кии пешинаро надорад; мављњояш низ зери мурдањо мон-
да ва гаронбор шуда. Мурдабор шуда. 
Оташе баланд сўи дарё медавид; мошине оташ гирифта 

буд. Омад, зад ба дарё. Бо шасту садо ва чарсу чурси зиёд 
ба ќаъри дарё рафт.  
Аз сатњи об ки нигоњ мекард, њама бељон, фаљеътару 

азимтару баландтар менамуд ва бештари сапедаи уфуќ ва 
суроби дењаи оташгирифтаро аз нигоњи ў паноњ мекард. 
Ў кайњо аз ќаламрави шањр бурун омада буд. Вале 

њоло њам интињои сафари обияшро наметавонист аз пеш 
бибинад. 
Рўз буд, соат таќрибан дањи пешин, ки рўдхона но-

гањонї танг шуд ва онњо дар тангное уфтоданд. Ањли 
ѓарќ рўйи њам ѓарам мешуданд, мисли селовард дар сангу 
буттаи соњил дармемонданд, гоње мерањиданд. 
Вён Шаранг мурдае, надонист зан буд ё мард, дар 

пушт. Мурдањо зери каш, ду кас буданд, се кас буданд, 
надонист, дар тангно рафт. Ва ногањон табаќе бузургу га-
рону сангину гуруми ванљї сахт болои сараш чаппагар-
дон омад: ончунон ногањонї, ки натонист сарашро реб 

кунад. Аз зарб чашмаш сияњ зад. Андаке њам мадњуш буд. 
Дар оби сард аст, вагарна, бењуш мегашт. 
Аз ин тангно ба саломат, бе њич рўйдоде, бо љамеи 

мурдагон, табаќе бар сар, берун омад. 
Баъди тангно дарё хеле осуда ва ором љараён меёфт. Як 

рўди говпайкари фањул, пайкаре, ки њеч садое аз худ 
намебаровард. Як барзагове хаста, бо боре гарон бар 
пушт, явош- явон ба пеш њаракат мекард. 
Аз ин буд, ки овози мардумонро шунид; зиёд набуданд. 

Як марди басин буд бо ду писару духтараш ва як марде 
дигар, шояд њаќќу њамсоя ё хешу таборшон бошад. 

- Падар, биё, мурдањоро бикашем! – гуфт яке 
Падар буд, ки яке ба дуруштї мегуфт: 
- Мон, бача, ин кофирора мори дарё бихўрад! Њо-о-о, 

ун табаќи ванљира бигир! 
Вён Шаранг дар изтироб афтод. Ў акнун бо мурдањо хў 

гирифта буд, лек аз зиндањо метарсид. «Рўяшонро дидан 
намехоњам!»- мегуфт дар дил. 
Акнун овозашонро мешунид ва табаќи ванљї њам дар 

сари ў буд.  
«Кї мушобењи садои одамї дар телефон аст? Ва њар 

бор рўйи одамони даргурез, хоњ дар аъмоќи оина, хоњ дар 
аъмоќи воќеият, рўшан мешавад ва дар оѓозу анљомаш 
занг дорад. Танњо туйи хушбахт, ки бача надорї,»- 
мегуфт ба худ дар ин лањзаи маѓшуш. 
Дар кўдакї мешунид: њине, ки мардони дурушти дења бо 

њам љанг мекарданд, њамеша кўшиш бар он доштанд, ки 
њарифи худро хортару пасттар ва расвотар намоёнанд, бад- 
ин рў, зану духтари якдигарро дашном медоданд. 
Ва љанги кўдаконро ба ёд овард: 
- Ње, очата!.. 
- Ман оча надорам. Очаи худата! 
- Ње, хоњарта!.. 
- Ман хоњар надорам. Хоњари худата! 
Ё мешунид: 
- Ње, очата!.. 
- Э паат, ў оча надорад, очаш мурдагї аст. Чї 

њаќораташ мекунї? Уболира намедонї! 

Ва муътаќид шуд, ки ба хотири супермен шудан бояд 
њам аз дороињои инсонї кам кард. 

 
Аз гўшаи рост, ки боевикњои собиќ бо раиси њукумати 

имрўзаи район мастї доштанд, марди пастаку хамўше, ки 
аввал дида нашуда буд, ўро нидо кард: 

- Чї хелї, ошно? 
- Мешавад, рањмат. 
- Мегирем,- гуфт ва ќадањашро боло намуд. 
- Мегирем!- низ нидо дардод Вён Шаранг. 
Њар ду ќадањњошонро ба нишони эњтироми якдигар 

бардоштанд, нўшиданд. Вён Шаранг боз гўш ба гилаи 
рассом нињод. 
Вале он мард дубора садояш мекард. 
Вён Шаранг нигоњаш кард. 
- Нашинохтим,- гуфт он мард. 
- Не,- посухаш гардонид Вён Шаранг. 
- Кофарнињон дар ёдат њаст? Шаб, бачањо паронданит 

буданд, намондамшон.  
Лањљааш фалѓарї буд. Аз фалѓариёни муќими Варзоб 

буд. 
Ногањ њама чиз ба ёди Вён Шаранг омад. Бе вањшату 

бе дањшат он мардро нигоњ кард, тарсу њарос аз ў рафта 
буд. Банохост маст шуд, гўё маст шуд. 
Ўро пеши худ хонд. 
Сардастаи собиќ омад, пешаш нишаст. Нўшиданд. Аввал 

њам, ки ў омада буд, Вён Шаранг бо њамсоягон ошнояш 
намуд ва пас нўшбодї карданд. Сонї њам, бори дигар њам. 
Акнун ба њамсояњои дураш арз мекард, ки ин љавон-

мард ўро, як шоирро, аз куштан рањонид. 
Ва менўшид. 
То он ки маст шуд. 
 
Бемардинагї ба занон њувият бахшид. 
Акнун дигар мардуме ёфт намешавад, ки мурдаро 

биёранд. Коњин мурда буд, пайѓамбар мурда буд, шоир 
мурда, молик ва ёѓї, навкару гадо, зўру нотавон, девона-
ву њушёр, њама мурда буданд. Бибї такя бар девори 

ѓамноки руъёњову андўњњо ва устурањойи шўразадайи бе-
сутун зада, ба дарозии умри худ овоз меандохт. Овоз ки 
мекашид, овозаш борик буд, мисли риштайи пахта ва аз 
заъф садо надошт. Пинак рафт, ѓанаб кард. Як соат дар 
он њол монд. Хобаш хеле ѓарибона буд. Дар хобаш тар-
сид, дакка хўрд. Чашмонаш гушуда шуданд. Зане дар 
пушторайи хеш мурда мебаровард. Роњ аз пойин ба боло 
буд: кўтал, хок, рег, похса... Мард- шавњараш дар шоле 
хокистарирангу тира кафанпеч шуда, халтае дусара- њар-
ду сар ѓунчавор (ќабзайї) баста буд: кафани хокистарии 
тира сияњу вазнин. Роњ танг ва сангвара. Кўтал Аз лойи 
деворњойи ѓамгин, лобалойи нигасњо, пинњону падид ми-
ёмад. «Хобе тира ва ѓамнок,»- фикр кард пиразан. Ва дид: 
бомњойи хонањойи паёпайи пойин ѓам бардошта буданд, 
гилашон хокистарї метофт. 
Паропар шуд, овозе аз тирагињойи њол ба ѓубори ан-

гишт омад: 
- Бачањоро бероња барен! 
- Духтаронро хона бизанен! 
 
Овози модар: 
- Метонї бихезї, бачам? 
- Мехезам. 
- Дар хоки пот љонум, як илољ кун, ки мурдайи падар 

бељаноза намонад. 
Писарак аз бистар бо ёрии модар бархост. Бо кумаки ў 

то ташнов рафт. 
Аз пушти пардайи ташнов садойи хафаву гирифтайи 

модар омад: 
- Ку, биё, бинам, бачам. 
- Ина. 
- Ќариб сањат шудаст- е. Тоза кунем, покат кунем, ки 

банамоз шавад. Оби сардаш бирезам, бачам? 
Садойи резиши об аз сатил ба таѓора ба гўш омад ва 

уф задани писарак боло шуд. 
- Як дамак тоќат кун, бачам, як дамак. 
Писарак лаб ба таги дандон гирифта ва хомўш буд. 

Дардро мардонавор тањаммул мекард. 

Модар писарашро дар либоси тозаву озода, бо тоќии 
нави бахмалии сияњ берун овард. Аз дасташ гирифта буд 
модар, ба сўйи дар мебурдаш ва мегуфт: 

- Поњота дур мон, ки тазйиќ накуниш. 
Ва писарак њам акнун мекард пойњояшро дур аз њам, 

кушод ќадам мемонд. 
Њар ду дар сањни њавлї шуданд. Пас, пеши мурдайи 

кафанпеч, ки дар тобут мехобид, омаданд. Зан дуртар, 
дар рўйи санг, нишаст. Писарак андаке тањаммул кард, 
симойи муносиб гирифт, вазъи муносиб љустуљў намуд. 
Саранљом ором гирифт ва хеле ногањонї шурўъ намуд ба 
гузаронидани љанозайи падараш: 
Аллоњу акбар! 
Аллоњу акбар! 
Аллоњу акбар! 
Дастонаш пушти гўшаш ќарор доштанд. Чашмонашро 

пойин андохта, ба таќлиди калонсолњо сар пеш афганда 
буд. Намози љаноза хатм шуд. Занон даст ба рўй каши-
данд ва аз љо бархоста омаданду тобутро бардошта, ба 
роњи гўристон рафтанд. 
Писарак њанўз њам рост истода буд. Ба роњи рафтайи 

падар нигоњ мекард, симояш ѓамбор буд ва аз чашмонаш 
ашк мешорид... 

 
Дар автобус бо шоири кали таги «шаст», ки хеле маст 

буд, бигў- магўшон шуд. 
Шоири пир ўро зану хоњар гуфта дашном кард. 
Ва гўё бори нахуст, шояд њам њамин гуна буд, чунин 

њаќоратро мешунид. Аламаш кард, аз худ рафт. Шояд 
њам аввалњо чунин њаќоратро шунида бошад, вале таъси-
раш накарда буд?! 
Бархост! Ва даст ёзонд, то аз гиребони шоири кали та-

ги «шаст! бигирад! 
Дигарон мехостанд рањояшон кунанд. Садои хониши 

Одинаи Њошим ва Давлатманд, ки чигасњо зери баѓалаш 
нишаста буд ва суруде печидафарёд мекашид, ба љанги 
онњо печид. 
Њар ду- Вён Шаранг ва шоири кали пир миёни нишаст-

гоњњои баланди автобуси куњнаву шалаќи «Интурист» 
сўйи њамдигар њамла карданд. 
Вён Шаранг дањонашро калон кушуд ва бори нахуст 

баланд фарёд зад: аз забонаш дашном танин андохт: 
- Ње, о-о-оч-а- та… 
Оре, бори нахуст дашном дод! 
Автобус медавид. 
Вён Шаранг гарму самимї љанг мекард. Одамвор даш-

ном медод. 
Дашном медод ва шодмонї мекард. Одам шуда буд! 
Одам шуда буд. Як одами хокї, миранда, дашномгар, 

на фаришта, на паранда, на абармард, на ќањрамон. Як 
одам буд кунун ў. 
Як одам буд; мисли њама одамон, ки дар дохили авто-

бус буданд. Хонаву дар дошт, зану фарзанд дошт ва но-
муси онњо номуси ў буд. 
Ва автобус дар шаб медавид. 
Ва ў акнун як одаме шуда буд хокї…  
  

Соли 1995  

ХИЁЛ 
Ќисса 

 
 

СУРОЙИШ 
 

Хостам гуле биншонам дар замини шеъре, ки аз дења 
хоњам гуфт. 
Шеъри дења мегўям! 
Шеъри дења мегўям! 
Хостам гуле биншонам дар замини шеър. 
Гул пажмариду мурд. 
Булбуле садо задам. Омад. Аз дурињо омад. 
Дар доруњои сапеду бунафши рўйи хирманњо 
Афтиду нўлаш дар чоши селитра рафт, дармонд. 
Об шуд ва об шуду парњош рехт. 
Не, не, тифл намегўям, кўдак намегўям! Зинњор! 
«Тифлакони шод» намегўяму нахоњам гуфт. Метарсам. 
Метарсам аз он чї, ки хоњад шуд. 
Хостам шеъре бигўям, шеъри дења бигўям, лабонам 

мурданд. 
Забонам мурд, лабонам мурданд. Забонам оњан шуд. 
Ва хиёлњои дарозриши сияњсалла гирд омаданд ба 

љанозайи лабњоям.Ва зоѓнўли забонам (дар намаксанги 
таќдир) бо таассуф дахма меканад.  
Афсўс! 
 
Нахуст дарвозаи во. 
Њарду паррайи дарвоза чу болњойи калхоти бемор ши-

каста ва хам, мушобењи устухони болњойи паррехтайи па-
рандайи бемори ќадимї. 
Дарвозайи ќадимии куњнайи рангбохтаи сафед аз 

офтоби тамуз чу мурѓи бузурги ољиз аз парвоз чўљаеро, 
ки дишаб мурда буд, аз оѓўши худ рањо мекунад. 
Се килову сад грамм. 
Гўшту устухону пўст. 
Месупоранд ба хок. 

Се килову сад грамм кўдак. 
Кўдаки ёздањмоња. 
Ва боз ними моњи дигар. 
Тифлаки бесол. 
Кўдаки бебол. 
Дар интињойи кўдакони бехи деворњо, 
Ки ранљи зистанро бар шонањойи устухони хеш 
 бардоштаанд. 
Дањанвоља мекунанд. 
Ва бо дашном нони хушкида мехоянд. 
Тифлакони пири бари дарвоза 
Ва пирамардеро механданд. 
Он марди тирарўзро, ки чашмони обрави камнураш 

оламро 
 дар ѓам тар мебинанд. 
Ва ин пирии бемаргро нафрин дорад. 
Дарвоза вост. 
Дарвозайи пири хушкида 
Аз лобалойи устухонњояш, аз паррањойи устухони 

болњояш 
 Офтоб мерезад 
Бар сари кўдакони даргурез аз хуршед, ки 
Дар синайи замин нишастаанду бо дандонњойи ноно-

лудашон дашном мехоянд. 
Дарвозайи бози дањанво 
Бо синањойи шикаставу устухонї шамоли маргро аз 

хона меронад. 
 
Хостам гуле биншонам дар замини шеъре, ки аз дења 

хоњам гуфт. 
Шеъри дења мегўям. 
Шеъри дења мегўям. 
Хостам гуле биншонам дар замини ин шеър. 
Гул пажмариду мурд. 
Булбулеро садо задам. Омад. 
Аз дурњо омад. 
Аз доруњойи сафеду бунафши рўйи хирманњо, 
Афтиду нўлаш дар чоши селитра омад. 

Об шуд ва об шуд, парњош рехт. 
Не, не, тифл намегўям! 
 Кўдак намегўям! 
 Зинњор! 
  
«Тифлакони шод» намегўям, 
 нахоњам гуфт. Метарсам. 
Метарсам аз он чизе ки хоњад шуд. 
Хостам шеъре бигўям, шеъри дења бигўям, 
Лабонам мурданд. Забонам оњан шуд. 
Ва хиёлњои дарозриши сияњсалла гирд омаданд ба 

љанозайи лабњоям. 
Ва зоѓнўли забонам (дар намаксанги таќдир) бо та-

ассуф дахма меканад. 
Афсўс! 
 
Хуб, бибинем, чї мешавад? 
Ва дар тааљљуб мемонам, ки чанор аз куљо сабзид, чаро 

андешањои ман дар шохањои он мепечанд? Ин чанори бу-
зург ба мисли дастаи дар пиллазада аст, ки дар пойи ни-
гоњам ќарор гирифтааст. Ин чанори бузурги дења аст, ки 
мемирад. Андешањои ман дар шохањои он пилла метананд. 

 
Хатти љўякњо дар ин замин љониби офтоб мебарояд. 

Њар кадоме аз ин мардум офтобро дар сари љўяки худ ме-
дид ва буттањои ба њам печидаро аз њам дур карда, ба 
суйи он мешитобиданд. Барои онњо пахта кам ва марра 
чун нишемангоњи пахта дур буд. Абрњо њар рўз дар болои 
сари инњо љамъ меомаданд. Инак, абре тумшуќи тарашро 
ба нўги теппаи баланд монд. Аз таги абрўвони овезон ба 
пушти хамидаи пахтачинон теѓ мекашид. Ѓуломи Ситора, 
ки харашро гум карда буд, ѓур- ѓур дошт. Ў кор гум кар-
дааст. Аз њамон рўз боз алафро бар дўш бардошта, хона 
меравад. Сафияро моњаш наздик, коѓази духтур оварда-
аст, имрўз бори охирон пахта мечинад, танњо намебаро-
яд. Минбаъд њар рўз 30 кило кам– Ниёзи Сафар боз гап 
мешунавад Бозори табелчї ќалами бехи гўшашро афтон-
да буд ва ду соат боз ду каси дигарро аз пахтачинї мо-

нонда, секаса, дар миёни љўякњо чорпо мегаштанд: охир, 
то баркашидани пахтаи мардум ним соат мондааст, бо чї 
менависад? 

Даруни ин 49 сари хурду калон, лучу пўшида, мўйдор ва 
кал, ки миёни паллањо гоњ нопадиду гоњ пайдо мешаванд, 
њазор фикру њазору як ташвиш аст. Миёни ин њама та-
швишњои дунё боз ташвиши дигаре пайдо шуд. Ду нафар, 
бархилофи ойини мардумї, ин бегоњ, пеш аз ѓуруби офтоб, 
мехостанд лањзае танњо бошанд. Номњои ѓалатие, акси фа-
рёдњо, нидоњои шодиомези мардуми пахтачин рўйи за-
минро мегиранд. Чї ќадар номњову лаќабњои аљоибу 
ѓароиб бисёранд. Бар сари њар кадоме њавуљ- њавуљ 
лаќабу номњои хандаовар мерезанд. Вале имрўз Нуралї 
лаб ба табассум намекушод. На овози Бозор хурсандаш 
мекард, на анљоми кор. Њатто љониби офтоб нимнигоње 
накард. Пештар аз шаб дили ў тип- торик шуд: на офтоб-
ро медид ва на акси бозингари онро дар рўи одамон. Гоње 
ки ба офтоб нигарист, доѓеро дид ва ба таги дилаш хур-
сандї дамид: Офтоб хам доѓ дорад! 
Ман дар болои тележка мерафтам, њамаро медидам, 

ќариб њамаро. Ўро њам медидам, ки безобитаву парешон 
буд ва њар замон номаълум ба сўе чашм медавонд. Вале 
он чиро ки диданї буд, намедид. Ман њам дар баландї 
будам, метавонистам бинамаш. Бисёр мехостам ба кадом 
тараф нигоњ кардани ўро фањмонам, ки бинад, вале худро 
доштам. Бадї хуб нест. Гап кайњо ба дањани мардум 
афтода буд. Аз сањар мардум баробари масъалањои 
рўзгору зиндагии худ гапи онњоро низ ба миёни суњбати 
ду- секаса мепартофтанд 

 
Мардуми дењаи Аспирингон ба мурдањо бештар эњтиром 

доранд ё њамин њаќиќати Хиёл аст ё баръакси ин дар њар ду 
сурат фикри Хиёл њамин асту дигар намешавад. Махсусан, 
баъде ки саѓонаи куњнаро дучор омаданду устухони бисёри 
одамї андаруни он диданд, ў ба ин фикр мањкамтар часпид 
ва эътимод њосил кард, ки њељ њодисае мардуми дењаи Ас-
пирингонро дар њайрат намемонад: онњо гап меёбанд, паст 
намеоянд. Њаргиз! 

ЃУРУБИ ОФТОБ 

 
Онњо ду кас буданд. Яке дароз буду дигаре кўтоњтар. 

Онњо дар хок андар буданд, ќабурѓањояшон аз хок мето-
бид. Дар саѓонаи калони гаљловида ўро њаяљоне фаро ги-
рифт. Ин тарс набуд, шодї њам! Ин ларзиш дар фазои 
саѓона аз омезиши њавои имрўз бо њавои њазорон сол бо 
мурдаи њамроњи мурдањои дигар хобида ба вуљуд омада 
буд. Аз њавое, ки бо мурдањо њазор сол дар мањбас буд. Ў 
бори аввал њис кард, ки замин пир аст. Одамони ў њам. Ў 
бори аввал мафњуми инсоният, таъриху умри ояндаро 
сарфањм рафт. Дар ин саѓонаи ќадимаи хиштин рўй ба 
рўй ду скелети пањлуи њам хобида. 

«Барои чї онњо њамроњ гўронида шудаанд? Тољиканд ё 
аљнабї инњо, то омадани арабњо дафн шудаанд, ѓайриму-
сулмонанд? Чаро охир онњо яќљоянд, зану шавњаранд? Ња. 
Пас баробар мурдаанд. Магар ин тасодуф нест? Шояд. Ё 
њамон ривояте, ки мард пештар мурад, занро бо ў, агар зан 
мурад, мардро бо ў зинда мегўронданд, њаќиќат аст. 
Њаќиќат њам бошад- чї?! Агар яке аз онњо зинда мебуд, 
ягон нишонае аз талвосаи љонкании ў мемонд. Њељ гоњ ў ин 
тавр дар пањлуи њамроњаш батартиб дароз намекашид. 
Фаќат мурдањоро пањлуи њам, ин тавр дароз гузошта мехо-
бонанд. Пас њардуро мурда ин љо гузоштаанд. Ња. Ба 
њаќиќат наздик аст. Не, худи њаќиќати њол њамин аст. Чаро 
онњо якљоянд? Наход баробар мурда бошанд? Бо кадом са-
баб? Аз чї мурда бошанд? Чаро занро якљоя бо мард гўро-
нидаанд? Чї рамз бошад ин? Шояд ду дилдода бошанд, ки 
маќтул гаштаанд. Њаргиз! Агар њамчунин мешуд, онњоро 
бад- ин обрў дар саѓонаи хиштину гаљин дафн намекарданд. 
Инњо зану шавњаранд, ки ба њам бас мењрубон будаанд ва 
дар рўзгори хуррамашон ба њодисае дучор шудаанд. 
Маѓзе аз ин андешањо мељўшид. Њаминро њал кардан 

даркор. То њол онњо ин гуна њодисаро нашунида буданд. 
Акнун ба чашми худ диданд. Њамин даври зиндагии соки-
нони ин заминеро, ки дар болояш истодаанд, аниќ кардан 
даркор. Баъдан осон, 1200 сол њељ гуна таѓйироте нест. 

Марду зан натанњо дар ќабр, балки дар зиндагї низ пањлуи 
њам намеистанд. 1200 соли таърихи заношўї маълум. Амри 
падар вољиб! Њар касеро хоњад, духтарашро ба њамон 
медињад. 1200 сол, њамин 1200 сол. 1200…  
Не, шояд Хиёл бисёр тарафњои рўзгори гузаштаро 

надонад.  
То ки умри ин дахмаро аниќ кунанд, Абдуллозодаву Хи-

ёл чи ќадар китобњои таърихиеро, ки дар дасти зиёиёни 
дења буд, гирд оварданду вараќ заданд. Њељ гуна далеле 
наёфтанд, ки иддаои њардуи онњоро пеши мардум эътимод-
нок гардонад, таќвият бидињад. «Ин гузаштањои мардуми 
мост, пештар ана њамин тавр зану мардро гўрашон як буд,- 
мегуфтанд онњо.- Ин ойини гузаштагони мост.» Касе, ал-
батта, ба онњо эътироз намекард, вале онњо хуб медони-
станд, ки мардуми зоњиран хомўшу ботавозўъ дар назди 
дахма истода, рост будани фикри Абдуллозодаро наме-
хоњанд. Фаќат љавонон- шогирдони Абдуллозода бисёр ме-
хостанд асли воќеа њамон тавре бошад, ки ў мегўяд. Хиёл 
њам чунин фикр дошт ва њайрон буд, ки одамон ин лањзаи, 
шояд барои онњо бори нахуст бошад, нотакрорро бо 
хунсардї, хомўшу хунук мегузаронанд. Охир ин лањзањо 
пайванди ваќт, асрњо, солњои гуногуни таърихи инсонианд. 
Пеши назари онњо гузаштаи дуру номаълуму сењрангези бо 
рўзгори онњо пайванд љилвагар аст. Онњо бо навбат ба ин 
саѓонаи куњан даромаданд, вориди асрњои дур шуданд, 
лањзае аз њавои гузаштаи маѓорбаста нафас гирифтанд. Хо-
станд нотакрорию бузургии ин лањзањоро идрок кунанд 
Чї шуд, ки ин гап баромад? Кї гуфт? Хиёл њељ ба хо-

тир оварда наметавонист. Дарси таърих буд. Занг заданд. 
Муаллим њанўз дарс мегуфт. Дертар аз синф баромаданд. 
Гапи нав акнун дањони онњоро во мекард, ки муаллими 
таърих ба наздашон омада, «Шунидед, ќабре ёфтаанд, 
дарунаш ду одам хоб будааст. Рафтем,»- гуфт. Њама ки-
тобњоро гирифтанду аз мактаб баромаданд: њам духтаро-
ну њам писарон. Дарси таълими мењнат буд. Гурехтанд. 
Аљоиб! Саѓонаи хиштини гунбадшакл андаруни замин 

нињон буд. Болояш њамвор, ду- се ваљаб хок гунбади 
саѓонаро мепўшонд. Бели трактор ба саѓона расида, онро 

сањл шикофта буд. Чанд хишт ба дарун афтида, дар пеши 
пойи устухонњойи чангхўрда болойи њам, бетартиб мехоби-
данд. Онњо ду кас буданд. Дароз мехобиданд, дасти рост 
тарафи офтобшин. Яке дароз буду дигаре сањл кўтоњ. Ба 
зиёрати ин дафинайи ќадимию ношинос нисфи мардуми 
Аспирингон омада буданд. Пичир-пичир гап мезаданд, гўё 
дар мурдахона нишаста бошанд. 

- Хайр, дидед? Шуд! Равед! Ин љо тамошо карда биши-
нед, пахтаро кї мечинад?- мегуфт Шонабот. 
Дафина дар назди шипанги ў нињон буд. Ў мегуфту ме-

донист, ки мардум камтар аз як соат дар назди ин саѓона 
намеистанд. Худаш њам чандон саросемагї зоњир наме-
кард, дарунтари одамон медаромад ва ба саѓона наздик-
тар мешуд. 
Хиёл аз рахна гузашта, ба даруни саѓона даромад, му-

аллими таърих Абдуллозода њам тоќат накард: чанд 
хишти дигарро аз рахна гирифта, онро фарохтар кард ва 
пас ў њам вориди саѓона гардид. 
Косахонаи сар, ќабурѓањо ба замин сахт часпида бу-

данд. Хиёл бо ангуштонаш онњоро аз замин меканд. 
- Яке зану яке мард аст,- гуфт Абдуллозода.– Зану 

шавњаранд ё не, инаш дар гумон. 
Чанбари косаи скелете, ки кўтоњтар буд, нисбат ба ди-

гараш хеле калон буд. Онхо пањлуйи њам мехобиданд. Яке 
кўтоњ буд, дигаре дарозтар, зану шавњар буданд ё ду дил-
додаи ноком- номаълум. Дониши муаллим барои аниќ 
гардонидани ин масъалањо нокифоя буд. Фаќат њамин 
равшан буд, ки яке зан асту дигаре мард ва њар ду 
пањлуйи њам хобидаанд. Ќабрашон аз хишт аст, бо гаљ 
ловида, дарунаш- фарох. 
Киянд инњо? Чанд њазор сол умр доранд? Аљдодони 

онњоянд магар мардуме, ки болои дафина истодаанд? 
Хостанд ба марказ хабар дињанд, археологњоро даъват 

кунанд. Шояд сањифаи наве аз таърихи инсоният ба мардум 
боз гардад. Ба як ќарор наомада буданд, ки чанд мардаки 
чаќќон ба рахнайи саѓона чим заданд, ба рўяш хок каши-
данд ва гирди саѓонаро хандаќ кофтанд. Чанд рўз пас дар 
гирди саѓона тавора пайдо шуд. Ќаровули шипанг- Ќарача 

ходайи дарозеро ба сари саѓона хасту дар нўги он чойники 
нўлшикастайи бедастаеро андармон намуд. Поёнтари хода 
латтайи сапед низ баст. Њангоми аз назди он гузаштан ода-
мон, хоњ пиёда бошанд, хоњ болои мошин, даст ба рўй ме-
кашанд. Саѓона дар сари роњи калон буд.  
Ва Хиёлро боз фикри роњ ба сар омад. Ў дар ин роњи 

хомўш хеле рафтуо кард. Сањар дар мошин, бегоњї- саво-
ри тележка, ваќти хондан, нисфирўзињо, баъди дарс- пи-
ёда. Гоњ танњо, гоњ бо њамсинфонаш, гоње њарду танњо- 
Хиёлу Сабо. 
Дар миёни роњ њайкале аз дур намоён мешавад. Вай дар 

болойи теппайи баланд. Аз ин њайкал чашм намекананд. 
Ин њайкал Наим аст- саркори бебадали бригадае, ки пада-
рону модарони онњо аъзои ваянд; ва солњост, ки ана њамин 
тавр субњидам, нисфи рўз, ваќти шом, се бор дар як рўз, ў ба 
њайкал табдил меёбад Субњидам мардум ин њайкалро аз дур 
дида, ќадамњошонро метезонанд, нисфирўзї лањзайи дам-
гирї кўтоњтар мешавад: дароз кашида, лањзае фароѓат 
намуданро эб намебинанд, ваќти шом аз замин дертар ме-
бароянд. Одами бетоќатест, на худаш ором дорад, на мар-
думро осуда мегузорад. Ба замин кам хам мешавад, магар 
бањорон, ваќте ки раъд меѓуррад, осмон сиёњ мешавад ва ба 
замин жолањойи сафед мерезанд. 
Хиёл ўро дар ин лањзањо дида буд. Хам куљо? Ба замин 

парў хобиданашро дид. Ин ваќте рўй дод, ки жола пайи 
њам чанд рўз фаќат пахтањойи замини ўро абгор кард. 
Жола банохост омад. Мардуми сафолатшикан гумон до-
штанд, ки жола тез мегузараду корро давом медињанд, аз 
замин набаромаданд Баъд жола сангњо барин омад. Мар-
дум дар таги шифти мурѓхона панањ бурданд. Фаќат На-
им дар миёни замин монд. Ў гоњ ба ин тарафу гоњ ба он 
тараф медавид. Дастонашро пањн карда медавид, гўё бо 
ин нињолњойи дубаргро аз сели жола мерањонид. Жола 
тухм барин буд- сафеду сахт. Баргњо ѓалбер мешуданд, 
меканданд, пора- пора шуда, миёни љўякњо мерехтанд. 
Нињолњо зери лахчањо гўр мешуданд. Ў дод мегуфт, меда-
вид, пешпо хўрда меафтид. Назди нињолњо зону мезад, бо 
кафаш рўйи онњоро мепўшонд, канда шудани барги дига-

реро дида, фаврї худро болои он мегирифт, ба умеде, ки 
яке аз нињолњоро аз фалокат нигоњ дорад. Жолањо ба сару 
рўйи ў мерехтанд. Дардро њис намекард, танњо… Танњо 
ѓалоѓулаву садойи раќиберо мешунид, гумон мекард, ки 
мошинњойи бисёре аз осмон ба сари пахтањойи ў сангу 
шаѓал мерезанд. Аз њол рафт. Ё бењуда будани њамайи ин 
даводавиро дар муќобили балои азим фањмид. Истод. 
Пиљакашро аз тан кашид, ба болойи наздиктарин 
нињолњойи наврасида партофт, худ низ парў афтид. 
Жолањойи дар пеши рўяш бозї кардаистодаро дошта 
мегирифт: хашмгинона зери дандон монду ќарс- ќарс 
хойид. Об карду фурў бурд. 
Хиёл њамайи инро дида буд. Њама дида буданд: хурду 

калон, зану мард. Аз ин рў, ба дилсўзии ў дар њаќќи њар 
нињол, њар кўрак ва њар пахтайи шукуфта шубња наме-
карданд. 

«Кош, ба тамоми колхоз рехта бошад! Кош, нисфи 
пахтайи колхозро нобуд карда бошад! Аќаллан ду ва ё се 
бригадаро, фаќат заминњойи ўро танњо не. Ў аз танњойї 
метарсад. Фалокат биёяд, бар сари њама биёяд,»– фикр 
мекард Наим дар он лањзањо ва њам замину њам осмону 
њам пахтаву њам одамонро нафрин мехонд. Вале касе он-
ро намешунид, онњо афту дарафти Наимро баройи пахта 
мепиндоштанд. Хиёл њам чунин фикр дошт. Вале баъд 
Сабо низ майли сањро карду дар роњи дароз баъзе гапњо 
гуфт, ки Хиёл дар тааљљуб монд. Аз он ки ќариб чизеро 
намедонистааст. 

- Сабо нияти сањроравї дорад,- гуфт модараш оњиста 
ба падари ў. 
Наим, падари Сабо, аз ин азми духтараш њељ хурсанд 

нашуд. Баръакс, њайрон монд.  
- Барои ў хонайи салќин бењтар нест? Сањро гулистон 

не, ки…  
Инро агар Сабо нею каси дигар мегуфт, бовар наме-

кард. Ў табиати падари Саборо ќариб намедонистааст.  
- Одамон гул чида намегарданд. Пахта хуни одамро 

хушк мекунад, њаво метафсонад, майна мељўшад,- мегуфт ў 
ба модари Сабо.– Ту аз хона шиштанат ягон зарар дидї? 

https://bikhon.tj



54 

Аз рўзе, ки ў ба хонайи Наим гузашт, сањроро дигар 
дар хоб дид. 

- Њељ гап надорад, равад, дугонањояш њастанд, бањри 
дилаш кушода мешавад. Чї бадї дорад? Равад,– гуфт мо-
дар. 

«Занака бубин! Гўё духтараш дар пешаш бошад, нафа-
саш мегардад. Тавба!»- аз дил гузаронид Наим ва гуфт: 

- Дугонањоша дар мактаб мебинад! 
Ў аз хона бадар рафт. 
Наим як гап дошт: Сабо бояд бихонад. Фикр мекард, ки 

духтараш ба сањро барояд, дилаш аз хондан мемонад. Ин 
гап њамеша дар нўги забонаш мегашт, њар касе љуръат пай-
до карда, набудани Саборо миёни духтарон гўяд, аз ў њамин 
гапро мешунид. Таъкид мекард, ки Сабо њатман мехонад. 
«Ба ягон мактаби дуруст бояд дохил шавад,»- мегуфт ў. Ва-
ле Сабо љуръат кард, гапи падарашро гардонд; ба сањро 
омад ва дар пеши падараш беовозу бењаракат истод. Наим 
хашмгин гашт, вале дар пеши чашми мардум ўро коњиш 
накард. «Бале, омадї?»- гуфт ва табассум кард. Одамон 
хурсанд шуданд: «Натанњо фарзандони моро ба сањро ме-
барорад, духтари бемору рангкандайи худро њам овард,»-
мегуфтанд онњо. 
Хиёл боз фањмида буд, ки Сабо дар хона хандайи пада-

рашро кам дидааст. Модараш њам кам механдад, њамеша 
орому хомўш аст. Ва кўшиш мекунад, ки њама ваќт ба њар 
амру фармони ў тайёр бошад. Наим дар назди духтараш 
њалим аст, вале намехандад. Боре њам духтарашро навозиш 
намекунад, намебўсад, вале аз ў ќаноатманд аст. Ваќте ки 
кудак буд, лухтак бофт, модараш ба коре банд буд ва ў 
лўхтаки нотамомро аз замин гирифта, риштањойи зарду ка-
будро гирди гардани ў печонд ва ба Сабо дод. Сабо инро ба 
Хиёл намегўяд. Медонад, ки мардон ин корро бояд наку-
нанд, айб аст. Кї бовар мекунад? Як марди бовиќору сало-
батдор мешинаду ба духтараш лухтак мебофад. Њанўз нон 
њам мепазад. Дасту остин бармезанаду рафидаву остинча 
мегирад. Модарашро имо мекунад, ў Саборо аз нонхона 
мегуселонад, ки рафта бозї кунад ё телевизорро тамошо 
кунад. 

Сабо њоло падарашро фањмида наметавонад. Интизори 
чизе буд. Барои фањмидани ў њодисае бояд рўй медод ва дар 
ин њодиса ў падарашро бояд медид, мешинохт, мефањмид. 
Баъд њисси дигари дар дил нињоне дошт, ки он каме ба бе-
гонагї ва тарс омехта буд; Сабо мехост дар нисбати он 
бепарво бошад ва басо мешуд, ки баробари боло шудани он 
њис ў онро аз нав ба љои пешинааш, ба ќаъри дил, фурў ме-
нишонд, вале аз худ ронда наметавонист. Сабаби онро 
намеёфт, гумон мекард, ки баъди шунидани њикояти арўсии 
модараш пайдо шудааст. 
Рўзи нахустини арўсї, ваќте ки њарду танњо мениша-

станд, пишаке сари дастархон омад. Њанўз бо њам шаб 
нагузаронда буданд, њамгап набуданд ва Наим овози ўро 
нашунида буд. Бе он ки сухане ба Наим гўяд, пишакро 
пишт гуфт. Наим хашмгин шуд, пишакро дошту ду дар-
рон кард. Арўс то чанд рўз аз љой бархоста натавонист. 
Бемор буд. 
Њисси номафњуми Сабо аз ин њам набуд. Ким- чизи аз 

ин зиёдтаре ўро аз падар дур медорад. Гоњо мисли хоби 
дањшатнок наздик мешавад ва тарси сирри он равшан 
нагашта, боз нест мешавад. Њисси аљибе. Модараш 
рангкандаву бемор аст. Зиндагиаш њам ранге надорад. 
Њузновар аст. Як хел. Њар рўз якранг! Кайњо ба ин одат 
кардааст; хомўшона чой мемонад, хомўшона бо дастони 
камќуввати худ мўза аз пой шавњараш мекашад, хомўшо-
на љойгањ тахт мекунад, беовоз пањлуйи шавњараш меда-
рояд. Гапашро танњо ба Сабо мегўяд, дилашро ба Сабо 
мекушояд. Духтарашро дўст медорад, баройи ў Сабо зи-
ёдтар аз њама аст- мисли дугонайи љонї. Розњойи њам-
дигарро медонанд. Ба љуз як розе… 
Хиёл мепурсад, ки ин чї розест? Сабо механдаду 

намегўяд. Хиёл њам ўро сахт пурсуков намекунад. «Медо-
нам, ягон кас боз мактуб навиштааст аз бачањойи мехон-
дагї,- фикр мекард дар он лањзањо Хиёл.- Дилаш тоќат 
намекунад: медонам, ўро мебинї, ки пагоњ аз соќи мўза ё аз 
чоки гиребонаш, ширин- ширин карда, коѓази чорќатеро 
мебарораду «Ма, гир, хон! Бубин, одамон чињо менави-
санд,- мегўяд ў.» Хиёл нахонда њам медонад. Медонад чї 

навиштаанд. Ќатъї бовар мекунад, ки ў њељ гуна, њељ ин гу-
на суханњоро ба рўйи коѓаз навишта наметавонад, касе њам 
аз забони ў нахоњад шунид. «Ишќ, дўст медорам, даргириф-
там, маро нагирї, мемурам!»- андомашро каљу килеб наму-
да, масхара мекард ў номанавиштагони Саборо. Вале ин 
дафъа њељ номае ба Хиёл наовард. «Ягон гапи љиддитар бу-
дагист,»- фикр кард Хиёл. 

 
Хаёл ба љогањ даромад, бењад мехост, ки лањзае ба 

олами хоб гузаштани худро дар хотир нигоњ дорад. Чаш-
машро мепўшид, симоњо, манзарањо дар пеши назараш ба 
њаракат меомаданд. «Хоб њам инчунин аст,- фикр мекард 
ў.– Фаќат пеш аз хоб бо чашми пўшида фикрњо баён ме-
шаванд ва ту мебинї, ки гўё ба онњо аз бистар назар 
меандозї. Ваќте ки хоби худро андаруни фикрњоят ме-
бинї, миёни симоњо, манзарањо, воќеањо. Хоб шакли ба-
деї ва баландбардошташуда, шакли муболиѓаноки дарки 
воќеият аст. Хоби њар шаб дида китоби нав, филми нав 
барин аст, ки ту ќањрамони он њастї ё ягон иштирокчии 
муќаррарї. Ба њар њол дар давоми шаб ба њазор кас, ба 
њазор симо мубаддал мешавї, њазорон воќеа ба сарат 
меоянд. Азбаски ин њодисайи биологї ва руњонї аст ва ба 
организми инсон низ таъсир мегузорад,- ба хотир меова-
рад ў дарсњои анатомияро ва давом медод ў фикрашро,- 
масалан, рўзона аз саг ё ягон чизи дигар битарсам, њамту 
мегузарад, агар шаб дар хоб тарсида монам, сањар ба ла-
бу дањонам нигоњ карда наметавонам. Љо ба љо табхол 
медамад.» 
Ин ќиссаро њама медонанд, то оне ки мўйи болойи ла-

баш сиёњ шуд, аз њама одамњое, ки тасодуфї ё бо коре, ё 
њамин тавр, аз рўйи шиносойї, ё таваљљўњ бо онњо њамгап 
шудааст, як борї шунидааст. Вале њељ кас намегўяд, ки аз 
куљо шунидаасту кї гуфтааст. Гўё њама инро ба чашми 
худ дидаанд. Модараш низ, то њоло боре њам аз дења ба 
љое сафар накардаасту бибикалон њам. Ў, умуман, аз 
њавлї берунро намедонад. Њар кадом дањборї, бе-
гоњињоии зимистон, дар назди печкаи гарм бо кайфияти 
хоссе онро њикоят мекунанд: 

«Духтараке бо падару модари пираш рўзгори хуше 
доштаанд. Духтар ба волидонаш эњтироми хосса дошта-
асту аз онњо сипосгузор будааст. Ба рўяшон нигоњ наме-
кардааст, ки мабодо нигоњаш сахт нарасад. Суханашонро 
ба замин намегузоштааст. Онњо низ ягона духтарашонро 
аз њар љониб азиз медонистаанд ва њама буду набудашон-
ро баройи ў сарф мекардаанд. 
Рўзе мўйсафед духтарашро бо худ ба шањр мебарад. 

Онњо дар як кунљаки автобуси дарозе менишинанд. Љавоне 
дуртар аз онњо рост меистодааст. Духтараку писарак чашм 
ба чашм шудаанд ва дуру дароз ба њам нигоњ кардаанд. 
Мўйсафед, ки аз аввал дар курсии мулоим пинак рафта буд, 
чашм кушода, нигоњњойи ба њам дўхтайи онњоро мебинад 
ва дар ќањр мешавад, рўймоли духтарро поён мекашад, ба 
рўйи чашмаш мефарорад, љавонро коњиш мекунад ва ўро 
дуртар аз нишастгоњи духтараш тела медињад. Вале онњо 
боз ба њам менигаранд. Мўйсафедро кирдори духтараш ме-
ранљонад. Ў худро миёни мусофирони автобус шармандаву 
шармсор мебинаду даст ба дуо мебардорад, ки Худо чаш-
мони духтарашро бигирад, чашмони сиёњи духтараш сафед 
мешаванд. Духтарак дасташро ба љониби љавон дароз ме-
кунад. Љавон дастони ўро мегирад. Мўйсафед дубора даст 
ба осмон бардошта, чизе зери лаб пичиррос мезанад. Дар 
пеши назари мардум дастони духтарак дар дасти љавон ба 
сумми хар табдил меёбанду оњиста ба дасту рўю баданаш 
пашми мањини сафед медамад. Ва якбора мардум дод 
мегўянд. Шофирро огоњ мекунанд ва ў мошинро нигањ до-
шта, харро дар даруни автобус мебинаду бо ќањру ѓазаб 
соњиби харро мепурсад. Мўйсафед аз љояш мехезад. Шофир 
љанљол мебардорад ва барои харро ба автобус даровар-
данаш аз ў љарима ситондан мехоњад. Мусофирони бехабар 
аз асли воќеа низ барои бењурматиаш дар њаќќи одамони 
автобус ўро сарзаниш мекунанд. Фаќат љавон ба њимояи 
мўйсафед мехезад ва ба шофир њаќиќати њолро наќл карда 
мегўяд: 

- Мўйсафедро бењуда ранља медоред! Ин хар не, духта-
ри ўст! 
Чи шўре ба по хест. Мусофирон валвала бардошта, ба 

сари љавон љамъ шуданд. Ўро хомохом хўрданї буданд, 
муштњо баланд, ба тори автобус мерасиданд: «Бењурматї 
макун аз худат бузургро! Садќайи номи љавонмард шавї, 
ту дайду! Як одами аз худ калонро масхара мекунї, ў па-
дарат мешавад, бадзот!»- нидо мекарданд мусофирон ва 
ўро ба берун кашиданд. 
Шофир пурхашм шуд. Ў одамњоро боздошт ва гуфт, ки 

нияти имрўз ба манзили муродашон расидан доранд ё не? 
Агар ба шањр рафтанї бошанд, биёянд, харро аз автобус 
фуроранд. Онњо харро аз думу гўшу аз гарданаш бардошта, 
аз автобус ба замин тела медињанд. Мўйсафед њам мефаро-
яду саллаашро ба гардани хар андохта, аз канори автобус 
дур рафта роњ пеш мегирад.» 
Хиёл то хеле, то калон шуданаш, ба ин воќеа бовар ме-

кард ва ба њар чизу каси дучор омадааш бодиќќат менига-
рист: дар онњо монандиеро ба он духтар мељўст. Акнун ки ў 
ба воя расидааст, на ба афсона бовар мекунад, на ба биби-
калон ва на ба Худо, њатто шабњо аз боѓи Робинзон танњо 
мегузарад. Вай ба ин њикояти њузнангез, барои чї бошад, 
бовар кардан намехоњад. Ваќте ки галла- галла харњоро 
соњибонашон аз дења меронанд- акнун онњо барояшон 
даркор нестанд, ба кор онњоро мошин мебарад, аз кор мо-
шин меорад, дар сањро алаф нест, ба говњо нон медињанд, ба 
парандањо гандум– ба назари Хиёл онњо њамон духтараки 
ба нафрини падар гирифторшуда барин менамоянд, ки аз 
хонаи падар ронда шудаанд. Инњо андешањойи даруни 
ўянд. Албатта, ў ваќти ин гуна андешаронињо лаб фурў ме-
бандад, ки мабодо ба нўги забонаш набароянд. Акнун ў њам 
худро писари калон- одами маърака медонад, як- ду бор 
маззайи шаробро низ чашидааст ва њељ гоњ бо ин фикрњои 
тагикўрпагї худро хандасори мардум карданї нест. 
Гоњ- гоње ба Сабо баъзе фикрњояшро мегўяд. Ў духтари 

хуб аст, сирру асрореро, ки ў медонад, дар њисоб 
намегунљанд ва ё аз Хиёл онњоро пинњон намедорад. Ма-
салан, сирру асрори пайдоишу таваллуди кўдаконро 
њанўз дарси анатомияро нагузашта, бо њама тафсилоташ 
аз Сабо шунида буд, ки то њозир, баъди дарси анатомия 
њам, аксарияти њамсинфонаш аз ин савдоњо бехабаранд. 

Ба Сабо бовар кардан мумкин. Ва њамин тавр рўзе ба Са-
бо мегўяд, ки хайрият, дар хонайи одамон ба ѓайри кўда-
кон хару сагу пишак њам њаст, набошад, одамизод кайњо 
аз рўйи замин нест мешуд. Ў дар њайрату тааљљуб мемо-
над ва чашм аз дањони Хиёл намебардорад: мехоњад 
тезтар ин њаќиќати нав кашф гардидаро шунавад. Хиёл 
бо љиддияти том ќиёфаи файласуфона ба рўй кашида, ин 
њаќиќати талхро баён намуд: «Ќариб њамаи мушти ба са-
ри мо равоншуда ба онњо насиб мешавад. Бечора хар 
њайвонест шодї карда наметавонад: наменолад, ваќте ки 
алаф медињандаш, наменолад, ваќте ки мезанандаш.»  
Сабо низ гўё ба ин сухананони оќилонаи Хиёл розї 

мешавад. «Дар њаќиќат,- фикр меронад ў,– кўдакон табас-
суми ширине доранд, ки баробари сипари пулодин 
онњоро аз хашми падар ё аз ќањри модар њифз мекунад ва 
боз гиря дорад, ки аз химчаи якум чирросї мешаваду ди-
ли хашмгирифтаи падар таскин меёбад ва аз таъсири 
химчаи тар ќаноатманд мешавад. Хар табассум намеку-
над, шафќат намепурсад ва низ намегўяд, ки «Дигар 
намекунам,»-пеши соњибаш тавба карда наметавонад. 
Шояд њамин авф пурсидани ўст, ки ваќти калтакро дидан 
сар хам мекунад.» 
Хиёл андешањои Саборо медонад. Бори аввал нест, ки 

онњо бо њам њамроњ мешаванд. Роњи мактаб чи ќадар дароз 
аст! Гап тамом мешавад, онњоро чанд бор такрор мекунанд, 
чанд бор љанг мекунанд, оштї мешаванд, баъд, банохост, 
пешонаашон ба дарвозаи хонаи Сабоино мерасад. Ду ќадам 
дуртар хонаи онњост. Хиёл ин роњро чандон наѓз намеби-
над. Роње дигар њаст, њам кўтању њам серодам, саг надорад, 
бештар кўшиш мекунад, ки бо њамин роњ раванду бо њамин 
роњ ба хона баргарданд. Вале Сабо якрав аст. Доим гапи 
худашро мегузаронад.  
Дар поёнтари ин роњ тути калон њаст, ки мазааш ќанд 

барин. Хиёл бошад, на ба ин тут ва на ба он њавлие, ки тут 
дар он аст, нигоњ карда наметавонад. Ў аз ин њавлї метар-
сад. Њавлї соњиб надошт. Дошт, вале мурд. Соњибаш як 
ваќтњо раис буд. «Ба нохуни фарзанд зор аз дунё рафт,- 
мегўяд бибикалонаш.- Се зан гирифт, фарзанддор нашуд. 

Охиринаш љавонтар буд. Хешу таборонаш яке аз хешони 
дигари худро, ки Сарвиноз ном дошту хеле љавон буд, тайёр 
карданд, ки ў як худро санљида бинад, шояд бањраш сабз 
шавад. Умри одамї умри чанор нест. Чанде нагузашту раис 
мурд.» Кї медонист, ки чанд соли дигар умр мебинад мўй-
сафед? Занаш танњо монд, мардум мегуфтандаш, ки њанўз 
љавон аст, аз нав шавњар кунад. Фарзанд меваи ширин, њар 
чи хел ки набошад, соњиби дастгирї мешавад, вале Сарви-
ноз њељ розї нашуд. Њанўз њам хотираи мўйсафедашро пос 
медорад. Мўйсафед коммунисти куњна буд, њар боре, ки бо 
Хиёл дучор меомад, њамин суолро медод: «Туро бисёр доно 
мегўянд. Канї, бигў, минимум чисту максимум чист ва инро 
партияи болшевикон дар кадом съезд гуфтаанд?» Хиёл, ки 
ин чизњоро њанўз намедонист, хомўш мемонд. «Пас, мардум 
муњобот мекардаанд, ту њељ балоя њам нахондаї,»- мегуфт 
раис ва роњашро давом медод. 
Сарвиноз њоло дар хонаи додараш зиндагї дорад, фар-

зандони ўро парасторї мекунад. Чї шавад, ки суол ба ту 
медињад, ки дармонї. Ў рози одамонро, рози њайвонотро 
медонад, њамаро медонад, вале хомўш аст ва њамеша за-
бони худро бастааст, рози мардум ба рањгузарон ошкор 
намесозад, то мардуми роњ аз асрори дигарон дур, фаќат 
ба даруни худ назар андозанд. 
Роњ Хиёлро хуб медонад. Охир ў дар ин роњ хеле равуо 

кардаасту зиндагии ўро хуб медонад. Медонад, ки пада-
раш устои гулкор аст. Одамон ўро њурмат мекунанд. 
Њамеша, бегоњњои љумъа, устохонаи ў аз њамсолону ќадр-
донњояш пур аст. Ў сари чизе мегирад, метарошад ё меко-
бад, онњо тарошањоро миёни устохона, дар манќале, ме-
партоянд ва ба оташи кабуди он чашм медўзанду дар бо-
раи рафтагони дурафтода гап мезананд, љўрањоеро, ки 
аллакай аз миёни онњо рафтаанд, ёдоварї мекунанд. Баъд 
ба суњбати онњо офтобайи болои манќал низ њамроњ ме-
шавад. Мељўшад. Њавр мебарорад. Њавр ба саќфи сарой-
вор баланди устохона мерасад. Баъд чой менўшанд. То 
дергоњи шаб овозњойи пасту баланди онњо ба њам омехта, 
то кати чўбини чоркасайи таги чинор мерасад, ки он љо 
Хиёл пеш аз хоб китоб мехонад. Баъд падараш ваќти 

рафтани љўрањо ё ягон дона чумчае, ё ягон гањворачае ба-
рои лухтаки кўдакон, ё нугулкўбаке ба њар кадомаш 
медињад. «Аз хонаи усто меравед, дастхолї бароед, айб,»- 
мегўяд ў, ваќте ки онњо гирифтани чизеро раво намеби-
нанд.  
Падари ўро Усмон мегўянд. Пеши Хиёл гоњо ним-

шўхиву нимљиддї Усмонбангї низ ном мебарандаш: ў аз 
љанг бо халтаи махоркаву чубуќи чормаѓзї баргашта буд. 
Њарчанд ки пир асту баъзењо рўйрост ўро айб мекунанд, 
нияти партофтани тамокуро надорад. «Аз нос бењтар 
аст,»- мегўяд ў. Ришаш сафед аст, вале абрўвонаш дароз-
дарози сиёњ. Кампирони њамсолаш мегўянд, ки ў хуш-
рўйтарин мўйсафеди дењаашон аст. 
Њар гоњ ки бегоњонї беруни њавлї, ба пушти дарвоза, 

мебарояд, тешайи корхўрдаву сафедгашта бо як низом бо-
лову пойин рафта медурахшад, дуди чубуќаш ба ришу мўй-
лаб ва гирди сараш мепечад. Кампирон, сатили пуроб тори 
сар, дар пеши ў менишастанд. Оне, ки мўйсафедаш аз дунё 
гузашта буд, ё ки њоло дар њаёт асту болойи бистари беморї 
вомонда, ўро медиду оњ мекашид. Дуои бад мекунад пира-
киашро, ки пирї ба гардан гирифта, мурда барин хоб аст ва 
бо њавас ба дасту тешаи падари ў нигариста, аз дил мегуза-
ронад: «Кош, мўйсафеди вай Усмон барин мешуд.» Падари 
ў бошад, аз миёни дандонњойи ба нўги чубуќ андармонаш 
навъе карда гапи хуши забонашро тела дода мебардорад. 
Мегўяд: 
- Ња, Солењамо! Бисёр нигоњ кардї, мабодо кафлезат 

нашикаста бошад? Биёр. 
Ё мегўяд: 
- Кампири Нигор, ќадрдон хешам, якта мондї. Ислом 

рафт? Рафи китоб фармуда буд. Тайёр аст, як омада би-
над. 
Ё мегўяд: 
- Набера муборак шавад, Тозагул! Биё, акнун, духтари 

хола, гањворайи аберата нав мекунем. Ё ният дорї дањ 
пуштатро дар њамон гањвора хобонї! Ёд дорї, ки писарат 
дар њамин гањвора калон шуда буд. Э-э-э, кампир, аљаб 
басариштаї! 

Ё мегўяд: 
- Ња, Моњватан! Дар остинат тухм дорї? Бинии моши-

наат шикастааст? Пеши Љалил монтёр мебарї? Ё боз си-
ми чароѓотона буридаанд? Чї дур мегурезї? Мегирам!? Ё 
аз арвоњи кампирам тарсидї, ки боз аз гиребонат мегира-
ду мегўяд: «Мўйсафед дина чиба ба хонат рафт?». 
Ва механдад. 
Ва боз суханњои гарму нарми бисёре дорад падари ў. 

То шом ба њама рањгузарњо мерасанд. Дилаш оби дарё-
чайи пушти њавлї барин, софу равшану пок аст, њамаро 
ташнагї мешиканад, њузнашонро барњам мезанад, гарди 
афсурдагиро аз рўяшон мебардорад, гоњо хокистаролуд 
низ мешаванд, то шишаи дудгирифтаи чароѓи дили мар-
думи ќавоќгирифтаро тозаву пок шўяд. 
Хиёл аз падари худ розист. Њама медонанд, ки ў пада-

рашро бењад дўст медорад, њарчанд ки аз лаќаби падараш-
ро пеши ў гуфтани онњо хашмгин намешавад. Љўрањояш 
инро мефањманд: мазмун, ў чубуќкашиву зиндадилии па-
дарашро аз насињатњои муллоёнаи баъзе њамдењагони ка-
лонсолаш увло медонад. Ва боз сабаби дигаре низ њаст, ки 
боиси муќобилгузории онњову падараш мегардад. Пада-
раш дар хона болойи кўрпача шинад њам, рўзона њатман 
дар болойи курсї мешинад ва пешаш миз мемонад, болои 
миз самовар мегузорад, - мизи вазнину курсии пўстаки 
бузпўшро ў аз чўби чормаѓз сохтааст, - баъд, то шикастани 
тафси рўз, он љо чой менўшад. Ба мўйсафедон ин маъќул 
нест. Ўро дар ѓайбаш њатто Усто Усмонбангии усталшин 
њам мегўянд. Падараш њам аз ин гапњо парвое намекунад. 
Медонад. Фаќат зонуи чўбинашро мемоладу механдад. 
Баланду базавќ механдад. «Ин мардуми мо аљаб марду-
манд!» – мегўяду халос.  
Як рўз, бегоњї аз устохона овози падараш баланд шуд: 
- Хиёл! 
- Лаббай! 
- Як давида биё! 
Хиёл омаду њайрон монд. Падараш ба девори устохо-

на, як ваљаб боло аз фарш, теша мезад. 
- Чанд товасанг оварда будам, канї, њамунњо? 

- Дар таги тут, назди дарвоза. 
- Зўрат мерасад ба гирифта оварданшона? 
- Ња. 
Хиёл дар ду- се рањ товасангњоро овард. 
- Як фикр ба сари сафедам заду намедонам, мебарояд ё 

не. Агар тавонам, аљаб корест.  
«Њељ гап не. Мардум боз ягон номи нав ба номњойи 

будагї ќўш мекунанду номатон дарозтар мешавад,» – аз 
дил мегузаронд Хиёл. 
Усмон фикри Хиёлро гўё пай бурда бошад, ки гуфт: 
- Мардум боз гап меёбанд, мо бошем, якбора аз чанд 

дард халос мешавем. 
- Ота, ман чизе нафањмидам. 
- Ту бояд нафањмї, чунки њоло ба сари маќсад наома-

даем. Дина, ваќте ки кино тамошо мекардї, дидї, ки ода-
мон дар куљо менишастанд? Њо, се нафари дар хона бу-
дагї? 

- Ња- а- а. 
- Ња-а. Ана њамон хел оташдон месозам, ки дудаш 

набарояд. Баъди сари ман бо љўрањот дар назди он ме-
шинї. Мана, чўбњо, асбобу ускунањоро месўзиву маро ёд 
мекунї. 

- Намесўзам. 
- Кї медонад?! Ту њам акањот барин, ба ѓайри китоб 

дигар чиза писанд намекунї. Њушу ёдат дар шањр, хонда-
ну одами калон шудан. Намедонам, дар дили шумо кї ин 
ќадар алови шањрравиву «одамшавї»- ро меандозад? 
Ман- ку, дар умрам ин хел орзу надоштам.  

- Гуфтам- ку, намесўзам. Ман њозир фикри ба шањр 
рафтан њам надорам. 

- Њозир ки ман зиндаам, як бор напурсидї, ки падар чї 
њол дорї? Як бор надаромадї бубинї, ки падарат чї ме-
тарошад, чї месозад? Баъде ки рафтї, албатта, ту њам аз 
шањр зан мегирї, хонадору кўдакдор мешавї, баъде ки 
дар хоки гўри ман як ваљаб сабза дамид, ту поята ба дар-
гоњи ин хона намемонї. Њамаатон аз як зот – зоти 
Усмонбангї... 
Усмон њис кард, ки аз њад гузаштааст: дар чашмони 

писараш об давида буд. Ў тамоман дигар чиз гуфтан ме-
хост. Чаро ин гуна суханњо аз дањонаш баромаданд, ху-
даш бехабар монд. Тавба. Ё пирї ана њамин бошад? 
Хиёл њељ гумон надошт, ки рўзе ана њамин тавр пада-

раш таѓйири њол мекунад. Ѓамгин мешавад. Ва ў худро 
надомат мекард, ки ваќтњои охир бо ў кам њамгап шуда 
буд. Падарашро малул, ранљидахотир гардондааст. Ва ў 
худро ноњинљор њис мекард. 

- Писарам, хафа нашав! Як гуфтем-да. Гоњ- гоњ дили 
пирона мехоњад ќимати худро пеши наздиконаш би-
санљад, бубинад. 
Хиёл аз ваљоњати падар пай бурд, ки ин гуфтугўи 

кўтоњи онњо оѓози гапи калонест. Падараш ўро барои он 
аз њозир тайёр мекунад. Ва аз гуфтугўи дина дар пеши те-
левизор, ваќти тамошои филм, воќеъшуда ким- чї хел 
рамуз гирифтааст. Хиёл гуфтугўи шабинаро ба хотир 
овард. 

- Ота, бубин, оташдон дар даруни хона бедуд месўзад. 
Наѓз-а! Хона сафед, асаре аз дуд наменамояд. Шањр 
бошад, ота? 

- Намедонам, биё, кино тамошо кунем, баъд гап меза-
нем.  
Баъди анљоми филм майли суњбат намонд, хоб 

рафтанд. Љавоби падарашро акнун мешунид. 
- Ана њамон гуна як чиз месозам! Оташдон мегўем? 

Тоќи алов мегўем? Ё камин мегўем, баъд маълум меша-
вад. Њозир пеши назарам танўре, деворе барин менамояд. 
Танўри девориро дидаї? Не. Мењроби масљид барин. Ина 
њам надидаї. Не. Тоќро медонї- ња? Ана, тоќ барин, 
фаќат тоќу танўри деворї дудбаро надоранд. Пештар зи-
мистонњо дарозу хунук буданд. Баъзењо дар фарши хона 
танўр мекофтанд. Болояш сандалї мемонданд. Баъзењо 
дар даруни хона танўри деворї доштанд, алов меги-
ронданд, алови паст, хона гарм мекарданд ё баъди нон 
пухтан лахчањо фурўзон мемонданд ва гармии хонаро ни-
гоњ медоштанд. 
Ваќти шањри Прагаро озод карданамон дар хонайи як 

чех мењмон шудем. Њамон љо њам танўри девориро дида 

будам. Аљоиб буд. Кўрайи оњангарї барин, ангишт суп-
сурх месўхт. Хона сап-сафед. Нишонайи дуду бўйи ан-
гишт нест. Аз соњибхона пурсидам, ки бўю тафаш куљо 
меравад? Нафањмид. Баъд як њамроњи худам – латиш 
гуфт. Фањмидам, ки танўр неву камин аст. Баъд дар њар 
хонайи калон камин дидам. 
Фаќат камтар хишт ёфтан даркор, хишти пухта, агар 

наёбем, хишти хом мерезем. Ана... Баъд аз дуди манќал 
устохона сиёњ намешавад, чашми мењмонњо њам намесўзад, 
зимистон дару тирезаро њам намекушоем, картошкаву ка-
дуро њам дар таги алов пухтан мумкин. Дидї, бачам, пада-
рат пир њам бошад, чї наѓмањое мекунад? 

- Ман хок меканам, лой мешўрему хишт мерезем, бисту 
панљ дона бас аст? 

- Не, бачам, ту ин кора намекунї. Ман одами бафур-
сат. Аввал фикр мекунам, оњиста-оњиста наќшайи онро 
дар майна мепазонам. Ман устойи каминсоз не- ку? 
Њисобу њасад мекунам, ки чанд хишт даркору чї хел дуд-
баро сохтан мумкин. Наќша ки тайёр шуд, худам туро љеѓ 
мезанам. Њозир, бачам, як гапи дигар. Њамроњи бачањойи 
њамсоя ба сањро баро. Наим нагўяд, ки: «Усмон- ку худаш 
чулоќ, писараша чиба ба кори колхоз намефиристонад?» 
Рав, бачам, он љо зиќ намешавї, њавои кушод. Баъд, кори 
сањро чандон душвор нест. 

 
Хиёл њамон рўз, баъди дарсњо, ба сањро рафт. Баъдтар 

Сабо низ майли сањро кард. Наим, падари Сабо, аз ин аз-
ми духтараш њељ хурсанд нашуд. Баръакс, лањзае њайрон 
монд. «Барои ў хонаи салќин бењтар нест? Сањро гулчинї 
не-ку, он љо пахта њаст. Пахта хуни одамро хушк мекунад, 
њаво метасфад, майнайи одам мељўшад» – мегуфт ў ба мо-
дари Сабо. – «Ту аз хонашинї ягон зарар дидї?» Аз рўзе, 
ки ў по ба хонаи Наим гузошт, сањроро фаќат дар хоб ме-
дид. 

- Њељ гапе надорад, равад, дугонањояш њастанд, бањри 
дилаш кушода мешавад... Чї бадї дорад? Равад!- гуфт 
модараш...  

Усто Усмон оташдонашро оќибат сохт... 
Як бегоњї, баъди ѓуруби офтоб, Хиёлу њамсинфонаш 

чанги кўчаро ба осмон бардошта, аз сањро меомаданд. Рў 
ба рўйи онњо, дар сари кўча, падари Хиёл меистод. Чаш-
монаш механдиданд, ў аз ким- чї коре басо хурсанд буд 

- Хиёл, љўрањота ба хона биёр. 
Хиёл њайрон шуд. Ба њамсинфонаш нигоњ кард. Онњо 

њам намедонистанд, ки бобойи Усмон чї ният дорад. 
Агар коре бошад вазнин, онњо хастаанду гушна, то дам 
нагиранд, даст зада наметавонанд. Наход бобои Усмон... 

- Ња, Муњаммадї, Имом, Салом, чї фикр кардед, даро-
ед! Саъба, Сабо! Медонед- ку, усто шуморо фаќат барои 
коре шуда љеѓ намезанад. Дароед! 
Усто Усмон бачањоро љониби устохона бурд. 
Хиёл фањмид, ки оташдон тайёр шудааст. Ў ба тарафи 

хона рафт. Мўзањои вазнинашро аз пой кашид. Сари чоњ 
рафт. Чоњи Усмон водопровод барин аст, фаќат дастайи ка-
лоне дорад, ки онро болою пойин кардан лозим, об худаш 
давида мебарояд ва ќадди як банди даст мерезад. Хиёл 
дасту рўяшро шуст, пояшро њам ба њавзи хунуки зери водо-
провод тиќќонд, хуб сабук шуд. Пас чойники наќшини гар-
дандарозро пур аз об карда, љониби устохона бурд. 
Хиёл устохонаро нашинохт... 
Аз устохонайи пешина нишоне намеёфт, ба љуз ас-

бобњойи дуредгарї, даббоѓї, ки ботартиб дар болойи ка-
мин, дар болои тахтае, чида шуда буданд ва сурати 
куњнайи Сталин. 
Падар чироѓро нагиронда буд, хонаро нури оташдон 

равшан мекард. Оташдони деворї басо зебо буд, дарунаш 
кундаалов месўхт, забонањои зарду кабуд дошт. Бачањо 
рў ба рўйи оташдон, дар болои дастгоњу курсињову сан-
дон, менишастанд ва моту мабњут ба ин оташдони аљиб 
ва забонањойи зебойи оташи фурўзон нигоњ мекарданд. 
Хиёл чашм ба сандон дўхт. Пеш дар устохона сандон 

набуд. Падар нияте дорад ё кори наве сар мекунад? 
Дар болойи пештахтайи тиреза гандум сабз мешуд. 
Моњи март буд ва Усмон баройи бачањо сумалак 

овард. Онњо хушдил буданд ва ба оташу оташдон, ба 

сангњои сурху дурахшони гирдогирди он нигариста завќ 
мебурданд ва сумалак мехўрданд. 
Усмон аз завќи бачањо худ завќ мебурд. Пас хато 

накардааст. Бачањо аз дидани њар чизи нав хурсанд меша-
ванд. Онњоро ба коре љалб кардан мумкин. 
Ё нагўяд! 
Чаро? 
Дер ё зуд, сахт ё нарм Хиёл мешунавад, ки падараш чї 

орзуњо дорад. мефањмад, ки падар аз ў чї мехоњад? 
Мегўяд: 
- Хайр, чўљањо. Ганда не- ња?! Њар бегоњ марњамат ку-

нед. Биёед. Усто умри арча надорад, љонаш њам аз санг 
не. Моњо ѓаниматем. 
Боз шикоят. Ба падар чї рўй додааст? Ин ќадар ѓами 

он дунёро мехўрад. Ё тамоман аз ман ранљидааст? Хиёл 
њазору як гумон мекард. 

- Биёед, бинед њунари куњнайи моро. Ёд гиред. Хонда 
касбатон дигар њам шавад, аз ин зарар намебинед. Шояд 
ягон нафаратон ин дастгоњу ин хонаро соњибї мекунед. 
Мўйсафед бисёр мехост аз Хиёл њамин лањзањо як-ду 

сухан шунавад. Ў бигўяд, ки: «Ман њастам- ку, худам 
соњибї мекунам». Вале Хиёл хомўш буду сархам мени-
шаст. Ў нияти падарро њамон рўз пай бурда буд, мехост 
бо сухане ўро таскин дињад. Наметавонист. Забонаш ба 
гуфтани ин гуна гапњои калонворона намегашт. Ба пада-
раш эњтироми зиёд дошт. Пеши ў њељ гоњ «мањмадоногї» 
намекард. 
Усмон хокистари чубуќро такид. Тамокуи нав андохт. 

Парахаеро ба оташ дошт, параха оташ гирифт. Чубуќаш-
ро гиронд. Аз миёни дуд ба бачањо синча кард. 
Онњо розї буданд. Устохона, бо оташдони аљоибашу 

бо фарши хиштпўшаш, онњоро мафтун гардонда буд. Бо 
њавас ба майда- чўйдањойи девор менигаристанд. 
Онњо мебиёянд. 
Фаќат Хиёл андешаманд буд. Ў одамонро њам медиду 

њам намедид. 
- Хиёл, якљоя ягон чиз месозем- ња? Љўрањот катї! 

Ваќти холї ки ёфтед, дароед. Устохона ќулф надорад. 

Оташ гиронед, шинед, гап- гап кунед. Асбобњо дар ихти-
ёратон, сари чўбе гиред њам, зараре надорад. 
Бачањо рафтанд. 
Шаб мефуромад, ки њамроњ торњои мањину борики бо-

ронро дошт, сабзайи рўйи гандум барин мањину зич ва нўг-
тез буд. Усмон бўйи боронро шамид. Ба Хиёл гуфт, ки тире-
заро кушояд. Борон ба рўйи гандумаки нешкашида об ме-
пошид. Оташи оташдон ба раќс даромад. 
Усмон, хомўшона, дар пеши оташ шуш об мекард. Хи-

ёлро бозии оташ афсун мекард. Ў то хеле чашм аз 
оташдон баргирифта наметавонист. Забонањойи оташ 
мафтункунанда буданд. Хиёл дар бистараш дароз каши-
да, аз падараш чашм намеканд. Андешањо домангираш 
шуда буданд. Аз дил мегузаронид: “Рўзњои охир бештар 
аз пирї ва ѓанимат будани умр њарф мезанад. Дина 
дўсташ- рањматии усто Хурсандро ёд кард. Эњ, падар, па-
дар! Чи марди неке њастию барои њама месўзї. Њатто ба-
рои усто Хурсанд, ки дар њама чиз нишони аљалро медид 
ва аз он як умр гурехтан мехост.” 

 
Њафтае аз ин пеш усто Хурсанд безобита буд. Сабил, ин 

дил одате дорад, ки ба ў њељ маъќул нест. Наздик омадани 
офату бадбахтиро пешакї њис мекунад..., вале хушбахтиро 
на. Ба хушбахтї боварї надорад. Хушбахтї агар аз таги 
бинияш гузарад њам, ба ў аз тарс нигоњ намекунад. Мабодо 
зери он бадбахтие нињон бошад. Чунин андеша аз гўшайи 
ториктари дилаш мор барин хазида мебарояд. Ў ба изтироб 
меафтад. Ба дилаш хунукї медавад... Ба гумони ў шодии 
бењад бахтро мепўсонад, хушбахтиро мегурезонад... Аз 
хушбахтї даргурез аст... Вале офату фалокат ва њодисањойи 
ногуворро њамеша чашмдор мебошад. 

- Фалокат аз таги пой мебарояд, - мегўянд аксари пирони 
Аспирингон,- ва ваќте ки њодисайи нохуше ба сари касе аз 
ањли дења омад ва боз илова мекунанд. – Баъди ин, албатта, 
хурсандї меояд. Агар гоњ- гоње нохушї ба сари фарзанди 
инсон биёяд, боке не, мардум ба ќадри хурсандї мерасанд. 
Вале фикри Усто Хурсанд дигар аст. Мардум пир ша-

ванд њам, ба фањми дунё намерасанд. Аз рўзи бунёд фалокат 

бо одам њамроњ аст, гоње дар ин сурату гоње дар он сурат 
бар сари ў рўзњойи бад меоранд. Одамро аз фалокату 
бадбахтї роњи гурез нест. Мардум наход набинанд, ки 
одамї дар њамин умри кўтоњи худ панљ- шаш бор ба фало-
кат гирифтор мешавад? Падарашон мемирад – фалокат аст, 
модараш мемирад – фалокат аст, ња... охир, худаш мемирад 
– фалокат аст, фалокати азимест... 
Не, дили ў тамоман дигар аст, ба дили мардумон њељ мо-

нандї надорад, дараки фалокат нест, вале бўйи тунду тези 
он ба машомаш расида, димоѓашро месўзонад. Ў худро 
нохуш медорад, табъаш мегирад, хеле ваќт дар назари мар-
дум рўтурш, сархам, андешаманду њузнолуд мегардад. Хан-
да дар лабаш намемонад, ранг аз рўяш мепарад, манањи 
нўгтезаш аз гиребони куртаи симобияш поёнтар мефурояд. 
Мутеу гарданхам аст ў пеши бадбахтї, вале ботинан, ў 

барои аз фалокат дур будан мекўшад. Њамаи он рафтореро, 
ки дар одамон пеш аз фалокат ѓайриихтиёр рў мезанад, но-
маълумакак омўхта, онњоро аломатњойи марг шумурда, дар 
рўзгор аз такрорашон худдорї мекунад.  
Хол дар роњи лаби нањр тракторро чаппа кард ва худ дар 

таги он монд. Рўзи мотам занаш навња мекашиду мегуфт: 
«Ту аз маргат бохабар будаиву моро нагуфтї. Сањарї кўда-
конатро мањкам оѓўш кардиву бўсидї, мани худозада 
нафањмидам, ки ту бо онњо видоъ мекунї. Нафањмидам, ва-
гарна мемондам, ки ту аз хона мебаромадї?!» 
Усто Хурсанд аз њамон рўз дигар кўдаконро 

намебўсид, онњоро пеш аз кор рафтанаш дўстдориву 
мењрубонї намекард. Кўдакони хурдсол, ки бас содаву 
софдиланд, аз куљо донанд, ки дами сањар, баъзан аз хоб 
хеста, ба пушти падари мўзапўшашон часпида, аз рўйи 
хоболуди ў бўса гирифтани онњо дили падарро ба изти-
роб меорад ва ў, њамон рўз ба райком љеѓ зада бошандаш 
њам, аз талвосаи љон берун намебарояд. Аз куљо медо-
нанд, ки ин кори онњо баройи падар фолест, ки аз 
ќаробати фалокат огоњї медињад... 
Боре (ин чанд сол пеш буд) Сафои Рашиди хирмангї ба 

ќанорњойи пурпахтаи болойи мошин баромад ва хост то ба 
хонааш, ки дар сари роњи мошин буд, савора равад. Ваќти 

суръат гирифтани мошин чї шуду аз болойи ќанорњо рост 
ба дами панљшоха афтид. Бечора љо ба љо мурд. Мегўянд, 
ки њамон бегоњї бењад хандаву шўхї мекард, ба гапњойи 
љиддї њам механдидааст. Механдидаасту механдидааст, ба 
дараљае, ки аз чашмонаш об баромадааст... Пеш аз он ки ба 
болойи ќанорњо барояд, љўрањояш ўро боздоштанї шуда-
анд ва њатто «Номаъќулї накун, афтида намурї! Айни пах-
тачинї, ба љойи ту кї дар хирман кор мекунад?» - гўён 
нимшўхиву нимљиддї ўро аз хавфи мошинсаворї бохабар 
кардаанд. Вале ў онњоро андаке хандондаасту пас ба мошин 
часпидааст. Дар болои ќаноре бањузур нишаста, пойњои 
овезонашро алвонљ дода, дар љавоби тањлукаи онњо маќоле 
низ гуфтааст: «Дар дањони гург бошу пойњоят овезон »...  
Аз њамон рўзи фавти Сафо дигар касе хандайи боваљњу 

самимии усторо нашунид. Агар сад одам аз ханда рўда-
кан шуда афтад њам, ў базўр нимтабассуме мекард. 
Маќолу зарбулмасалњоро, ки баъзан якто- дуто ме-
партофт, дигар ба забон намегирифт. Ва мабодо ба нўги 
забонаш тасодуфї маќоле пайдо шуда монад, гўё ба таги 
забонаш динамит гузошта бошанд, то бегоњи њамон рўз 
дигар онро намељунбонд...  
Чашму гўши ў ба њама чизи дунё баста буд. Тамоми 

њастии ў, панљ узви њиссаш интизори нохушињо буданд. Ва ў 
ончуноне шуд, ки, дар њаќиќат, пешомади нохушеро як рўз 
ё ним рўз пеш пай мебурд. Њамон рўзи фавташ “наберача-
амро чилаш набаромада ба хона меорам,”- гуфту азми са-
фари шањр кард. Бањонайи бисёре пеш оварду саъй кард, 
Наим рухсати рафтанаш надод. «Одамон љавоб пурсиданро 
ёд мегиранд,- гуфт ў ва њолати руњии усторо дида, даст 
афшонду гуфт.- Майлаш имрўз то бегоњ биисту пагоњ ба 
кор набаро.» Усто Хурсанд хеле мањзун гашт. Имрўз аз 
сањар нафаси шуми њодисайи нохуш ба ў мерасид. Њоло, 
бегоњонї, ваќти ѓуруби офтоб, шамолаш дар гўши ў њуштак 
мекашид, дилаш ќирав мебаст, сард мешуд.  
Рўзи дигар, субњ нодамида, роњи шањрро пеш гирифту 

дигар надидандаш. Хонаводааш дар орзуи дидори мењмон 
кай усто мењмони навро меораду хонаашон андаке руњ 
мегирад, ўро интизорї кашиданд, вале...  

Наим низ чанд рўз гўиё аз забон монда буд. Мардум би-
сёр мехостанд, ки ў забон кушояду табассум кунад, то ки 
ќавоќњои яхбастаи њама кушода шаванд... 

 
... Хиёл лањзае истоду андешид: агар фикрашро даст 

нагирад, то рўз дар бистар пањлу мегардад. 
 
Пахтаи шабнамзадаро, оњњо, Хиёл ончунон мечинад, ки 

мошин барин. Агар дањ даст медошт, аз мошин зиёдтар ме-
чид. Вале... афсўс, ки нафаќат ў мошин нест, балки худро аз 
як орзуи хурдакаке низ мањрум сохтааст. Медонад, ки 
намешавад, набуд, нахоњад шуд. Аробачаи ѓилдиракдоре 
мехост дошта бошад, ки дар болояш бишинаду оњиста-
оњиста миёни љўясњо равон шавад, дар пешаш чойники 
чойро монад, њамин ки ба сари љўяк расиданд, халта худ аз 
худ аз пеши аробача кушода шавад – ана њамин. Ањмаќона- 
ња? Чї илољ, њамин ќадар сабукї мехоњад, зиёд не... Пахтаи 
шабнамзадаро чидан хеле осон аст. Нўги ѓўзањо нарм, ба 
нўги ангуштон намехалад, пахтањо нам, агар як пешдоман 
пахта нисфирўзї 6 кило барояд, сањарї 10 кило омаданаш 
аниќ. Субњидам, пеш аз офтоб, ба сањро рафт, кори 
якрўзагї аљаб бафайз мешавад. Агар нисфи шаб биёї? 
Нафаре чанд аз дўстонад нисфи шаб, ќарибии субњ, ба са-

ри замин меомаданд. Чашмони варамкардаи онњо ба ин гу-
воњанд. Хиёл њам пай мебурд. Акнун, пас аз гуфтугўи нота-
моми шабона, ў мехост, боре бо онњо бо сањро биёяд. Шояд 
гуфтањои Саид Мањмуд дуруст бошанд: вай шаби пахтазор-
ро надидааст. Пахта начинад њам, тамошо мекунад. 

- Мо шаб намечинем, фаќат рўз, - гуфт Маннон ба ў, 
њангоми рў ба рўшавї, ваќте ки Хиёл аз ў шаб дар куљо 
љамъ омадани онњоро пурсид. 

- Чї пинњон медорї, ба ман бовар намекунї? Хайр, 
нагўй. Агар шаб маро дар байнатон дидиву бо ту гап 
назадам, хафа нашав. 
Хиёл хуб медонист, ки Маннон ба ў чї мегўяд. Фаќат 

эњтиёткорї мекунад. Маълум, ки калонњо њам мерафта-
анд. “Агар танњо бачањо мебуданд, кайњо худаш маро 
таклиф мекард,”- аз дил мегузаронд Хиёл. 

- Хайр, падарат љанљол намекунад? 
- Не! 
- Ба њар њол хабардор кун, ки мо шаб омада, туро њам-

роњ мегирем, дарвоза њам баста набошад. Пушти дар 
фиѓон карда нашинем. 

- Дарвозаи мо кушода-ку. 
- Тайёрита бин, ягон љомаи пахтагин њам гир. Шаб ху-

нук мешавад. 
- Хуб. 
 
Шаб бо онњо рафт. Мерафту бо тааљљуб ба њамроњонаш 

менигарист. Шаб ширмањтоб буд ва њама љо шир барин 
сафед менамуд. Як намуди онњо ўро ба њайрат меовард, гўё 
шабехун заданї бошанд, њама љиддї буданд, гиребони 
пиљакњо бардошта, манањњо даруни гиребони курта, ку-
лоњњо болои чашм, ќадамњо боэњтиёт, дузд барин. Пичир-
пичир гап мезаданд. Ростї, њамсолони худро бори аввал ба 
ин сурат медид. Калонњо аз онњо дуртар мерафтанд. Парто-
ву Њасани Трубаро шинохт. Касе, ки пешопеш мерафт, 
љомаи дароз пўшида буд ва дар сараш телпак дошт, ба ово-
зи Маннон, ки ќуттии «Памир» дар даст њамаро ба сигарет-
кашї таклиф мекард, ањамият надод. 

- Вай кї? 
- Моњлиќоб, - оњиста пичиррос зад Маннон. 
- Моњлиќоб!? 
Хиёл љониби Њасани Труба нигоњ кард: хоњарашро 

њамроњи худ гирифтааст?! 
Онњо аз дења баромаданд. Ба роњи замини болои боѓи 

Робинзон гаштанд. Имшаб дур мерафтаанд. Маннону 
Имом дар пањлуи Хиёл ќадам мезаданд. Мавзўи гапашон 
њам шабона буд. Он чизеро мегуфтанд, ки Хиёл дар рўз аз 
онњо њаргиз намешунид. Дар бораи ситорањо ва њоди-
сањои осмонї гап мезаданд. Њафтдодарон, Роњи Кањка-
шон, ситорањои касонро тафсир медоданд. «Момаи 
Ганљура барин муњокимаашон,» - фикр кард Хиёл. 
Роњ дароз буду шаб диловез. Хиёл пиндошт, ки њозир 

лањзаи басо муносиб аст, агар бо љўрањо баъзе гапњоро 
гуфта гирад. Лањзае, ки нигоњи онњо ба осмон асту дила-

шон миёни ситорањо мегардад, фикрњои заминї њам-
роњашон ва бе ягон гарданшахї ба ў изњораш медоранд. 
Шаб ќудрате дорад ѓайриодї. Њамин ки одамонро ба 
оѓўши худ гирифт, ќулфи дилашон кушода мешавад, ро-
сту самимї њарф мезананд. 

- Чиба шаб ба сањро меравед? 
- Њамин савола чаро рўз надодї? – љавоб дод Маннон 

ва озурдахотир љониби Имом нигарист.- Шояд Имом 
фањмонда тавонад, ман гуфта наметавонам. 

- Намедонам, - гуфт Имом. - Барои чї меравем? Пахта 
мечинем- да. Њамин ки расидем, мебинї. 
Хиёл андаке озурда гашт. Онњо бо вай самимї набу-

данд, ким- чизеро пинњон медоштанд. 
Дигар онњоро аз ситорашуморї боз намононд. Ва ху-

даш хомўшона тамошои манзарањои шабонаро афзал ме-
донист. Љавоби муѓлаќи Маннону Имом ўро шўронда 
буд. Њарчанд мекўшид, забон нигоњ дошта наметавонист. 
Онњоро низ ба шўр овардан хост. 

- Хобатон намебарад, шабгардї мекунед! – гуфт ў мас-
хараомез.  
Вале ин њам ба њарду таъсир накард. Онњо ин дафъа 

њатто овозашонро њам дареѓ доштанд. 
Акнун лаб- лаби нањр ќадам мезаданд. «Шањид» њам аз 

дур намудор шуд. Ќамишу килкњои даруни “Шањид” 
намељунбиданд. 
Баъди «Шањид» Боѓи Робинзон сар мешуд. Бачањо бо 

калонњо давра гирифтанд. Пичир- пичири онњо бо садои 
нањр омехта мешуд. Хиёл чизеро аз пичир- пичири онњо 
намефањмид.  
Моњлиќоб бо онњо нанишаст. Назди Хиёл омад. 
- Ња, Хиёл, пахтачинї омадї? – гуфт. 
- Ња. 
- Ба ту чї лозим буд? Талаба. Аз ту кї мепурсад чанд ки-

ло пахта чинданата? Хобата вайрон намекардї, хуб буд. 
- Чї, шуморо ягон кас маљбур мекунад? 
- Маљбур неву маслињат медињанд. Маълум, ки мехоњанд. 

Ваќте одамони бообрў чунин гуфтанд, маќсадашон маълум, 
рўйи одам ширин, мехезиву омадан мегирї. 

- Кї гуфт? 
- Бригадир гуфт, баъд Бозор гуфт. 
- Ња- а. 
- Айби ман. Гап аввал аз дањони ман баромад. Гуфтам, 

ки бригадир, њамин заминњои сафеда ба мо мемондед, дар 
10 рўз планатон буд мешуд. 
Гуфт: 
- Агар “ња” гўям, шаб омада мечинї?  
Гуфтам: 
- Мечинам. Заминњои мошинро.  
Гуфт:  
- Майлаш.  
Ана њамин хел шаб атака мекунем. Инњо аз ман 

пештар, бе ягон иљозат, худашон мечинданд. Чанд ваќт 
шуд, ман навакак сар кардам. 

- Маннону Имом-чї? 
- Онњо њам. Имсол мактаб рафтанї. Пул кор мекунанд. 
- Ња-а. 
- Ту чї? 
- Ман њамту омадам. Шаб аљоиб. Ман шабњо кам аз 

хона баромадаам. Шаби зебо- ња? Оба бин, чї хел тало-
тум мекунад. Биё, то рўз њамин хел мешинем. Чаро дар он 
ситорањо наменамоянд. 

- Об лой аст. 
- Њамин хел нигоњ кунї, гумон мекунї, ки зинда аст. 
- Чї? 
- Об. Нањр. 
- Шаб њама чизи бељонро зинда мекунад. Куњњо њам 

зинда мешаванд. Мешунавї. Овозе меояд. Овози куњ аст. 
Осмон зинда мешавад.  

- Ё бедор мешавад? 
- Мумкин зинда неву бедор шавад. 
- Ситорањо шабпарак барин- ња, Моњлиќоб? 
- Не-е. Ситора куљову шабпараки хунук куљо. 
- Чашмоша мегўям. Баъд, ситорањо рўзона мехобанд, 

чашмашонро офтоб хира мекунанд, шабона бедор меша-
ванд. 

- Ту аљоиб бача будаї, Хиёл. Боз туро њама ким- чи 

хел гарангу хиёлї мегўянд. Рўзона овозат намебарояд-
ку? 

- Рўзона касе аз ман чизе намепурсад. Ту гап задї, ман 
њам гап задам. 

- Ин ќадар назарбаланд. 
Хиёлро акнун ба хотираш омад, ки бо духтарон дигар 

хел муомила мекунанд. Ва ў бодиќќат ба Моњлиќоб нигоњ 
кард. Дар зери љомаи ѓафс њаќиќатан бадани духтаре 
пинњон буд. Ва ин духтар рў ба рўйи ў менишаст, ба ў нигоњ 
мекард, бо ў гап мезад. Як њиссиёте ўро фаро гирифт, дилаш 
гўё об мешуду ба дарё мерафт, гўё пеши печкаи тафсон ни-
шаста бошад, рўю дастонаш алав мегирифтанд. 

- Не, ту дар гап усто. Бо як кас гап мезанї. 
- Бо ту? 
- Не, бо Сабо! 
- Њм... Ња-а. Мо њамсинфем. Баъд њамсояем. Гап задан 

мумкин нест? 
- Об- бо! Њамту гуфтам-да. 
- Ман њам медонам, ки њамту мегўї, духтари наѓзї. 
- Наход. Тавба. Акнун шунидам. 
- Шумо шиштан гиред. Мо рафтем! - гуфт Њасани Тру-

ба. Ў аз гуфтугўйи дарози онњо норозї буд. 
Моњлиќоб аз љой бархост, реги љомаашро афшонд. Хи-

ёл низ. Онњо ба гурўњ наздик омаданд.  
- Шумо аз роњ гузашта, лаб- лаби љўй меравед? – гуфт 

Партов ба Хиёлу Моњлиќоб. 
- Шумо чї? 
- Чї, ваќти маслињат њушатон дар куљо буд? 
- Њуши мо лозим мешуд, як дањон мегуфтед, гўш ме-

кардем. 
- Њасан! Чанд бор гуфтам, ки Моњлиќоба нагир. Ина 

чиву бачањо катї гаштан чї. Як гапа нафањмад. 
- Ин шаби охирин, дигар пахтачинира дар шаб хоб ме-

бинад!- гуфт Њасани Труба. 
- Ман мегўям, лаб-лаби љўй биёянд, инаш духтар, ваяш 

бори якум, - мегуфт. Партов, - «Шумо чї», «шумо чї?» 
мегўяд. Мо як кас – як кас таќсим мешавем. Даруни боѓ 
катї меравем. Робинзон аз пешамон барояд, мегурезем. Ту 

гурехта наметавонї. Ин бошад, роњи гуреза њам намедона-
ду љойи мерафтаашро њам. Акнун фањмидї? 

- Хайр, ана, фањмидем. 
- «Вот и всё!» - гуфт Партов ва ба канори боѓи Робин-

зон расида, таќсим шуданд. 
Моњлиќоб нигоњи шухшанге ба Хиёл афканд. Хиёл во-

лаи шаби пурасрори тирамоњ, мафтуни пањнои осмон, аз 
ин нигоњ бенасиб монд. Бахташ баландї кард. 

- Рафтем, чї дањон во кардї? 
- Ња? Њо-о... рафтем. 
Ин танњої ўро њам хуш медошт ва њам мењаросонд. 

Дилаш дар интизории њодисае гум мезад. Вале Хиёл ба 
дил њам бовар мекард, њам не. Ба ў душвор буд. Њам шаби 
хилват, сояи ѓафси шоњтутњо ва Моњлиќоб – зане, духта-
ре. Ва, хайрият, ин шамолаки салќине ё аз боѓ, ё аз нањр 
ба мадади ў омад. Тумани мадњуширо аз чашмону аз сари 
ў меронд. Ва боз насими сабуксайри барги шоњтутро ба 
ханда оварда, оњиста ўрову танаи ѓафси шоњтутро ба 
оѓўш гирифт. Вай бўйи себ дошт, бўйи муаттари себи шо-
хсорон не, бўйи себро аз анбори мевањо меовард ва басо 
масту мадњушкунанда буд. Миёни нањру боѓ, гоњ- гоњ аз 
насими боѓ масту гоњ аз шамолаки нањр њушёр, ў ба танаи 
тут такя зада буд. Моњлиќоб, дуртар аз ў, интизор 
меистод ва, аз чї бошад, ки ўро кўдаке мепиндошт ва 
агар ўро оѓўш бикунї њам... Моњлиќоб духтари расида 
буд. 
Лањзае ин љо сабр кунад, осуда мешавад, албатта, осуда 

мешавад. Ин як њиссиёти лањзагист, тамоман њиссиёти 
одамї нест. Ў худро оњиста ба даст мегирифт. Ин шабона 
буд ва ў бо духтаре танњо буд, дигар њаргиз ин такрор 
нахоњад ёфт... Такрор намеёбад, фаќат духтар ин њолати 
ўро пай набарад, бигзор, ба ќафо нанигарад, дуртар, дур-
тар, ана, њамин тавр, Хиёл, заифу сустирода будаї. 
Моњлиќоб овози ўро нашунид; садои пояш њам ќатъ 

ёфт. Моњлиќоб инро пай бурд ва ќафо нигоњ карда: 
- Хиёл, ба ту чї шуд?- гуфту давида назди Хиёл омад.  
«Њамин намерасид, ки давида биёї,»- гуфт дар дил Хи-

ёл ва чашмашро пўшид.  

- Тарсидї? - даст ба китфи ў расонд Моњлиќоб ва ўро 
сабук љунбонд. 

- Не! - оњиста пичиррос зад Хиёл. 
Пичирроси Хиёл нисфишабї барои он духтаре, ки 

кайњо интизори тўйи арўсї аст ва чун ў кўдакеро дар ин 
торикї ба танњої дучор омадааст ва шаб њам барои ў 
аљаб шаби ширинест, тоќатфарсо буд. Ў дигар худро даст 
гирифта наметавонист. Аќаллан, ба ў љафс шавад, фаќат 
њамин; мехост як боракак бинаду њис кунад, чашад, ки 
оѓўши мард чї гуна аст. Майлаш, писарак њам бошад, боз 
бењтар. Ў худро таскин дод, ки ин писарак њоло кўдак ба-
рин аст, аз ў шармидан нашояд, ўро фиребидан мумкин. 
Ва дасташро ба пешонааш гузошт: 

- Тафсидї, ё сарат ба дард омад? Оњ, тасф дорї! Канї, 
пешониата бинам, - гуфт ў бо овози нињоят пасти ба 
шавшуви шамол монанд ва лабони ларзонашро ба пешо-
наи њаќиќатан тафсони Хиёл гузошт. Дастонаш беихтиёр 
ба сари ў часпиданд.- Додаракам, таб дорї! Таб дорї, до-
даракам!- пичиррос мезад ў ва лабонаш чу наъли тафсоне 
рўю гардани Хиёлро месўзонданд, доѓ мекарданд. Бадани 
ў бо эњтирос ба бадани ў љафс шуда месовид ва њолати 
дилхоњ мељуст. 

- Тарсидї, аз шаб тарсидї? Шаб аљаб шаби ширинест, 
додаракам...- пичир-пичир мехонд Моњлиќоб дар гўши 
Хиёл. 
Овози Хиёл дар гулўяш печида буд, чизе гуфта намета-

вонист, фаќат канда- канда ноламонанд садое мебаро-
вард. 
Моњлиќоб бемори барљомондаи эрка барин вазни та-

нашро ба Хиёл андохта, базўр- базўр ва ба ноз нолиш ме-
кард. 

- Моњлиќоб! Куљо гум шудї! – фарёди хавотиромези 
Њасани Труба ба гўши онњо расид. 
Моњлиќоб ба он тарзе ки хосси духтарони тансињати 

дењотист, лабонашро аз лаби Хиёл канд, пас хез зада, 
пайкари чандирашро аз назди Хиёл чанд ќадам дур гирифт.  

- Чї дод мегўї? Намебинї, омада истодаем. Оњо, Хиёл, 
чї аќиб мемонї? Тезтар биљунб! 

Партов паст- паст ба онњо дўѓ зад: 
- “Бобои Робинзон, мо омадем!”- гўед, намешавад?!  
Онњо ба лаби роњ наздик мешуданд ва њар кадом аз худ 

розї набуд. Себњои тирамоњї њоло сахту хушк буданд. Пар-
тов ба халтањои холии њамроњашон нигариста:  

- Вот и всё! – гуфт. - Боѓи Робинзона њам сайр кардем. 
Бало нест. 

- Пас бўйи себ аз куљост? – гуфт Хиёл ва аз гуфтааш 
пушаймон шуд. Овозаш меларзид.  

«Буз барин љон надорам,» – дар дил худро таъна зад 
Хиёл. 

- Њо, бўйи себа мефањмад! Чї меларзї, хунук хўрдї? 
Хиёл надонист чї гўяд. 
- Гармтар пўшидан даркор буд. Мањ, фуфайкаи мара 

бигир. Вазнинтару лекин гарм. 
Хиёл “не” нагуфт, њаминаш барои ў хуб шуд. Хайр, 

ягон ним соат пас “Гарм шудам. Рањмат, тамом васса-
лом,”- гуфта бармегардонад. 

- Ња, љўрањо, бўйи себа гирифта, дарунтар равем, 
мегўед? – гуфт Партов. – Ба гумонам, боѓхона медароем. 
Эњ, чёрт, Робинзон бедор набошад- да! 
Ин ќадар азобу изтироби Партовро дида, Хиёл хост 

андаке њоли ўро сабук намояд. Охир, дар хонаи онњо себ 
пўсида хоб аст. Як сабад њам лозим шавад, оварда мета-
вонист. 

- Агар мегуфтед, ман њамроњам себ мегирифтам. Хал-
та... 

- Фаќат падари ту боѓ дорад? Мо себа надидем? Риск, 
додар, риск! Шунида бошї, «Вот и всё!». 
Онњо боз ба даруни боѓ рафтанд. Имом, Маннон, Пар-

тов, Њасани Труба, Љалили обдањан... 
Бигзор раванд! Наѓз шуд, ки онњоро боз танњо монданд. 

Ба љуз шаби афсунгар, ба љуз шамолаки серуни нањр, ба љуз 
насими себолуди боѓ, ба љуз шибир-шибири абрешимии 
баргњои тар боз духтарест бо ў, ки њарчанд боре палангро 
надидааст, ба назари Хиёл ў дар љомаи беќасаб чун паланги 
мода менамояд, ки сари ду по истодааст ва бо ин њама сав-
лату њашаматаш њам мењаросонад, њам ба љониби худ мехо-

над. Дар ин синну сол ва дар чунин шабе ихтиёр аз ў берун 
аст ва љониби Моњлиќоб мешитобад. 
Овози Робинзон, ки бо исрор мегуфт, онњоро ба худ 

овард: 
- Бачањо, нагурезед! Биёед, чой мемонем. О ман Худо 

гуфтам, ки касеро назди ман бирасонад. Аз зиќї кафидам. 
Куљо меравед? Партов шинохтамат, куљо мегурезед? Њасан! 
Хиёл хандид. Робинзон одами аљоиб аст. Аз дуздон њам 

хурсанд мешавад, ки омаданд. Њолї зиёфат њам надињад 
хуб. 
Дере нагузашту овози Њасан боз ба гўши онњо расид. 

Ин дафъа ў безобита набуд, вале андаке овозаш оњанги 
гунањгорї дошт, овози кўдаке барин, ки ваќти ќаймоќи 
рўйи ширро ангушт зада лесиданаш ба дасти модар афто-
да бошад. 

- Чї мегўї? – гуфт Моњлиќоб. 
- Ин тараф биёед! 
- Мо њам даркор шудем- а? – ба торњои асаби ў нохун 

заданї шуд Моњлиќоб. 
- Крушкаву стаканњо дар халтаи ту- ку. Ин љо Робин-

зон њамагї ду пиёла дорад. 
- Эњ- а, зиёфат мехўрем– гўй? 
- Дамта бигир, ки шаллоќ мехўрї. Биёед. 
- О, нисфи шаб-ку, - давом медод Моњлиќоб ва љониби 

Њасани Труба мерафт. Дид, ки Хиёл истодааст, ўро њам 
ба зери борони сухан гирифт. – Ња, ту чї? Ё шарм ме-
дорї? Ту дуздї нарафтї-ку. Ман мегўям, ки мо дар роњ 
будем. Лаб- лаби љўй мерафтем... 
Хиёл њељ хоњони он набуд, ки Робинзон ўро бо инњо 

бубинад.Мўйсафед тамоман хафа мешудагист. Ва боз пада-
рашро дучор ояду бигўяд. Онњо љўрањои наздиканд. 
Моњлиќоб њоло њам истода гап мезад; Њасан бошад, пўпи-

са дошт, ки тезтар биљунбанд, одамон он љо интизоранд. 
Хиёл чораи дигаре наёфт, магар ин ки њамроњи онњо 

биравад. 
Робинзон мўйсафеди аљиб аст. Вай бехабар аз номи 

наваш ва аз номгузороне, ки њозир дар назди ў, гирди да-
стархонаш, менишастанд, њар он чи дошт, пеши онњо гу-

зошт; мењмонони нохонда, вале азизу ќадрдони худро обу 
иззат мекард. 
Ин Насриддин Афандї пештар дар дења, дар назди ма-

газин, хона дошт, дар бригадаи Наим самоворчї буд. 
Ваќте ки дар бригада љанљол бисёр шуду њазл мурд, 
њаќгўињои ў ба Наим маъќул наомаданд. Назди раис раф-
ту иљозат пурсид ва дар боѓ хона карду боѓбон шуд. Боѓ 
аз дења басо дур аст ва боѓбон ягона касест, ки дар ин боѓ 
мегардад, њама чизи рўзгорашро бо дасти худ месозад – 
косаву табаќ, чумчаву хонаву љову дару деворашро, њам-
чунин, нонро њам худаш мепазад, куртањои ким- кайњо 
харидаашро ба њам омехта, дўхта, поргї дўзонда 
мепўшад. Бачањо ўро акнун Робинзон мегўянд. Аљаб ода-
ми хубест, њам хўронду њам чанд донагї себи хушбўйи 
калонро ба кисаи пиљаки онњо андохт. 
Њама сархаму хиљил аз боѓхона бадар омаданд. 
- Наѓз нашуд. Дид,– таассуф мехўрд Партов. – Агар 

моро пеш мекард, бењтар буд. Мегурехтем. Шаби дигар 
боз њуљум мекардем. Акнун медонем, ки аз омадани мо 
хурсанд мешаваду хафа не. Чї лозим? Неинтересно! 
Миёни замин пахта чида, дар масофаи чашмрас аз њам 

дур рафтанд. Хиёл ба сарбанди сарљўи замин омад; дасту 
пояш хунук хўрда буданд, дигар пахта чида натавонист. 
Мехост гулхан гиронад. Хасу хошок ѓун кард, љойи холї 
аз нињол ёфт, вале гўгирд надошт. Акнун худро маломат 
кард, ки то њол папироскаширо ёд нагирифтааст. «Йиги-
те, ки аз дањонаш дуду оташ набарояд, чї гуна йигит 
аст?» – ба хотираш омад яке аз пандњои Партов барои 
мактабхонњои синфњои боло. “Сигарет аз нос бењтар,” – 
фикр мекард Хиёл. Баданашро майдаларза фаро гирифта 
буд ва дандонњояш ба њам бармехўрданд. Бо вуљуди ин 
забонаш ба пурсидани гўгирд нагашт. Фуфайкаро аз тан 
кашиду болои хастўда лунда шуда афтид. Худро бо фу-
файка пўшонид. Манањашро ба сандуќи синааш часпон-
да, сарашро њам таги фуфайка гирифт. Фуфайка вазнин 
буду чиркхўрда, њавои хунукро намегузаронд. Нафаси ў 
дар таги фуфайка љамъ шуда, оњиста- оњиста дасту ба-
данашро гарм кард, хобаш бурд. 

https://bikhon.tj



81 

Субњдам, њанўз торикї аз пахтазор нарафта, ў бедор 
шуд: ким- чи шавќуне ўро аз хоб бедор кард; ба шамол мо-
нандї дошт, вале шамол набуд, ба шаршараи осиёб ша-
боњате дошт, вале Хиёл, ки дар ин наздикињо осиёбро 
надида буд, дар тааљљуб монд. Њайратзада ва бо тарсу 
њарос сар аз зери фуфайка берун овард. Аввал осмонро дид, 
шиша барин хунуку њамвор, чарс, ангушт расонї, чириќќос 
мезанад. Ва ў њељ майли ба осмон даст расондан надошт, 
ангушт барои он бароварда буд, ки бифањмад: мабодо об ба 
болои сари ў намерезад. Акнун ба овози об монанд будани 
он садои бадњайбат боварї дошт; куљоеро оби калони 
сарљўй рахна задааст. Ва ў саросема шуд, љаста бархест ва 
панљ- шаш ќадам дуртар аз худ Наимро диду оњиста дар љо-
яш нишаст, зонувонаш меларзиданд. 
Наим саросема бел мезад, хоки данибаро дур ме-

партофт. Рахнаро фарохтар мекард. Як осиёбвор об шар-
рос зада, ба замини пахта медаромад. Маълум буд, ки 
Наим ин корро пинњонї мекунад ва нияте дорад. Ба њар 
њол ў кўшиш мекард, ки рахна васеътар шавад ва тамоми 
оби сарљўй сўйи замини пахта равад. 
Хиёл боре њам нашунидааст, ки дар ин њин ба пахта об 

монанд. Чї ният доштани ин саркори номиро ў пай наме-
бурд, вале дилаш гувоњї медод, ки њар гуна нияте њам 
бошад, нопок аст. Ва ў њељ хоњише надошт, ки бихезаду 
худро болои Наим партояд, ўро афтонда, белро аз дасташ 
кашида бигирад. Агар бо ў набард карданї бошад, бо бел 
ба сараш фурорад, ки дигар то рахнаро бастани Хиёл аз љой 
наљунбад ва ў аз кораш фориѓ шуда, дасту пойи ўро бибан-
даду то сањар посбонї кунад, баъд ўро ба район љеѓ за-
нанд... Не, дар дили ў ягон майле ба ин корнамоињо набуд. 
Хайр, кино ё љанг гапи дигар, он љо бо душмани ашаддї 
мељангї, медонї ва ба ту сад борњо гуфтаанд, ки ин душман 
аст, агар нобудаш накунї, нобудат мекунад, ўро нест кун! 
Он љо тамоман осон... Ин љо бригадирашон- саркор Наим 
рў ба рўйи ў истодааст. Њамон яке, ки ду њавлї онњоро људо 
мекунад, њафтае чанд бор ба хонаи онњо, назди падараш, 
медарояд, мешинанд, чой менўшанд, нон мешикананд ва 
боз падари њамсинфаш аст. Одами баобрў, баъд ќариби 

панљоњ. Акнун хезаду ба њамин одам гўяд, ки: “Ўй нобакор, 
чї кор мекунї, чї ният дорї?!”  
Хиёлро ќариб ханда ба лаб зада буд, вале худдорї 

кард. Ў нафас ба дарун гирифта интизор истод. Аљоиб 
менамуд оќибати ин кор. Наход аз дења ин ќадар роњи да-
розро нисфишабї тай карда, барои њамин омада бошад? 
Њозир баргашта боз ба дења меравад ё њамин љо мемонад? 
Агар ин љо намонад-чї? 
Гўё Хиёл нияте дошта бошад. Пеши обро гирифтанї 

бошад, наход? Барои чї? Ў њайрони худ буд ва ба њар њол 
мехост, ки Наим тезтар аз ин љо биравад ва боз мехост, ки 
њамроњонаш ўро бубинанд. Вале њамроњони Хиёл Наимро 
намедиданд. Онњо низ дар бехи нињоле бањузур мехоби-
данд ва он гуна хобњо медиданд, ки андаруни бистари 
гармашон медиданд. 
Наим сарашро баланд накарда бел мезад, гўё тамоми 

дамбањоро аз дарёњо бардоштанї буд. Ў одами босубо-
тест, мењнатдўст њам. Хиёл њанўз њам интизор буд; бо 
њамин фикр косаи сабрашро аз лабрезї эмин медошт, ки 
субњ наздик асту Наим аз равшанї мегурезад. Шояд 
тезтар равад. Ё ўро битарсонад? Не, натарсаду ба замми 
ин тарафи ў биёяд ва ўро бибинад, кори нохуб мешавад. 
Бењтар нест, ки хомўш бишинаду аз њар шармандагї њам 
худрову њам Наимро эмин бимонад. Вале Хиёл наметаво-
нист, коре накунад. Ў оњиста кулўхеро гирифту ба тарафе 
партофт, хиширроси баргњову пояњои хушк на он ќадаре 
буд, ки шарроси сарљўйро пахш кунад. Хиёл бори дигар 
кулўхе гирифта, ин дафъа калонтар, шонаи Наимро ба 
нишон гирифта партофт. Наим «Вањ!» гуфта нидо карду 
дар њолате ки буд- дудаста белро медошт ва тарафи замин 
хам мешуду бо пойи чапаш белро пахш мекард – шах 
шуд. Пас каси аз хоб бо тарс хеста барин як ќад париду 
њаросон монд. 
Хиёлро њаросонии Наим маъќул шуд. Ў хушнуд гашт. 

Далерона, паланг (аз филм дидааст, шунидааст) барин не, 
хез назад, аз фикраш гашт, ѓуррид. 

- Э-э-э-й!- нидои дањшатноке баровард Наим ва љуссаи 
вазнинашро тоб дода давид. Аввал, оњиста, сонї, тезтар ва 

боз тезтару тезтар. Баъде ки ѓурриши паланг дувумбора ба-
ланд шуд, гумон кард, ки њозир дандонњои сафеди вай ба 
баданаш мехаланд ва тир барин парид. Белро, ягона си-
лоњашро партофт, аз корди бари мўзаашро фаромўш кард, 
«љони худої» гуфту дар паси тут нопадид шуд. Њаёњуйку-
нон тарсида, аз хоб бедор шудани њамроњони Хиёл вањми 
Наимро дучанд гардонд. 
Хиёл садои «Урал»- и сечархаро шунида, баъд аз ка-

мингоњаш рост хест. Сечарха ракета барин парида ме-
рафт. «Ягон фалокате накунад,»- аз дил гузаронд ў ва ба 
љустуљўи бел даромад. Белро ёфт.  
Партов ва баъд дигарон давида омаданд. 
- Чї гап? Чї шуд? – пурсид Партови њанўз хоболуд. 
- Касе дамбаро канд, љўйро ба тарафи замин гардонд. 
- Ин кї буд? Нашинохтї? 
- Овози мототсиклаш њам паст шуд, ки муќаррар ме-

кардем, - гуфт Маннон. Ў мурвату гайкаву болт, умуман, 
чизњои техникиро дўст медошт. 

- Ту чї кор мекунї? – пурсид аз ў Имом. 
Хиёл ба суолњои њамроњонаш љавоб мегуфту аз замини 

аљириќдор чим мебурид. 
- Обро мебандем! - гуфт ў. 
- Э, рафтем, кори мо- чї! – бепарвову хоболуд буд 

Имом ва дањон во мекарду бо тамоми рагу паяш њамёза 
мекашид. 

- Чї хел кори мо не? Замини пахтаи худамон- ку, парво 
накунему равем!? – барошуфт Хиёл. 

- Замини мо нест! - љавоб дод Маннон. 
- Шўхї накунед! Мо ин љо пахта чиндем- ку? 
- Сафед буд, њавасамон омад, даромадем, ин заминро 

ягон бор начидаанд. Барои мошин монондаанд. Замини 
Раљаби Каромат. 

- Эњ-ња-а!- нидо кард Хиёл. – “Ќањрамонї кардем,”- 
гўед? 

- Хап шин! – гуфт Њасани Труба.- Мо омадем, ки пахта 
чинем, то омадани мардум ягон ду соати дигар асту ха-
лос. 

- Агар мо имшаб ин љо намешудем- чї? – гуфт Имом. – 

Об рафтан мегирифт. Рост мегўм, Хиёл. Рафтем, гўё ки мо 
надидаем. 
Хиёл хомўшона чим мебурид. Партов дам ба дарун ги-

рифта буд. Моњлиќоб пахтаи нињолњои наздикро якдаста 
мечид. Њасани Труба норозиёна май мекашиду пой 
мекўфт: “Одамони лоѓар тезу сабук мешаванд, рост аст,”- 
фикр мекард Хиёл ва аниќ медонист, ки хашми вай аз бо-
иси якравии ўст. 

- Агар њозир начинем, тамом. Сањари барваќт мошин 
медарояд. Дигар шаб омадан фоида надорад, - гуфт 
Моњлиќоб.  
Дили Хиёл аз ў дур рафт. Гап намезад, бењтар буд. 
Пагоњ мошин даромада наметавонад. Замин лой меша-

вад. Ё дастї мечинанд, ё ду- се рўз сабр мекунанд, - гуфт 
Партов. - И всё. 

- Ин камсамола бин. Мўрча барин љон дораду љунбида 
истодааст. Гўё боѓи падарашро об мезада бошад, - кафид 
Њасани Труба ва њамин гапњо аз дарунаш пош хўрданд. - 
Корат чї, ту накардї-ку!? «Виљдончаат» сўзад. Мон, 
рафтан гирад. Чиба њамина њамроњ гирифтед? Ин авлод 
бо зоту зурёташон њамин хел. Партов! Ба Худо ќасам, ба 
таги дилаш моро њаќорат њам карда истодааст! Афташа 
бин! 
Хиёл ягон њарфе намезад. Лабонашро сахт ба њам фи-

шурда, чимњои вазнинро ба нўги бел мебардошт. 
Маннон дудила буд. Намедонист назди Хиёл раваду ба 

ў мадад намояд ё дар ин љо- байни Њасани Трубаву Пар-
тови Лаб истода тамошо кунад. “Танњо зўраш намерасад, 
албатта, маро љеѓ мезанад. Он ваќт рафтан мумкин. Инњо 
сахт малул намешаванд, аз он ки худам ба ёрии ў равам,”- 
фикр мекард ў. Вале Хиёл танњоии худро дар ин кор аз 
аввал њис карда буд ва медонист, ки якљоя бо онњо њам 
њељ коре карда наметавонад, то аз бањри халтаи пахтадо-
раш набарояд, рахна калону љўйбор басо тезоб буд, 
чимњоро тоќии куњна барин мебурд. 
Халтаи калонро ба лаби рахна монд- пахтаи онро ба за-

мин рехта буд, пас чимњоро як- як даруни халта чид. Халта 
ќанори пурпахта барин рост шуд. Дањонашро баст. Баъд 

пояшро ба чуќурчае тиргак кард ва халтаро сахт тела дод. 
Халта оби хунукро ба сару рўйи тамошогарон пош дода, ба 
оббурда ѓалтид ва Хиёл њам ба даруни сарљўй парид. То 
миён дар даруни оби сард монд... Ва аз њама пеш Партов 
худро љониби Хиёл њаво дод ва ўро аз берун кашид.  
Оббурда аслан мањкам шуда буд. Об њамагї як ваљаб 

болотар аз дамбаи Хиёл андохта мерехт, ки як ќатор чим 
онро мањкам карда метавонист. Аз хунукї сахт меларзид, 
вале дилаш осуда буд. Партов ба Маннону Имом фармуд, 
ки хасу чўб ѓундошта, гулхан афрўзанд. 

- Њоли шиму мўзаатро накаш, - гуфт ба Хиёл ва белро 
аз замин бардошт. 
Гулхан љанда барин месўхт, дуди бисёр дошту гармии 

кам. Оташ дар намегирифт. Хиёл обро аз мўзааш рехт, ў 
мўзаи тарро дар болои гулхани кундсўз медошт, дуди 
гарм даруну беруни онро мепечонд, ба дастонаш њам 
андаке њарорат мебахшид. Ў хунук мехўрд, меларзид, ва-
ле дилашро як њарорате батадриљ фаро мегирифт, бадани 
ў њам орому осуда мегашт. Партов хомўшона чим мебу-
рид. Маннону Имом онњоро дар болои халта чида, 
дањони оббурдаро мањкам мекарданд.  
Хиёл ба рўйњои дар торикии шаб намоёни онњо нигоњ 

кард. Дидан чандон муяссар намешуд, вале њис мекард, ки 
ким- чизе дар чењрањои њамроњонаш пайдо шудааст. Чизе, 
ки пештар ў онро дар чењраи онњо намедид ё аслан набуд. 
Гулхан њам фурўзон гашт, чўбњо хушк мешуданд, нама-

шон мепарид. Оташи гулхан аланга зада, рўйи онњоро рав-
шан мекард. Њама як чизро хуб медонистанд. Мошинњо 
дирўз дар заминњои Наим буданд, ин пагоњ ба замини 
Раљаб бояд медаромаданд. Наим инро намехоњад. Наме-
хоњад, ки бо Раљаб баробар биёяд. Баробариро намехоњад. 
Бо њар роње Наим бояд пеш бошад. Не, намегузорад, ки 
Раљаб як ваљаб аз ў пеш гузарад. Як ваљаб! Як ваљаб! 
Њасани Трубаву Партов инро наѓз медонистанд. Охир, 

онњо бояд њамин кори Наимро мекарданд. Ба сарљўй рах-
на мезаданд. Рад намуданд. Гумон надоштанд, ки худи 
Наим омада, гуфтаашро мекунад... 
Аљаб шабе буд. 

Хиёл ошиќ будани худро пай намебарад, вале бори ав-

вал ў дунёро бо рангњои аљибе мебинад, ки пештар онро 
намедид. Ў њиссиёти хурўшони худро идора карда наме-
тавонад. 

 
Аз чї бошад, ки ба ёдаш бори нахуст савори асп шу-

данаш меояд ва сархам аст, пахта мечинад, гўё тамоми 
диќќаташ ба ин пахтањои сафеди сари шохањост ва дигар 
њељ фикре дар дил надорад, вале ў аллакай аз миёни пах-
тазорон дур буд. Хиёлаш дар кўчањои серчанги кўдакї, 
миёни хонањои пастобаланди дења, мегашт. 
Боре ба назди падар, сари кораш, мерафт. Танњо ва 

хаёлолуд мерафт. Њанўз кўдак буд, фаќат роњи сањроро 
медонист ва њамеша майли сањро дошт. Гоњо ана њамин 
тавр, бе ягон коре, нури офтоб дар рўй, сояи хиёл дар 
чашм, нимхобу нимбедор, роњи сањро пеш мегирифт. 
Њаваси асп дошт ва савории аспро орзу мекард.  
Гўё аз ѓайб ё аз афсона, ё аз ин дарвозаи баланди ду-

табаќа зани сафедпўше бо аспи сурх банохост пайдо 
шуд. Ва он зани сафедпўш ба забон омад. Сафари куљо 
доштанашро пурсид. Чун шунид, ки ба назди колхозчиён 
меравад, хоњиш кард, ки ин аспи «сабил»- ро њамроњи 
худ бигирад ва зинњори ба зинњор майли савории он 
накарда, то сари замин бибараду ба дасти ѓуломаки сиёњ 
супорад. 
Аз ў бори аввал чунин хоњиш мекарданд. Ва боз кї? 

Зани сафедпўше! Бори аввал ў- кўдаки моту мабњут ва ас-
пи суп- сурх, танњо ба танњо, дар роњи хурди сањрои ку-
шод мерафтанд. Љонзоде дар замини атроф наменамуд, 
дар осмон њам. Зањбури чуќуре пеши роњашро гирифт. 
Оби зањ дошт. Мегўянд, ки андаруни ин зањбур ѓул ме-
гардад. Боре пањлавон Отахон субњидам, пеш аз офтоб, аз 
ин љо мегузаштааст. Ѓул аз лаљоми аспаш мањкам дошта, 
ўро ба љанг даъват намудааст; мегўянд, ки Отахон бар ѓул 
зафар ёфтааст, вале ўро њам аз ѓул зарофате расидааст. 
Он ваќт мавсими шудгору заминњамворкунї будааст ва 
трактораш дар сари замин... Баъд, ўро дар даруни каби-

https://bikhon.tj



87 

на, дар сари рул, бењуш ёфтаанд. Мегўянд, ки трактор худ 
аз худ гирди замин мегаштааст. 
Хиёл њам аз ин зањбур ва њам аз ин аспи калон метарсид. 

Махсусан, аз чашмонаш. Онњо оташбор буданд ва дар худ 
ќувваи дањшатангезе доштанд, ки Хиёл ба онњо нигоњ карда 
наметавонист. Дар сари ў лаљом набуд, нўхтаи пашмин 
дошт ва банди дарози канабине дар он нўхта пайваст буд, 
ки Хиёл онро як тўб печонда, ба китфаш овехта мерафт. 
Вањм дар дилаш боло мегирифт. Хост ќафо баргардад. 
Баъд симои зани сафедпўш пеши назараш омад. «Ба 

дасти ѓуломаки сиёњ супор!», «Ба дасти ѓуломаки сиёњ су-
пор!» – танин меандохт овози зани сафедпўш дар гўшаш. 
Ва ба ќафо баргашта наметавонист. 
Арѓамчини аспро дароз сар дод ва ба нўги теппаи сари 

зањбур баромад. Мехост гузаргоње бубинад. Гузаргоње ба 
чашмаш нанамуд. Вале чизи дигареро дид: аз он тарафи 
теппача хокашро кандаанд, асп агар ба таги теппача биё-
яд, болои он баромадан мумкин... Аспро ба таги теппача 
овард. Аз пањлу чашмонаш наменамуданд. Хиёл бо навъе 
худро пушти асп гирифт. Пушти асп луч буд. Њам вањму 
њам шодие баробар дар дили ў валвалаи хурсандї ан-
дохтанд. Аз теппача њам баландтар буд ин асп ва њоло 
њайкал барин меистод. Намељунбид. Хиёлро эњсоси ба-
ландї ба ваљд меовард. Ў аз ин меболид, бори нахуст 
майдонњои дуру беохиру бузургро, пас ду- се тракторро 
дид, ки печка барин хурдакак буданду дуд мебаровар-
данд. Ѓул аз ёдаш рафт. Гузаргоњро њам дид, ки килкашро 
даравида буданд. Оњиста ва боэњтиёт онро «чу» гуфт. Асп 
ќадам партофт. Хиёл алвонљ хўрду тарсид ва аз ёли ду-
рушти асп мањкам гирифт. 
Ваќте ки одамча пешопеши вай мерафт, асп аз пайи ў, 

бо ќадами ў лавандона по мепартофт. Акнун одам дар 
пушташ нишастааст ва боз њис мекард, ки њамагї вазни 
зинро дорад, пеши роњаш холї аст. Вай тапаро-тупур 
ќадампартоияшро метезонд. Дашту майдонњои њамвор, 
теппањо ба њаракат омаданд. Хиёл нўхтаро мекашид, вале 
асп инро њис намекард, њамоно тез мерафт.  
Њанўз њам касе наменамуд. Хиёлро вањм зер кард. Агар 

касе аз пешаш мебаромад, албатта, ў илтиљо мекард, ки 
аспро нигоњ доранд. Ин аспи сурхи масти белаљом, акнун 
дев барин барои ў дањшатовар буд. Асп њам аз савори хур-
дакаки худ, ки на ќамчин дошту на вазн, намекебид ва тарсе 
надошт. Аз њама хуб, ў дарди лаљомро дар дањан њис наме-
кард. Нўхтаи пашмин чўтка барин пушти ўро мехорид, ки 
ин барои ў њузури љон буд. Ва ў барои ин розї буд, ки саво-
ри худро ба њазорњо фарсах роњ гирифта барад ва ба њар 
амру хоњиши вай гардан фурорад, албатта, агар ба фањма-
шон расад. 
Тоќии косаи аллюминий барин сахту вазнини Хиёл 

лаѓжида, ба пушти сараш мерафт. Дастонаш дар ёлу бан-
ди асп андармон буданд. Ў наметавонист тоќиро дорад. 
Тоќї ба саѓрии асп бархўрд. Асп онро гўё амре донист ва 
якбора љуфтак парид. Хиёл наафтид. Аввал аз тарс чашм 
аз сари асп набардошт; гўшњои сих ба ёлу гарданаш 
часпида буданд, ёлњои дарози дурушт дандонањои шона 
барин ростшуда ба дањону биниву чашми ў мехалиданд. 
Шамол чу дар зимистон ба гўшаш њуштак мекашид... 
Баъд пеш нигоњ кард; касеро медида бошад? 
Њамчунон дилаш вањм дошт, ки гўё тамоми умр ў дар 

болои асп мемонаду асп ўро то абрњо, то моњ, то охири дунё 
гирифта мебарад. Вай њис кард, ки асп мепарад ва аз замин 
чї ќадар болост. Дигар касе онро дошта наметавонад. Ба-
ланд мешуду баланд мешуд. Замин поён мемонд. Дасту по-
яш шах шуд ва бехуд мешуд, нафасаш мегашт. Њис мекард, 
ки бењуш мешавад. Ва банохост ду занеро дид. Онњо дар са-
ри китф каланд доштанд. Дар тани Хиёл љон давид. Њар чї 
метавонист, дод гуфт: 

- О-о-о-у-у! Аспа ќапед! 
- Холаљон, аспа ќапед! 
- Холаљонњо... 
Онњо њанўз каландњоро аз китф нагирифта буданд, ки 

асп аз наздашон тохта гузашт. Дили Хиёл аз нав ѓаш 
кард. Асп акнун тасф гирифта буд, девона барин метохт. 
Вай чї ќадар майдони кушодро, давутозро пазмон шуда 
буд. Соли дароз ўро аз аспхона набароварда буданд. Ва ў 
тамоман мутеу сархам гашта буд. Хар барин. Акнун аз 

дилу љон метохт. Парвоз мекард. Роњу бероња, пастию ба-
ландї дигар вуљуд надоштанд. Ў кайњо парвоз дошт. Бе-
хабар аз он ки кўдаке дар пушти ў пишакча барин бо 
дасту почањояш часпида гирифтааст ва дилаш ба кафидан 
наздик аст. 
Ман дар табаќи калоне афтодаам ва ин табаќ гирд ме-

гардаду гирд мегардад, чарх мезанаду чарх мезанад. 
Њазорон хатњои сабзу сиёњ гирди ман мегарданд, сарам 
табаќ, санги осёб барин гирд мегардад, вазнин гирд ме-
гардад, сари ман чарх мезанад... Ба ѓайр аз сумњои рах-
шони асп чизи дигареро намебинам. Магар пойњои асп аз 
ман нестанд? Ва ман њайрон медавам, пойњоям шабењи 
пойњои асп, ё ман саропо асп нашудаам, ин ќадар тунд 
медавам ва сумњои асп медурахшанд, чу исканаи дасти 
усто дар даруни табаќи гардон... 
Ин замин гоњ хокистару гоњ љигарї, намедонам, рангњои 

зард дар он аз куљо рехтаанд, ё мерезанд?! Ё акнун мерезанд?! 
Ва ман шогирди табаќтарошам, табаќро мегардонам, чарх 
мезанонаму исканаи фўлодиро ба рўйи он медавонам, иска-
наро мебинаму табаќро намебинам. Ба љойи табаќ рахњои 
бешумори рангинро мебинам, ки њалќа-њалќа пеши чашми 
ман боз мешаванд, ба он зудие, ки шабењи њалќањои мављ, ки 
аз санги ба об афтида људо мешаванду мегурезанд, њалќањо 
аз ќаъри табаќ боз мешаванду ба лаби он медаванд, ё искана 
медавад! Ман медавам. Аспи даруни табаќ медавад... 
Чаро Тозагул, ња, ба ёдам омад, он зан Тозагул ном 

дорад, аспро ба ман дод!... 
Асп њам одамњоро диду одамњо њам аспро диданд, ки 

майдон гирифтааст ва тирвор мепарад. Ва кўдакеро њам 
дар пушти ў диданд зин барин часпида! Чанд кас љониби 
асп давиданд. Асп њоло дур буд ва Хиёл дод намегуфт. 
Чизеро, касеро намедид. 
Њама шах шуда, ба аспу кўдак нигоњ мекарданд. Аз 

тарс дам ба дарун гирифтаанд. «Кўдак маъюб нашавад, 
хуб!» – мегуфтанд дар дил. Баъзењо даст ба гиребон ги-
рифта буданд ва чизе зери лаб пичир- пичир мехонданд. 
Асп ба тарафи онњо метохт. Хиёл суст гаштани дави 

аспро њис кард; чашмонашро кушод. Одамонро дид. 

- О-о-о-у, - мехост дод гуфта ёрї пурсад. Гўяд, ки аспро 
нигоњ доранд, гўяд, ки асп дев барин асту зўрам намера-
сад. Гўяд, ки ўро мекушад... Вале бе ин њам сустии дави 
аспро ва ба дуќ- дуќ гузаштани онро њис карда, бо њамон 
овоз давом дод. – Ман омада-а-ам!... 
Ѓуломаки сиёњ ва падари Хиёл сўйи аспу кўдак дави-

данд... 
  
Он ваќт њам шод буду њам метарсид. Охир асп дар назари 

ў вањшї буду боз белаљом. Пушташ луч буд, на зин дошт, 
на узангу. Вале њисси парвоз, кайфи парвоз то њозир дар 
дилаш мондааст. Ва њиссиёте, ки ин лањзањо сари ўро ба 
гардиш овардааст, ба он савории асп наздикие дорад; ин љо 
низ тарс њаст, вале тарс аз баландї ё дави асп не, аз мардум, 
аз шарми мардум. Охир, онњо ба ташвишњои беохири дунё 
боз ташвиши дигаре зам мекунанд. Онњо мехоњанд, бењад 
мехоњанд, њар ду танњо бошанд. Бигзор соате, лањзае, чї 
ќадар мехоњанд, танњо бошанд онњо, њарчанд ин хилофи 
ойини мардум аст. 
Ба Хиёл њељ лозим набуд, ки тамоми он лањзањои дар синф 

ё дар роњи мактаб, ё дар роњи сањро бо ў будан, ё суханњоеро, 
ки дар миёни пахтазор ба ў гуфтаасту аз ў шунидааст, ё 
њамин тавр, бе ягон сухане. бо њам будаанду пањлуи њам ис-
тодаанд, ба хотир биёрад. Тамоман лозим набуд. Њамин як 
лањза ба ў кифоя буд, ки муносибати Саборо бо худ 
бифањмад. Њозир маънии он њама ќањру итоб ва нигоњњои 
тезу нозолудро мефањмад. Њамин бас буд, ки дар миёни су-
ханњои аз ў шунида он чизеро бифањмад, ки ў ба забон овар-
да наметавонист. Ва худи ў магар метавонад? Њаргиз! Медо-
над, ки њиссиёте тамоми њастии ўро ба изтироб овардааст. 
Ўро ташна гардондааст, ташнаи дидори ў, чашмони ў, 
хандаи ў, ташнаи овози ў, ташнаи сухани ў. Ва агар бо чаш-
мони обдору зулоли ў ташнагии дилро намешикаст, лабо-
наш мехушкиданд, хоб аз чашмонаш мепарид, шабњо му-
наљљимон барин ситора мешумурд, мактубњо менавишт, ме-
хонд, медаронд. Магар бо ин дили шефтаи љавони шон-
здањсола осуда мешавад, таскин меёбад. Њамаи ин ѓалаёни 
њис ногањонї ба сари ў омаданд, ки ќариб аз худ бегона ша-

вад. Банохост, бехотир. Ваќте омаданд, ки тамоман интизор 
набуд. Ва тасаввур њам карда наметавонист... 
Пахтазор. Љўякњои беоб, шохањои камбарг, паѓањои 

овезон, мўзањои куњна, осмони ѓуборолуд, лабони чиркин, 
бинии мањкам ва... чашмони дурахшони Сабо. Ў њељ наме-
донад, ки аз чї онњо ин ќадар рахшонанду гўёянд? Ва чињо 
мегўянд? Ва ў бефањмтарини одамњост, ки намедонад ин 
чашмњои рахшон чиро ин ќадар такрор ба такрор ба ў 
мегўянд? Аз чї онњо ин ќадар пурэњсосанд, аз чї онњо та-
ранд, чї нуре дар онњо медурахшад, чї маъние дар онњо 
нињон аст? Ва аз чї ў аз ин нигоњњо дар изтироб меафтад, 
аспи хўсида барин худро ќафо мекашаду пой мекўбад? Аз 
чї бошад, чї сењрро дороанд онњо, ки ў дар табу тоб ме-
афтад? Намедонад. Намедонад. Намедонад... Нафањмид. 
Ин дафъа њам нафањмид... Дохил мешавад... 

 
Шаб, тележкаи пури пахта, чанги роњ, осмони ѓуборо-

луди бемоњ, заминњои хиратоби пахта, овози трактор ва 
ў, ки аз ќафои тележка медавад, мељањад, то дасти Сабо 
ба дасти худ бигираду болои тележка барояд. То дења 
роњи дароз аст. Сабо намехоњад пиёда рафтани ўро. 
Пинњонї аз Садриддин ўро ба болои тележка, ба пањлуи 
худ, мекашад, дар пањлуи худ мешинонад.  

- Мумкин нест!- мегўяд њар бегоњї Садриддин ба ба-
чањо, ваќте ки онњо майли саворшавї ба тележка меку-
нанд.- Мумкин нест. 
Дар ин роњњои пурпечутоби борик шабонгоњ тележкаи 

вазнини пурпахта калавида-калавида базўр меравад. Гу-
мон мекунї, њозир ба чап меафтад ё ба рост, вале то њозир 
чаппа нашудааст ва Садриддин њар бегоњї ду- се духтар-
ро рўйи хотири ким- кињо ба болои тележка мешинонад. 
Сабо низ дар ќатори хотирдорон аст.  
Инак, дасти дарозкардаи ў панљаи Хиёлро дар торикї, 

дар хамохези тележка, мекобад. Албатта, меёбад. Охир ин 
дастњо ба якдигар майл доранд ва беихтиёр ба сўйи њам-
дигар дароз мешаванд, то бипайванданд... Ва ў дар болои 
тележка худро мебинад. Ва чї ќадар хомўш пичиррос меза-
над Сабо; ва чї ќадар ў наздик аст, суханони одие, ки њар 

бор бо њам бошанд, ў шунидааст, боз ба гўши Хиёл медаро-
янд, вале ин шаб аљаб пурњароратанд! Ё лабони Сабо нињо-
ят наздиканд! Суханони пурњарорат, њатто тафсони духтар, 
ба гўши ў медароянд, рост ба дилаш мерезанд, дилашро чу 
оташе дар тоб мегиранд. Аз чї бошад ин? Охир њамон су-
ханњоеанд, ки дирўз шунида буд. Чаро он ваќт бепарво буд, 
имрўз бошад, дар изтироб аст? 
Танаш њам дар њолати дирўза; дар рўйи пахтањои пур-

чанг дароз хобидааст; рў ба осмон, гоњ- гоње Сабо сараш-
ро ё ба пахта пахш мекунад, ё ба баѓал мегирад, то Сад-
риддин ўро дар болои тележка набинад... Мабодо нафа-
рорад. 
Магар ин бегоњ осон аст, ки лањзае сар ба зонуи ў гу-

зошта ќарор бигирад; наметавонад. Ва њамон ќадаре ба 
Сабо наздик мешавад, ки ба оташи фурўзон наздик шудан 
мумкин бошад. 
Ва олами болои сарро низ дигаргуна медид. Миёни 

мўйњои парешони Сабо ситорањо, чу чакрањои об баъди 
саршўї, медурахшанду мекафанд, доси мањ сар- сари шо-
хањои зарди тут медавад. Шиками сафеди абри рањгум ба 
доси мањ бархўрда бошад, ки хуншор менамояд. Гоње 
њалќа барин дар гўши абри љингиламўй овезон мешавад. 
Ин занљири заррини теппањои уфуќ, ин яккатути сари за-
мин, ин љўякњое, ки гўё аз бехи тут сар мешаванд, думи 
шукуфтаи товус барин зебоянд. Ин замини серпахта, ин 
шабњои сањро чї ќадар дилгир буданд. Ва ин моњ, ки сар- 
сари шохањои зарди тут медавад, дина шаб чу доси фа-
ромўшшудаи мўйсафеди бењуш сари шохе овезон буд, ин 
занљирањои тиллоии уфуќ, ки куњњои хурду бузургро чу 
шутурони корвони шабрав ба њам мепайвандад, дина 
њамсони дандонњои зарди замини пир лаби осмонро гази-
да хуншор мекарданд...  
Хиёл њанўз њам намедонист, ки ин њама аз чист; фаќат 

медонад, ки ин њама аз дасти Сабост, аз чашми Сабост, аз 
баѓали Сабост; ў даст ба дасташ дод, чашм ба чашмаш ан-
дохт, сар ба баѓалаш кашид, лаб ба гўшаш нињод ва чанде 
пичиррос зад, ки дили чун оташдони беоташ сиёњу сардаш 
банохост шарар гирифт, афрўхт, шуъла зад ва дуде баро-

вард, дуде ба сони ќилаки занон нафису нозук, ки шаби 
сањроро пеши чашмаш афсона мегардонд. Ва Хиёл мехост, 
фаќат дуо намекарду халос, ки тележка хомўш нашавад, роњ 
поён наёбад, сањро пањнотар шавад, моњ дар осмон монад, 
ин шаб ба рўз нарасад, то дасти Сабо дар дасти ў, ана, 
њамин тавр њамешагї, бимонад. Инро бисёр мехост, њамин 
гуна орзу дошт, вале намедонист, ки аз чист... 
Роњи сањро то хирман буд, баъд аз пеш хонањои мардум 

мебаромаданду кўчаи калони миёни дења оѓоз меёфт. Шояд 
одамон низ дар сари кўча истода бошанд ё дар хирман чой 
менўшанд. Хиёл њамин љо фурояд бењтар... 

- Хиёл, мефурої? 
- А? 
- Мефурої, расидем. 
- Ња- а. 
- Фуромадан намехоњї? 
- Не! 
- Њозир фуро, баъд... 
- Баъд... 
- Пагоњ дар як љо пахта мечинем. 
- Њаррўза барин? 
- Не, њарду танњо мечинем. 
Дигар фурсати гуфтугузор намонд. Тележка ба дарво-

заи хирман расида буд. Хиёл, нисфи гапњо дар дил, хазида 
ба лаби телечка омад. Ситорањо чашмони тари Саборо 
мемонданд. Осмон њамсони пахтазори шабнамзада меду-
рахшид. 

  
* * * 

Имрўз эътиќоди мардум таконе хўрд. Вале ин як бозии 
бехавфи оташи њиссиёти наврасе буд. Лањзае давом дошт. 
Баъд хомўш шуд. Балки дарун зад... Зеро замири ў рав-
шану шаффоф мегашт. 
Ин њамин гуна њиссиёте буд, ки умри одамро дошт ва бе-

карону бузург буд. Кўдак, њарчанд кўшиш кард, дар дилаш 
онро гунљонда натавонист. Дилаш лабрез шуду он њиссиёт 
берун зад. Андаке ўро пеши мардум бозї доронд. 

... Њоло ў дар канори сарљўйи пахтазор, дар миёни 

нињолони баланд менишаст. Бори нахуст ўро интизорї 
мекашиду бесабрї дошт. Аз рўяш алов мебаромад. Рўю 
дастонаш аз њарорати дарунї метафсиданд. Пўсти ба-
данаш офтобзадањо барин шах шуда буду гармї мебаро-
вард. Мепиндошт, ки агар ангушт ба об бихалонад, 
сарљўйи пахтазор хушк мешавад. 
Гўё ба чашмонаш айнаки сењрнок монда бошанд, ман-

зарањои њаррўзаи пахтазор дар пеши назараш бо ранги 
дигаре љилва мекарданд. Ва ў фикр мекард, ки ин замин 
аљаб зебост. Одамонаш њам зебоянд. Аљаб хушсалиќаанд, 
ин заминро бад- ин зебої шона задаанд, хат кашидаанд, 
аз баромадгоњи офтоб то фурудгоњи офтоб. Хатњои 
бешумор, љўякњои бешуморе. Дар ин љўякњо тобистон об 
шилдиррос мезанад, тирамоњ шабнам мерезад. Хатти 
љўякњо њамаро, њамаи онњоеро, ки ба ин замини муќадда-
су зебо таъзим мекунанд ва пеши офтоб саљда меоранд, 
сўйи офтоб мебарад... 
Офтоб шомгоњон ба сари љўяњо мефурояд. Ва њазорон 

мижгонњои худро сўйи мардум дароз мекунад. Одамон 
њар кадоме офтобро сари љўйи худ мебинанд. 
Хиёл моту мабњут медид, ки чї гуна љўякњои ба домани 

офтоб расида ба кокулони майдабофи духтарон монанд ме-
бошанд. Ва офтоб бошад, монанди духтари дўстрўест, ки 
пеш аз хоб кокулони тиллоранги худро рўйи бистар дароз 
партофта, мафтуни зебої ва ѓарќи тамошои он саропо 
чашм гаштааст. Одамон ба кокулони офтоб часпида боло 
мебароянд. Ба офтоб наздиктар мешаванд.  
Хиёл гўё дар олами афсона буд, худро дар банди љоду ме-

дид, њарчанд мижгон ба њам мезад, сароби пур аз сењр аз пе-
ши чашмонаш дур намегашт. Ва ў медид, ки ќатраи нуре аз 
банди кокулони офтоб таровида, ба сарљўй наздик мешавад. 
Сабо бо сад андешаву хиёл ба тарафи ў меомад. Аз 

њаяљон лабони Хиёл хушкиданд. Ў безобитаву беќарор буд. 
Њар ду якдигарро диданд. Ба рўяшон сурхї давид. Чаш-

монашонро ба зўре ба њам дўхтанд... Ва шармгинона ни-
гоњашонро аз њам гурезонданд. Дуздида ба њам менигари-
станд. Танњо гунањои лоларангу мижгонњои хамхўрдаро 
медиданд. Ва боз Хиёл пичањои сиёњи буридаву парешони 

https://bikhon.tj



95 

ўро медид, ки ба як тарафи пешонааш овезон буданд, ме-
ларзиданд ва гумон кард, ки ларзидани баданаш аз њамин 
аст. Ва боз пати нозуки пушти лаби ўро дид, ки пари 
шабпарак барин нарму махмалин буд ва ранги шафтолуи 
обгирифта дошт. Хатти гирди лабонашро дид. 
Ним ќадаме миёни онњо монд. Пойњо дигар њаракате 

надоштанд. Фаќат дастњо, дастњо беќарор буданд. Ва... ва 
онњо, дастњо, ба њам наздик шуданд. Оњиста ба њам раси-
данд... 

... Кўдаке савори аспи сурх гашт. Аспи девонаи май-
донгир аз бинї оташ мефишонд. Кўдак мањкам ба ёли асп 
часпида буд. Асп бар љигари офтоб мепарид. Вале бе бо-
ли парвоз буд. Љигари офтоб месўхт. 
Дастњо ба њам расиданд ва аз њам гурехтанд. Панљањо 

шакли сари мор гирифтанд. Зебову фиребанда буданд ва 
якдигарро мефиребиданд, њамдигарро ба сўйи худ мехон-
данд ва ларзону њаросон ба њам наздик меомаданд. Бинї ба 
бинї мерасонданд, яке дигареро мебўид... 

... Асп белигом буд. Чашмони бељо дошту нигоњи вањшї. 
Кўдак чашмони ўро намедид, аљаб андоми покизае дошт ин 
кўдак. Ва чашмонаш пўшида буданд. Саре аз парвози асп 
дар гардиш дошт, дашту майдон гирди онњо давр мезаданд. 
Ѓилдираки кўдакон барин њама чиз ба хатњои зарду сабзу 
кабуду сиёњи сарбастаи мутањаррик табдил меёфт. Хатњои 
суръат! Хатњои суръат гирди онњо мепечиданду танг ба њам 
меомаданд. Кўдак бехудона сар ба гардани асп фуровард. 
Асп аз иродаи ў берун буд. Асп... 

... Дастњо чу морњои ошиќ ба њам печиданд. Рў ба рўйи 
њам нињоданд, лањзае ором гирифтанд, гўё ѓунуданд. Ва боз 
ларза дар онњо афтод, чизе ба гўши њам гуфтанд. Шу-
куфтанду боз ѓунча шуданд, дур шуданду наздик омаданд. 
Ба њам печиданд ин дастњо. Ва чу морон бозї доштанд, чу 
морони ошиќ ишќварзї мекарданд... 

... Хатњои суръат давродавр зиёд мешуданд, меафзуданд 
ва торафт фарох мегаштанд. Майдони този асп бекарон 
мешуд. Замину обу дарё, теппањо, ёлањо, њама гирди онњо 
чарх мезаданд. Аспи сурх њамсоли одамї буд, обаш аз майи 
куњнатарин буд, ки ангури онро Одаму Њаво аз боѓи худ 

чидаанд. Кўдак нодон буд ва њунари саворї надошт. Ва боз, 
намедонист, ки чї гуна аст асп; медавад ё парвоз дорад; 
фаќат ёлњои ўро медид, ки чу алангаи оташ пеши чашмонаш 
забона мезаданду бозї мекарданд... 

... Дастњо чу дил метапиданд. Њар он њиссиёту эњсосе, 
ки ин ду танро дар миёни пахтањои баланд фаро гирифта 
буданд, ба дастњо гузаштанд. Дастњо сурх мешуданд, дока 
барин сафед мегаштанд, ранг мебурданд, ранг меовар-
данд, ноз мекарданд, итоб доштанд, дил низ ба рўйи 
дастњо ѓељида буд. 
О, дар байни мардум, миёни бисёрї, чї гапњое 

мегуфтанд онњо, агар њозир ба забон биёранд, њар ду 
оташ хоњанд гирифт. Аз якдигар чї ќадар кўракњо хўрда-
анд; пешдоманњои вазнини пурпахта низ бегоњон чандин 
бор ба фарќи сари онњо мењмон мешуд! Чї ќадар барои 
љои пеш дар тележка афту дарафт мекарданд. Ва ў њаргиз 
тасаввур намекард, ки як бегоњї, пеш аз ѓуруби офтоб, ў 
рў ба рўйи Сабо ана њамин тавр лол мемонад. 
Онњо чашм ба зер афканда буданд, вале њамдигарро 

медиданд. Њар боре, ки Хиёл шоњиди љанљоли калонњои 
хона мешуд, дарњол давида, духтарчаи њамсояро меовард. 
Њар ду дар пеши онњо бозї мекарданд. 

- Њаминака намегирї? Чї духтараки хўшрўй аст! – 
мегуфтанд онњо, ваќте ки љанљолашон басанда мегашту 
хурсанд мешуданд. 

- Чї хел мегирам? – мепурсид Хиёл. 
- Зан мекунї, арўс! – мегуфт модараш. 
- Не, - мегуфт Хиёл.  
Акнун баъзе гапњоро сарфањм мерафт. Мешунид, ки 

модарашро «Зани Охун» мегуфтанд. “Њо, зани акаи 
Усмон!»- љеѓ мезаданд ўро њамсояњо. Падараш ўро «Очаи 
Хиёл» мегуфт. 

- Ту бачаи маро мегирї? – мепурсид очаи Хиёл аз Сабо, 
агар ў ваќти хушњолиашон он љо мебуд. – Бин, чашмоша, 
чашми модараш барин сип-сиёњ, мўяша бубин, мушк ба-
рин, дањана бубин – писта, рўя бубин – кулчаи ширмол. О 
хурумта, бачаме! – дўстдорї мекард Хиёлро модараш дар 
пеши Сабо. 

https://bikhon.tj



97 

- Ња, мегирам! - мегуфт Сабоча ва лентачањои сафеди 
кокулаконашро ѓиљим мекард. – Гирифта хона меба-
рам! 
Очаи Хиёл завќ бурда механдиду мегуфт: 
- О чолакоша садќа, духтараки ширин, келинча!... 
Њар ду табассум мекарданд... 
Њиндудухтаре сиёњчарда њар шабе дар ваќти хоб ба са-

ри болини кўдак меомад. Дар пероњани сафеди њарир пе-
чида буд. Холи рангине миёни абрўвон ва тољи рахшоне 
ба мўйи сар хаста дошт. Домани пироњанаш ба бистари 
кўдак мерасиду остинаш ба рўйи ў. Дањонаш нимво буду 
лабонаш гарм... 

... Хиёл ба Сабо менигаристу њис мекард, ки аз дарун 
ўро ким- чї гуна ќуввае бовар мекунонад, ки ишќ мањз 
њаминест, ки њоло бо ўст, на оне, ки ў мепиндошт ва гоњо 
хоб медид. 
Хиёл муносибати муњаббатомези дигаронро нозукона 

мефањмид. Борњо гуфтугўњои ишќолуди љавононро дар 
сањроро шунида буд. Медонист кї ба кї майл дорад. 
Кифоя буд, ки шомгоњон, ваќти пахтакашї, ў дар гўшае 
истаду ба одамон назар биандозад; њарчанд худро аз 
якдигар худро дур мегиранд, боре рў ба рў намеоянд, ва-
ле халтаи вазнини додари духтари дилписандашонро 
бардоштани љавононро, ё хари духтардоронро кушода 
овардани онњо барои Хиёли тезњуш аз бисёр чизњо рамуз 
медоданд. Ва инро натанњо ў, балки њама њис мекарданд. 
Вале ў барои худ тамоман дигар чиз, дигар кас ва дигар 
тарзро интизор буд. Ва њељ гумон надошт, ки муњаббат 
барои ў дар миёни њамин замини серѓўза мерўяд. Боре, 
ки пањлуи њам љўяк доштанд, гоњи дамгирї ў ба мўзањои 
серчанги кирз ва дастони ширачаспидаву чиркину кафи-
даи Сабо нигоњ мекарду ўро масхара медошт, мегирёнд. 
Њамроњонашонро низ механдонд. Хиёле њам надошт, ки 
дар танњої, дур аз дигарон, ин дастону ин рўю ин мўй 
зеботарин ва муќаддастарин чизњоеанд, ки ў љуръати ба 
онњо даст расонидан намекунад. Ў чї ќадар нозук аст. 
Садои пойњо њардуро рамонд. Худро миёни пояњои 

сербарг гирифтанд, ба замин часпиданд. Сафияву Сунбул 

ба лаби сарљўй дастшўї меомаданд. Сафия дуљон буд. 
Оне, ки дуљон буд, мегуфт: 

- Шир надорам, синањоям хушк шудаанд. 
- Чандмоњаї? 
- Њафту ним... ё њашт. 
- Кўдакат чї мехўрад? 
- Ба ѓайри пистон чизи дигаре ба дањон намегирад. 

Намедонам, чї кор кунам? Мегиряд. 
- Хайр, биёр, ман маконам. Духтари ман ин хел не. 

Чизе, ки хўрем, ў њам мехўрад. Синаам пури шир, доим 
мерезад. Ана, бубин... 

- Не, дугона. Агар њар ду писар мебуданд, гапи дигар. 
Мемаконї, аз ту духтару аз ман писар. Калон шаванд, кї 
медонад, ки чї гап мешавад? 

- Тавба гўй, њавою њаваса бубин! Мон, аввал калон ша-
ванд!  
Сафия сари по нишаста буд ва даст ба оби сарљўй ра-

сонда наметавонист. Сунбул бо дастонаш ба кафи ў об 
мерехт. Сафия дастонашро шуст, пас об нўшид. Бо мада-
ди Сунбул бархост. Онњо аз сарљўй дур шуданд. 
Хиёлу Саборо ранг канда буд. Сабо шарм медошт. Ва 

њељ намехост, ки дар њузури ў Хиёл ин гуна суханони за-
нонаро шунавад. Акнун ў аз љой бархоста наметавонист. 
Гуфтугўйи занњо гўё куртањои ўро пеши Хиёл аз танаш 
кашида буданд. Бо зонувону оринљњояш ў шикаму си-
нањояшро панањ мекард, рўяшро бо кафи дастонаш 
пўшонда буд. Мепиндошт, ки баъди шунидани ин су-
ханњо Хиёл майли дидани бадани ў мекунад. Бори аввал 
дар танњої лабонашро кушод. 

- Хиёл! 
- Сабо! 
- Чашмонатро пўш! 
- Хуб. 
- Не, бо дастонат мањкам кун. 
- Барои чї? 
- Хайр, пўшон! - илтиљо мекард Сабо. 
- Хуб. 
Сабо оњиста, чашмонашро накушода, лабони тафсо-

нашро ба рўйи Хиёл наздик овард. Баъд истод. Худро дур 
гирифт. Аз љояш бархост. 

- Чашмонатро накушо! 
- Ту чї кор мекунї, Сабо? – оњиста пичиррос зад Хиёл. 
- Меравам! - пичиррос зад Сабо. 
- Андаке ист! 
- Наметавонам. 
- Хайр, ист! 
- Тезтар равем, бењтар. 
- Онњо моро диданд? 
- Ба фикрам, диданд. 
- Мегўянд. 
- Сафия намегўяд. 
- Сунбул њам намегўяд. 
- ... 
- Ба падарат намегуфтагистанд?! 
- Не, Сунбул намегуфтагист. Агар Моњпарча фањмад! 

Ба худаш танњо намегўяд, дар байни мардум мегўяд. 
- Ба падарат хусумат дорад? 
- Ња. 
- Метарсї? 
- Не, падарам одами бофањм, мумкин аст дар хона 

коњиш кунад. 
- Намекуштаст- ку! 
- Не. Мардум фањманд, хуб намешавад. Муаллимњо 

мефањманд, аз дари мактаб чї хел медароем? 
- Хайр, ман ба мактаб намеравам. 
- Ту бояд хонї... 
- Ба дигар мактаб меравам. 
- Мебинем. 
- Хайр, чашмонамро кушоям? 
- Накушо! 
- Дастатро гирам? 
- ... 
Сабо дастонашро ба Хиёл дароз кард, дастњои ў акнун 

ором буданд. Онњо дигар танњо набуданд. Акнун андешаи 
пешомади бегоњї бо онњо буд, нигоњњои мардум низ. 
Хиёл бо чашмони пўшида меистод ва табассум дар лаб 

дошт. Дастони Сабо ба њаракат омаданд. Лањзае њамаро 
фаромўш бояд кард. Дастњо лучу бењаё буданд. Ва чаш-
мони Сабо пўшида буд... 

... Аспи сурх бе зин буд. Ва љойи лигом нўхтаи пашмин 
дошт. Кўдак камќувват буд ва банди нўхтаро бо азобе ме-
кашид. Ва он пушти бинии аспро мехорид. Асп аз ин њузуре 
дошт. Намедонист хурсандии худро чї тавр фањмонад. Ў 
тайёр буд, ки савори пушташро њазорон фарсах гирифта 
барад. Давр занонад. Ба осмонњо бардорад. Савор хурд бу-
ду бевазн ва чун зин ба пушти асп часпида... 

... Сабо оњиста дасташро гирифт. 
- Хайр! - гуфт Сабо. 
- Хайр! - гуфт Хиёл. 
Сабо рафт. Хиёл чашмашро кушод... 
... Ва оламро бад-ин зебої диду моту мабњут монд. Дид, 

ки офтоби Аспирингон ин бегоњ зеботар аст, нафаќат 
офтоб, њама зебоянд. Ў бори нахуст эњсос кард, ки њама 
зеби њамин замину њамин обу зеби њамин дунёянд, њама аз 
барои якдигаранд. Бори нахуст дарк намуд, ки њама одамон 
ба њам ќаринанд, ба њам монанданд, њама ба якдигар 
даркоранд; овози онњо, рангу рўйи онњо, дасти онњо, 
панљаи онњо, суруди онњо, ѓаму дарди онњо бо ин замини 
муќаддас ягонаанд, њама фарзандони ўянд. 
Рангаш аз бузургии ин њаќиќат канд, дилаш ба љўш 

омад. Ва хам шуда, аз пешонаи ќоќи замин бўсид. 
Њазорон бор миннатдор буд, ки дар ин дунёи равшан ў 
низ вуљуд дорад. Диле дорад, ки дар оѓўши замин мета-
пад, дасте дорад, ки як гўшаи ин заминро обод хоњад 
кард; пос дорад, ки бо роњи офтоб ўро бибарад. 

... Ва боз њис кард, ки њамаро ба оѓўш гирифта, бўси-
дан мехоњад! Сухани самимие ба њама гуфтан мехоњад. 
Танњо барои он ки онњо зиндаанд ва ў њамроњашон 
зиндагї дорад. Фаќат барои њамин. 
Дили ў аз њаяљон тапид, аз њиссиёти баланди осмонї 

тафсиду фароху бењудуд гашт.  
Ва боз Хиёл њис кард, ки њамаро бо оѓўш гирифта бўси-

дан мехоњад. Сухане самимї мехоњад бигўяд! Ба њама, ба 
њама, ба њама мардуме, ки мешиносаду медонад ва боре дар 

зиндагї бо онњо дучор омадааст. Танњо барои он ки онњо 
зиндаанд ва ў њамроњи онњо зиндагї дорад. Фаќат барои 
њамин... Ва Хиёл њис кард, ки ба њаёт муњаббати бепоёне 
дорад, ба њама некї мехоњад ва њамаро дўст медорад – њам 
Ѓуломи девчашмро, ки аз гум шудани хараш ѓусса хўрда, аз 
сањар боз ѓур- ѓур дорад, њам Сафияи моњурўзаш наздикро, 
ки коѓази духтур овардаасту аз пагоњ дигар ба кор намеба-
рояд (Илоњо, бедарду безахм таваллуд кунад!), њам Бозори 
табелчиро, ки ќалами бехи гўшашро афтондааст ва ду соат 
боз дар миёни љўякњо чорпо мегардаду замини пахтаро 
мепалмосад. Охир, то баркашидани пахтаи мардум ним со-
ат монд, бо чї менависад? (Илоњо, дилкаф нашавад), њам он 
чилу нуњ нафареро, ки рў ба замин оварда, пахта мечинанд, 
њам он абри обистанеро, ки тумшуќи тарашро болои теппаи 
дењаи Чањоргул монда, аз таги обрўвони овезонаш 
бадќањрона ба замину ба одамони пуштхамида теѓ мека-
шад, њам он ду нафареро, ки дар даруни саѓонаи куњани 
пуштшикаста пањлуи њам хобидаанд. Дили ў ончунон њоло 
мењре дорад, ки њатто мурдањои њазорсоларо низ ў ба оѓўш 
гирифта, бўсида метавонад. 
Хиёл аз талотуми эњсосот нафастанг шуд. Шарёни хунро 

дар рагњояш мешунид... Бори нахуст дар дили ў њиссиёт та-
лотум мезад, пайкари норасидаи ўро печонда гирифта буд 
ва месиќќонд. Мављњои паёпай аз сари ў мегузаштанд. Чун 
ѓарќшудагон сар аз миёни мављњо берун карда, нафас ги-
рифтанї мешуд, ба ў њаво намерасид. Шарёни хунро мешу-
нид, ки аз дил ба рагњо медавид... 
Оњиста аз миёни найзор берун шуд ва аз девори саѓона 

фуруд омад. Саборо дид, ки ќад- ќадди сарљўй саросема бо-
ло мерафт. Мўзаи кирзаш ѓўзањои хушки канори љўйро ме-
резонданд. Маљрои сарљўй онњоро поён меовард. Хиёл 
онњоро дошта гирифт. Оби сарљўй хунук буд. Ў тоќии та-
рашро аз лаби сарљўй гирифту шуст, пас пури об карду ба 
сараш рехт. Об ба ќадди мўяш мешорид; ў аз таги абрўво-
наш ба торањои обу торањои мўяш нигоњ мекард. Аз паси 
онњо офтоби сари заминро медид. 
Рўз ба поён мерасид, поёни рўзи пахтазор. Ин лањзањо-

ест, ки шамолаки нарм аз куљое мевазад ва тасфи рўзу 

бўю тафи пахтаро аз таги бинии онњо мебарад. Одамон 
дар ин чанд лањзаи ѓанимат њаристар мегарданд, саросе-
магї мекунанд, ду кило зиёдтар чиданї мешаванд, яку 
якбора хомўшї; касе њазл намекунад, якдигарро ном 
намебаранд, ваќт нест. Њатто Бозор њам дар гўшае хомўш 
мешинад. «Дафтар тафтиш мекунад...» Хомўшиест, ки 
пеш аз оѓози тўй дар њавлињо ба миён меояд. 
Хиёл медонад, ки дере нагузашта маѓалу хурўше, фа-

рёдофарёде дар ин майдон мехезад беназир. Касе чунин 
шўру валваларо дар њељ куљо, ба ѓайри пахтазор, надида-
аст. 
Њама њоло љунбуљул мекунанд, ташвише доранд; ваќти 

шўхї нест. 
 Миёни ин њама ташвиши дунё боз ташвиши наве зам 

шуд. Ду кас ба њам ошиќ шуданд... 
«Њозир фарёди Бозор дашту майдонро мегирад», - аз 

дил гузаронд Хиёл. Тоќиашро шуст, љафид, ба сари зо-
нуяшро пўшонду гирд гардонда њамвор кард, баъд ба са-
ри шохи беѓўза овехт. Ва аз љояш барнахест. «То овози 
мубораки Бозор баланд нашавад, намехезам,» - раъй кард 
ў. Бас аст, имрўз дигар пахта намечинад. Нигоњ мекунад, 
ки чи тавр Бозор ба нўги теппа мебарояд ва баъди лањзае 
фарёд мекунад: «Мардум, кой тамом!» 
Овози ў овози Њазрати Сулаймон барин аст, ба сангу 

кулўхи замин љон мебахшад. Аз миёни пахтазор њайкалњои 
одамї бо панљањои пурпахта рост мешаванд, хамёза мека-
шанд ва баробар љониби офтоб мегарданд, офтобро дар ла-
би куњ дида шодї мекунанд аз он ки офтоб ба сари онњо 
фуруд омадааст ё аз он ки рўз ба поён мерасад ва дар 
анљоми рўз ба офтоб нигоњ кардан мумкин аст; офтобро 
дуру дароз тамошо кардан мумкин нест. Бозор аллакай дар 
сари тарозу истодааст ва онњоро интизор мебошад. Њама ба 
сўйи тарозу мешитобанд... 

- Саиди Япалоќ! 
- Ња. 
- Ѓуломи Девчашма. 
- Ња. 
Ў ба дењаи Аспирингон аз Кангурт омадааст, он љо 

чашмаи аљибе буд поки љаззобу сард, ки Девчашма 
мегуфтандаш ва обаш аз рўйи санги сабзе борик шорида, 
ба поён мефуромад. Чашми Ѓулом низ обрав буд ва 
њамеша ашкаш ба рухсорааш медавид; ба дањони он чаш-
ма монандї дошт. Аз Кангурт ў бо њамин ном омада буд. 

- Ѓуломи Девчашма! – мегўяд Бозор. 
- Њо-о! – мегўяд ў. 
- Назди тарозу биё! 
- Хуб, ака! 
Ў аз Бозор љавон аст. 
- Гули Обдањан! 
- Не... 
- Хайр, Гули Шабнамзада! 
Њама механданд. Гул, писари Одил, аз лаќаби худ норо-

зист. Ў ба хидмати њарбї нарафтааст ва ба мактабе берун аз 
дења майли рафтан надорад. Ў худ њаргиз намехоњад, ки оби 
дањонаш равад, вале ин ѓайриихтиёри вай аст; банохост 
мегўянд, ки «Гул оби дањоната пок бикун!». Пеши духтарњо 
њељ намехоњад, ки ўро њамин тавр ном гиранд, вале Наим 
парво дорад? Мардум њам аз њад мегузаронанд... 

- Кї ин ќадар баланд механдад? – мепурсад Наим. 
- Усто Шодмон! - мегўяд касе. 
- Наханд, Усто! Боз канда нашавї! 
Усто Шодмон аслан Зайнулло Мурод ном дорад. Азбас 

љиддї асту њељ намехандад ва ба хурсандии њамроњонаш 
шарик намешавад, ба ў њамин номро муносиб дидаанд. 
Ханда куљо? Ў њатто табассум накарда буд. Он чї, ки ба 
вай њоло гуфтанд, туњмат аст. 

- Њасани Труба, ба Усто Шодмон туњмат назан! 
- Э, ман на ба ту кор дораму на ба Усто Шодмонат. Ин 

мардум на имон доранду на виљдон! Фачгўї мекунанду 
пўкї. О, рўз бегоњ шуд, як рўзи умрат рафт, гиребоната 
бигиру тавба бигў, ки то пагоњ бирасї. Худои худата гуф-
та шин... 
Агар гапро аз дањони ў нагиранд, ором намегирад. 

Табъи њамаро хира мекунад. Ягона одамест, ки то њол 
маънии лаќаби худро нафањмидааст. Гоњо ба андешаи 
чуќур меравад, вале њељ миёни Трубаву номи худ монан-

дие намеёбад. Њасан - «Труба», тавба... Пурсидан наме-
хоњад. Гўё ба гапи мардум бепарво аст. Чї мегўянд, чї 
намегўянд,- ба вай таъсире надорад. Вале мардум бењуда 
суханро ба њаво намепартоянд. Њар чизе ки аз дањони ў 
мебарояд, вазнину сиёњ аст, чу дудаи тутаи печ димоѓро 
месўзад, дилро сиёњ мекунад, табъро мегиронад... «Тру-
ба». Ње-ње. 

- Рањмати Нинї. 
- ... 
- Як одоби Њасана додан даркор. 
Анљоми аскияњо дар Рањмати Нинї аст. Ин мардак 

гавдаи базарбае дорад, ба пањлавон монанд аст, дањони 
басо хурдакаке дорад; ваќти гап задан лабонашро тифла-
кони навзод барин, ки бо чашми пўшида пистони модар 
мекобанд, ѓунча мекунад ва бо овози пасти борик гап ме-
занад. 

- Рањмати Нинї!  
... Аскиягўиву номгузорињоро Наим оѓоз медињад, ў басо 

њозирљавобу теззабон аст, бе ягон андеша ному лаќаби 
мувофиќро тараќќи ба гўши кас мефурорад, ки то номи на-
ве ёфтан дар гўши ў њалќа барин овезон мемонад... 
Анљоми аскияњо дар Рањмати Нинї аст. Ў љавоб гар-

донда наметавонад, агар љавобе гўяд њам, касе намешуна-
вад. Овозаш бењад паст. Њамин тавр њазлу шўхї ќатъ ме-
ёбад. Њама љиддї ба сангњову раќамњои тарозу ва дафта-
ри Бозор нигоњ мекунанд. Дар забони њама њарфу раќам. 
Ин љо ним соат ба бозори колхозї дар рўзи якшанбе таб-
дил меёбад. 

... Хиёлро андаке хушваќтї рўй дод. Симоњои мардуми 
дењаашон, бо њама лутфу зарофату нуќсонашон, пеши 
назараш омаданд ва ошуфтагии ўро андаке барњам за-
данд. Акнун ў бесабрї мекард, овози Бозорро интизор 
буд.  

«Башањо, кой тамом!» - баланд шуд овози Бозор. Фа-
рёди ў ба фиѓон монанд буд. 

- Шўхї бисёр ки шуд, пахта кам мешавад, - мегуфт На-
им- саркору ба халтањои нимхолии овезони мардум нигоњ 
мекард; пешдомани Хиёлро диду якбора зиёнаш гирифт. 

- О, мулло Хиёл, барои пахтаи ту санг ёфт мешуда 
бошад?! Баъд, ин тарозумон даѓал, - вай даст дар миён гу-
зошт, бењад оташин буд. «Ба ин љавонњо чї дард расида 
бошад? Шикам сер, тан пўшида, сињату саломат, пахта 
намечинанд, чї даркор?»- Росташро гўй, агар дар таги 
халтаат тилло бошад, ман ин љо баркашида наметавонам, 
сангњои ман барои 50 кило, 100 кило, 200 кило туѓрї мео-
янд. Хайр, як рўз љавоб медињам. Бирав, дар лабораторияи 
мактабатон баркашида биё... Ба њамаамон як мисќолї ра-
сад, бас, дигар пахта намечинем. Ба замин пода медароре-
му худамон бозор ба бозор дандон нишон дода мегардем. 
Ња, Бозор!? 
Бозор бо ќањр халтаро аз тарозу гирифта партофт. Боз 

як лагади дигар фуровард, ки пахтаи дарунаш дар чор та-
раф пош хўрд. Мењвари тарозу шараќќоскунон ба оњани 
боло зад. 

- Ман чї кунам, ака? Рўзи дароз подабон барин аз 
думи инњо мегардам. Ин мардума на ба гапи хуб кор ме-
фармої, на ба гапи бад. Бубинен, о њамин ќадду баст дар 
ман ё дар ягон зани кўдакдор мешуд, сад-саду панљоњ ки-
лої мечидем. Ња... 
Моњпарча хандид. Њама ба тарафи ў нигоњ карданд. 

Тааљљубовар. 
- Буза бозї, хара ханда, - гуфт Бозор.- “Табелчї, як мар-

даки баобрў, соњиби зану фарзанд, шукри Худо, ба ришу 
фаш.” Чунин гап занаму як занаки бепадари бинидарози 
фукќоќи дањонбефаровез “вања- ња- а!” гўяду бихандад? 

- Табелчї, кадомамон бузу кадомамон хар? – пурсид 
Моњпарча. 
Њама ќањ- ќањ зада хадиданд. Баъд авзои бељои 

Моњпарчаро диданду хомўш гаштанд. 
Ин бегоњї бехосият омад. Пешомади шуму ногуворе 

њамаро ба изтироб меовард. Баъзењо ба миёна дарома-
данд. Рањмати Нинї, ки хеши наздики Моњпарча буд, 
«пеши дањон»- и ўро гирифтан хост: 

- Моњпарча, баддањон нашав! Ту... 
- Таѓо, гапата баъд дар гўшам гўй, ки њозир њељ нашу-

нидам, - гуфт Моњпарча ва асабиёна сўйи Бозор шитофт.  

Бозор ба њар эњтимол худро дар пушти тарозу гирифт. 
- Мардуми хондагї, пештарњо занро буз мегуфтанд. 

Шумо, ки мардак шуда, харро ба гардани мо задед, мо 
розї (ў акнун аз номи занњо гап мезад). Лекин эњтиёт ша-
вед, хар тапињои калон дорад, боз таги тапињои хар 
намонед. Ба њар њол буз моли майда-дия, заиф. 
Наим бетоќат буд. Худро хеле ба даст гирифт, нашуд. 

Кафњои дасташ табарвор сахт буданд, онњоро ба њам месо-
иду дар гирди тележка чарх мезад. Буќаи майдонї барин ба 
одамон аз таги абрўвонаш теѓ мекашиду пой мекўфт. Гар-
данаш уѓураки куњнаи намаккўбї барин абљир буд ва 
рахњои чуќур дошт, ки аз гиребонаш мебаромаданду ба та-
ги кулоњи хасинаш медаромаданд. Аз онњо араќ мешорид. 
Гапи охирини Моњпарча ўро девона кард. 

- Моњпарча, харњо ду љинсанд. 
- Ака, биргатї. Ќатї нашав, ки... 
- Моњпарча, дањоната пўш! 
- Шармандат мекунам, биргат... 
Дар њамаи ин љанљолу ѓалоѓулаи мардум изтироби дили 

Хиёл меафзуд. Њозир Моњпарча гапе мегўяду љанљол та-
моман гардиши дигар мегирад. Худро аз миён дур бигирад? 
Боиси љанљол халтаи ў буд. Њозир ба ў мечаспанд... Ў дар 
миёни духтарон Саборо дид. Сабо њам бепарво набуд. Аз 
чашмони пурњаросу нигоњи парешонаш Хиёл пай бурд, ки ў 
њам бо тарс оќибати љанљолро интизор аст. Дилаш ба Сабо 
сўхт... Наим Саборо заданї шавад, ў њељ коре карда наме-
тавонад. Охир, ў падараш аст. Ў наметавонад ба падари 
Сабо нигоњ кунад. Њаќ надорад. Баъд, ин ба сўхта намакоб- 
ку. Шубњаи Наим барњам мехўрад, њаќ будани гапи 
Моњпарча пеши мардум собит мешавад. Не, бењтар он аст, 
ки кордор нашавад. 
Моњпарчаро њайбати Наим натарсонд. Хомўшии ў аз 

њурмати мардум буд. Мардум ба Наим эњтиром доранд. 
Сардор. Чї ќадар гапњои наѓз дорад. Агар гўяд, ў шар-
мандаву шармсор мешавад. Шарманда мешаваду лек 
эътиќоди мардум аз Моњпарча њам мегардад. Ќурбаш 
паст мешавад; њозир нисбат ба ў фикри бад надоранд. 
Андешањои Моњпарчаро гуфтугўи мардум, садои тарозу, 

њай-њайи занњо монеъ набуданд. Ба Наим менигаристу 
дар дил ўро сахт нафрин мехонд. «Лекин љазаба дорад, - 
фикр мекард ў. - Ќувваташ њам барзагов барин, вай гўши 
буридаашро бубин. Дав-дават пару шавад! Мешавад. 
Андак ист. Мешавад». 
Ў мехост бо забони беустухонаш ин гардани ѓафси 

Наимро хам кунад. Мехост... Вале овози Бозор баромаду 
фикраш гурехт. 

- Мардум, кор расво! – фиѓон кашид ў. 
- Чї шуд, Бозор? 
- Чї гап? 
- Воњима накун! 
- Ними дирўза намебарояд пахтаи чидаамон! Кор 

расво, мардум! – мегуфт ўву вовайло мекард. – Чанд 
нафар њоло пахта накашидааст? 
Дарњол шумурданд. 
- Дањ кас, табелчї. 
- Вой, вой, вой! Кор њамин бошад, мардум, имсол бе 

«годовой» мемонем. Борон наздик, пилон дур! 
Наим- саркор хомўш буд: ба суханони Бозор гўш ме-

дод, ба ваљоњати мардум зењн мемонд. Мехост бифањмад, 
ки сухани Бозор ба мардум чї таъсире дорад. Ў бештар 
ба одамони дар наздаш истода зењн мемонд. Мардум 
ором буданд. Имрўз, ѓайриодат, баъди супурдани пахта 
роњи хонаро пеш нагирифтанд. Истодаанд, ки натиљаи 
кори имрўзаашонро бифањманд. Гапи Бозор онњоро без-
обита карда буд. 

“Љое, ки бригадир њаст, ў чї ин ќадар гапњои калон 
мегўяд ва аз вазъияти плану даромади солона гап меза-
над? Беаќл аст ё дониста мегўяд? Ин кўр дар дил гапњои 
нагуфтанї дорад! «Мардум, мардум...” Пеши мардум су-
хани ў чї ќурбе дорад?!»- аз худ мепурсид Хиёл. Ў њис ме-
кард, ки, албатта, њодисае нохуб рўй медињад. 
Хиёл нигоњи сахту номубораки Наимро ба мардум ди-

ду гумон кард, ки он танњо ба вай нигаронда шудааст. 
Фаќат ўро дар миёни мардум ба зудї намеёбад. Но-
маълум аз сафи пахтачинон худро дур гирифт. Ба пушти 
тележка гузашту пахтаро барнакашида ба болои он њаво 

дод. Ба њаминаш њам шукр, ки љанљол бе гирифтани номи 
онњо басанда шуд. Халтаи холии пурчанг ба сари ў афтид. 
Хиёл пеш аз ваќт шодї мекард. 
Бозор, ба гумони он ки гуфтањои ў ба Наим писанд 

меоянд, халтаи охиринро баркашиду боз овоз баланд 
кард. Ё баростї мехоњад ба обрўи саркор иснод биёрад? 
Эњ, сабил, умуман, ў ба њељ касу ба њељ чиз коре надошт, 
надорад ва парвое њам намекунад... 

- Кор ин хел намешавад, мардум! Аз пагоњ тартиби 
корро дигар мекунам. 

«Тавба! Ин мардак аз њад гузаронд- ку; чї мехоста 
бошад? Наход мардум ба ин дањанкалонии ў тоќат ку-
нанд. Ўро- ку он ќадар эњтиром намекарданд... Пас чаро 
хомўшанд?»- аз дил мегузаронид Наим- саркор. 

- Тартиби кори киро? Аз худат ё мардумро? – тоќат 
накарда, оќибат пурсид Наим. 

- Њам аз худаму њам аз мардумро, Наим- ака! – љавоб 
гуфт Бозор. 

«Ин љавобро интизор набудам. Маккор аст, ин мардак, 
маккор... Њам аз ту ва њам аз мардумро гуфтанї буд ў; ё 
њаќиќатро гуфтанї бошад? Дар њар сурат ман бояд мулзам 
намонам,»- аз дил гузаронид саркор ва гуфт: 

- Медонам, Бозор! Кори ту андаке ислоњталаб аст, вале 
тартиби кори мардум мувофиќи табъ барин. Дар охири 
кор дили мардумро сиёњ накун, Бозор. Бо ин мардум ман 
солњои дароз кор кардаам ва боз чанд муддати дигар кор 
карданиям. 

«Сухани охир бењуда баромад, сабил. Гўё ба сардории 
минбаъдаи худ шубња мекарда бошам. Ањ, њељ лозим 
набуд,»- пушаймон шуд саркор аз гуфтааш. 

- Кор аз њад гузашт- ку. Боз ин гўшбурида хафа наша-
вад? Гўё ба ман љойи ў даркор бошад. Кор кардан бигир, 
ман талош надорам. Косаи давра аст ин вазифа. Аз даст 
ба даст мегузарад. Њељ кас бенасиб намемонад... Чї, ман 
кор намекунам?! Худат чї? «Корат ислоњ металабад». 
Адабгуфтор хоњем буд, - гуфт оњиста Бозор.  
Хиёл ўро шунида, њайрон гардид. Ба хотир овард, ки 

Бозор њељ гоњ ба Душанбе нарафтааст, ба театр њам. Пас 

сухани Х., аз намоишномаи «Имтињон», дар андешањои ў 
буда наметавонад. 

- Не, биргат, акаи Наим. Ман намегўям, ки мардум бе-
тартиб кор мекунанд. Ман мегўям, ки баѓайраттар ша-
вем, корамон хуб мешавад. «Годовой...», астаѓфируллоњ... 
Ман ѓами њамин мардума мехўрам, ба фоидаи мардум гап 
мезанам. «Боз забон ба њамон тараф мекашад. Сабилмон-
да, ин дафъа аз гиребонам мегираду радди маърака меку-
над. Чашмонаш бељо шуданд.» Ман мегўям, духтардоро, 
духтарњотона, писардоро, писарњотона шаб дар хона 
насињат кунед, пахта чинанд. Бех- бехи зањбуру зери да-
рахтњо нагарданд, миёни буттањо нашинанд. Ман дигар 
думдуми бачањои шумо намегардам. Ягон шармандагї 
шавад, мегўед, ки бехабар мондем! Аз пагоњ духтаронро 
дар пањлуи бачањо љўяк намедињам... 
Мардум якбора ба шўр омаданд. Бозор чї њовагўї до-

рад?! Њама аз фарзандони худ дилпуранд. Ва баробар та-
рафи Бозор дод заданд.  

- Бозор, духтардориву писардорї коре нест, ки ба 
маљлис барорї. Њама ин љо духтар доранд! Гапата фикр 
куну баъд бигўй! 

«Не, Бозор, ту љойи маро гирифта наметавонї. Бо ин 
мардум ман гап зада метавонам. Ман!» 

- Мардум! Хафа нашавед! Ман њам шумо баринам, 
соњиби чор фарзандам. «Тфу, чашм нарасад». Маро њам 
мўйи баданам меларзад. Лекин имрўз ба чашми худам 
дидам. 

- Чиро дидї? Киро дидї? 
Хиёл карахт шуд. Пўсти рўяш даргирифт, мўйи ба-

данаш рост хест. 
Одамон дар изтироб афтоданд, талотум доштанд. Ва 

ин лањзањо њељ муштоќи шунидани номи фарзандони худ 
набуданд. Онњое, ки оташи шубња дилашонро месўзонд, 
дањон во намекарданд, то дудаш набарояду диќќати мар-
дум ба онњо љалб нашавад. Кї мехоњад, ки нишони ин ни-
гоњњои айбкунанда бошад?! 
Хиёл бо чашм љойи номаълумтаре мељўст. 
- Сафари Аюбу Баргигули Зиё! 

Баргигул, гўё мор дида бошад, чиррос заду рўяшро 
бо лаби остинаш пўшонд. Куртаи васеи нозукаш лар-
зиши тани харобаку борики ўро панањ намедошт. Ў да-
вид, то дар пушти тележка аз чашми мардум пинњон 
шавад. Бозор ў ва дилдодаашро ном бурда буд, вале 
Зиё, ки аз ѓазаб ришаш ба буруташ мечаспид, ўро дар 
сари дав дошт. Банди дасташро дар панљањои арѓамчи-
ни пашмин барин дурушту сермўяш сиќќонда, ба тара-
фи худ силтав зад. 
Аюб аввал бепарво буд. Хайр, номи писарашро ги-

рифтанд. Духтар не-ку вай. Вале њоли Зиёву духтари ўро 
дида, барои хотири њамсоягиву сипоси нону намак ин та-
рафу он тарафашро саросема нигоњ кардан гирифт, санг ё 
чўбе мекофт, ки ба сари писараш занад. Мард-дия, боз 
нагўянд, ки њама айб айби бачадорњо. Гўё сангу чўб ёфт 
нашуд. Даст ба тасмаи миёнаш зад: «Падарлаънат, о гу-
рез, охир! Хода барин рост истодааст- е. Эњ, бефањм! Њељ 
рамуз намегирад, ношуд.» Пас тоќиашро гирифту ба та-
рафи Сафар њаво дод. Ў гурехт. Аюб як- ду ќадам аз 
ќафои ў давиду бо њамин ќаноат кард. Ў одами ќано-
атпеша буд. Пас истоду гўш дод, ки боз бачаву духтарони 
киро ном мебаранд. 

- Ѓуломи Хонбой, Љавњари Исмон! 
«Њай, њай, њай». 
- Зайнаби Гадобой, Њакими Санг! 
«Њай, њай, њай». 
- Гулчењраи Сарахон, Амони Абдул! 
«Њай, њай, њай». 
Њар боре, ки Бозор касеро ном мегирифт, мардум аз 

таги дил шодї мекарданд. Пас касе касеро айб намеку-
над. Баробарї – бародарї. 
Шодии онњо кўтоњ буд. Моњпарча боз мањмадоногї 

кард: 
- Хайр, бас будагист? Рўз шаб шуд. Мо хонаву дар њам 

дорем... 
Наим сухани ўро бурид: 
- Мон, мардум шунаванд. Айбу шарм њам даркор. Рўзи 

дароз... 

- Ака, бењуда гўш надињед. Бозор номи шуморо, номи 
саги шуморо башикаст ба забон намегирад. 

- Бепарда гап зан, Моњпарча! 
- Аз бачањои худатон њам бохабар шавед! 
- Ман якта дорам, ўро наѓз медонам. 
- Шумо наѓз медонед. Онњо шуморо наѓз намедонанд. 

Бегоњї Сабо њам пахта начид. Як напурсидед, барои чї? 
- Барои чї? 
- Бо касе буд. 
- Бо кї? 
- Бо Хиёл. 
- Дурўѓ! Кї гуфт? 
- Ман мегўям. 
- Шоњид! 
- Сафия. 
Сафия базўр меистод. Ба ў ин њама хархаша таъсири 

баде доштанд. Сараш сахт дард мекард ва сабук чарх ме-
зад. Чашмонаш туман гирифта буданд. Ин гапи Моњпар-
ча ўро бештар шўронд. 

- А духтар, гапи бењударо чї мегўї! Онњо њам ману ту 
барин об менўшиданд. Чї дар дили мардум алов меандозї? 
Наим ба Сафия наздик омад. Рост ба чашмонаш нигоњ 

карду пурсид: 
- Не, ту бигў, њар ду якљоя буданд? 
- Об менўшиданд. 
- Шуд. Об мехўрданд онњо, бало мехўрданд, фарќ надо-

рад. Сабо! – фарёд зад Наим. 
Дастонаш гирењ буданд; суми асп барин калону вазнин 

буданд; ба рўяш нигоњ карда намешуд, хун барин сурх ме-
гашт. Ба ѓайри мўйсафедон касе ба чашмони ў нигоњ карда 
наметавонист. 
Сабо бо сари хам аз миёни духтарон баромад ва дуртар 

аз падараш истод. Њар балову ќазоро интизор буд. Вай 
падарашро сангдил гуфта наметавонист, зеро то имрўз аз 
ў дуруштие надида буд, вале модари бечорааш гоњо зарби 
ин муштњоро хўрдааст. Сабо ба рўйи падараш нигоњ 
намекард, љуръат надошт. Вазъияти Хиёлро донистанї 
мешуд. Ў ин лањзањо чї њол дошта бошад? 

Хиёл оњиста ба миёни давра по гузошт. Вай намемо-
над, ки Сабо, духтараки камќувват, дар пеши чашми мар-
дум аз падар танбењ бинад, шаллоќ хўрад. 
Наим њам ба ин нигоњ мекарду њам ба он. Дар ин љои 

серодам фаќат њардуро медид. Онњо дур аз њамдигар ис-
тодаанд. Ў нигоњи онњоро доштан мехост. Њамаи ќувваи 
худро, њайбати худро ў дар чашмонаш ѓун карда буд. Ме-
хост бо чашмонаш онњоро хўрад, сўзонад, бо нигоњаш 
онњоро ба замин фурў нишонад, яксони замин гардонад, 
ки дигар нишонае аз онњо дар рўйи дунё намонад. 
Љањлаш сахт буд... 
Садриддин дами тракторашро гирифт: онро хомўш 

кард. 
Њама хомўш буданд. Сукунати вањмоваре њамаро санг 

гардонда буд. Занњо хомўш, духтарњо хомўш, мўйсафе-
дон, љавонмардон – њама хомўш буданд. Замин, одамон, 
моњи осмон, теппањо, яккатуте, ки дар сари сарљўй истода 
буд, пахтањо ва оби сарљўй – њама сукут доштанд. 
Домани осмон дар мегирифт, месўхту одамонро ошуф-

та мегардонд... Усто Шодмон ба њар эњтимол чанд ља-
вонмарди бокитфу бозуро тайёр карданї буд. Вале онњо 
ба имову ишораи усто китф мељунбонданду ўро гўё 
нафањмида бошанд, рўй метофтанд. «Мон, занад. Духта-
ри худаш. Вай бача њам якта- дута хўрад, њељ гап не. 
Панди падар шунидагї барин мешавад. Њељ гап не. Мо 
њам дар ваќташ кам шатта нахўрдаем,» – мехонд усто аз 
ваљоњаташон. 
Наврасон ќадаме пеш гузошта буданд. Онњо барои 

њимояи Хиёл аз занозанї њам рўй намегардонданд. 
Муштњояшон фишурда буданд... 

... Ногоњ хари сафеде пайдо шуд. Бепарво ва бењарос, 
гўё сайр мекарда бошад, ба даруни пахтазор даромад ва 
ба одамон нигоње накарда, кўракњои хому шукуфтаи 
сафедро канда, ќирс- ќирс мехоид ва аз таъми хуши онњо 
бо њаловат сар мељунбонд. Нописандии ин хар Наимро ба 
кафидан овард. 

- Хари кист? – пурсид ў. 
Њељ кас љавоб надод. 

- Хари кї? Соњиби хар кї аст? 
- Аз одамњои мо нест, - љавоб дод Ѓуломи Девчашма. 
- Ње, онаи хардора... – гўён њаќорат дод Наим ба сўйи 

хар давида. 
Расидан њамоно харро лагадкўб кард. Ў девонавор ба 

шикам, ба пешу пањлуи хар мезаду «а- ањ», «у- уњ» – гўён аз 
зарбањои худ кайф мебурд. Пошнаи мўзањои вазнинаш наъл 
доштанд. Ў харро задаву кўфта аз пахта баровард ва давида 
аз гарданаш дошту ба ќарибии мардум, ба пеши чашми Са-
бову Хиёл, овард. Баъд аз банди миёнаш корди дудамаеро 
кушода гирифт. Вале бо ким- чи фикре онро ба соќи мўзааш 
халонд. Касе дар миёни мардум оњи сабук кашид. 
Вале Наим оташ гирифта буд. Намехост кайфияти 

зўрии худро дарњол шиканад; дар дили мардум тарс ши-
нонданї буд. Ў гардани хари сафедро тоб дод. Хари 
сафед гурсас зада, ба рўи замин афтод. Аввал ба шика-
маш, ба ќарибии пистонаш (хар пистонњои сафед дошт), 
чанд лагад фуровард, баъд ба болои сараш баромада, бо 
пошнаи наълдори мўза ба бехи гўши хар задан гирифт. 
Лагад мезаду њар бор ба Сабо нигоњ мекард. Нигоњаш 
тањдиду ситеза дошт. Аз сару рўяш араќ мешорид. 
Наъли пошнаи мўзањои Наим аз чўян буд. Вазнину 

сергурм, ки бо хоњиши ў Усмонбангї тафта, ба ќолиб ги-
рифта буд. Наим бо ин мўзањои худ заминро харошида, 
роњ мерафт... 
Аљаб хомўш аст ин њайвон. Дами пирї, ваќте ки кор-

ношоям мегардад, аз дар меронандаш, аз дења бурунаш 
мекунанд. То хеле сабр мекунад, ба соњиби торафт дур-
шудааш маломатомез дида медузад, пас ба таќдир тан до-
да, роњи дашт пеш мегирад, ба харгала њамроњ мешавад. 
Гоњо ёди хона, ёди соњибу ёди фарзандони ў мекунад, ди-
лаш об мешавад, аз чашмонаш об мерезад, вале овозе 
намебарорад. Аљаб хомўш аст ин њайвон, фаќат андаке 
шодї бинад, њанг мезанад. Дигар хомўш аст, ваќте ки ўро 
мекўбанд, хомўш аст, њатто лањзаи марг њам овоз намеба-
рорад, танњо чашмонаш имдод металабанд. Саг вингос 
мезанад, асп шиња мекашад, мурѓ ќиѓѓос мекашад – њама 
њайвонњо ба тарзе дарди худро ошкор мекунанд, танњо 

хар, њамчуноне ки бори вазнин ба пушт мекашаду хомўш 
аст, дардњои тоќатфарсоро, зарбањои вањшиёнаву дево-
навори пойи одамиро ба сар мехўрад ва овозе намебаро-
рад. Гўё мехоњад бо ин хомўшї Наимро ба тавфиќ ова-
рад. Нишон дињад, ки њар гуноњи азими кардаашро ба 
гардан мегирад. Ана, њозир њам ў гунањкор аст. 

... Махлуќи безабон худро мањкуми марг дид. Охирин 
бор дањон кушод ва забонашро ба алафи зарди пеши фу-
каш расонд, як пора алафро бо кулўхе ба дањон гирифт... 
Баъд чашмонаш аз дарди љонгудози даруни майна пўши-
да шуданд, дигар наљунбид. 
Наим њанўз њам сари хари сафедро лагадгўб мекард. 

Духтарон Саборо дошта буданд, писарон Хиёлро. Њар 
замоне, ки Наим бо адоват ба ў менигарист, Хиёл ўро ба 
ифоќа оварданї мешуд. 

- Ака, харро накушед! Назанед, њайвонро! 
Чашмонаш пуроб мешуданд. Гумон мекард, ки майна-

аш халтачаи кислород барин фишурдаву кушода меша-
вад:  

- Харро мекушад! - мегуфт ў гиряомез ба онњое, ки ўро 
мањкам дошта буданд. – Маро чї ќапидаед? Харро халос 
кунед! 

- Дамата бигир, бача! – гуфт касе.  
Падари Баргигул буд ў. 
Вале Наим мезаду мезад. Ў акнун хари сафеди мурдаро 

мезад...  
Баъде, ки лакот гашту аз болои сари хар фуромада, ба 

дастшўї рафт, њамаи он касоне, ки Бозор номи духтара-
шонро гирифта буд, ба назди љасади хари сафед рафтанд 
ва пой ба тани бељони ў заданд. Пеш аз он ки лагади ба 
задан тайёрашонро ба пешонаи хари сафед фуроранд, ба 
духтарони худ як нигоњи сахту берањмона афканданд... 
Пас бо як хидматгузории хушомадомезе ба назди Наим 
омаданд. 

- Ака, зарби мушту лагадатон куња талќон мекардааст! 
– гуфт ба ў падари Баргигул. - То мо расидем, ки љонаш 
кайњо баромадааст. 
Наим касеро намедид, гўшаш чизеро намешунид. 

Рўяшро бо оби хунуки сарљўй мешусту мешуст. Гўё ин 
обаки сард хуни дасту рўяшро шуста метавониста бошад. 
Обаки сард чирки дилашро шуста набурд, вале тумани 
ѓафси ѓурури беасосро аз пеши чашмаш пароканд, пардаи 
тираи берањмиро аз майнаи карахту бадандеши ў бар-
дошт. Акнун ў кори кардаашро бо чашмонаш медид, ак-
нун њис мекард, ки ў ќотил аст... Ба љуз хари сафед ин 
лањзањо боз чизњои дигар низ мурда буданд... Пай мебурд, 
ки ин кор њељ ќурбониеро наметалабид ва кирои хунрезї 
њам надошт... Вале обаки сардро ќувваташ њамин чанд 
лањза буд, аз ин беш ба чунин азамати љангу љањолат, ба 
ин куњи санг андешаи инсонї илќо карда наметавонист. 
Наим ба таскини худ гузашт: “Кори шудагї шуд, дигар 

об ќафо барнамегардад. Ў људо њам кори наѓз кард; ода-
монро чашмашон аз вай метарсад – як; берўгиву бехунии 
ўро ки мардум дид, дигар номи духтари ўро ба забон 
намегиранд – ду; масъала, аз њамин љо дуртар намеравад; 
Сабо то ба шавњар баромадан ба рўйи марде наменигарад 
– се; ин саѓираи ќоќпоча дигар орзуи нохуни Сабо наме-
кунад – чор; аз њама муњиммаш- номус! Номусу нанги 
мардигарї пеши мардум њимоя шуд, устувор монд – панљ. 
Дигар њељ гоњ мардум ба мардї ва беномусии ў шубња 
намекунанд. 
Мардум даводаву ѓалоѓула доштанд. Ў ба ин безоби-

тагї диќќат намедод. 
- Хайр, ака, аз љањл фуроед, њамаамон фарзанд дорем, 

гуноњ мекунанд, љазо медињем, мебахшем, - мегуфт Зиё, 
номаълум дар назди Наим нишаста. Ба рўяш об пошида, 
суханашро давом дод: - Моњ њам беайб намешавад, ака! 
Худро ба даст гиреду кўдакњоя љавоб бидињед, хона ра-
ванд. Пагоњ њам кор њаст.  

- Ња, Зиё, насињат мекунї? Хурсандї – ња!? «Бригадир-
ро њам акнун айб кардан мумкин.» Механдї-ња? Аз 
доѓдор шудани номи ман шодї мекунї- ња!? Пеш аз тўй 
доира назан, ки... 

- Ё тавба, о ман чї гуфтам? Э-э, ин акама бинен... Э... 
Наим ѓазаболуд нигоње ба чашми ў афканда буд, ки за-

бонаш гирифт. Сархам чанде дар рўи сабза нишасту аса-

биомез аз љой бархоста, бо ќароњат љониби Сабо нигоњ 
кард. Пас бо овози баланд гуфт: 

- Офтоб њам доѓ дорад! – ва ба тарафи шарќ ишора 
кард. 
Њама љониби офтоб нигоњ карданд. Офтоби сари куњ 

месўхт. Абрњои болояш пахтаи оташгирифтаро ме-
монданд. Гўё бори аввал медида бошанд, њама чашм ба 
офтоб дўхтанд; доѓњои офтобро акнун медиданд. Баъд су-
ханони Наимро бо ишораи сар тасдиќ намуданд. Кашфи-
ёти Наим дар ин бегоњї аксарияти мардумро шод гар-
донд. Духтардорњо худро баробари офтоб диданд. Як су-
хани Наим офтобро ба замин, ба миёни онњо, фуровард. 
Моњ њам не, Офтоб! 
Ва боз на каси дигар, на Рањмати Нинї, на Њасани 

Труба, на Њасани Дил, на усто Шодмон, балки бо-
нуфузтарин одами даврашон, садрнишини маљлисњои со-
лона, сардори тўю маъракањои дења, бригадири 
номдорашон Наим мегўяд. Чанд содадиле њељ намехо-
станд хурсандиашон пинњон монад. Оре, бо як суханаш 
Наим офтобро ба замин, ба миёни онњо, фуровард. 
Гўё њељ њодисае нагузашта бошад, Наим даст ба миён 

гузошта, бо савлат ба одамон, баъд ба гунањкорон нига-
рист. Хиёл бо чанд љўраи худ меистод; онњо малул бу-
данд. Саборо дар љойи пештарааш надид; ягон зане наме-
намуд. Тааљљуб кард. Тааљљуби ў ба одамони атрофаш 
гузашт. Онњо њам аз ногањонї ѓайб задани «авратњо» ба 
њайрат афтоданд. 
Наим Бозорро имо кард. Бозор, ки тираш имрўз ба ни-

шон расида, дањчанд натиља оварда буд, њамчунин, вазифаи 
ёрдамчии бригадирро хуб мефањмид, бе њељ сухан ё ишораи 
љавобї хидматгузорона аз пайи занњо рафт... 
Бачањо ба назди хари сафед омаданд. Дар тани ў ягон 

осоре аз хун надиданд. Пўсти хар пахта барин сафед буд 
ва изи пошнањои мўза наќши рўйи коѓаз барин метобид... 
Онњо бори нахуст њалокати њайвонро бо зарби лагад ди-
данд: дањшатнок буд ин манзара. Марги хомўшонаи мо-
дахари сафед дили онњоро сахт озурда буд... Чашмашро 
кушода диданд: дурахши чашмонаш шишаи гардолуд ба-

рин хира буд ва торафт кам мешуд... Об дар дањонашон 
хушкид. 
Хиёл сар ба зер андохта, дар болои кулўхи сари љўя 

менишаст ва аз барги хушку ларзони пахта чашм наме-
канд. Медонист, ки Наим бо чї ният хари сафедро кушт. 
Дигар дар бораи он андешидан намехост, њушаш ба 
офтоб, ба гапи Наим банд буд. Суханони Капичаро, аз 
намоишномаи телевизионии «Сањли мумтанеъ», рољеъ ба 
доѓњои офтоб ба хотир меовард... Доѓњо дар љабини 
офтобанд. Аз аввал бо офтоб буданд ва бо офтоб мемо-
нанд. Онњо њамсоли офтобанд ва то абад аз пешонаи 
офтоб сутурда намешаванд... Ин фикрњо дили Хиёлро 
гармї бахшиданд. Ба гумони ў офтоб бо ин њама доѓњояш 
ба сурати љанини модар (дар китоби анатомия ва физио-
логияи одам) монанд буд.  
Хари сафед дам оварда буд, медамиду варам мекард. 
Мардњо то њанўз сархам менишастанд ва бодиќќат ан-

гуштони худро ќату рост мекарданд. Акнун ваќти му-
роќибаи воќеаи нохуши имрўза расида буд. Њарчанд зўр 
мезаданд, худро аз ќатори шарикони воќеа дур гирифта 
наметавонистанд, таги дилашон сиёњ буд. Ба Наим нигоњ 
намекарданд. 
Ў Бозорро нафрин мекард: “Ландањур, куљоњо гум ме-

шавад ин мардак?” – мепурсид аз худ. 
Бозор њам дар болои сарљўй намоён шуд. Ў чути да-

сташро болову пойин карда медавиду њарсос мезад. Чанд 
духтари бешўй њам аз пушти ў медавиданд. Мардум без-
обита шуда, аз љой бархостанд. Касе овоз намебаровард. 
Дар сари њар кас њар хел гумон буд. 

«Аз њамон љо гўю мон. Ба таги бинии ман омада 
гуфтан шарт набудагист!»- мегуфт дар дил Наим. 

- Сафияро дард гирифтааст, - гуфт Бозор оњиста ба 
гўши Наим ва пас нафас рост кард.  
Духтарњо сахт ба њаяљон омада буданд. Чашмонашон 

бозї мекард. 
- Наход?! – тааљљуб намуд Наим. - Њоло барваќт- ку!? 

О, дина коѓази духтур овард! 
Бозор китф дарњам кашид: «Ман аз куљо медонам». 

Мардум аз Бозор ранљиданд... 
- Бозор!.. 
- Ин гапи мегуфтагї не, бачањо. Барои мардњо 

намешудагї гап, - гуфт Бозор ба мардњо ва гўш ба дањони 
Наим истод. Маслињати Наимро мунтазир буд. 

- Пас шумо кистед? 
- Ман Наиму ин Бозор! – гуфт Наим бо ситеза ва пас аз 

андаке таваќќуф оњанги гуфторашро мулоим кард. - Са-
фия касал, дарди кўдак дорад... 
Духтарњо шармида, рўяшонро бо лаби остин пўши-

данд. Мардњое, ки дар мўяшон сафедї дамида буд, даст 
ба гиребон бурданд. Љавонмардњо ба њамдигар нигари-
ста, тааљљуб карданд. 
Сафарбойи аз гапи дунё бехабар сари худро миёни 

дастњо гирифта мељунбонд: гўё онро вазн мекарду фањми-
дан мехост, ки чї арзише дорад он, то ба савдо бимона-
даш. Каллаи гови парвої барин буд сари ў. 

 
* * * 

Набї Абдуллоро дар Аспирингон њама дўст медоштанд, 
зеро њазлкаш буд. Гоњо худро ба содагї меандохт. Мардум-
ро хушњол мегардонд ва худ низ шодї мекард. Аљоиб ода-
ме! Фаќат дар назди Усто Усмон худро ба даст мегирифт: 
њазл намекард. Онњо њамсояњои дарбадевор набошанд њам, 
бо якдигар басо наздик буданд ва њамеша равуо доштанд. 

- Усто!- баланд мешуд бегоњињо овози Набї Абдулло. – 
Мењмон дорам, биё! 
Ба њама хонањо духтаронашро мефиристод барои хабар 

кардан. Касе агар ба мењмониаш меомад, нисфи дењаро ба 
хонаи худ таклиф мекард Набї Абдулло. Ин бегоњ касеро 
ба љуз ў- Усто Усмон ба хонааш нахонд. Домодаш, домоди 
«дўстдораш» аз роњи дур омада буд, вале ў нияти хабар 
кардани касеро надошт. Усто Усмону Хиёл ба хонаи ў 
рафтанд. Дар рўи кат домодаш нишаста буд. Духтараш- 
Хиробон дуртар аз шавњараш, дар лаби курпача, амонат 
менишаст. Набї Абдулло солњои пеш муаллим буд: номи 
худу номи падарашро аз њамон ваќт якљоя ба забон меги-
рифтанд. Ў дар андеша буд: 

- Ин падарќусурњо бо майли худ, дўст дошта, ба 
якдигар хонадор шуданд, – ў ба духтару домодаш ишора 
мекард.- Акнун бо њам носозанд... 

- Хайр чї? Њар бегоњ хона пур аз мардум. На рўз, на 
шаб осудагиро намебинам. Ёру љўрањои ў аз як армия кам 
нестанд. 

- Њой, агар ман медонистам, ки ту њамин гуна одам 
мешавї, њини дар синфи дувум хондан шушат варам кар-
да буд, табобатат намекардам, ки мемурдї! 
Духтарак бештар ошуфта шуд. Ошуфтањолии ў зоњирї 

буд. Ў дар дил механдид. 
- Аз дасти туву домодат худро дар кўл ѓарќ мекунам! – 

гуфт ў. 
- Валлоњ, ки кўл мехушкаду пахтаи мардум беоб мемо-

над. 
- Њељ гап не, дукаса бо оби дидаатон кўлро лабрез ме-

кунед. 
- Падарлаънат њамон касе, ки дар мурдаи ту як ќатра 

оби дида мерезад... 
- Ба Саллоњ пул медињам, ки бигиряд! 
- Дуо мекунам, ки пеш аз ту Худо љони ўро бигирад. 
- Аз худатон бохабар шавед. Эраљ дар умраш болои 

сари Шумо овоз намебарорад. Бењтараш, ба љони Саллоњ 
кордор нашавед. 
Саллоњ як марди њузарби девкорест, ки дуртар аз мага-

зин, дар назди фермаи мурѓ, хона дорад ва соњиби хулќи нек 
аст; дар љанозаи нафаре, ки писар надорад ё писараш овоз 
андохта наметавонад, ўро илтимос мекунанд, ки овоз андо-
заду бигиряд. Ў аз тањти дил хоњиши онњоро ба љо меорад. 
Хулќу атвори неке дорад. Нисфи мардуми Аспирингон ба 
хидмати ў эњтиёљ доранд. Ниёзмандон ўро басо эњтиром 
мекунанд. Аљаб одами хубест, Саллоњ! 

- Хеста равам? 
- Чї кори хубе мекунї. Домод, ту бишин! 
- Домодат ба худат насиб кунад! 
- Ба домодам худам арўси дигаре меёбам... 
Ин њама суханњо љиддї гуфта мешуданд, касе наме-

хандид. Набї Абдулло њамин тариќа ба духтараш ме-

фањмонд, ки ба њимояи ў њељ умеде набандад. Њар чизе дар 
оилаи љавон сар занад, бе дахолати ў бояд њал шавад. Ў њељ 
наметавонад, ки тарафи якеро бигираду тарафи дигариро 
не. Њарду низ барои ў фарзанд њастанд. Ва боз онњо 
якдигарро дўст дошта гирифтаанд. Аз њама ќозии зўр баро-
яшон бояд дили худашон бошад. «Дил ки гарм бошад, ин 
гуна хунукињои яклањзагї ба он таъсире намекунанд,»- 
меандешид ў ва њама ин носозиву ихтилофњои ногузири ои-
лаи љавонро бо њазлњои худ барњам мезад. Ин дафъа, чун 
дид, ки шўхї аз њад мегузарад, мавзўи гапро дигар карданї 
шуд, вале нохост бузе ба њавлї даромад. Бузи сиёњ риши 
дарозе дошту фукаш сафед буд. 

- Ин бузи кист?- пурсид Набї Абдулло аз њамсараш. 
- Намедонам,- гуфт кампир. 
- Эраљ, зада барор! Аз хонаи Хиёлино дуртар бар, ки 

дигар барнагардад,- нидо кард Набї Абдулло ва ба тара-
фи Усто Усмон гашту идома дод.- Се бор шуд, ки ин бузи 
падарлаънат ба њавлии мо медарояд. Аз бузи худамон то 
њол дараке нест. Онеш, буз канї?! Аз ин духтару домодат 
њамин ќадар нафъ мебинем. Њушамон ба инњо на буз ба 
хотирамон мерасаду на хар!.. 

- Бурдам, ба кўчаи калон баровардам,- гуфт Эраљ аз 
дари њавлї даромада. Ў ба кат наздик мешуд, ки сари буз 
аз дарвоза намоён гашт. 

- Боз омад- ку?- пурсид Анварбї. 
- Бузи кист, кампир?!- боз пурсид Набї Абдулло. 
- Намедонам,- љавоб дод кампири ошуфта. 
Буз ба сўи кат меомад. Чашмашро аз пучоќи тарбуз 

намеканд. 
- Мон, Эраљ, наљунб. Бинем- ку, бузи кї бошад?- Ан-

варбї хандид. 
- Чї механдї, чундук! 
- Ота, ин бузи худамон аст. 
- Не-е-е! Фукаш сафед набуд- ку? 
Хандаи кўдакон дар пушти дарвоза баланд шуд. Баъд 

кулоњи коѓазини ранголуде ба даруни њавлї- назди кат 
афтиду овози Анвар баромад, ки касеро барои кулоњ 
коњиш мекард; ранги кулоњи коѓазин ба ранги фуки буз 

монанд буд. Акнун Набї Абдулло чї будани гапро пай 
бурд. 

- Њо, Анвари љувонахуке! Илоњим, ба як мактабе да-
рої, ки чашмат аз китобу дастат аз дафтар дур нашавад! 
Илоњї, мисли њамин буз риш барорї, ту беимон! Илоњї… 

- Амаки Набї, дуои бад накунед, ман њељ гуноње надо-
рам. Бузатон бетаълим аст, ўро тарбия кунед; фањмонед, 
ки дар охири рўзи кор ман асабї мешавам. Бегоњї ба ман 
наздик нашавад. Охир, худатон њам наздам меомадед, 
ришатонро ранг мекардам… 

- Ње, Илоњї, духтардор шавию духтару домодат њар 
рўз љанљоли хонаро бардошта, ба сарат биёранд, худатро 
набинї! 
Ў дигар дуою дабара накард. Аз дунболи буз давид. Аз 

шикамаш мањкам дошт. Фукашро таги каш гирифт. Фар-
муд, ки обу собун биёранд. Бо оби хунук риши бузро ме-
шуст, собун мезад. Тар менамуду собун мезад, мешуст! 
Мешусту гоњ- гоње силї мезад ва мегуфт: 

- Духтарат, ки бо домод носоз омад, риши бузат сафед 
мешудааст! 
Кампир намедонист, ки ин гапро шавњараш барои кї 

мегўяд; чун њарваќта, бањри хона барои ханда ё барои ў 
мегўяд. Ба њар эњтимол ў суханони Набї Абдуллоро ба худ 
ќабул кард. 
Шаб кўдакон дар хонањои худ пеши калонњо як ба як 

њама «испектакл»- и нави Набї Абдуллоро наќл карданд 
ва суханони ўро нуќта ба нуќта такрор намуданд. 
Аз ин рўз ба баъд њар касеро, ки миёни духтару домо-

даш мўйе мегузашт, «риши бузаш сафед шудааст» 
мегуфтанд. Мардуми Аспирингон аљаб одатњо доранд!..  

  
АНЉОМ 

 
Хиёл љўрањои хуб дорад. Бо онњо ваќташ хуш мегузарад. 

Пахтачинї њам сабук мешавад, дар хандаву шўхињои љўра-
ањо дарди миён њам фаромўш мегардад, вале Хиёл... Бештар 
Хиёл ба Сиолковский майл дорад: вай ба дигарон њељ мо-
нанд нест. Шўхї намекунад, кам механдад, аз њама љўрањо 

сустњаракат аст, њарчанд дар ваќти пањлуи њам љўяк до-
штаншон аз Бозор танбењ мешунаванд. Онњо нафаќат дарди 
миён, гохо пахтачиниро низ фаромўш мекунанд. Аз суњбати 
њамдигар то њол нагурехтаанд. 
Сиолковский аљоиб одам аст: аслан номи ў Сиолковский 

нест, ў њамон Ањмад – писари Ањтам аст, ки бо муаллими 
адабиёт мунозира карду пас ин номро аз ў гирифт. 
Самовари Сафаралї мељўшид, дудаш борик буд ва ду-

ру дароз боло мебаромаду бо ранги кабуди осмон дар-
меомехт. Нисфирўзї буд. Халтањои нимхолии пахта дар 
таги сару пањлуи мўйсафедону љавонон маљаќ шуда мехо-
биданд, фарши чўбини шипанг салќин буд. Мардум фа-
роѓат доштанд. Бедњои азим шипанги хурдакаки чўбинро 
дар љигари худ аз офтоб панањ мекарданд. 

- Мардум, ман дигар ба замин намедароям! – эълон 
кард муаллими адабиёт. 

- Ба кадом замин намедароед? – пурсид Бозор. 
- Ба њељ кадом, имрўз кифоя, дигар намечинам. 
- Муаллим, ин љо то бегоњ аз замин намебароянд. Пах-

тачинї тамом ки шуд, дар осмон гардед њам, замин хафа 
намешавад. 
Муаллим ошуфта шуд. Њарчанд љиддї сухан гуфта буд, 

њељ намехост, ки мардум онро љиддї ќабул кунанд. 
- Андаке сабр кунем, тасфи њаво шиканад,- гуфт 

Аъзам- физик.- Њозир бароем, ба Худо, нотоб мешавем. 
- Мана, гўшти табаќ нарасад, бањузур аз сони Аъзам 

бурида хўрдан мумкин, намаку уксус њам лозим намеша-
вад. Худ дар араќ тар аст. 

- Ба гигиена риоя кунед!- хитоб намуд Ардашер ва та-
рафи Самад айёрона чашмак зад.  
Банохост касе бинї афшонад ё сулфад, рўяш турш ва 

дилаш бељо мешуду ваќти нисфирўзї аз он бадбахт дур-
тар менишаст. 
Ѓуломи Девчашма тарафи муаллимон сахт нигоњ карду 

гуфт: 
- Муаллимони муњтарам! Бо нўги ќалам нон хўрда, би-

сёр нозук шудаед. Як- ду рўз љабинатон ба кулўхи тафсон 
расад, боке не. Мо як умр дар зери њамин офтоб будем. 

- Моро- ку муфтхўр гуфтанї нестед, Ѓулом!?- ба шўр 
омад муаллим Саиди Рустам. 

- Кори шумо маълум. То њол аз дењаи мо як одами ду-
руст набаромадааст...- гуфт Ѓуломи девчашма. 

- Ана њамин хел кор мекунем. Бачањоро аз дарс монон-
да, аз сањар то бегоњ дар таги офтоб нигоњ медорем, 
равѓани сарашон дар офтоб ки хушкид, баъд мегўем, ки 
аз дењаи мо одами дурусте набаромадааст. Њаргиз наме-
барояд! 

- Программа мемонад, ваќт камї мекунад, бачањо 
таълими дуруст намегиранд. 
Шайхи ѓунуда бедор буд. Ў ќариб њазорсола бошад њам, 

баробари бори нахуст диданаш мегўї, ки акнун ба 63 даро-
мадааст; бо мардуми Аспирингон 964 сол аст, зиндагї до-
рад. Дар Боло буданд, бо онњо буд. Поён омаданд, њам-
роњашон Поён фуромад. Ба сањро бароянд, ба сањро меба-
рояд. Дар тўю азо бо онњост. Њарчанд ки фартуту нимљон 
аст, њоло њам чашми бино ва забони гўё дорад, овозаш хеле 
гирифтааст, ќариб ношунаво, вале ўро, паст њам бошад, 
мешунаванд. Аз ў њељ чиз намепурсанд; худаш меояд. Ша-
рик мешавад. Мардум иштироки ўро, будани ўро ин 
лањзањо табиї медонанд. Аз ў маслињат намепурсанд, худаш 
ваќтњои ночориву ноилољии одамон– маргу беморие, ки дар 
табобатхонањо ба ў даво намеёбанд, шаби арўсї, ваќти ма-
росими никоњ, номаълум хозир мешавад; одамон беихтиёр 
ба иродаи ў гирифтор мешаванд. Албатта, муваќќатї, пас 
аз гузаштани ин лањзањо боз ўро фаромўш мекунанд. Бо ў 
дар тўли ин њазор сол унс гирифта наметавонистанд. 
Мегўяд, ки ин њама аз бегонагист. Ин сарзамин ватани ке-
линаш мебошад. Зодгоњи ў дар сарзаминест миёни нимља-
зираи Арабистон. Ў чанд китоби куњнае дораду онњоро до-
им бо худ мегардонад ва, ба ќавли мардум, агар содаеро 
ёбад, барои ў чанд сатреро аз он китоб мехонад. 
Солњои бистум ўро гўронда буданд. Дами бењушии ўро 

марг-њалокати ў донистаанду нимзиндаву нимммурда ба 
хокаш супурданд. Баъд гўё фаромўшаш карда бошанд, 
номашро намегирифтанд. Ин њамагї чанд рўз давом кард. 
Ў аз поя љон гирифт. Нисфишабї аз гўр баромад. Ним-

мурдаву нимзинда дар миёни мардум пайдо шуд. Аќли њељ 
кас намегирифт, ки чаро ин тавр шуд? Фаромўш карда бу-
данд, ки љони банда дар эътиќод ба Холиќ аст ва дар са-
доќат ба номи Ў.  
Одами мешудагї– мешавад. Гапњои бењуда. Пештар њам 

кор мекарданд. Мехонданд. Њафтяк мефуроварданд, њо-
физхон мешуданд, ба фањми Бедил мерасиданд. Ку, њозир 
бифањманд!? «Дилам аз ѓусса танг омад, ки чашми мўр пе-
ши ў, Бувад бањре, ки дар љайби њубобаш осмон гунљад», ё 
«Ин чї шўрест, ки дар даври ќамар мебинам, Њама офоќ 
пур аз фитнаву шар мебинам»- ро худатон намефањмед, аз 
шогирдонатон чї гила? 

- Мефањмем, амак,- гуфт Валї. – Ин љо домулло Бедил 
санъати иѓроќу ѓулувро истифода бурдааст. 

- Њазрати Бедил!- хитоб намуд мулло Нахуд 
- Хуб, Њазрати Бедил!- розї шуд Валї ва њељ гапи ба нўги 

забон расидаашро шунавонда натавонист.- Он кас њазрат 
њам бошанд, иѓроќу ѓулувро бењуда истифода кардаанд. 

- Ба Њазрати Бедил шак набиёр, ки забонат месўзад, 
мањмадоно! Ана, шогирдонатонро бину хулоса кун. 
«Иѓроќу ѓулув, иѓроќу ѓулув!» 

- Он чи ки аз аќл берун аст... 
- Фармудаи Њазрати Бедил аз аќл берун нест, фаќат 

аќли мо ба идроки сухани ў намерасад. Гузаштањо ме-
фањмиданд! 

- Мо њам мефањмем, њатто тасаввур карда метавонем. 
Пешиниён њарчанд мегуфтанд, ки тасаввурнопазир аст, – 
гуфт Ањмад, ваќте ки дид одамон љиддан ба бањс дарома-
данд. 

- Мардуми имрўз ба фањми Њазрати Бедил намера-
санд!- -аз нав ба шўр омад мулло Нахуд. 

- Баръакс, имрўз Бедил бештар мафњум аст. 
Нимаи рўзи Аспирангон. Офтоб, офтоб, офтоб... За-

мину осмон хонаи офтоб буд. Замин мисли тоба тафсон 
буд, њама махлуќи рўи замин сар ба таги бутта мекаши-
данд. Худро ба даруни об мепартофтанд ё ба сояи да-
рахтони тунукбарг мегирифтанд. Аз назди шипанг оби 
лойолуде мегузашт, ки њам духтарон по ба вай андохта 

менишастанд ва њам шамолаки камќуввате низ аз он 
бармехост. 

- Барои фањмидани, аќаллан, њамин байти Бедил аз 
кайњон ба замин нигоњ кардан даркор. 

- Дуруст!- гуфт Мулло Нахуд.- Ин байт, хоњед- нахоњед, 
шуморо мебардорад. Њавої мекунад, савдої... 

- Њељ гап не, ман ваќти хондани ин байти Бедил бутта-
еро сахт медорам, – гуфт Гули обдањан. 

- Ман исбот мекунам,– гуфт Ањмад.– Ваќте ки ин 
байтњоро мехонед, мебинед, ки чашмандозу назаргоњи 
муќаррарии инсонї ќудрати тасаввури онро надорад. 
Дарњол мешиканад. 

- Танњо назари Илоњї метавонад онро бубинад,- тоќат 
накарда гуфт мулло Нахуд.- Аз худ, аз замин баланд шу-
дан даркор. 

- Чї ќадар? – пурсид тамасхуромез Бозор. 
- Агар мањз њамин лозим бошад, њисоб мекунем, вале 

донањои чути шумо барои њалли он бењад кам аст. 
- Роњашро гўй, худамон њал мекунем. 
- Хуб. «Дилам аз ѓусса танг омад: чашми мўр пеши ў мо-

нанди бањрест, ки дар љайби њубобаш осмон меѓунљад. 
Чашми мўрча, љайби њубоб, бањр, осмон- инњо барои аќли 
одї тасаввурпазиранд. Барои осонии кор мо инњоро шар-
тан бузургињо мехонем, бузургињои математикї: чашми 
мўрча, бузургии дараљаи як, љайби њубоб, бузургии дараљаи 
ду, бањр, бузургии дараљаи се, осмон, бузургии дараљаи чор. 
Чашми мўрча пеши дил чу бањрест, чунин бањрест... чунин 
бањрест, ки дар љайби њубобаш осмон меѓунљад. Дил ин љо 
бузургии асосиву мустаќили ќиёсшаванда, чашм бузургии 
дувуми ќиёскунанда, њар ду мутаносиби чапанд, вале пеш аз 
ќиёси њар ду бузургии дувуми ќиёскунанда худ низ ќиёс ме-
талабад. Ин бузургињо нисбат ба њам мутаносиби ростанд 
ва дар якљоягї бо бузургии асосї- дил мутаносиби чапанд. 
Роњи аз њама осони њисоби ин бузургињо чен кардани яке 

аз дараљањои бузургии дувум аст. Масалан, осмон. Аз уфуќ 
то уфуќ муќаррар кардем; акнун њубоберо, ки љайбаш ба-
робари осмон аст, ёфтем, пас бањре (уќёнус)- еро, ки чунин 
њубобњо дорад. Дар он бањр чї ќадар њубоб аст: сад њазор, 

миллион? Њамаи инро ёфтед. Њисоб мекунед: чанд трилли-
он километр баланд баромадан лозим, ки барои ба чашми 
одї дидани ин масоњати дар роњи ифодаёфта имконият 
дињад. Бовар кунондем, ки ин масоњат аз масоњати замин 
чандин њазор баробар зиёд аст. Пешакї гуфта метавонам: 
баробари офтоб баромадан даркор, аз назди офтоб ин ма-
соњатро бо нигоњатон фаро гирифта метавонеду халос. 

- Пас Бедил месўзонад? – пурсид касе. 
- Њоло имконияти ба офтоб баромадан надорем. Њаро-

рати он бењад баланд аст. Оњану одамро месўзонад. 
- Ба мисли Аспирингони мо будааст. 
- Ба офтоб фаќат аспирингониён мерафтаанд- да,- гуфт 

Валї. 
- Кї бекор аст, ки ба он љо меравад? 
- Гули шабнамзада, – гуфт Њабиби Њангї. 
- Канї ваќт? – гуфт Гули шабнамзада. 
- Ваќт бисёр, њавсала кам, – гуфт Њабиби Њангї.- Ме-

рафтї, наѓз буд. Шояд оби дањонат њамон љо хушк 
мешуд. 

- Хайр, муноќиша накунед. Аз Бозор- ака илтимос ме-
кунем,- гуфт Њабиби Њангї.- Як- ду рўз љавоб медињанд. 

- Ман намедонам. Ин корњоро худи бригадир њал ме-
кунад,- гуфт асабиёна Бозор.  
Бригадир дар ин наздикињо набуд. 
- Худат намеравї?- пурсид Валї аз Њабиби Њангї. 
- Ба рафтан- ку, меравам, пахтаро кї мечинад? 
- Гули шабнамзада.Ў пахтачин аст- ку? 
- Агар каси дигар мебуд, њам ба љои худам, њам ба љои 

вай пахта мечидам, ки то ба офтоб равад. Њабиби Њанги-
ро замин базўр мебардораду боз шон бо њамин чирки ба-
дану дили сиёњаш ба офтоб мерафтааст. Њамин офтоб бе 
касофати ў монда буд,- гуфт Гули шабнамзада.- Одамеро 
фиристед, ки дар офтоб доѓ намонад. 

- Бовар кун, Њабиби Њангї аз он љо тифл барин мефу-
рояд. Сафеду пок. Охир дег сиёњу чиркин шавад, равѓан 
мерезанду миёни кураи оташ меандозанд. 

- Не, одами доѓдору сиёњдил аз сари худ баланд баро-
мада наметавонад. 

- Бозор чї хел? 
- Чашмаш доѓ дорад, чї гуна пойинро муоина мекунад? 
- Як пурсед- чи? 
- Акаи Бозор! 
- Ааа... 
- Камакак боло баромадан даркор. 
- Не, маро љоям соз аст. Аз ин баландтар баромада 

наметавонам. Он љо бригадир аст, метарсам. 
- Хуб 
- Бригадир намерафта бошад? Камкор аст. 
- Меравад, вай баландиро дўст медорад, вале ба офтоб 

рафтани ў бењуда аст: ба замин нигоњ намекунад. 
- Ана худашон омаданд! 
Наим аспи пойгањ барин њарсос зада меомад. Таги ка-

шу куртааш шўра баста буд. Араќ аз сару рўяш мешорид. 
- Наим- ака, ба офтоб рафтан даркор. Ягон каса љавоб 

дињед,- мурољиат кард Валї ба бригадир. 
- Не, љавоб нест. Њозир кўдакњоро аз гањвора гирифта, 

ба пахта сар медињаму... Не, љавоб нест!- нињеб кард На-
им ва аз онњо гузашта рафт, то бори дигар онњо аз ў 
љавоб напурсанд. «Ана, пахтачинї ки тамом шуд, ду моњи 
тамом бекор мемонанд; дар ин ду моњ ба куљое ки раванд, 
рафтан гиранд: ба осмон мераванд, ба оф-то-б.» - Чї, чї? 
Ой, говсавор, чї гуфтї!? Ба куљо рафтанї!? 

- Ба офтоб. Ањмад гуфт, ки аз њамон љо ба замин нигоњ 
кунем, то аз бањри бекарони хаёлоти Бедил огањ бигардем... 
Ањмад- писари Ањтам пеши дањани ўро гирифт: 
- Њељ ба офтоб рафтан лозим не, мардум агар нуќта ба 

нуќта њисоб карда бароянд, масофае њосил мешавад, ки аз 
офтоб болотар меравад. 

- Бидъат! Аз офтоб болотар маъвои Илоњї аст. Не, 
намемонам! Ба он љо расидани пойи бандагон манъу но-
мумкин аст!- фарёд кашид Мулло Нахуд. 

- Мамнўъгоњ Бешаи палангон барин- ку!- гуфт Валї. 
Вале Мулло Нахуд аллакай дар рўи хок меѓелиду поча 

мезад; салла ба гардан печида, кафк аз дањон сар медод. 
Ким- кињо ўро ба замин бардошта шинонданд. Кафки гир-
ди дањонашро пок намуданд. Ў базўр нафас мегирифт. 

Мулло Нахуд ба илми имрўза, ба љавонони сањро њазору 
як нафрин мехонд ва боз дар айни хол аз нафрати худ ме-
тарсид. Мабодо дуои бади ў ба худаш баргардад. «Онњо 
одамони одї не,- меандешид ў.- Модоме ки фикри онњо аз 
назаргоњи Илоњї мегузарад, масофаи замину офтобро сан-
тиметр ба сантиметр аниќ карданианд ва боз даъвои ислоњи 
онро мекунанд, дар ќатори бузургон мебошанд.» Вай бо 
онњо мунозира карда наметавонад, пир асту камќувват. 
Шояд аз бузургии хаёлоти кайњонии Бедил бехуд гашт? Ё аз 
тарси он ки бо њисоб ин кўдакон макони Илоњиро меёбанд?  

- Ба офтоб ё аз он баландтар баромадани мо, ба хотири 
идроки як байти Бедил, нолозим аст. Агар фаќат барои 
њамин бошад, аз тарафи мо дар њаќќи Бедил номардии 
калонест; мо бояд аз замин истода, хаёлоти кайњонии Бе-
дилро бифањмем. Ваќте ки мо байтро мехонем, он њастии 
моро барои парвози эњсоси баланду бузурге омода меку-
над. Муњиммаш њамин аст. 
Наим саркор, ки ба назди онњо омада буд ва ба суха-

нони ваљњмонанди Ањмад гўш медод, аз Ањмад пурсид: 
- Эй, Ањмад, бачаи кї мешавї?  
- Бачаи Ањтам. 
- Ања- а, Ањтама писараш? Њамоне, ки таъриф карда ме-

гаштанша- а? Аљаб хубе, аљаб хубе! «Ба офтоб баромадан 
лозим нест,»- гуфтї? Барои чї? Лозим аст. Ман мехоњам ба 
офтоб бароям. Агар доно бошї, њисоб кун, барор, ман ме-
бароям. Њозир ту аз пахтачинї озод. Њисоб кун, њисоб кун! 

- Коѓазу ќалам намерасад, – гуфт Ањмад. 
- Дар замин навис, замин калон аст. Њамаи навиштањо-

ятро мебарад. 
- Хуб шудаст. 
- Дигарон хезед! Бозор, мардума хезон, пахта месўзад.  
Ањмад аввал пиндошт, ки Наим мисли пешина худро 

содаву уволак ангошта, жожхої мекунад, то дар коре 
ѓайри одати мардум ўро ба даст афтонаду дар пеши ода-
мон масхарааш намояд. Ният дошт, ки агар бори дувум 
аз ў чунин муомиларо бубинад, бо сухани дуруште посу-
хаш бигўяд. Ў акнун кўдак нест- ку!? 

- Ањмад, чї истодаї? Сар кун! 

- Одамњо аз шипанг бароянд, баъд њисоб мекунем, – ў 
сухани дуруште нагуфт. Натавонист. 

- Бозор, хезон мардума! – амр дод Наим 
Калонњо аз љояшон бархестанд. Дасту пояшон тахта 

барин буд, ќату рост намешуд. Онњо ба мисли робот рў- 
рўи фарш по монда, аз шипанг дур шуданд. Муаллимон 
андаке њаял намуданд. Љавонону наврасон пеш гуза-
штанд: аљаб шўху бебок буданд онњо: бо либос худро да-
руни оби лойолуд афканданд. Куртањо дар бадани онњо 
мехушканд, шах мешаванду метафсанд. 
Ањмад худро ба об назад Кулўхеро гирифту рўи фарш 

раќамњоро сабт кардан хост. Нашуд. Фаршро ранг намо-
лида буданд. Тахтањо њамранги кулўх буданд: хокосову 
гардолуд.  
Ў чўбакеро гирифту ба навиштан сар кард. 
Баъде, ки мардум дар миёни замин пароканда шуданд 

ва касеро бо касе кор намонд, мулло Нахуд ба назди 
Ањмад омада, насињаташ кард: 

- Аз офтоб он тараф нагузар, писар! Дуои неки мани 
пирро бигир. 
Ањмад мўйсафедро наранљонд. Ваъда дод, ки љойи 

аниќи назаргоњи Илоњиро касе аз ў нахоњад шунид. 
Ваќте ки офтоб сарнишеб шуд, Ањмад дар сари замини 

пахта буд: овози бачањо њам ба гўши ў намерасид. Сари ў 
дар банди раќамњо буду дунёро фаромўш карда. 
Ќасос! Барои кї? 
Барои оромиву осоиши нафс ду каси дар гардишњои 

рўзгор рў ба њам омада талош мекунанд. Инро барои 
чашми мардум анљом медињанд. Барои он мекунанд, ки 
ба маломати ботинии мардум гирифтор нашаванд. Оё 
мардум њамчунинанд, ки ў мепиндорад? Сухане барои 
таскини нафси тањќирдидаи онњо мегўянду дар дил бечо-
раву њаќирашон мепиндоранд. Магар барои мардум бе-
чораву њаќиранд? 

 
* * * 

- Чанд сўм гирифтї? 
- Чордањ сўм. 

- Мана, боз панљоњ сўми дигар, бигиру баромада бирав. 
- Куљо равам? 
- Куљое хоњї. 
- Барои чї?  
- Гўё намедонї? 
- Хайр, чї гуноњ кардам? 
- Обрў гирифтем, писарам. 
Модар хомўш буд; на љониби писар менигарист, на 

љониби њамсараш. Хиёл ашк ба њам намерехт. Хомўшии 
модар фоли нек буд. «Онњо ягон маслињате кардаанд, ин 
ќадар дилпур аст,»- аз фикр гузаронид Хиёл ва ба хонаи хоб 
гузашт. 
Дер гоњ хоб карда натавонист. Чашмонаш боз буданд. 

Баъд, субњидам, хобаш омад. Хоби гароне буд: 
Торикии сип- сиёњ нури моњи пурраро макида гирифта-

аст. Онњо, ду нафар, дар либоси сафед ба истиќболи њам-
дигар мебароянд. Остинњо ба сурати боли кабўтаранд. До-
мани пироњани сафеди зебо дароз асту дар рўи замин њари-
ри тунуки сафед тарки бадани сафедаш менамояд. Онњо ба 
њам наздик мешаванд. Дасти њамдигар мегиранд. 

- О, кабўтари сафед, – мегўяд Хиёл. 
- О, кабўтари сафед,- мегўяд Сабо. 
- Майли куљо дорї?- мепурсад Хиёл. 
- Майли осмон,- мегўяд Сабо. 
- Дасти маро бигир,- мегўяд Хиёл. 
- Паридем!- мегўяд Сабо. 
Даст ба даст мешаванд ва сўи осмон парвоз мекунанд. 
Аз осмон ба замин назар меафкананд: аспи сурхи бу-

зург плуги сафедеро дар замини сиёњ мекашад; ёлу думаш 
овезон, аз бадани сафедаш кафки сафед мерезад, аз пара-
ки бинияш дуд мебарояд, чашмонаш пеши пояшро рав-
шан мекунанд Позањои плуг тафсида сурх шудаанд. Аз 
думи плуг хатти сафеде менамояд, ки охир надорад. Онњо 
паст мефуроянд ва ба нўги плуг менишинанд. Позањо аз 
њад чуќур ба замин мехаланд; он сафедињо устухони за-
минанд. Позањо чанд ќабати заминро чаппа мегардонанд. 
Онњо дар ќабати замин љуфти кабўтаронро мебинанд, ки 
даст ба даст хобидаанд, љуфтеро њалќа ба гардан аст, 

љуфтеро пой дар занљир аст, љуфтеро тири пайкон аз ди-
лашон гузашта, љуфтеро бо санг зада куштаанду љуфтеро 
пой дар гил мондааст. Хиёл аз лигоми асп кашид. Асп ис-
тод. О, падарќусуре, меистодааст! Пас позањои плугро бо 
азобе тоб дод. Аз њама ќабатњои замин берун кашид. Ва 
дар ќабати охирини замин монд. Поза як ваљаб дар замин 
буд. Асп аз нав ќадам зад. Хиёл дар сари плуг менишаст. 
Сабо кадом як тухмиеро мекошт. Тухмињо дарњол неш 
мезаданд, муѓча мебароварданд. Муѓчањо ѓунча мешу-
данд. Ѓунчањо мешукуфтанд. Акнун гулњои суп- сурх, ќа-
тори офтобпарастњо барин, аз думи плуг кашол ме-
ёфтанд. Писарону духтарони љомасафед сўи гулњо меда-
виданд. 
Аслан кабўтарон ба дили гулњо нўл мезаданд. Хандаи 

гулњо ва ќум-ќуми кабўтарон аспи сурхро меронанд. Ў ба 
сўи осмон бол мезанад.  
Хиёлу Сабо ба замин, ба гулњои сафед болафшон ви-

доъ мегўянд. 

АЗ САРГУЗАШТЊОИ ЊИДОЯТ 
Ќиссаи нотамом 

 
Тањоратхонаи эшон дар болои љўйбор љойгир буд. Ў 

панљ ваќт ба он љо медаромад. 
Њидоят ва Љамшед дар поён, дар њамин зери тут, ниша-

ста буданд. Аз бекорї гаранг, хаста; чи ќадаре ба њам нигоњ 
кунанд, чи ќадар гапњое бизананд, њамаро гуфтаанд, дигар 
гапи нав намондааст. Коре барои худ бояд пайдо кунанд. 
Камонѓулак дар пеши пояшон, сангњо дар халтаи бари ка-
марашон. Љамшед ду- се ќурут дар киса дорад. Њидоят чи-
зеро аз хона гирифта натавонист, андаке аз хоб дер бедор 
шуд. Модараш аллакай говдўширо тамом карда буд. Даст 
аз синаи гов канда буд ва аз молхонаи пањлуи дарвоза ме-
баромад. Њидоят ба сараш кўрпа кашид. Либосашро зери 
кўрпа мепўшид. Ба њазор эњтиёт, вале аз чашми модараш 
љунбуљули ў дар зери кўрпа пинњон намонда буд. 

- Чї дард дорї, мембурї!- пурсид аз ў модараш. 
Барои кори динарўзааш њоло љазо нагирифта буд. Шаб 

торик шудан баъд ба хона даромад. Дар шаб, дар торикї 
намезаданд. «Шаб задан сиёњї дорад,»- гўён ўро намеза-
данд. Акнун ваќти љазо расида буд. Ў лањзае бењаракат 
монд. «Мезада бошад ё не? Мегурезам. Ё дер шуда 
бошад?» Ў дар таги кўрпа метапид. 
Оњиста аз таги кўрпа нигоњ кард. Модараш лањзае хомўш 

шуда буд. «Ња, ширро ба чахт меовезад. Дар таги равзана, 
дар поёни сутун, химча дорад.» Њидоят хесту гурехт. Кур-
таашро аз болои сараш гирифта тавонисту халос. Ѓўлак дар 
шохи зардолу буд, зардолу дар пеши дарвоза. Ў ѓўлакро ги-
рифт ва башаст, мисли оњў, аз дарвозаи боз парид. Њо, ак-
нун гушнагї њам оњиста- оњиста аз шикамаш ба пойњо ме-
фуромад. Њолї, як дам пас, ба шикори парандањо мебаро-
янд, ки дами дигар ќасосашонро аз эшон бигиранд. Баъди 
чанд лањза эшон ба тањоратхона медарояд. Аз обмўрии бе-
хи девор нигоњ мекарданд. Эшон сулфакунон аз хона баро-
мад. Футааш дар сари шонааш, бе салла, бе љома буд, кур-

таи дарози сони сафед то ба болои зонувонаш мефаромад. 
Рафту банди эзорашро кушод. Ва хам шуду сари по дар ла-
би љўйбор нишаст. Дасташро, дасти чапашро, ба об бурд, 
як каф об гирифту ба байни пойњояш зад. Њидоят кулўлаи 
чормаѓзро дар чиллаи камонѓулак љой кард. Мўрї ба ќадре 
кушода буд, ки њама амали эшонро бањузур ба мушоњида 
гирифтан мумкин буд. Њидоят х.. и эшонро ба нишон ги-
рифт ва зењи камонѓулакро кашид. Тир рост дар адли х.. и 
эшон зад ва эшон «воњ!» гуфту саракї дар даруни љўйбор 
афтод. Њидояту Љамшед гурехтанд. 
Зани эшон гарду рўи суфаро меруфт. Ногањон дид, ки об 

аз тањоратхона сўйи хона медавад. «Кадом љувонимарг об-
ро ламба андохтааст!»- гўён ба тарафи тањоратхона рафт. 
Рафту шах шуд. Дигар аз дари тањоратхона на пас ме-

рафту на пеш. Эшон дар тањоратхона ба шикам дар љўй-
бор хобида буд. 
Об ламба хўрда, аз лаби љўйбор медавид ба тарафи 

њавлї. Эшон паст- паст нолиш мекард. 
Зани эшон мардакашро базўр аз љўйбор баровард. 
 
- Дар таги шонаи писарам як хоккуши хушк бикашед, 

нам нагирад, – мегуфт модари Халќуллоњ, ваќте ки ўро аз 
дарвоза мебароварданд. 
Ў аз дилсўзии одамон метарсид. Аз ин рў, пеши одаме аз 

як лањзаи кўтоњ ё бештар намеистод, саломуалайк мекарду 
мегузашт. Бештари одамон ваќти таъзия хомўшанд; хо-
мўшї дар ваќти њодисаи нохўш хубтарин дилтињї аст. Њама 
гуна сухан дар ин лањзањо дурушту ночаспон ва сахту ѓашо-
вар менамоянд. Ё даст ба дасти азодор медињанд, агар шах-
си хеле наздик бошаду аз роњи дур омада, ўро ба оѓўш 
мегирад ва ба оњистаги даст ба шонањояш мемонад; бешта-
ри бештар даст ба сари шонаи одами азодор менињанд. 

«Дилатон танг нашавад» ё «Дилатон ганда нашавад» 
мегўянд мардуми шимол. Ин њам бад нест, вале барои со-
кинони ќисми љанубии Тољикистон ин гуна гуфтани таъзия 
ва изњори эњсоси худ аз љињати ин воќеа чандон ќабул 
нашудааст. Хомўшї афзалтар аз њама гапњои ќолабї аст. 
Занњо гапи дигаранд. Онњо рўйи мурда овоз меандозанд. 

Ва мањзи ин ки аз дар медароянд ва чашмашон ба соњиби 
мурда бармехўрад, овоз меандозанд ва навња мекунанд. Хе-
ле аљиб аст, ки њар кадоме дардњои худро, мурдањои худро, 
агар хоњараш буд ё бародараш, ё модараш, ё барои кадом 
каси дигаре аз наздиконаш, ёд мекунанд, сифатњои ўро як- 
як тавсиф месозанд ва ин бо навбат мешавад. Касе дар миё-
ни навњаи дигаре марсияи хешовандони худро шурўъ наме-
кунад. Сари овози њамдигарро мегиранд ва гиря идома ме-
ёбад. Шахси дигаре ба мањзи ин ки навњаи њамроњаш ба по-
ён расид, аз ѓаму дарди худ навња оѓоз мекунад. Дар як мур-
дахона аз аксари шахсоне, ки аз ин дунё рафтаанд, аз дарду 
алами наздикони ў, аз мушкилоте, ки баъди гузаштани ў 
дар он авлод ё оила ба вуљуд омадааст, хабардор мешавї. 

«Ту рафтиву надидї, ки фарзандонат чи одамони хубу 
бадавлат шуданд, ѓамашонро мехўрдї, зиќ мешудиву фикр 
мекардї, ки чї одамоне мешуда бошанд»! Ё ки мегўянд: «Ту 
будї, ки мо дар ин хона обрў доштем, ту рафтиву мо хор 
шудем! На духтар пешам меояд, на писар парвои ма дорад, 
на касе ба дарамон меояд, на касе аз њоламон мепурсад! Ту 
будї, хона пуродам буд, пойи одамї аз хоку дарамон канда 
набуд! Мегуфтам, ки мардаки љўрабоз дорам, на шаб ором 
дорам, на рўз, на дар хоб осудаам, на дар бедорї! Ку дигар 
ў хандањот, ку дигар ў шўхињот, ку дигар ў љўрањот, ку ди-
гар ў хонаи серодами пурмењмони як мудом чароѓи гирён 
доштаамон! Хонаме, хонаме, хонаме, хонам!» 
Ин овози кампири Сайлї буд; овози ў нарм буд. Гови 

пир овози ўро мешинохт; овози ў ба гови пир шинос буд. 
Шомгоњон ба хонаи онњо медаромад. Эњ, имрўз ўро ба 
пода сар надоданд. Фаромўш карда бошандаш, ѓами ка-
лон. Не! Не! Фаромўши куљо? Ин љо агар соњиби хона 
фаромўшат кунад њам, њамсоя ба ёдаш мерасонад. Ња, 
њамсоя фаромўш намекунад. Пас таќдири ў њал шудагї. 
Ўро сартахтагї мекунанд. Гови пир хеле аз дари бози 
оѓил ба сањни њавлї нигоњ кард: сањни њавлї хеле баланд 
буд; њавлии пеши хона дар рў ба рўйи айвон чанд зинаи 
бетонї дошт, њафт зина, гоњ- гоње гови пир майли њавлии 
баланд мекунад ва меравад аз ин зинањо ба боло. Пас 
имрўз умри ў ба охир мерасад. Гови пир бо соиќаи њайво-

ниаш ин њаќиќатро ошкор кард. Рамуз гирифт аз ин 
воќеањову аз ин овозандозињо. 

 
Санг дуд мекард. Не, санг дуд дошт; баъди борону 

намигарињои беохир ногањон абрњо аз сари теппањо канда 
мешуданд, офтоб мебаромад ва сангњо тасф мегирифтан-
ду њавл сар медоданд. Њо, акнун чунин буд дудкунии 
сангњои дар њошияи дарё тунукоб. 

 
Дар пеши дари оѓил, пањлуяки охур, санги намак мехо-

бид. Њидоят онро аз куњи Дањани намак оварда буд. Гови 
пир гоњ- гоње онро мелесид. Рўи намаксанг пур аз чуќурак-
чањо шуда буд. Њар кадоми онњо мисли дањани тоќї калон 
буданд. Коса- коса чуќуракњо рўи санги намакро фаро ги-
рифта буданд. Гов сарашро хам кард ва аз рўи санги намак 
як лес гирифт; не, гўё бўса гирифт. Њо, рафт. Аз оѓил баро-
мад. Ў Дањани намакро надида буд. «Љойи дурест!- мегўянд 
мардум. Дар он дараи танге, ки Кангурт ба интињо мерасад, 
истодааст.» Мардуми тањљої аз намаки маѓоза кам истифо-
да мебаранд. Аввалњо харакї, њозирњо бо машину дучарха 
њар сари чанд ваќт аз он љо намак мекашанд. Намаки ши-
рин, намаки бомазза хўрокро хуштамъ мекунад. 

 
«Ман дирўз хеле хаста будам, натавонистам аз њоли 

дўстам, ки чанд рўзе шуд беморие дорад, хабар бигирам. 
Худро мазаммат мекунам: чаро имрўз нарафтам? Пагоњ ча-
ро намеравам? Ба њаќќи Худо, аз онњо дил кандаам!» 
Ў дасташро ба фарќи сари бемўяш монд; хелењо шуд, 

чунин сахт аз њоли дўстонаш ба андеша нарафта буд. Њо, 
худро хеле сахт ва дуру дароз мазаммат кард. Чойи дар 
рўйи миз нињода њам сард шуд. Стакан дигар дасташро 
намесўзонид. 

«Хулќи худро ислоњ мекунам.» 
Оњиста бархосту пардаро аз шонаи тиреза рањо намуд; 

шасти шамол гашт, дигар то сари ў намерасид боди сард. 

ДАВЛАТШОЊИЁН 
Роњи Данѓара. Идомаи наќли Убайдулло 

 
- Ин акаи мо милиса гузаштагиай, – гуфт Фаттоњ ва ўро 

оњиста дар рўйи љогањаш хобонд.- Бисёр одамњои хуби Кан-
гурт аз дасти њамин мурдагиян! Бисёр љаллод буд ин… 
Мардак, ки дар назъи љон буд, њељ њаракате намекард. 
Гўё намешунид, ё намешунид. 
Ў аз роѓи чашмонаш ба саќфи дудхўрдаи хонаи пастак 

нигоњ мекард. Нигоњ намекард, дидагонаш ба саќф бењадаф 
духта шуда буданд. Риши сафедаш, ки дар чењраи барањнаи 
хушкидайи ў парешон хобида буд, гоњ- гоње як меларзид. 
Ногањон гулўяш хир- хир кард, мисле ки дар он чизе 

дармонда бошад. Њамроњони Фаттоњ њам аз суханони 
берўёнаи ў ва њам аз вазъи мўйсафед љониби њамдигар бо 
чашмони пурсуол ва пур аз шак нигоњ карданд. 
Ва баъд гуфтанд: 
- Биё, мон, Фаттоњ, бас кун! Мўйсафеда ѓам надењ. 
Фаттоњ сар мељунбонид ба оњанге ва мегуфт:  
- Ма рост мегум. Як халта ордену медал дорад. 
- Мон, аката дар дами љонбуроийш ѓам нате! – гуфт ян-

гааш ва дастархони рўйи дасташро дар пеши мењмонњо 
нињод. 
Кї дар ин вазъият чой мехўрад? 
- Росташро мегум! Ина худуш буга! Ака, гап зан! Ака! 

Янга, таксарї биёр! Таксарии бисёр- бисёр! 
- Э моне, чоруш мекунї?! 
- Не, ака! Мегўї?- гуфт Фаттоњ ва болиштњоро дар зери 

сари ў чид. Синаи мўйсафед хеле баланд шуд. Фаттоњ ба 
дањани ў чанд ќатраи чой рехт, об аз кунљи лабонаш ба ри-
шаш рехт. Фаттоњ одами ба гап ќариб набуд. Як илоље буд: 
ўро ба зўрї аз сари болини мўйсафед дур кардан, вале њам-
роњон худдорї менамуданд. Љанљолу хархашаи Фаттоњу 
њамроњонаш њоли мўйсафедро дар дами маргаш табоњ 
хоњад кард. Онњо худдорї намуданд. 

- Бигў, ака! Њо, мардака чї хел парондї, ваќте мехост 

бигурезад? Ањмади Мирашўрира ёд дорї? Бигў, охир, 
бигў, ака! 
Лабони мўйсафед љунбиданд. Фаттоњ шодї кард. Ба 

ишораи сар њамроњонашро ба шунидани суханонони мўй-
сафед љалб мекард, вале овози мўйсафед намебаромад. 
Ў воќеањоро медид, ба забон меовардашон. 
- Гуфтестай, ба Худо, гуфтан дорад! 
Аз њозирон касе овози ўро намешунавид, вале њуша-

шон ба лабони мўйсафед буд. 
- Мара гуфтан, ўра биёр,- шуниданд овози ўро. Овози 

хеле паст, аз ин пасттар овозеро нашунида буданд. Гўё аз 
даруни гўр мебаромад.- Гурехт. «Бест!»- гуфтам, наистод. 
Камонро гирифтаму парондам. Ќалпоки сараш парид. 

- Шуниден, шуниден! Ќалпоки сараш парид, мегае! – 
Фаттоњ шунидањояшро шарњ медод; чанголашро болойи 
сараш бардошта, косахонаи сарашро мањам дошт.- Ина 
њамї љорра мега! 

- Маѓзи сараш тит шуд… 
- Диден! «Маѓзи сараш тит шуд,»- мега! Ба Худо, и 

љаллод буд! 
Мўйи сари Фаттоњ парешон шуда буд. Ваќте хам 

мешуд, рўйи ўро аз назари њамроњонаш панањ мекард. 
- Гуфтанд: «Фалониро биёр!» Хонааш рафтам, камон са-

ри китфам. Медонистам, ки дар хонааш њаст. Рост ба 
дањани дараш меравам, занљири дари дутабаќаашро ба бо-
лодарї мезанам. Занаш мебарояд, мепурсам, ки дар куљост? 
Мегўяд, ки дар хона нест, куљое рафтааст. Бовар намеку-
нам. Занак зораву тавалло мекунад, ки надароям. Меда-
роям. «Надаро!»- мегўяду ба зону мезанад. Медароям, аз 
болои зонувони занак мегузарам. Мебинам, ки дар хона 
нест, парешон намешавам. Дар њамин наздикињост! Дуртар 
меравам ва рост ба болохона нигоњ карда тир мезанам. Ў аз 
дари болохона худро ба замин њаво медињад. Он тарафи хо-
найи ў дарањои бисёре дорад. Як хушкрўде низ аз пушти 
тирезааш мегузарад. Медавам ба њамон тараф. Камонам 
думила аст. Як тири дигар дорам. Мезанам дар сараш. Ав-
вал чен кардам, албатта, сарашро. Ў гурехт, нагуфт, акаи 
фалонї, ба ёд наовард, ки ман аз ў калонам. Нагуфт, садќат, 

акаи фалонї, напарон! Мепаронам. Рост дар сараш меза-
нам, ќалпоќи сараш мепарад… 

- Диден, ин мардак одамони хуби кангуртира кушта-
аст! Ку, њамуне, ки кўдакораву ку, чї хел њаму мардака 
паронданта наќл кун? 
Мўйсафед љон гирифта буд. Акнун дастонашро љунбо-

нида, албатта, на он ќадар ки аз сараш болотар равад, наќл 
мекард, чи гуна чен гирифтанашро нишон медод, кўшиш 
дошт, ки афтидани кушташударо низ нишон бидињад. 

- Рафтам ба дари хонаш: занаш баромад. Гуфтам: - Фа-
лонї дар куљост? Занак гуфт, ки нест. Ќасам хўрд, ки ба 
роње рафтааст, коре доштааст. Хандидам. Гўгирдоро аз 
киса баровардам. Камонам дар сари китф, тир андохта 
шуда буд. Парво надоштам, наметарсидам, аз бало наме-
тарсидам. Дар номи Худо љонам, рафтаму ба хафи 
кањдарза гўгирд халидам, хаф дар гирифт. Аввал кўдакон 
баромаданду гурехтанд, баъд худи мардак баромад: пешо-
дунбол давиданд. Ба фурсате камонро аз китфам гирифта, 
онњоро чен кардам: аввал кўдакро задам. Кўдаки калониро 
тир дар пояш расид. Як тоб хўрду дар сари дав чор бор 
муаллаќ рафт. Як овоз бароварду хомўш шуд. Баъд кўдаки 
дувумро нишон гирифтам: ба ў њам расондам, ўро ба як 
тир куштам. Кўдаки дувум намељунбид, вале медонистам, 
ки њоло намурдааст. Мардакро аввал дар пояш задам, лан-
гон гурехт. Бори дувум дар дасташ задам, дасташ ба ќад-
даш рост шуд, шалња шуд. Танњо бо дасти чапу пойи ро-
сташ њаракат мекард. Ба Худо, медавид. Бовар намекар-
дам, ки тирам ба ў расида бошад. Не, бовар мекардам, ки 
расидааст, вале бовар намекардам, ки корагар бошад: тир 
корагар нарасида буд. Ин дафъа дар паси каллаш тир љой 
кардам: афтид, мурд. Гаштаму рафтам, њамин дам… 
Акнун чашмони мўйсафед кушода шуда буданд: сурх бу-

данд, хун доштанд онњо, оташ гирифта буданд. Фаттоњ тан-
тана дошт, ў ѓолибона ба мардуми хона нигоњ мекард. Гўё 
кашфиёти азиме карда бошад! Њамроњонаш хеле дилгиру 
хафа шуда буданд. 
Мардак акнун намемурд, зинда мешуд. Хеле зинда 

шуда буд. Об пурсид. Кампирак гиребонашро кашида 

тавба кард ва об ба дањанаш рехт. Ин дафъа об ба ришаш 
нарехт. Ў гулў зада, обро ќулт мекард. Кампирак бо 
андўњ Фаттоњро аз сари болин дур кард. 
Овозе аз беруни дар баромад. Кампир дарро кушод: 

мулло омада буд. Ў сарашро хам карда, аз дари пастак ба 
хона даромад ва мирандаро дар болои љогањ нишаста ди-
ду гиребонашро гирифта пурсид:  

- Аз сафар баргардонидедаш? Ќудрати Худоро бубина! 
Миранда Фаттоњро ба оѓўш кашида буд ва мегирист. 

«Додарам» мегуфт, «Омадї» мегуфт. «Гуфтам дигар туро 
дар ќиёмат мебинам, насиби дидор будааст, мебинамат.» 
Чашмонаш нур мегирифтанд. Ў ба њаёт баргашта буд ва 
нињонї шодї мекард. «Ўро чї ба ин дунё бозгардонд? 
Кадом ќувва?»- њамроњони Фаттоњ фикр мекарданд, вале 
љавобе ёфта наметавонистанд.  
Як рўз Убайдулло ба Ањмадхон гуфт:  
- Мана, худамон, ба ёд меорем рўзњои пешина. Ваќте ки 

ќувват дошт, даврањои хунрезї, ки хунаш дар љўш буду 
мељўшид, ба хотираш омаданду хуни сардгаштаашро аз 
нав гарм карданд. Эњтимол њамин бошад, сабаби аз нав 
зинда шуданаш. 
Ањмадхон «не» гуфт. Ў бовар накард. 
Он шаб мардаки миранда онњоро даъват карда гуфт, 

ки шаб бимонанд, рўз ки шуд, онњоро љавоб медињад. Ва-
ле рафтан даркор буд.  

- Фаттоњ, њамроњонат гуфта буданд, ки шаб меистем, 
Онњо дар шањр кор доштанд? 

- Не гуфтанд, ман њам меравам,- гуфт Фаттоњ.  
- Ту як шаб бимон, бо акаат гап- гап мекунї,- гуфт ян-

гааш.  
Бародараш низ аз ў хоњиш намуд, ки шаб бимонад. Не 

гуфт. Онњо аз љой бархестанд. Миранда низ барои гусела-
шон аз љой бархост. Занаш ўро коњиш намуда гуфт: 

- Нав- ку мемурдї, акнун як каме љонат монда будааст, 
эњтиёташ кун. Мон, ман инњоро то дами дарвоза мебарам. 

- Мон, ман худам мебарам,- гуфт ў занашро нигоњ до-
шта.- Инњо, ки омаданд, ман рўйи љогањ хестам. Пайи 
ќадамашон муборак будааст. 

Осмон ситора надошт. Дар рањ барф намонда буд. Њаво 
гарм мешуд, онњо палтоњояшонро напўшида, дар пушти 
нишастгоњ чиданд. Хумори араќ намонда буд; њама њушёр 
буданд. Худро нафрин мекарданд, ба сустии худ лаънат ме-
хонданд, ба иродаи Фаттоњ низ. Бо мўйсафед сардакак 
хайрухуш кардан мехостанд, вале ў онњоро як- як ба оѓўш 
гирифта, хайр мегуфт. Фаттоњ хомўш буд, ба гумонам 
андак- андак таъсири араќ аз сари ў мерафт.  

- Онњоро ба ин љо, ба хонаи бародарам, оварда, кори 
хубе накардам. Оре, кори хуб нашуд,- худро коњиш ме-
кард Фаттоњ, ки њама гуфтугўи миёни ўву бародараш гу-
заштаро дар ёд дошт… 

 
Гањвораву кўдак. Пистони модару дањони кўдак. Шир 

аз дањони кўдак мерезад. Ў сер шудааст. 
Кўдаки хоб. Аллаи модар. Роњравии кўдак, хандаи ў 

дар хоб. Дастони модар. Ў бо лаби остинаш худро бод 
медињад. Рўи кўдак, докаи болои рўяш мелапад. Кўдак 
хоб аст. Модараш ўро бод медињад, пашшањои сияњ аз 
рўи дока мегурезанд. Дасти модар, дастаи гањвора. 
Гањвора њамвор- њамвор мељунбад. Суруди алла. 
Суруди алла. 
Дастони кўдак, дастони модар. Кўдак рањ меравад, 

нахустин ќадами кўдак. 
Кўдак ќадам мемонад. Роњи пурхок аз поён ба боло. 

Сумка дар дасти кўдак. Ў ба мактаб меравад. Роњи мак-
таб. Одамон. Нигоњи одамон. Ўро ба мактаб мегусело-
нанд. Мактаб. Ў дар синф аст. 
Занги мактаб... 
Диплом… 
Мошин… 
Сари кў, кўча, кўчањо. Кампирон, занон, духтарон, дар 

назди њамаи онњо сатилу хурмаи шир истодааст. Мошин 
наздик мешавад. Аз кабина љавонаке мебарояд. Њамон 
кўдак акнун љавон шудааст. Ќадбаланд, хушабрўву хушси-
мо. Шўху хушгап. Ширро андоза мекунаду дар дафтар но-
ми соњиби ширро менависад. Кампири сафедкурта ва 
сафедрўймол, дока аст дар сари ў. Кампир бо муњаббат аз 
дунболи писарак менигарад. 

Сари роњ, назди чинор, таги чинор, магазин, дар бехи 
чинор хараке рост кардаанд. Ду мўйсафед ва кўдаке дар 
пањлуи онњо, дар дасти кўдак анор аст. Мўйсафедон ором 
нишастаанд, ба омадани мошин коре надоранд. Ду духта-
рак аз таги тути он тарафи роњу рў ба рўи магазин, би-
донњои шир дар даст, пеши мошин меоянд, хандонанд. 

- Бимурем дар ќадди хушрўи ширгир! Дер омадї имруз? 
Љавон механдад. 
Ширро чен мекунад, дар пеши пойи мўйсафедон саги 

думбуридае хобидааст. Ў мехезаду дар гирди мошин чарх 
мезанад, бех- бехи мошинро бў мекашад. 
Љавон кадом як чизеро ба пеши пойи ў мепартояд. Саг 

онро мегираду гўшашро афшонда, аз пеши мошин дур 
меравад. Дар бехи беди лаби хушкрўдаки борику сафед-
лаб- оби ин љо шўр аст, гўсфанде баста шудааст. Саг ба 
пеши вай меравад. Гўсфанд парвое надорад, сабзањои бе-
хи бедро мехояд. 
Овози дарравгарон садои трактори он тарафи пуштаро 

пахш мекунад. Дар он љойњое, ки трактор наметавонист 
алафашонро бидаравад, даравгарон- он касоне, ки хумо-
ри дастдарав вуљудашонро фаро гирифтааст, сурудхонон 
алаф медараванд: 

 
Чиконам чике, гул чиконам чике, 
Чиконам чике, гул чиконам чике. 
Резу ров ун дараке, хўроки Маљнун вораке. 
Чиконам чике, гул чиконам чик… 
 
Суруд идома меёбад, дар фони суруд овози мошин. 

Чангу хоку гард аз дунболи мошин. Мошин дар кўчањо 
медавад, дар кабин њамон љавон. 
Дењае, ки ба ќисматњо људо шудааст: Давлатшоњиён, 

Мирашўрї, Сафарбоён, Чинисозон, Гузари тор, Оби ши-
рин. Мошин дар кўчаву тангкўчањои ин дења гоњ пайдо ме-
шаваду гоњ нињон. Осиёби крак. Кўдаке чархи аробаро бо-
ло мебарад бо азобе, араќ овардааст, сару рўяш гардолуд, 
нигоњи чашмонаш ќатъї, як њадафе, як нияте дар онњо 
нињон аст. Лањзае офтоб дар чархи ароба дармемонад ва 
чарх мезанад. Чашмро хира мекунад. 

Мошин давидан дорад. Ронанда ва љавон дукаса суруде 

мехонанд. Мўйсафеде, шохи говаш андармони банде, банд 
дар кафи даст, ба куљое мебарояд. Мошин меистад, мўй-
сафед говро кашола карда, аз роњ мегузарад, гов норизо 
аст. Ў бадќањру хашмолуд ба мошин нигоњ мекунад, њатто 
андаке меистад. Мўйсафед ўро сахт мекашад. Гов нињоят аз 
роњ мегузарад. Мошин боз њаракат мекунад. Ваќти аз 
пањлуи гов мегузарад, сигнал медињад. Гов њайроннамо ба 
тарафи дигар менигарад. Мўйсафед дар фикре ѓўта задааст. 
Ў дар гарди мошин панањ мешавад. Чанг фурў мешинад. 
Мўйсафед, њамон тавре ки ўро чанг ба оѓўш гирифта буд, аз 
миёни чанг мебарояд: на хашме дур аз ўст, на шодие, њељ 
чиз нест. Зоѓча аз шохи тут парида, ба шонаи гов мешинад. 
Гов думи дарозашро мисли фалахмон тоб дода, ба сари 
шонааш мефарорад. Намерасад, вале садояш зоѓчаро 
мехўсонад. Зоѓча ба њаво мехезад. Бол зада, аз сари тут 
мегузарад. 

 
Зоѓча дар болои мошин пар мезанад. 
Кўдак чархи аробаро ба сари теѓа расондааст. Ў ба по-

ёни теппа, њатто куњ аст, нигањ дорад. Мехоњад онро ба 
поён љар кунад, ќафову пеш њаракаташ медињад, то шаст 
бигирад. 
Мошин медавад, назди гурўњи занон ќарор мегирад. 

Ширро ба флаг мерезанд: болои мошин пур аз флагњост. 
Назди идораи љамоат. Девона нишастааст, ќутии па-

пиросро мехонад, одамон ўро гўш мекунанд. Хурсандона 
ва бо ваљд мехонад. Кадоме як газетаи куњнаро пеши ў 
мегузорад. Газетаро мебардорад. Хондан дорад. Газетаро 
чаппа доштааст; хандаи одамон. Ваљоњати девона. Касе 
ба ў ќуттии гўгирдро дароз мекунад, девона ќуттии 
гугирдро низ мехонад. 
Писараке, ки чархи аробаро ба болои теѓаи куњи болои 

осиёби крак баровардааст, ба поён- ба дењаву ба мардумони 
дар њар љо машѓули гуфтугўву њаракат нигоњ мекунад. Ў 
чархи аробаро ба тарафи осиёби крак сар медињад. Чархи 
ароба бо шаст чархида поён медавад. 
Одамон вањшатзадаву гурезон. 

Онњо ба боло, ба шастакї фуромадани ин чархи ароба 
менигаристанд. 
Чарх бошаст ба боми осиёби крак мезанад. Боми тахта-

гини он мешиканад, чарх ба њамон шаст аз бом тела хўрда 
ба замин мезанад. Шасташ зиёд мешавад. Дар поёни осиёби 
крак хонаи Муњибуллои ланг воќеъ аст. Чарх ба боми хо-
наи ў мезанад. Боми хаспўши хонаи ў мешиканад. Хасу 
кањдарза ва њезуми болохона ба њавлї пош мехўранд. Чархи 
ароба, ки андаке шасташ суст гаштааст, ба болои мошини 
љавон меафтад. Флагњои шир аз борти шикастаи мошин ба 
замин меафтанд ва ѓел хўрда, аз роњ мебароянду дар 
сахрањои соњили дарёи тунукоб ќарор мегиранд. 
Флагњои дањанкушода. Аз дањони бози онњо шир ба 

оби дарё мерезад. 
Мошин истодааст. Ронанда ва љавон бо њайрат ба 

флагњои ба замин афтода ва борти шикаставу чархи аз 
лаби борт овезон менигаранд. Одамон љамъ мешаванд. 
Кўдак њанўз њам аз теѓаи куњи осиёби крак ба поён нигањ 

дорад. Чун дигар чизи аљоибе ба вуќўъ намеомад, ў аз ќул-
лаи куњ нишеб шуд. Сар- сари теѓа ба поён мефуромад. 

 
Ќимат дар бехи дарахте бо гурбачањо бозї дорад. Гур-

бачањо њама якхелаанд. Сиёњ, чарсу сабук ва беќарор. 
Онњо ба парандаи дар сими барќ ва шохи дарахт овезон 
менигаранд. 
Ќимат ба онњо амалеро меомўзад: пишаки аз њама 

љасур ба сим часпид. Бо пою дасташ онро дошта, ба боло 
мебарояд минволи одам, оќибат ба паранда мерасад. 
Ќимат хушнуд мешавад. Гурба ба парандаи мурда дањан 
мезанад, дасту пояш рањо мешаванд. Дањонаш дар гўшти 
паранда андармон мешавад. Ў алвонљ мехўрад. Баъд бо 
порае аз гўшти паранда ба замин меафтад. Дар нўги сим 
пойи паранда боќї мондааст. Овезон аст ва алвонљ 
мехўрад. Боз навбат ба пишаки дигар мерасад. 
Мошин дар кўчањо бо борти шикаста мегардад. 

Дењањои Давлатшоњиён, Мирашўрї, Гузари Поён, 
Обдузд, Оби Ширин. Кангурт, дења. Он тарафи дарё. Гу-
зари Тор, Ќараќамиш, Фањлобод, Дањани Намак… 

Чинори пеши магазин. Хараки бехи чинор. Он холї 

аст. 
Пиразанон бо бухчањову латтањои дарози сафед дар ка-

нори роњ нишастаанд. Мошин наздик мешавад. Кампи-
ракњо остинњои дарозашонро мебардоранд. Мошин меи-
стад. Љавон аз мошин мебарояд ва ба лаби борт мечаспад. 
Кампираке дар кабин мешинад, чанде аз кампиракњо зўр 
зада, ба болои мошин мебароянд. Мошин дар њаракат аст. 
Кампиракњо ва љавон дар болои мошин. Онњо дар болои 
флагњо нишастаанду дастонашон дар лаби борт ва дар тах-
таи пеши мошин. Мошин дар дењаи Оби Ширин рў ба боло 
њаракат дорад. Дар миёни теппањо печутоб хўрда, ба боло 
мебарояд. Нопадид мешавад. Чанг. 

 
Кўдакону кампирон, мўйсафедон, љавонон, њама дар 

таги чинори пеши магазин љамъ шудаанд. Љавонро пада-
ру модараш ба оѓўш мегиранд. Хоњаронаш ва бародараш: 
ду бародар дорад ў ва се хоњар. Бо ў хайрбод мегўянд. 
Љавон ба мошин савор мешавад. 
Мошин дар пеши идораи љамоат. Дар он љо чанд мо-

шини дигар низ истодааст. Дар назди мошинњо љавонони 
сартарошида гуфтугў доранд. Овозњо, гиря, суруд, ханда. 
Садои рубобу дутор алоњида- алоњида. 
Комиссари њарбї намоён мешавад. Мошинњо ба њара-

кат медароянд, чанг мехезад. Мошинњо аз назар ѓоиб ме-
гарданд. 

 
Падар дар њота каланд мезанад, сараш латтабанд. Мо-

дар хамир дорад, дастонаш дар табаќи хамир. 
Кўдаке давида медарояд. Ба онњо бо шодї чизе мегўяд. 
Модар бо дастони хамиролуд љониби дарвоза медавад: 

занона, остин зада, дастонашро дар бараш шапида- ша-
пида. Дар таги дарвоза љавон, дар либоси сарбозї, пайдо 
мешавад. Модар ўро ба оѓўш мегирад. 
Падар ботамкин аз њота мебарояд. Белро дар бехи тути 

назди нонхона менињад, латтаро аз сараш мекушояд, тоќи-
ашро аз шохаи тут мегираду ба сараш мемонад. То ба назди 

нонхона расидан ў аз кўтали поёни њота бояд боло мешуд. 
Њавливу хона болотар аз нонхона љойгиранд, дар поёни 
тут, дар сояи дарахтони аќоќиё ва бед, дар пеши хезумхона, 
ки хокаи ангишт ва саргини говро шўрида тапак кардаанд, 
хар баста шудааст. Хар хоб асту таги сумњояш менамояд. 
Хар наъл зада шудааст. Ў ба пеши хар як банд алафи хушк 
мепартояд ва баъд даст ба танаи дарахти бед нињода, кўта-
ли пеши њавлиро зону шикаста боло мебарояд. Дар рўи 
њавлї истода, ба писараш менигарад. Падар дастонашро 
чун боли уќобон пањн мекунад ва интизор мешавад. 

- Ку, биё! Биё, аскар! О дина нарафта будї? Ду сол ду 
рўз воре гузашт! 
Писар худро ба оѓўши падар мепартояд, падар ўро ба 

оѓўш мегирад. 
- Э дар нумуш садќа, бачара! Лекин дер омадї!? 
Писар чизе намегўяд, фаќат хандидан дорад. Модар 

дар гирдаш парпанак меравад. Дастонаш хамиролуд, ла-
тааш ѓељида, ба гарданаш фуромадааст. Бо оринљаш до-
каашро ба сараш мекашад. Падараш ќаноатманд ба ода-
моне, ки аз дарвоза бо шодї ба сўи писар нигоњ карда 
мешитобанд, менигарад. 

- Ку, биё, аскар, биё, аскар! Э дар нумаш садќа, бачара! 
Омада будаї- да! 
Баъд падару модарро муборакбодї мекунанд. 
Гове, ки поёнтар аз хар дар дарахти зардолуи хушкида 

баста шуда буд, бепарво ба љониби одамон нигоњ меку-
над. Ў нухшор дорад. Хар аз љой мехезад, саг дар гирди 
одамон това мезанад. 

 
Даруни њота. Дар поёнтари он, дар ќарибии девор, ми-

ёни анорњо, говеро мекушанд. Дасту пои гов баста аст. 
Чашмонаш сафед. Усто корди калонро ба маки гов меба-
рад. Як кас дар болои пойњои гов нишастааст, дигаре да-
стони говро медорад. Дар дами маки гов чуќурие канда 
шудааст. Чуќурии тоза, хокаш љигарї, хоки замин сафед-
ранг аст. Ин хок тира. Чанд кўдаке дар дуру наздики гов 
истодаанд ва говкуширо тамошо мекунанд. Ваќташ биё-
яд, онњо низ гов мекушанд. 

Нонхона, занон гирди суфра нишастаанд. Заволањоро 
рўи нонтунукунак лабкаш мекунанд. Ду кас дар танури 
калони девории пурнаќшу нигор нон мебанданд. Дар пуш-
ти нонхона тапаки гов чида шудааст. Назди дарвоза чано-
ри бузургест. Дар таги он мардуми бисёре чамъ шудаанд: 
онњо ба поён, ба дења, менигаранд. Мўйсафеде- таѓои Мах-
сум, каллакалон, ришсафед, нотавон, лоѓар асокашон ба 
назди онњо меояд. Дандон надорад. Ба душворї њарф ме-
занад. Бо забонаш лабони хушкашро тар мекунад. 
Онњо бо тавозўъ љониби пирамард мегарданд, тоб 

мехўранд. Љавон бо њазор эњтиром ба назди пирамард мео-
яд ва бо тавозўъ рў ба рўи ў меистад. Мўйсафед даст ба шо-
наи ў мезанад, бо ў вохўрї мекунаду пас аз лаби бораи зери 
чанор ба теппаи он тарафи дења, ки дар соњили рў ба рўи 
дарё воќеъ аст, тоб мехўрад. Дар болои он теппа се дарахте 
менамояд. Њама љониби он дарахтон менигаранд. 

- Бобот хурсанд шуд, ки омадї, бобокалонат хурсанд 
шуд, ки омадї. Бахайр омадї, њар воќеае, ки дар ин хона-
дон рўй бидињад, онњо аз њамон баландї мебинанд! 
Љониби ќабристон, гўри авлодони худ нигоњ карда, 

даст пеши рў гирифта дуо мекунад. 
Њама дастњо пеши рў. Як кафи дуо дар њаќќи гузашта-

гон, ки сињату саломат писаракро ба хонадонашон бар-
гардониданд. 
Бо табаќњои пури гўшт мардон аз њота ба сањни њавлї 

мебароянд. Касе онњоро ба поёни нонхона, ба сояи тут, 
бармегардонад. 
Дар сањни таги тут тањдегї ва њезум истодааст. Чор ља-

вон деги чилгўшаро бардоштаанд ва боэњтиёт аз дарвоза 
медароранд. Љавонмарде пешопеши онњо аз издињоми 
одамон роњро холї мекунад, барои онњо роњ мекушояд. 
Деги чилгўшаро ба сањни њавлии пеши тут медароранд. 

Табаќњои гўшт дар сањни таги тут. Мардаке занбўрњо ва 
пашањоро аз болои гўшти табаќњо мегурезонад.  
Ду кас флаги калони равѓаниро мефароранд. Се каси 

дигар пиёзу сабзиро. 
Таббох ба кор шурўъ мекунад. 

Саг дар поёни њота рўдаву рочуки говро мехояд. Чанд 
саги дигар аз баландии борањо ба ў нигоњ мекунанд. 
Хурўс ва чанд мурѓи дигар, ки аз сари сатил парида ме-
фаромаданд, хўру донаи аз шикамбаи гов баромадаро ти-
ту пареш мекарданд. 

 
Нонњои чапотї дар рўи дастархони сањни нонхона. 

Занњо бо хандаву шўхї нон мебанданд. Касе аз онњо дар як 
табаќи калони мисин хамир мешўрад, пиразани бадасту 
панљае ба нонњои даруни чакдони девор намакоб мезанад. 
Бўѓи гарм аз чакдон берун мешавад, алови чакдонро та-
курў мекунад. 
Духтарчае хурдсол пойлучу гиребонкушода ду кокулаки 

борикашро ба як даст гирифта, кори занонро бодиќќат му-
шоњида мекунад. Чашмонаш дар чакдони деворї ќарор 
мегиранд. Чакдон калон аст, мењроби масљид барин калон 
аст, вале чуќуру токсурат лабони чакдонро бо гили сурх гул 
мондаанд. Гулњои содаи пурпечутоб дар болои танур сура-
ти шохи ќучќорро гирифтаанд. Болои чакдон рафи зебои 
сафолину чўбкоришудае дорад, тоќчањои хурду калоне бару 
дари чакдонро зеб медињанд. Дар онњо њама асбоберо, ки 
дар хамиркуниву нонпазї истифода мешаванд, нињодаанд. 
Намакоб дар як тоќча, рафида дар як тоќча, тахтањои 
нугулчукї дар як тоќча, нонросткунї дар як тоќча, остинча 
дар як тоќча, мухпар дар як тоќча, кунљит дар як тоќча, 
сангаки раѓдї дар як тоќча, чўби оташтунуккунї дар як 
тоќчаи дароз, дастрахони пашмин дар як тоќча… 
Манзари зебое: оташдон сурх аст, оташ сурх аст, рўи 

пиразанон ва љавонзанон дар оташ сурханд. 
 
Девона дар сањни њавлї газета мехонад. 
Сарбоз дар назди ў истодааст: ўро пазмон шудааст. Њо, 

ёдаш кардааст. 
Хеле хушнуд аст. Сарбоз даст ба шонаи ў мегузорад. 
Кўдакон ќаторак шуда аз њавлї мебароянд. Аз њама 

калонашон рули велосипедро ба даст гирифтааст. Дуи ди-
гар, ки аз њама хурдтаранд, дар ду пањлуи велосипед роњ 
мераванд, дигар њама кўдакон, пешодунбол, аз ќафои 
онњо дар њаракатанд. Дар боѓољмони велосипед, рўи чар-

хи аќиб, каллаи говро бастаанд. Шохњояш дар ду тарафи 
чархи велосипед, гўшњояш дар ду бари зин овезон. Кал-
лаи гов хеле калон аст. Кўдакон боэњтиёт каллаи говро ба 
хонаи говкуш мебаранд. Њамчунин як расмест дар 
куњистон. Чун говро куштанд, каллаи говро ба хонаи 
устои говкуш мебаранд. Почањояшро низ. 
Пўсти говро дар канори бетонии бора, дар он љое, ки 

њавлї ногањонї бурида мешавад, намак зада пањн густурда-
анд. Думи гов дар лаби бораи бетонии њавлї овезон аст. 
Гурбачањо бо думи гов бозї доранд дар поёни бораи бе-
тонї. 

 
Аз кўча тележкаи пурбор мегузарад. Коњ дорад. Коњи 

зард аз борти баланди симтур тоќа- тоќа мерезад. Бо 
чењраи пур аз коњи зард, дар болои ѓарами коњ, мардаки 
мошбуруте нишаста, ба олами атроф аз баландии тележка 
нигоњ дорад: худбинона, баландназар, тоќии куњнааш ба 
болои абрў хамидааст. Пушти сарашро хорон- хорон 
панљшохи хамухез мекардаро медорад. Њар ду ором 
мегиранд, тележка мегузарад. 
Одамон дар назди магазин, дар сояи чинор чизеро 

муњокима мекунанд. Хеле андармони гуфтугўянд. Касе 
онњоро овоз медињад, аз кўчае, ки ба хонаи Њидоят меба-
рад. Љавонмарде онњоро садо мекунад: 

- Ба хонаи Њидоят дароед! 
- Чї гап? 
- Писараш аз аскарї омадааст. 
- Э наход!.. 
Одамон аз назди масљиди партовї мегузаранд. Девори 

боронхўрдаи масљид фатарот аст. Болои боми масљидро 
шифер гирифтаанд: саросема, бењавсала ва бо беэътиної. 
Сањни њавлии масљидро шўра задаст. Панљараи чўбини 
њавлиро алаф зер кардааст. Чапараки борики он симпеч аст. 
Як ќулфе дар занљири дарозе овезон.  
Одамон аз назди чапараки масљид мегузаранд. Њатто 

нигоње њам љониби деворњои фатароти масљид намеандо-
занд, чунки аз ин роњ бисёрњо гузаштаанд ва ба манзараи 
њузнангези масљид одат кардаанд. 

Равзанаи панљарадори масљид, дарњои кандакории он 
аз сари гузар менамояд. Сутунњои баландаш, ки нисфе аз 
бори боми баланди дароз бар сари онњост, галереяе таш-
кил намудаанд, айвони дарози масљид. Тарафи офтобни-
шини масљидро сояи сафедорони баланд пўшидаанд. 
Масљид соли 1874- ум бино ёфтааст.  
Мўйсафедон ботамкин по мемонанд. 
Дар интињои роњ, дар баландї, дар сари баландї, дар 

пошнаи куњи сабз чиноре ќад афрохтааст. Аз бехи он, аз 
решаи он, чашмае, не, љўйчае башаст ба поён мешитобад 
ва тангкўчаи пурхокро дунима намуда, ба поён љорї ме-
шавад. Ин љо роњи борик мисли рўдхона аст. Об аз миё-
наи он дар љараён аст. Дар таги чинор, дар сари ин 
сарљўй Њидоятулло ва он љавон дар ињотаи хешу аќрабо 
ва њамсоягон истодаанд. Даст дар пеши бар. 
Мўйсафедон ба љониби онњо меоянд. Пирона ќадам 

мезананд, ўеш саллаи хурд дорад, ўеш ришашро паст 
ќайчї задааст, ўеш кители обшуста дорад. Сари роњ ба 
хонаи нав, ки њоло ба интињо нарасидааст ва девори ги-
линаш нахушкида, менигаранд. 
Мегузаранд. 
Хонаи духтури асал, духтури занбур- Кенља. 
Девораш рост. Деворгари хуб аст! 
Боми оѓили Њидоят сањни њавлии ўст. Хонаи ў дар ка-

мари куњ, болотар аз њама хонањои дењ, воќеъ гаштааст. 
Оѓилу хонаи баланди ў зина- зина боло мерафтанд. 
Бому оѓил гилему намад ва ќолинпўш буданд. Дастар-

хон, меваву чева, ќанду ќандалот, табаќњои пургўшт, тар-
бузу харбуза. Аз миёни токњо, ки аз поён то ба боми оѓил 
кашида шуда буданд ва аз он љо то ба хавозаи пасттар аз 
боми хона бо сим оварда шуда буд, ягон- ягон шуоъњои 
офтоб ба рўи харбузаи зард ва тарбузи сурх мерехт. Ан-
гурњои сиёњ ва сафед дар шафати шафтолуњои пашмаку 
лучак сияњиву сафедї доштанд. Нури зарњалини офтоб дар 
зардии харбуза ва сурхии тарбуз меомехт. Кўрпачањои 
махмалї, шоњиву читу сатинї дар атрофи дастархони пур 
густурда шуда буданд. Мардону љавонон, пиракињо сари 
дастархон менишастанд. Дуртар кўдакону наврасони дења 

давраи алоњида доштанд. Дуртар аз љавонон, дар миёнаи 
давра, наврасону мардони калон, ду тифлаки урён таги 
трусї дар сари табаќи пургўште нишаста буданд, гўшт 
мехўрданд: Эраљу Фаррух. Занбуре дар болои сари онњо 
парвоз мекард. Ногањон дар миёни хандаи мардон овози 
гиряи Эраљ баланд шуд. Ў чањорсола аст, аз гиристан њоло 
шарм намедорад. Ўро занбўр газида буд. 

- Чї кор кардї?- пурсид ўро касе аз љавонон. 
- Занбўр газидаш,- гуфт Фаррух, ки аз ў хурд буд. 
Эрач ангушташро медошту мегирист. Фаррух ме-

хандид. 
- Куљота газид?! –пурсид падараш- Шамс, ки аз хонаи 

поён меомад. 
Эраљ лелаки хурдашро нишон дод. 
- Не, ота, дурўѓ мега, чукашро газид. 
Њама хандиданд. 
Кўдакон дар рўи замин нишаста буданд. Трусињояшон 

чити пешонакушода. Трусии Эраљ кафида буд. Чукаш аз 
он баромада.  

 
Мошини шир дар кўчањои Давлатшоњиён медавад. Дар 

кабин љавон нишастааст. Либоси сарбозиро кашида. 
Куртаи остинкўтоњ дорад. Сари луч. 
Кампирон дар сари роњ, духтарон ба мањзи пайдо шу-

дани мошин мешукуфанд, пештар аз дугонањояшон мегу-
заранду сатилњои шири навдўшидаро пеш менињанд, то 
чашми љавон аввал ба онњо биафтад. 
Кампирон докањои сарашонро гирди дањанашон печо-

нида, ба омадани мошин интизор мешаванд. Чанги роњ 
боло мешавад. Мошин аз гардиши роњ, аз бехи чинори 
калони дигаре, ки дар сари гардиши дењаи Чинсион ќад 
кашидааст, намудор мешавад. 

 
Гаражи совхоз. Њидоят посбони гараж аст. Ў њоло 

алафи хушкидаи гаражро медаравад. Гаражро мошинса-
ро гуфтан љоиз аст. Он љо мошину трактор ва бисёре аз 
техникаи зироату кишт ва њоказо нигоњ дошта мешаванд. 
Њидоят дар сар њамон латтаи сафедчаро бастааст. Ба тану 

туш аст ў. Каллаи калоне дорад. Буруташ гард гирифта-
аст. Куртааш дар миёни ду шонааш араќ карда, шўра ба-
стааст. Досаш гоњо дар санг мезанад ва садое љарангосї 
мебарорад. Гоње дар нури офтоб медурахшад. Одамон 
рафтуо доранд. Аз назди гараж мегузаранд, ба дари га-
раж наздик мешаванд. Ўро садо мекунанд. Таъмиргару 
челонгарон машѓули кор. 

 
Њидоят дар ќаровулхона. Одамон назди ў нишастаанд: 

чой менўшанд ва наќли ўро мешунаванд. Ў аљиб наќл ме-
кунад. Худ намехандад, дигарон механданд. 

- Чакмани танам бофтаи ќаротегинї буд. Чакмани ќаро-
тегинї буд. Лаби доманашро ки меќапидї, оби борон љамъ 
мешуду љамъ мешуд. Худат њам мехўрдї, сер мешудї, ас-
патро њам об медодї, сероб мешуд. Њо, чакмани хуб буд, як 
чакра обро намегузаронд. Ана, дар њамин љо чакманро ба 
онњо додам. Бурданд, ба сањна баромаданд, љои якумро ги-
рифтанд. Як мўкии панљоњу њашткўка доштам. Мўкињо 
чилуњашткўка мешаванд. Ин мўкии ман панљоњу ду кўк 
дошт, паси по бахяњои чармї дошт. Мўкиро њам додам, дар 
музейи мактаб. Як љомаи хуби беќасаб доштам. Дар танаи 
шањњои дења тика шуд. Љомаи домодии худам буд, онро 
наёфтам, ки ба њаваскорон бидињам. Ња! 
Як дасташ дар футаи миёнаш буд, дасти дигараш дар 

пеши рў. Онро ба футаи миёнаш андармон кард. Бе ишораи 
даст њикоят мекард. Танњо сараш андаке хам мехўрд. Њама 
нозукии наќли ў дар оњанги гуфтораш, дар нигоњаш, дар 
њолати ў ва дар ваљоњаташ буд. Хеле ором њикоят мекард. 

 
Мошин метозад. Дар кабин писари Њидоят. Њамон ља-

вон. 
Духтараке борику баланд дар сари роњи мошин исто-

дааст, дар дасташ сатили шир. 
Ваќти сањар аст. Сафеддорон сояи худро дар ќадди рањ 

дароз андохтаанд. Мошин сояи сафедоронро бурида-
бурида мегузарад. Мошин ба назди духтарак меояд. Дух-
тарак сатили ширро ба даст мегирад. Мошин меистад. Аз 
кабини мошин љавон мефурояд, рухсорањои духтарак ло-

лагун аст. Ба гўшаи чашм ба писарак нигоњ мекунад. Ни-
гоњаш маъние дорад. Андаке шармгин аст. Шармида ла-
би докаашро мемолад. 

 
Модари љавон ба занаки њамсоя дар кадом борае 

гуфтугў дорад. Хеле бодиќќат ба суханони њамсоя гўш 
медињад. 
Саг ба љониби касе нигариста мељакад. Саг хашмгин 

аст. Марди бегонае аз њамин роњ мегузарад. 
Модари писарак сагро бо нињеб наздики худ мехонад: 
- А- саг! Бра хона! Хона бра, мегум! 
Саг дум ликонда ба хона медарояд. Оњиста, то ба таги 

дарвоза мераваду дастонашро зери фукаш нињода, ба та-
рафи роњ чашм медўзад. Чашмонаш нимвоянд. 
Хурўс дар атрофи ў, дар сояи дарвоза ва дар зери чи-

нор дон мељўяд. 
Гурба аз боми нонхона ба дарахт мебарояд, паранда-

гон аз шохи дарахт мепаранд ва ба тори сим менишинанд. 
Гурба аз миёни ду шохаи дарахт ба онњо нигоњ мекунад 
ва забон бароварда, лабонашро мелесад. 
Кўдакон- Эраљу Фаррух аз поён ба гурба ишора наму-

да фарёд мекунанд: 
- Пиш- пиш! Пиш- пиш! 
Эраљ сангеро гирифта, ба љониби гурба њаво медињад. 
Санг ба боми нонхона меафтад. 
Кўдакон ба якдигар дармеафтанд, гўштин мегиранд. 

Гўштингирии онњо ба афту дарафт мепечад. 
Модари љавон аз назди занаки њамсоя ба тарафи онњо 

медавад ва онњоро ба ситеза аз њамдигар људо менамояд. 
Занаки њамсоя механдад. Як дандонаш- дандони пе-

шаш ѓалтидааст. Ваќте модари љавон ба тарафи вай ме-
гардад, ў дањонашро бо латтаи сараш панањ мекунад. 

 
Тўйи арўсї. Модари љавон раќс дорад. Ў остин афшонда, 

дастак зада мераќсад. Љавонмардон падари љавонро ба раќс 
мекашанд. Ў ба миёни давра медарояд. Дастонашро пањн 
мекунад. Ангуштони дасти чапаш буридаанд. Андеша ва 
шодї бо њам омехта. Як њолати аљибе, гўё аз тўй хурсанд 

нест, вале раќс мекунад: раќси мардона, тољикона. Телпа-
кашро ба рўи чашмонаш мефарорад, гирди занакаш пар-
панак меравад, ќанот мекашад. Занак остин меафшонад, 
дастак мезанад, китфак мезанад. Љавонон бо шодї ба онњо 
менигаранд. Њама хурсандї доранд. 
Мўйсафеде дар давра пайдо мешавад. Ў дастонашро ба-

ланд мебардорад ва раќс мекунад. Раќси зебое. Њама ма-
фтун ба раќсаш менигаранд. Давра торафт васеъ мешавад. 
Љавонон мераќсанд. Раќсњои њозиразамон. 
Љавон дар пањлуи арўсаш. Њамон духтараке, ки њаме-

ша дар сари роњ танњо меистоду ўро интизор мешуд, дар 
либоси арўсї дар пањлуи ў истодааст. Љавон шод аст. 

 
Гаражи колхоз. Њидоятулло. Рўи нимкат каљпањлу за-

даст. Чанд одаме, ки наздаш омадаанд, ўро мешунаванд. Ў 
аз ќиссањои љангии худ њикоят мекунад. Хеле орому батам-
кин аст. Нињоят барои ќиссањои дарози худ шунавандањои 
муфт пайдо кардааст. То омадани механик онњо дар назди ў 
хоњанд буд, онњо бодиќќат ўро мешунаванд… 

 
 Чиконам чике, гул чиконам чик, 
 Резу ров ун дараке,  
 Хўроки Мачнун вораке. 
 Чиконам чике, гул чиконам чик. 
Даравгарон мандоѓ мехонанд. Айни дарави гандум ва 

захираи коњу алаф. Аз он баландие, ки мардум дарав до-
ранд, њамин Гузари Тор, гаражи совхоз менамояд. Гараж 
ќариб холї аст. Касе наменамояд. Дар њавлии гараж хари 
сиёњи Њидоятулло мечарад. 
Болотар аз даравгарон, дар њамворї, комбайнњо ган-

дум медараванд. Мошинњо бо бортњои баланд дум- думи 
комбайн мегарданд. 
Тележкањои бисёре дар дашт, дар назди шолаи кањ, ис-

тодаанд. Одамон дар тележкањо кањ бор мекунанд. 
Љавон дар назди талежка бо чанд њамсоли худ ва як 

мардаки ришдор бо панљшоха кањ туп мекунанд. Кањро 
ба тележка бор мекунанд. 
Чошт. Њама машѓули кор. 

Аз њамин Гузари тор овози мандоѓхонњо меояд. 
Љавон ба тарафи онњо менигарад. Онњое, ки дар Гуза-

ри тор, дар њамин љо, дарав мекунанд, наменамоянд. Вале 
онони дигаре, ки дар пушти Оби Ширин, дар болои ин 
дењаи њамсояи онњо медараванд ва сари овози ман-
доѓхонњои дењаи Гузари торро мегиранд, намоёнанд. Аз 
болои Обдузд як гурўњи дигар низ мандоѓро такрор ме-
кунанд. Онњо низ базўр ба чашм мерасанд. Дар миёнаи 
хамие, ки онњо гандум медараванд, дарахти дулона ќад 
кашидааст. Дар шохаи ин дарахти пастак кадуњои бисёр 
ва се салла овехта шудаанд. 
Гарди тунуке аз дарављо мехезад. 
Осмон абре надорад, њаво соф аст. Офтоб тафсон. 

Одамон араќ кардаанд. Пешонаашон медурахшад, хеле 
араќ кардаанд. Куртањояшон дар араќ тар. 

 
Шом. Мошин дар кўчањо медавад. Дар кабин њамон 

љавон. Шир љамъ мекунад. Кампирон дар сари роњ. Мўй-
сафедон говњои худро аз ялангињо кўтал карда, ба поён 
мефароранд. 
Кўдакону занон ва мардон ба сари пода баромадаанд. 

Бузу гўсфандони худро аз пода људо карда, ба хонањои 
худ рањнамої мекунанд. Чанги пода роњро мегирад. 
Масљид дар чанг гум мешавад. Аз ин тангкўчаи пиёда-
рањаи пеши масљид мошин мегузарад. 
Хонаи Њидоятулло дар интињои њамин роњ аст. Чанг хо-

наи ўро мепўшонад. Чинори пеши дарвозаи ў болотар аз 
њамаи ин чангњост. Дар ин шоми нимторики пурчанг њама 
дењахоро чанг пўшонидааст ва нонхонаи Њидоятулло берун 
аз ин чангу гард, баландтар аз он истодааст. 
Љавон аз мошин мефурояд. Бо ронанда хайрухуш ме-

кунад ва љониби њамин хона меравад. Дар кўтали хонаи 
онњо мошин намебарояд. Наметавонад. 
Чанги пода оњиста- оњиста паст мешавад. 
Дењаи Давлатшоњиён дар шом. Масљиди партовї. Бо-

лорњои кандакоришудаи он. Сафедорон. Зардии офтоб, 
ки баъди ѓуруб дар уфуќ боќї мондааст, аз миёни сафедо-
рон бо зебої љилва мекунад. 

Љавон ба њавлї медарояд, ўро дар кати њавлии рўи боми 
оѓил интизоранд. Ў ба сари дастархон мешинад. Хандаи ў. 
Хандаи падару модар. Кўдакон. Хоњару бародарони кало-
наш, ки аз хонањои худ ба дидани падарашон омадаанд.  
Арўси љавон чой меорад. Ў оњиста роњ меравад. Њоми-

ла аст. Хеле арўси зебо мебошад. 
 
Кўтали поёни чинор. 
Њидоятулло гањвора бардошта меорад ва хар аз дунбо-

лаш њаракат дорад. Зўри хар ба кўталбарої намерасад. 
Њидоятулло одами вазнин аст. Бузургљусса, пањлавон. 
Хар дар пеши ў нињоят хутик воре менамояд. Гањвораи 
зеборо сари даст бардоштааст. 

 
Кўдаке балони мошинро ба теѓаи кўталкуњ мебарорад. 
Аз баландии куњ, аз нуќтаи баландтарини он, ба поён 

менигарад. Осиёби крак. Хонаи Муњибулло. Хонаи 
таѓоии Махсум. Хонаи Њидоятулло. Танњо бомаш ва њаё-
тааш менамоянд, њавлиаш аз назар пинњон аст. Дигар чи-
нори пеши магазин менамояд. Боми масљид менамояд. 
Рўи дигар њавлињоро, боми дигар хонањоро дарахтони 
баланд пўшонидаанд. Кўдак њељ кадоми ин њавлињоро 
намедид. Дуртар дарё љорї буд. Дарё тунукоб, борик, 
пурпечутоб. Дар он тарафи дунё куњи пасте. Дар болои он 
куњи паст њамворињои бепоён буд. Ќабристони дењаи 
Давлатшоњиён дар фарози он куњ воќеъ аст. Мазори Њољї 
Њусайн низ дар он љоест, ки аз ин љо наменамояд. Чизе, 
ки ба хубї менамояд, мазору маќбараи Мавлавї аст. 
Кўдак чархи мошинро мањкам доштааст. Чашмонаш 

дар поён… 
 
Хонаи Њидоятулло. Гањворабандон. Модари љавон дар 

ињотаи занон кўдакро ба гањвора мебандад. Арўс бо 
чашмони хандон кўдакашро ба ихтиёри хушдоманаш во-
гузоштааст ва худ дар ќатори занон расми гањворабандо-
нро тамошо мекунад. 
Як занак дойра мезанад. Касе аз духтарон- арўсон раќс 

мекунад. 

Мошини шир дар назди дарвозае, ки сурати кабкро 

баробари модагов калон кашидаанд, ќарор мегирад ва 
сигнал мезанад. Дар болои мошин як дарза љоруб баста 
шудааст. Мўйсафеде мебарояд аз дарвоза, пир, фартут, 
яктању тоќї дорад, бесаллаву бефутаву беасо. Љавон- пи-
сари Њидоятулло дарзаи љорубро ба ў медињад. Мўйсафед 
хурсанд аст, ўро тањсин мекунад. Дарзаро ба ќадди 
дарвоза рост нињода, дастонашро барои дуо мебардорад: 

- Илоњим хор нашавї! 
Мошин бо суръати баланд аз назди идораи совхоз 

мегузарад. 
 
Бањор. 
Хами Ѓулом ва хами болои хонаи Њидоятулло каб- кабуд 

аст. Лолањо шукуфта. Бузу бузѓолањо даводав доранд. Бар-
рачањои ширмаст аз теѓаи куњи болои хонаи Њидоятулло 
медаванд. Аспи сиёње дар беди назди оѓили пеши дарвозаи 
Њидоятулло баста шудааст: ќантар аст. Дум мезанад, ёл ме-
афшонад. Зини зебое дар пушташ, лаљомаш дар ќоши зин. 
Хурљин надорад. Ќамчин нест. Девори похсагї кафида аст, 
тарќишњои дарозу борике дорад. Занбўрњо дар ковокии бо-
лои сари асп хона доранд. Ќад- ќадди бед, ки асп дар шохаи 
поёни он ќантар аст, мурчагон медаванд. Хеле бисёранд: 
мисли риштаи сиёњ корвони мурчагон ќад- ќадди танаи да-
рахт тўл кашидаанд. 
Кўдакон, ходаи борику дарозе дар даст, назди девор пай-

до мешаванд. Бо хода њелчаи занбўрро мекобанд. Занбўрњо 
мехезанд. Гизала мешаванд. Кўдакон мегурезанд. Занбўрхо 
ба асп дармеафтанд. Асп бепарво истодааст, танњо гоњ- гоње 
ёл меафшонад, то аз гиззасти занбурон халос шавад, онњоро 
аз сару гардани худ бигурезонад. 
Як села занбўр ба таги шиками ў мефароянд. Ногањон 

асп њалосак мезанаду љуфтак мепарад. Девонавор худро ба 
њар тараф мезанад. Банд меканад ё шохи бед мешиканад. 
Асп дар хами пеши хона рўпоён мешавад. Мегурезад. Но-
гањон Њидоятулло ва мењмон давида аз дарвоза мебароянд. 
Онњо садои суми аспи даргурезро шунида, аз хона барома-

данд. Ўро дунболагирї мекунанд, аз сари сафили пастак, ки 
дар гирди чанд бехи нињоли лаби љўйбори поёнї бораи рост 
гирифтаанд, мепаранд. Вале асп дар гардиши хонаи нави 
Кенља панањ мешавад. 

- Аспа бигирен, пеши роњи аспа бигирен!– нидо меку-
над Њидоятулло. 

 
Кўдак чархи мошинро сар- сари теѓа боло мебарад, ѓе-

лонида- ѓелонида боло мебарорад. То сари теѓаи ќуллаи куњ 
андаке роњи дигар мондааст. Ў саросема нест, чархи худро ў 
њам бо тамкину бо бурдборї мебарад. Ба ягон сўе нигоњ 
намекунад. Хеле бодиќќат пеши пояшро ва балони мошин-
ро нигоњ мекунад. То сари ќулла як ќадами дигар мондааст. 
Ў ба поён менигарад. Аспе дартоз аз миёни тангкўчањои 
дења медавад. Замин нам аст, чанг аз зери суми асп намехе-
зад. 
Кўдак ба нўги ќулла мерасад. 
Асп дар майдони поёни осиёби крак медавад, чарх ме-

занад, рикобњо ба пањлуи ў бармехўранд. Садои суми асп 
то ба гўши писарак мерасад. Ба гумони кўдак дар сароса-
ри дења садои пои аспу шињаи ў шунида мешавад. 
Кўдак балонро пасу пеш тела медињад ва башаст онро 

ба поён љар мекунад. 
Балон бо шаст ба поён меравад, садои пурвањшате до-

рад љаршавии чархи мошин. Љањида- љањида ба осиёби 
крак наздик мешавад. 
Кўдак бе њељ раѓбат ба чархи давону равон менигарад. 
Балон дар сахраи азими болои осиёб ба шаст мезанад ба 

мањзе, ки аз болои осиёб мепараду ба замин мезанад. Асп, 
ки дар ќарибии осиёб медавид, чароѓак мешавад, сари ду по 
рост мешавад, тур гирифта, тарс хўрда, дар лањзае дево-
навор худро ба тангкўчаи поёни осиёб мезанаду мегурезад. 
Балон ба дунболи ў медавад. Љар мешавад, ќариб ки ба асп 
мерасад. Асп ва балон аз ќафои асп дар тангкўча медаванд. 
Одамони парешон, кўдакони тарсхўрда, сагони 

вањшатзада ва аз сари тарс мељакида кўчањои дењаро пур 
мекунанд. Аз њар куљое садои даводави одамон, нињеби 
мардон, њаёњуи кўдакон, доду войи пиразанон бо садои 

суми асп ва чархзании девонавори чархи мошин баланд 
шуда, ба њам меомезанд. 

 
Дарёи тундоби камумќ. Соњили чапи дарёи пўё тунук 

ва намаколуди сафед аст. Њошияи сабзе, ки аз љомањои 
ѓук дорад, дар сахрањои бешумори соњил часпидааст. 
Ќадамаке дањ дуртар дар сояи сияњбедњо мурдоб аст; як 
њавз оби тираи сокити бадбўи гарм. Кафлесакњои бисёре 
дорад он. Он сўи нањр, самти чапи рўдхонаи пур аз санг. 
Ин ќисмати рўдхона танњо бањорон пуроб мешавад. Аз ин 
самт то ба самти рўдхона, ки пояи куњ аст, сангњову 
сахрањо зери об мешаванд, нањри пурѓиреви пўё онњоро 
ѓелонида поён мебарад, ё агар об сел бошад, сангњои ди-
гареро ба тозагї бар сари ин сангњо мезанад. 

 
Пирамарде дар дарё харашро об медињад. 
Ў аз канори дарё, аз роњи канори дарё даргузар аст. 

Дар кадом як фикре ѓўтавар аст. Чашмаш дар ёли хар, 
њушаш дар љои дигар. Ќоматаш хамида, асояш зери ро-
наш. Хар хаста ва монда аст. 
Ногањ чархи мошин башаст аз таги фуки хар мепарад 

ва ба дарё меравад. Пирамард парешон мешавад ва саро-
сема ба чор тараф чашм медавонад. Садои суми асп аз 
пушти ў баланд мешавад. 
Асп. Аспи сиёњ, њамоне ки аз пеши хонаи Њидоятулло гу-

рехта буд ва аз чархи мошин, ки писарак аз нўги куњи болои 
хонаи Њидоят дар самти осиёби крак љар намуда буд, тур 
гирифта, то њол медавид. Касе аз дунболи аспи сиёњ асп ме-
монд. Асп ба ў расидагирї намекард. Гирудор дар майдони 
назди дарё. Гирудор дар рўдхонаи камоб. 
Њамон љавон пайдо мешавад. Ў аз мошин фуромадааст 

ва пиёда ба тарафи нањр меравад, нањр камоб аст. Не, камоб 
нест; бањор бояд бошад, дар бањор ин рўдхона пур аз об аст, 
то њадде, ки сангњояш ѓўта хўрда, ба пойин меѓеланд. 
Љавон ба дарахт мебарояд. 
Одамон аспро пешодунбол ба тарафи он тангие, ки аз 

таги дарахт мегузарад, меронанд. Ва мањзи ин ки асп ба 
зери дарахт мерасад, љавон худро ба болои зин мепартояд 

ва сахт гардани аспро оѓўш мекунаду аз ёли асп мегазад, 
бо пояш синаи аспро оѓўш мекунад, то фурў наѓалтад. 
Асп ва љавон дар тори асп аз тангкўчаи пеши оѓил ва 

сипас аз тангкўчаи пушти масљиди партовї мегузаранд. 
 
Одамон бо њавас ба љавон менигаранд. 
Ў дар болои асп шоњона нишастааст. 

 
Њаво абр, борон мерезад. Њавои Далатшоњиён абр асту 

борон меборад. Мошин дар роњњои пурпечутоби болои 
Оби Ширин боло мебарояд. Гоњ пайдо мешаваду гоњ аз 
назар нињон мегардад. 
Љавон ба маркази район шир мебарад. Ў дар пањлуи 

ронанда нишастааст.  
Район, маркази район. Хонаи пастак дар оѓози шањрак 

ва сипас ду бинои дуошёна аз пеш намудор мегардад. 
Мошин дар кўчањои шањрак, дар миёни хонањои баланду 
паст дар њаракат аст. 
Пункти ширгирї. Онњо ширро месупоранд. 
Ду мошин. Яке зарду дигаре хокистарї ва дар пањлуи 

дамидаи мошини хокистарї «Шир» навишта шудааст. 
Мошини нав аст он. 
- Дар њамон мошине мешинам, ки нав њаст,- мегўяд ља-

вон ва дар пањлуи ронандаи мошини хокистарї мешинад. 
 
Мошинњо аз нав дартоз мешаванд. Мошини нав пешо-

пеш ва мошини куњна аз ќафо њаракат доранд. Оромї. 
Ронандаи мошини куњна суруд мехонад. Аз назди садае 
мегузаранд. Мошини куњна майли гузаштан дорад. 
Суръаташ батадриљ меафзояд. 
Баъдтар аз мошини нав мегузарад. Дар хами дењаи Де-

вона нопадид мешавад. 
Хамгашти танге. 
Мошини нав суръати баланд дорад. 
- Худта парто, ки мошин рафт!- хитоб мекунад ронанда. 
Љавон бо чашми пурњайрат ба ронанда менигарад, ва-

ле худро аз мошин намепартояд. 
Мошин бо ќафо, ба дара, меравад. Фукаш дар осмон 

лањзае меистад. Ронанда ва љавон бо вањшат ба њамдигар 
менигаранд. 
Мошин боз ба сар меравад ва се даъфа чаппагардон 

мешавад. 
Поёни дара. 
Мошин чаппа шудааст. 
Љавон рў ба боло хобидааст. Аз дањони вои ширдони 

мошин ќатрањои шир ба рўи ў мечаканд. Аз бинї ва њам 
аз дањони љавон хун метаровад. Хуну шир бо њам меоме-
занд. 

 
Њидоятулло дар гараж. Хари сиёњи ў дар таги нигаси 

гараж, дар пеши трактори баланде сархам истодааст.  
Њидоятулло низ дар таги нигаси ќаровулхона гап 

медињад. Харидороне, ки аз магазин баромадаанд, дар 
пеши ў нишастаанд, дастонаш дар коѓазпечњои калон: 

- Ѓўлака гирифтуму бо кулўлаи чормаѓз задум дар пе-
шонии занак. Занак набуд, кампир буд. Сахт азобмон до-
да буд. Сарашро ќафонокї дар девор пайи њам чанд бор 
љиќиду баракї рафт, зад дар замин ва тунук шуд. Гу-
рехтем… 
Одамон механдиданд. 
 
Чанд одаме дар лойи хамгашти дара лаѓжида-лаѓжида 

поён мефуроянд. 
Онњо ба сари љавон меоянд. Сарашро боэњтиёт мебар-

доранд. Ў чашмонашро мекушояд. Чизе гуфтан мехоњад. 
Ё ин дар назари одамон метобад, вале дар гулўяш чизе 
хир-хир мекунаду халос. Дигар садое намебарорад. Аз 
гўшаш хун метаровад. Биниашро мањкам карданд, аз 
дањонаш хун сар кард, биниашро кушоданд. 
Љавон оњиста љон дод. 
Рафтанд пеши дари шофир. Ўро бардошта фуровар-

данї шуданд, худаш фуруд омад, бо кўмаки одамон. Аз 
мошин фуромаду гуфт: 

- Њамроњам чї хел аст?! 
- Њамроњат хуб аст, каме лат хўрдааст,- гуфтанд ба му-

лоиматї. 

Шофир оњиста ба мошин нишасту тунук шуд: бењуш 
гашта буд. 
Мошинњо дар баландї, дар канори роњ, ќарор меги-

рифтанд. Одамон ба поён мефуромаданд: лаѓжида, ѓели-
да, шиму мўзањояшон гилолуд буд. Як пирамард љелака-
шро кашиду рўи љавонро пўшонд ва ба замин нишасту 
дар болои сараш даст ба дуо бардошт, одамони дигар низ 
пешу ќафо нишастанд. 

 
Шамс, бародари љавон, дар матбаа кор мекунад, ў 

машѓули кор аст. Сањифа мебандад, устои смена аст. Њам 
њуруф мечинад, њам сањифабандї мекунад ва њоказо. Ў 
њоло сари верстка кор мекунад. 

 
Пирамард дастонашро ба рўй кашид. Мардуми дигар 

низ даст ба рўй кашиданд, дар пайравии пирамард. Дуо 
ба поён расид. Шофири беёдро бардоштанду чоркаса, 
лаѓжидаву афтида, ба боло бароварданд. Борон ќатъ ёфта 
буд, абрњо пароканда мешуданд, болои дењаи Девона, ки 
одамон аз њавлињо баромада медавиданд, равшан мешуд. 
Чанд љавонмарду чанд пирамард гирди љасади љавон 

нишаста буданд 
 
Мошине дар назди гараж, не, не, каме дуртар аз дарво-

заи гараж, дар пешорўи магазин истод ва аз он марде фу-
руд омад, шитоб мекард, вале ба мањзи ин ки пояш ба за-
мин расид, ногањон истоду андаке фикр кард сари кадом 
масъалае, ки ўро дудила медошт. Дудилагиш барњам 
хўрд, ба љониби дарвозаи гараж ќадам зад: бешитоб, бе-
парешонї. Парешонии пешинаро аз рўяш, аз рафтораш 
барандохта буд, хеле ором роњ мерафт 
Њидоятулло гарм чизеро наќл мекард, самовари хурда-

каке, ки дар рўйи мизи ќаровулхона њамеша дар љўш буд, 
њавл мебаровард, аз пиёлаи дасти пирамарди пеши Њидо-
ятулло низ њавли гарме мебаромад кабуд. Мардак ба назди 
Њидоятулло омад. Њидоятулло ўро пеши худ хонд ва аз љо-
яш нимхез шуд ё нашуд, ки мардак дар пешаш нишаст ва аз 
дасти бањри салом ба ў дарозкардааш гирифт ва њолпурси-

аш кард. Чойи пеши худ гузоштаи соњиби ќаровулхонаро 
низ гирифта, як ќулт нўшиду пиёларо ба љояш нињода, бо 
тамкину осудагї гуфт: 

- Як мошин дар њамин наздикї чаппа шудааст. Одамо-
ни дарунаш дар касалхона. 

- Тинљї будааст охир,- пурсид Њидоятулло. 
- Њо, тинљї!- љавоб дод мардак.- Њоло акнун дар касал-

хонаанд. 
- Чї хел мошин будааст?- пурсид Њидоятулло. 
- Мошини њамин район,- љавоб дод мардак 
- Не, наход? Аз кадом совхоз?– пурсид пирамарде, ки 

дар пањлуи Њидоятулло, рўи кат, нишаста буд. 
- Ба гумонам, аз њамин совхоз буд!- гуфт мардак. 
Ў бисёр мекўшид, ки ором њарф бизанад ва муваффаќ 

њам мешуд. 
Њидоятулло як такон хурду нимхез шуд дар рўи ним-

кат. 
- Чї хел мошин!?- пурсид ў. 
- Мошини хокистарии нав, – гуфт мардак. 
- Не, писари ман дар мошини куњна рафта буд,- гуфт ў 

ва боз каљпањлу зад. Вале оромиаш рафта буд. Изтироб 
дошт, пиёлаи дасташ меларзид, ки чанд ќатраи чой ба рўи 
гилем чакид. Ў пиёларо ба рўи гилем нињод. 
Мошини зард дар пањлуи магазин истода буд 
Њидоятулло бархосту тарафи магазин нигоњ кард. 

Шофири мошини зард дар он љо буд, вале писарашро на-
медид. 
Ба тарафи магазин рафт. 
Мардак аз пиёлаи чой чашм намеканд. 
- Тинљї аст, охир, э, мардак!- пурсиданд аз ў. 
- Не, тинљї нест, мардака танњо намонед. Ман ўро ба 

марказ мебарам, ягон нафаратон њамроњаш биёед. 
Одамон хомўш ба ин мардак нигоњ мекарданд. 
Њидоятулло дар пеши мошини зард истода буд. 
Халил ку!? – пурсид ў аз шофири мошини зард. 
- Њозир миёян, ў дар мошини нав нишаст. Ман дар 

гардиши Чилча аз онњо гузаштам. 
Њидоят панљаи беангушташро ба футааш нињоду ба 

одамон нигоњ кард. Онњо њоло аз воќеа бехабар буданд. Ў 
ба ќаровулхона баргашт. 

- Њой, љўра, мошини дигар бигирам ё худат мебарї? 
- Мебарам, ака! 
Мошин ба њаракат даромад. Чанд каси дигар, ки дар 

болои мошин нишаста буданд, пушт ба шамол гардонда, 
гиребонашонро медоштанд. 

 
Дар њавлии Њидоят мардуми дења љамъ омаданд, мисле 

ки дар тўйи писараш љамъ омада буданд. 
Њидоятулло њамон вазъеро дорад, ки дар рўзи тўйи пи-

сараш дошт. 
Модари љавон, мисле ки дар рўзи тўй, њангоми раќсаш, 

дастак мезаду остин меафшонд, дастак мезанаду остин 
меафшонад. Ин љо фаќат як фарќе њаст: њама воќеањо 
беовоз ва нињоят пасту суст мегузаранд. 
Чанд кампиру љавонзан ва ду- се духтар, њамчунин, 

хоњарони љавон назди љасади ў нишастаанд. Кампирону 
љавонзанњо мисли модари марњум дастак мезананду остин 
меафшонанд. 
Љавон, ки Халил ном дошт, дар рўи тахт хоб аст. Чаш-

монаш пўшида, дар сараш тоќї, манањаш баста. Њолати 
хеле њузноваре. 
Њидоят дар миёни њавлї, дар ињотаи мардуми дења, 

њаракат дорад ва њарфњои парешон мезанад: 
- Ман њељ камбуд надорам! Ягон камбуд надоштам.  
- Ба ман дигар на пул даркор асту на… Пул даркор? 

Марњамат, ман медињам! Занак, калиди сандуќ дар кадом 
кисаам буд? 
Ў ба кофтукоби кисањояш мепардозад. 
Касе аз мардони њамсоли ў ба наздаш омада, даст ба 

китфи ў нињоду гуфт: 
- Худатро ба даст бигир, Њидоятулло! 
- Ман дигар чї кор кунам? Хайр, бигўед, ёру дусто! 

Ман чї кор кунам!?- нидо кард Њидоятулло ва якбора 
хомўш шуду пеши чинор рафт ва пушт ба чинор доду ни-
шаст. Ба чанор такя зад. Телпакашро, ки ба болои 
абрўвонаш фуромада буд, пас заду пешонаашро урён 

кард ва дастонашро ба пешонааш заду сарашро дар бо-
лои зонуњояш гузошт. 
Кулчаи зонуяшро сахт газид. 
Таѓои Махсум пешаш омада, бо нињеб гуфт: 
- Э мардак, дар авлоди мо ин хел марди суст набуд. 

Шармандаамон накун! Мард шав!- ва ба мањзи ин ки 
Њидоят аз љояш бархост, то пеши таѓояш сустии худро 
нишон надињад, таѓои Махсум аз хастагии зиёд ва во-
мондагї ба чинор такя кард. 
Чинор хеле бузург буд, пирамарди лоѓари ѓамзада шо-

хаи як замон хушкидаи ў барин менамуд, ки ногањон дар 
асари шамоли тунде бар бехи он афтодааст 
Чинор хеле бузург буд. Ва сиёњу тира менамуд, њарчанд 

сабз буд, сабзи тирафом. 
 
Њидоят аз оѓил говеро баровард. Модагов буд он. 
Модагов бо сари хам аз дунболи Њидоят мерафт. Сар-

кашї надошт. Танњо аз зери чашм ба одамон нигоњ ме-
кард. Не, наметарсид, намехўсид аз ин одамони бисёр. 
Онњоро дар рўйи њавлї чандин бор дидаасту мешиноса-
дашон. Говњояшонро мешиносад, њар рўз ба сари пода ме-
бароянд. Подабонї кардаанд. Охир, дар ин дења подаро 
навбатакї мепоянд. Як рўз ин, як рўз он. Њамаи онњо гов 
доранд. Ягон рўз гови онњоро низ њамин тавр аз оѓил ме-
бароранд, аз миёни одамон мегузаронанд ва ба поёни њаё-
та, ба он љое мебаранд, ки дар тўли ин солњо чанд говро 
бурданду баъд гўшташонро дар табаќњо гузошта, ба ош-
хона дароварданд. Ў аз дари кушодаи оѓил медид, ки чи 
гуна дасту пойи говро мебанданд ва баъд меафтонандашу 
ќассоб, њо, он мардаке, ки дар пеши сияњбед истодааст, ду 
ангушти ѓафсашро ба бинии гов меандозад, сарашро боло 
мекунад ва теѓи калони дурахшонро ба маки гов мебарад. 
Њамеша дар ин мавридњо хурсандї мекарданду имрўз 
хафаву андўњгинанд. Халил мурдааст. Ў Халилро дўст ме-
дошт. Аљаб чавоне буд: субњако ба пода ў мебурдаш, шом-
гоњон дар сари роњи пода ў мепоидаш, ба хона меовардаш, 
ба оѓил мебурдаш, зимистонњо ў обу алафаш медод. Дар 
ин хона ў аз њама хандонрў буд. Њо, ин хона то имрўз ѓами 

бузургро надида буд. Ва ў њам- ин гови пир ин ќадар дил-
сард нагашта буд. Мурдани бобои Халил- падари Њидо-
ятро ёд дорад: пирамард наваду ду сол дошт. Њо, аз њамон 
дари фарсудаи дутабаќа медаромад ба ин њаёта. Он ваќт 
ин хонањо набуданд. Њидоятулло низ дар хонаи ў, дар хо-
наи мўйсафед, зиндагї мекард. Он ваќт ин гов гўсолачае 
буду Халил тифлаки њафтсолае. Пирамард дар ин њаёта аз 
субх то шом кор мекард. Њо њамин дарахтро ва њо њамон 
анорњоро ў шинондааст, себи бињї низ дастнињоли ўст. 
Њидоятулло говро аз пеши нонхона гузаронд ва аз бо-

раи лаѓжонак фуроварда, дар назди сияњбед ба дасти 
Шарифи ќассоб супурдаш. 
Гови пир оњиста- оњиста аз дунболи Шарифи ќассоб ба 

поён мехамбид.  
 
Рўзе, ки мўйсафед вафот кард, зимистон буду барфбод. 

Сиву якуми декабри соли њазору нуњсаду шастунуњум аз 
дунё гузашт. Якуми январи соли њазору нуњсаду њафтод ба 
он дунё бурдандаш, он дунё њељ дур набуд. Вакти аз бораи 
пеши нонхона мефуромад, чашмаш ба он дунё бархўрд: 
ќабристони сари пушта аз рўи њавлї ва аз сари бора низ 
намён буд, вале пирамард дигар аз он љо барнагашт. Љано-
заи пирамард тўй барин гузашт, одамон баланд њарф меза-
данд. Гирумонашон озоду бо сарбаландї сурат мегирифт, 
занон овоз меандохтанд: чун ќарз, чун гиряи арўс садо ме-
дод гиряашон, бе алам, мањин, ба сони гиряи модари арўс ё 
њар модаре садо медињад, ки касеро аз наздиконаш ё фар-
зандонаш ба љои бегона, ё ба љои дигаре, ки дур асту но-
умедї ва андўњи гарон надорад, гусел мекунад. 
Вале имрўз рўзест тамоман дигар. Пиргов ба мањзе, ки аз 

таги сияњбед мегузашт, дар санги пошўї (ин љо пирамард 
тањорат мекарду њоло санги пошўии Њидоятулло аст, гоњ-
гоње духтарони Њидоят кафи пояшонро дар ин санг меша-
канду покиза мекунанд) пешпо хўрда, ба сар рафт. Хайрият, 
наафтид. «Ња, љонвар, метарсї, пойњоят суст шудаанд?»- 
гуфт ќассоб. Дар байни футааш яккакорд дар ѓилоф буду 
мељунбид дар бари ронаш. Ана, дар њамин ваќт чашми гови 
пир ба арўс афтод. Њанўз номашро намегирифтанд, арўси 

якунимсола буду нав як фарзанд дошт. «Арўс»-аш 
мегуфтанду бас. Њоло ў гиряро ёд нагирифта буд. Намета-
вонист «хонамой» бигўяд, њо, ёд нагирифта буд. Ин занакњо 
солњои дароз хонадор буданд, фарзанд калон кардаанд, 
фарзанд гўронидаанд. Овозашон пухтааст, мањину равон 
мегирянд, ба оњанге навња мекунанд, ки ба љигарњо меши-
над, љигарро, дилро мешикофад. Суханонашон низ ба ра-
виши гиряашон, гўё суруди мотамї мехонанд. Арўс нуз-
дањунимсола аст. Ў дастонашро ба торбанди симини болои 
сараш нињода, бо як њолати тарањњумоваре худро овезон 
кардаасту пешу ќафо меравад, гўё дастонаш дар торбанд 
баста шуда буданд. Њомила аст. Фарзанди дувум дар ќад-
даш. Њайрон аст. Бо шигифтї чашм ба чашмони модагов 
менињад ва ногањонї, ѓайриихтиёр, нобањангом, фиѓоне аз 
дилаш мебарояд. Мардњо якбора ба тарафи ў нигоњ кар-
данд Хеле ваќте нагузашта буд, ки онњо мегуфтанд: бечора 
азоб мекашад, дарун медарояд, то ки бигиряду андаке сабук 
шавад Ва, инак, арўс ногањонї, бехабар аз худ, фиѓон баро-
вард. Фиѓони ў љонхарош буд, овози гиряи занони даруни 
хонаро пахш кард. Хеле дурушт менамуд дар назари ў ги-
ряаш. Не, хеле ќабењ менамуд. Ў аз њавлї ба љониби хона 
давид. На ба он хонае, ки занон мурдаро давраро карда бу-
данд. Ба анљомхона, ба он љое, ки гандум ва либосњои 
куњнаву наву берун аз истифодаро анљом мекарданд, даро-
мад ва худро ба ѓарами кўрпањо, ки кадоме аз саросемагї ва 
шитобзадагї аз рўи сандуќ чаппа карда будандшон, 
партофт. Дастонашро мегазид. 
Арўс ин говро баъди як њафтаи ба ин хона по нињоданаш 

дўшида буд. Баъд, дигар њар рўзу њар шом дасти ў дар чочи 
ин гов буд. Халил бо њар бањона дар гирду пеши љои го-
вдўшї мегашт. Навхона буданд. Шўхии домоду арўсиашон 
то имрўз давом мекард. Халил бели чўбин- курчакро меги-
рифту пеши оѓил меомад. Њар вакте ки арўс азми говдўшї 
менамуд, Халил њам оѓилрўб мегашт. Ба ёди модагови пир 
расид, ки аксари ваќт, шомгоњон, арўс аз як пањлуяш хору-
мол мекарду Халил аз пањлуи дигараш. Гоње дастонашон ба 
њам мепечиданд. Ва зуд аз њам људо мешуданд. Њо, онњо 
њамдигарро дўст медоштанд, дўстдориашон беохир буд. 

Модагов тўйи онњоро дар ёд дошт. Аз дари кушодаи 
оѓил ва баъдтар аз поёни оѓил раќси модари ўро дида буд. 
Раќси модараш њамчунон буд, ки њоло дар болои љасади 
писараш мекард. Њаракатњояш якхелаву якранг буданд. Ў 
остинњои дарозашро меафшонд, бо нўги ангуштњои пояш 
њаракатњои мањине мекард, дастонашро занона, нозук- но-
зук, ба оњанге худро тоб медод, чарх мезаду чарх мезад. 
Њозир њам дар болои сари писараш дастак мезанад, 
остинњои дарозашро меафшонад. Мўйи Халил аз насими 
остини модараш андак- андак мељунбад, дигар њељ. Њидо-
ятулло низ њамон рўз, мисли имрўз, њаракатњои парешон 
мекарду онњоро рок меномид: гўё раќс мекард он рўз. 
Имрўз низ њамон њаракатњояшро такрор дорад. Мераќсад, 
бењунарона мераќсаду гўиё мегўяд: «Бубинед, ман раќс кар-
да наметавонам, вале ба хотири писарам, ба хотири тўйи 
арўсии писарам мераќсам.» 
Њоло низ чарх мезанад, њамон тавр љуссаи бузурги 

пањлавониашро пеши мардум ба њар тараф мељунбонд. 
Дастонашро меафшонад. Дар нўги дастонаш рўймолаке 
дорад, ки духтари хурдияш, ба шодиёнаи раќсаш, дода 
буд. Њоло њам дар даст рўймолаке дорад, рўймолак не, 
халтаи чой барин аст, њо, чойхалта барин аст. 

- Мардум, нагўед, ки ман пул надорам! Ман одами хеле 
бой њастаму ба њама кор ќодирам, лекин чї кор кунам? 
Дар пеши марг ољизам! 
Ў дар пеши мардум чарх мезад. Лабонаш бехун буданд. 

Вале чашмонаш наме надоштанд. Њо, чашмонаш хушк бу-
данд. Ў низ гириста наметавонист, дар умраш нагириста 
буд, дар мурдаи падараш низ нагирист, Дар љанг мурдањоро 
бисёр дидааст, намегиряд. Вале ин ќадар парешон шудааст, 
њарфњои парешон мезанад. Касе Љуръат надорад ўро ором 
бикунад ё ба ягон гўшае бубарад, як коса обаш дињад, ки 
тафси дилаш кам шавад, не, касе љунбида наметавонист. 
Боз њамон таѓояш- пирамарди нимљони бедандон, ки њатто 
њарфашро базўр аз дањонаш мебаровард, пеши ў меомад. 

- Њар касе, ки ин љавонмарг, ин тармарг, ки номард њам 
будааст, маро партофту рафт, аз ў ќарздор бошад, ба ман 
бигўяд. Як бар дањ ќарзашро мегардонам,- мегуфт ў. 

- Ањмаќи гов!- пўписа кард ўро таѓои Махсум. Овозашро 
танњо худи Њидоятулло мешунид. – Ин гапро пеш аз то-
бутро аз њавлї баровардан мегўянд. Мурдаро нашуста, чї 
даѓдаѓа мекунї, пул ба мардум нишон медињї?! 

- Ња, таѓої, гапи нодуруст гуфтам? Худам њам намедо-
нам, ки чи аз дањонам мебарояд. Хайр, як шўхї барин гап 
ин њам. 

- Бас кун! Худатро ба даст бигир. Охир, ту мардакї! 
Шукр кун, инаш рафт, чанд бачаву духтари дигарат 
мондааст, ба љони онњо шукр кун! 
Пирамард ба пеши чанор, ки дар поёнтари он гилему 

кўрпача густурда буданд, баргашт. Одамони камќуввату 
нотавонро, њамин ки аз дар медаромаданд, ба болои 
њамон кўрпачањо мегузорониданд. «Зеби мурдан ман до-
штам, лекин маро намегирад ин Худои берањм!»- мегуфт ў 
зери лаб. Ба њељ кас намегуфт, худ ба худ харф мезад Га-
пашро касе намефањмид. Танњо Њидоятулло ўро ме-
фањмид. Ва хомўш гашт. 
Гов аз таги дарахти шукуфони шафтолу мегузашт. 

Шохањои пастаки шафтолу сесола ба шохи гов бархўр-
данд ва гулњояш рехт ба сару гардани гов. Шонањояш 
сафеду гулобї ба самти поёни њота мерафт. Ќассоб ўро 
намекашид. Он чанд љавонмарди дигар, ки аз дунболаш 
меомаданд ва он чанди дигар, ки сари чуќурчаи бехи за-
рдолу истода буданд ва расидани ќассобу говро мунтазир 
буданд, тамкину сабри аљиб ва гарданхамии говро бо 
њайрат мушоњида ва муоина мекарданд. 
Гов ба сари чуќурча расид. Љои њамешагии говкушии ин 

хонадон. Сад сол шуд ё зиёдтар, моли калону хурдро дар 
њамин љо сар мезананд, чуќурича њамон чуќуричае буд, ки 
то ин ваќт низ дањњо бор канда шудаву инак, бори, намудо-
нам, чандумин бошад, аз нав боз карда будандаш. Аз ин љо 
бўи хун меомад. Дили гов рамид. Як сустии маѓшуше дар 
пояш давид, вале зуд ба худ омад. Хоки ин љо аз дигар 
љойњо фрќ мекард: љигарии тира ва њатто баъзе порањои он 
нами сиёњ низ дошт. 
Гов сарашро тоб дод. Ба дарахтњо ва шукуфањои гуло-

бии болои сараш нигоње кўтањ андохт ва бе он ки гов-

https://bikhon.tj



169 

кушњо њаракате карда бошанд, ба зону зад. Пойњои 
аќибашро ба тагаш гирифт ва ба шикам зад. Пас пову да-
сташро аз тагаш рањонида, дарозашон намуд. Ќассоб ва 
он чанд љавонмард гулўгирак шуданд. Онеш, ки риш 
дошт ва яктаки дошт, гиребонашро гирифт. 

- Сиву панљ сол шуд, ки ќассобї мекунам, вале бори 
аввал мебинам ин ходисаро. Э, ќандта бизан, љонваре! 
Набандедаш! Ў ризо аст, ба ризояти худаш сартахтагї 
мешавад. Халила дўст медоштааст,- гуфт ва сари як зону 
нишасту гардани гов ва шонаи болои вайро молида гирён 
шуд. 
Ду кас пеши пойњои гов ва ду каси дигар пеши дастњояш 

истоданд. Хам шуданду болои дасту пояш нишастанд. Гов 
сабзаи наврўстаи пеши фукашро забон дароз карду гирифт. 
Дањон ва чашмонашро мањкам кард 
Ќассоб кордро ба даст гирифта, дасташро ба бинии гов 

бурд. Пеши чашмони гов равшан шуд. Шир барин. Шир 
пеши чашмонаш омада буд. Шири сафед дар сатил не, дар 
лаби кўдаке. Кўдаке шир мемакид, пистони модар дар 
дањонаш. Аз ќошуќи лабони кўдак шир љўш зада баромад 
ва ба рўи синааш рехт, манањаш дар шир тар шуд. Як 
гўсолае пеши чашмони модагови пир дамид, давиду гу-
зашт. Модагов гўё хоб медид. Дар хобаш Њидоятулло бо 
ќомати пањлавононааш коњилона мераќсид. Чашмонаш 
пўшидаву абрўвони сафеду сиёњи њалќааш, њо, онњо њалќа- 
њалќа буданд, боло рафта. Ў ба касе нигоњ накарда ме-
раќсид, дастонаш- дастони бузургаш хеле калон буданд, 
онњо парешон ќаноти кадом симурѓи афсонавї барин. Њо, 
Њидоятуллои хўљаинаш гўё дар афсона мераќсид. Шохсо-
рон, шохањои чинор, шохањои тути навбарг, шохањои пур-
гули зардолу ногањон пур аз мурѓакон шуданд, гўши гов 
ѓуввас мекард. Хун ба сараш мезад. Халил аз миёни шо-
хањо ва анбўњи шохањои сафеди абрмонанд бо чашмони 
хандон ба ў нигоњ мекард. 
Корд ба маки пиргов расид. Дар як лањза макро зад. 

Гов њаракате накард. Танњо њангоми ба љои мегузашта-
гии торњои асаб- решаи устухони гардан расидани корд 
як по кашиду ларзид. 

Ва дигар сокит шуд. 
 
Имрўз дар хонаи Њидоятулло нон намепазанд. 
Њамсояњо танурњои худро тасфондаанд. Онњо нон 

мепазанд. Говро сартахтагї мекунанд. Одамон оши 
сартахтагии љавонро, љавони тармаргро, намехўранд. 
Њидоятулло дар рўи њавлї. Ў ба ангури навбарг, токњои 
навбар нигариста гуфт: 

- Ин ангур аз сад сол зиёд умр дорад. Инро бобои бобои 
ман шинондааст. Аввал дар он хонаи таг буд. Ќаламча ги-
рифтему овардемаш ба ин љо. Нагирифт. Баъд токро сар- 
сари девор овардем ва дар бехи деворњо, њо, дар поёни он 
даричаи дутабаќа шинондем. Куљо шинондем? Гўр кардем! 
Як сол баъд реша гирифт. Њо, аввал набуридемаш, монде-
маш, ки як- ду сол њосил бидињад. Баъд реша гирифт. 
Њамон љои ток, ки ба замин гўронида будемаш, реша ги-
рифт. Баъд токро аз љои реша гирифтааш буридем, Он та-
рафашро баргардонидем. Бурдем ба хонаи пешина, ки њоло 
хонаи Шамс аст. Ва ба рўи хавозаи пешина хобондемаш. 
Ин сол њам њосил мегирад, хосили хуб. Бубинед, хеле хуб 
гирифтааст. Гулашро бубинед, агар ягон офат нарасадаш, 
имсол њай ангурхўрї мекунанд њамсояњо! Ангуре, ки дар 
поёни чанор аст, аз њамин ток. Бурдем. Гуфтам мардум аз 
дарвоза надаромада, ангур бичашанд, бихўранд. Њам мар-
думу њам мурѓу чурѓ, майнаву зоѓу зоѓча аз ин ангур сер 
мешаванд. Ин тарафи кор аз они Халил буд. Бачаи коргар 
буд! Усто буд-е! Мардум, ман акнун чї кор кунам!? Гуфтам 
будам, акнун ангур мехўрем, имсол ангур мехўрем. Бисёр 
ангурњои хубанд- да! 
Шамс ба назди падараш омад. Ўро бо бањонае ба хона 

даровард. Он љо чи маслињате карданд. 
- Гўрашро дар пањлуи бобояш кандед? – пурсид аз пай-

кор. Пайкор як љавонмарди миёнсоли газгўште буд, ки ба 
гапаш одамон чандон эътибор намедоданд. Њоло корро ёд 
нагирифта буд, хуб ёд нагирифта буд. Ягона зиёии ин 
дењаи бехи куњ. Ў агрономи юнучќа аст, чилу панљ сол до-
рад. Набераи сўфї Холмурод, дар хонаи поён њамсояи 
дарбадевор буданд. Мўйсафед дар осиёби крак осиёбон 

буд ва њам галларо посбонї мекард. Нисфирўзињо, ваќте 
ки мардуми хаста ва вомондаи дењаро хоб лагад мекард, ў 
як мушт гандум аз сари њар халтае гирифта, ба як халтаи 
талќони куњан меандохт ва сари гардан мекард. Ў њамеша 
аз њавлии Њидоят мегузашт. Дар миёнаи девори онњо як 
даричае буд, дарича аз чапарак буд, аз бофтаи химчањои 
шулаш, ки дар бари хонаи куњнаи пирамард мерўид, да-
ричаи чапар њамеша аз дарун тамба дошт. Аз ин тараф 
кушода намешуд, мўйсафед бо сад эњтиёт ба назди чапарак 
меомад, ки касе аз њамсоягон бедор нашаванд. Масалан, 
писари хурдии усто Раљабалї- Убайд. Убайд, додари хур-
дии Њидоятулло, ки кўдаки шўху мазоќие буд. Агар Худо 
накарда гап ба дањони ў расад, дигар аз шармандагї љои 
гурез нест. Ваќте ў ба даричаи чапар наздик шуд, дар 
мањкам буд. Фарёд мекард, фарёд мекард: «Во Рањмат! Во 
Рањмат!» Мўйсафед бедандон буду он ваќт Убайд бедор. 
Дар зери ангур нишаста, сурат мекашид ва њама фарёдњои 
пасту баланди сўфї Холмуродро мешунид, вале сир бой 
намедод. Баъдтар, ваќте ки ў як хунарманди номї шуд, аз 
ин воќеањои овони тифлї як нумери аљибе омода намуда, 
назди нависандагон намоиш дода буд, ки то њол аз ёди 
онњо нарафтааст. Тамоми манзараи як нисфирўзии дењаи 
Давлатшоњиён дар пеши назари мардуми дар толор ниша-
ста љилва намуд бо њама зебоињояш, бо њама нотакрорињо-
яш. Рањмат набераи њамин сўфї Холмурод аст. 
Таѓои Махсум омад ва ўро нињеб кард: 
- Садќаи очаат шавї ту! Модари Рахмат пахлавон буд, 

- Ту як кори майдара бе ман буд намекунї. Ба Душанбе 
тилфон кардї?! 

- Њо, бобо! 
- Гуфтишон? 
- Њо, бобо! 
- Кї гирифт тилфона? 
- Худи Убайд. 
- Ку, нестанд онњо, наёмаданд! Рўз нимрўз шуд. 
- Њоло барваќт аст. Соат нав ёздањ. 
- Ње, садќаи очат шавї ту! Бирав, аз пайи корат шав! 

Мардум бе обу нон намемонанд. Воњима накунед. Гўй ба 

мардум, мурдан амри Њаќ аст. Аљал пириву љувонї надо-
рад, пиру љавон намегўяд. Омад, њар чиз дар сари роњаш 
бошад, мебардорад. Худо гўед, шукр бигўед. Ба мурдани 
як кас, хоњ пир аст, хоњ љувон, дунё аз зикр намемонад. 
Тавба гўед, надомат кунед. Аз ин бадтар накунад, Худо! 
Таѓоии Махсум пештар касеро гап задан намемонд, 

пеши њар кас намерафт, бо њар кас наменишаст. Хеле 
ѓурур дошт. Овози баланди ўро аз њар гўшаю канори ин 
дењаи хурдакак, ваќти љўйбортозакунї, ваќти оббандї 
мешуниданд. Акнун чандин сол аст, ки аз хонаи пастаки 
бобої, ки дар даруни хонаи баланди имрўза сохтаашон 
љойгир аст, намебарояд. 

- Марг фаромўшам кардааст,- гуфт боре ба Њидоятул-
ло. 

- Дар он хонаи дарун баљо нашав, ки пайдоят мекунад, 
– гуфта буд Њидоятулло. 

- Гов!- гуфта буд њамон ваќт таѓої ба ў. 
 
Њидоятулло духтаронашро пайи њам ба шавњар баро-

вард. Ду писари калонашро тўй кард, соњиби хона намуд 
ва људояшон кард. Хонаи падариашро ба писари калонаш 
дод. Писари миёнаашро дар Данѓара љой дод. Њамин 
хурдиашро бо худ гирифт. Гуфт:  

- Њаминаш соњиби ин хонаву дар бошад. Њо, ба ин хо-
наву дар соњибї бояд кард. Ин љо ќадамгоњи бобока-
лонњояшон буд. 
Њай дареѓ! 
 
Духтари якунимсолаи Халил пеши бобояш омада пур-

сид: 
- Бобо, отам ку? Бобољон, отам кай меояд?  
Ваќти омадани падараш шуда буд. Њар рўз њамин 

лањзањо ў аз дарвоза медаромад. 
Дили бобояш дуд гирифт, сиёњї зад, димоѓаш дуд ба-

ровард. 
- Э, биёен, ин кўдака аз пешам бубарен! 
Духтараке омаду тифлакро бардошт ва аз назди Њидо-

ятулло бурд. 

- Не, марг тасодуфї намешавад,- мегуфт Рањмат.- Мар-

даки шофир гуфт, ки чархњои мошинам хўрда шудаанд. 
Тамоман лаѓжонаканд. Не,- гуфтанд.- Мошинат соз аст, 
бањона мекунї. Инженери калон коѓаз нависонд. Балонњои 
мошинаш дуруст асту кор карда метавонад. Директор, раи-
си калон одам фиристод, ки аз хонааш гирифта барандаш. 
Агар балонњояш коромад мебуданд, дар сари гардиш ба 
љар намерафт. Башаст наомада будааст-ку?! Дар рањи 
лаѓжонаки силиќ њавои боронї мошина партофтааст. Њо, 
мошин аз бекории балонњо ба љар рафт. Худи мардак дар 
гаражи мо кор мекунад. Дида буд, ки балонњо чи ќадар 
хўрда шудаанд. Аз кор баромаданд. Ња, љўрањо! Таѓоии 
Махсум одами ќадим аст. Мегўяд, ба як гап часпид, мегўяду 
мегўяд. Аљалро аз кадом як љои баланде нафиристодаанд, 
аљал аз таги чархи бекораи мошин баромад. Инженери ка-
лону раиси калон њар ду гунањкоранд! 

- Э мардак! Мемонї тинљ бигардем? Њар гапе, ки аз 
дањанат баромад, гуфтан нагир! Ваќти расидаро њазор 
бањона аст. Ваќтат ки пур шуд, як кор сабаб мешавад. 

 
Дар табаќњо хўрок кашиданд. 
Касе ба хўрок даст намезад. Љавонмарг шуд ин писа-

рак. Аз гулўи кї нон мегузарад? 
Бењуда гов куштанд. Дар ин рўз кї нон мехўрад? 
 
Сари гов дар пушти зини велосипеди писари ќассоб 

бор шуда буд. Ў дар ињотаи кўдакони дигар каллаи пир-
говро ба хона мебурд. Њељ дилаш намехост, вале расм чу-
нин таќозо мекунад: чун падараш говкуш аст, наметаво-
над оини ќадимро фарз нашуморад. Риояи оин андаке пи-
саракро хиљолатманд гардонда буд. Вале гапи падар, 
њукми падар зўр. Сарпечї карда намешавад. 

 
Њаво гоњ абр мекарду гоњ соф мешуд. 
Анбўњи одамон зиёд шуда буданд. Касе аз љояш 

намељунбид, касе овозашро баланд намекард; танњо паст- 
паст њарф мезаданд, ки нагуфтанаш зомин буд. Њо, мар-

дум хомўшона интињои маросими љанозаро интизорї ме-
кашиданд. 
Банди говро аз шохи гов кушода буданд: вай акнун дар 

шохи зардолу овезон буд, дар миёни шохањои шукуфон. 
Дар миёни шукуфањо ва баргњо ресмони пашмини ало 
оњиста- оњиста мељунбид; ресмони танњои бегона мељунбиду 
як њолати њузновареро дар дил ба вуљуд меовард. 

 
Садои гумбур- гумбури пойи одамони бешумор. Онњо 

ду- ду, се- се саф кашида, аз тангкўчањои пеши хонаи 
Кенљаву аз тангкўчаи пеши масљиди хароб мегузаранд. 
Тобутро даст ба даст мебаранд. 
Замин лой асту лаѓжонак. боэњтиёт мебаранд тобутро. 

Аз сари деворњои паст шохањои пургули зардолуву ша-
фтолу бар сари одамон ва ба рўи тобути бахмалпўш 
гулафшонї мекунанд. Рўи рањи сафари вопасини Халилро 
гулпошї мекунанд. 
Барги гулњо дар зери пои мардуми љанозањакї монда, 

бо хоки роњ омехтааст. Саги думбуридаи Њидоят аз пуш-
ти мардум медавид, лукка мезад. 
Љавонмарде баргашту сагро бо дўѓу пўписа аќиб гар-

донд. Аз паси мурда ба ќабристон рафтани саг убол аст! 
Саг баргашту роњи дигареро пеш гирифт. Аз назди 

осиёби крак роњи дигаре љониби ќабристон мерафт. 
Саг дар он роњ медавид. Сагони дигар ногањон ба вай 

дарафтоданд. Вай майли љанг кардан надошт. Вале бо 
зўрї вайро сагони ин гузар ба љанг мекашиданд. Бо онњо 
дар афту дарафт шуд. Овози љанги сагон. Овози сагљанг 
то ба тангкўчае, ки љаноза мекарданд, мерасид. То хеле 
онњоро дунболагирї кард. 
Саг бо гўшњои дарида ва гардани хунолуд дар гардиши 

роњи магазин пайдо шуд. 
Саг дуртар аз одамон, дуртар аз анбўњи одамон, дар 

болои сангњои ѓелони селоварда, хаставу нолида њаракат 
мекард ва реб- реб љониби одамон нигоњ мекард, то буби-
над, ки касе майли суронидани вайро дорад ё не. 
Касе парвои вай надошт. Њама ба фикри худ банд бу-

данд. Роњ лой буду борашон вазнин. 

Њама сархам, малул роњ мерафтанд. 
Овози гирумон, бардору љой бидењ шунида намешуд, 

чуноне ки дар љанозањои дигар њар дафъа баланд мегашт. 
Фављи одамон борику дароз буд. Аз таги чинори пеши 

магазин то ба пошнаи теппаи он тарафи дарё идома дошт. 
Сари фављ борикрањаи ќабристонро рўболо мешуд. 
Саг баракї дар камари теппа боло мерафт. 
 
Занон дар таги чинори пеши дарвоза истода буданд. 

Дарунакї навња доштанд. 
Арўс дар як гўшае истода буд: танњо, бегона, њайрон, 

бехона. Намедонист чи кор кунад: танњо, бешавњар, бехо-
на, бегона… 
Ў ба чўби пеши дарвоза такя карда буд. Кўдакаш аз 

домани бибиаш дошта мепурсид: 
- Бибї, биби! А бибї, чой мегум, асал мегум! 
 
Сари роњ. Њама он кампираконе, ки дирўз ва њама 

рўзњои пешин ба сари кўча шир мебароварданд, аз таги 
дарвозаи хонањои худ ба дарёи пўёи одамї, ки то нисфи 
роњаки борики камари куњ расида буданд, бо андўњ мени-
гаристанд. 
Ва оњи сард мекашиданд. 
 
Кори Њидоятулло аз гиря гузашта буд: гоње механдид, 

гоње њатто шўхї мекард. Гоње чун ќањрамоне худро медошт: 
«Бубинед, чунин шикасти сахти сахте маро хам намекунад! 
Бубинед, ман аз ѓам намемирам! Маро кам магиред!»- ва 
худро барои ин фикрњои кўдакона сарзаниш менамуд дар 
дилаш ва оњиста гиребонашро мегирифт. Он ќадаре ки худ 
медиду бас, зуд дасташро аз гиребон гирифт. 

«Акнун чї кор мекунам? Келинам чї кор мекунад? Хо-
наи падараш меравад, тамом вассалом! Чї кор мекунад!? 
Не, то як сол дар хонаи худам манъаш мекунам. Кўдакаш, 
ки дар ќад дорад, ба дунё меояд, номашро худам мемо-
нам. Ња, Халќуллош ном мемонам,»- меандешид ў дар са-
ри роњи дарози ќабристон.  

- Аљаб роњи вазнин аст,- нињоят гуфт ў бо овози ним-
шунаво.- Кўтал... Шутура гуфтаанд, ки кўтал хуб аст ё 
нишеб? Гуфт: - Лаънат ба њар ду. 

Ва Њидоятулло хандид. Нимовоз хандид. 
Љамшед, љўраи деринааш, ки пирамарди лоѓари даро-

зест, оњиста ба камари ў даст зада гуфт: 
- Чї кор мекунї? Худата ба даст гир! 
Љабинаш араќшор шуда буд. 
Футаашро аз миёнаш кушоду пешониашро пок кард. 

Кўтал дароз буд; акнун то нисфи ў расида буданд. Хайри-
ят, бачаи газгўшт буд, набошад ин одамон хуб азоб ме-
кашиданд.  

- Маро чї хел мебурда бошанд? Ин ишкама бубину ин 
калларо. Вазнам аз саду чил кам нест. Ња, маро чї хел ме-
бурда бошанд? Дашном медодагистанд… 
Номашро, номи кўдакро, ки баъди ду моњи марги Ха-

лил ба дунё омад, Халил нињоданд. Дар идораи љамоат 
шањодномаашро гирифтанд. 

- Арўс то њоло шањодатномаро мекобад. Агар ёбад, 
њатмї медаронад. 

- Чаро!? 
- Аз дўстдориаш. Шавњари љавонмаргашро хеле дўст ме-

дошт. Кўдак, ки калон шуд, њар гуна наѓмањо мебарорад. 
Шўхї дорад, гапгардонї дорад, бозї дорад, ногапї дорад, 
беадабї дорад кўдак, ѓофил номашро гирифта коњиш меку-
нандаш ё ягон гапи дурушт, ё дуои бад мекунандаш, руњи 
ўро ношод мекунанд. Не, хубї надорад номи падарро ба 
писар нињодан. Ў шањодатномаро ки ёфт, њатмї медаронад. 
Шањодатномаро пинњон карданд. Дар хона номи кўдакро 
намегиранд. Ў њоло њам гўё беном аст. 
Ваќте дар оши сари соли Халил будем, шабу рўз мешу-

моранд, шаш моњро сол мегўянду сол мегиранд. Њоло њам 
кўдак беном буд. Не, дар шањодатнома номашро 
навиштаанд, вале дар хона касе љуръати гирифтани номи 
ўро надорад: на модараш, на падараш, на арўсаш. Бобо 
њам номи ўро гирифта наметавонист: забонаш намегашт. 
Кўдак механдид. Майли баѓали бобояш мекард. Хан-

донрўй буду сияњчашм. 
Духтарак, лухтаке дар даст, дар бехи чанор бозї мекард. 

Калон шуда буд, мўйњояш дубоф, либосакош тоза, чашмо-
наш шањло: тифлаки дўстрўе буд. Њоло чї будани маргро 
намедонад ва ба бебозгашт рафтани падараш бовар карда-

аст. Ўро дигар интизор нест; се моњи аввал хуб пурсуљў кард 
ва пасон ором шуд. Оромии гарон… 

  
 

МАРГИ ХАРИ САФЕД 
Њикоя 

 
Диламро њиссиёти баланд фаро мегирифт, тафсида ва 

фароху бењудуд мегашт. Мехоњам њамаро ба оѓўш бигираму 
бибўсам! Сухане самимї бигўямшон! Њама, њама, њама, 
њамаро! Ононеро, ки мешиносам, ононеро, ки ошношон не-
стам. Мебинам, ки ба њаёт сахт муњаббат дорам! 
Муњаббатам бењудуд аст; ба њама некї мехоњам ва њама-

ро дўст медорам: њам Адњами девчашмро, ки аз гум шудани 
хараш њай ѓўсса мехўрад ва аз сањар ѓур– ѓур дорад, њам 
Сафияи мањурўзро, ки коѓази духтур овардаасту аз фардо 
дигар ба кор намеояд (Илоњо, бедарду безахм таваллуд ку-
над!), њам Бозори табелчиро, ки ќалами њамеша дар бехи 
гўшашро имрўз уфтондаасту ду соат шуд, дар миёни бут-
тањо ва љўякњо чорпо мегардаду бехи пахтањоро мепалмо-
сад. Охир, то баркашидани пахтаи мардум ним соат монда-
аст! Бо чї бинависад?! (Илоњї, дилкаф нашавад!) Њам он 
њама чињилу нуњ нафаре, ки рў ба замин оварда, пахта ме-
чинанд, њам он абри хокистариро, ки шиками сардаш болои 
теппа омада, њам он ду нафареро, ки дар даруни саѓонаи 
куњани ќадимии пуштшикаста канори њам хобидаанд. Бале, 
дилам ончунон мењре дорад, ки мурдањои хазорсоларо низ 
метавонам оѓўш кунам ва бибўсам! 
Аз талотуми эњсосот нафастанг мешавам. Шарёни хунро 

дар рагњоям мешунавам. Чи мављњоеву чи маљроњое аз сари 
ман мегузаштанд. Чун гармшудагон сар аз миёни мављњои 
базеб берун меорам ва башиддат, њарисона њаво мегирам. 
Орому камсадо аз миёни ѓарамњо бурун меоям ва аз 

девори саѓона мегузарам. Садафро мебинам, ки дар ќадди 
сарљўй башитоб боло мерафт. Мўзањои кирзаш ѓўзањои 
хушкро мерезониданд ба оби љўй. Ва об ѓўзањоро поён 
меовард. Ман онњоро аз об мегирифтам. Оби љўй хунук 
буд. Тоќиамро аз пудиназор гирифтам ва дар об шустам, 
пас дар он об гирифтам ва бар сарам рехтам ва аз пардаи 

резони об офтоби сари заминро дидам, ки дар ѓурубгоњи 
азалияш нишаста буд. 
Рўз ба поён мерасид. Як рўзе дар пахтазор… Ин њамон 

лањзањоест, ки шамолаки нарм аз куљоњое меояду тафси 
рўзро бо бўю тафи пахтахои дорувара аз бинињомон ме-
барад. 
Мардум дар ин чанд лањзањои охири рўз ба пахта њарис 

мешаванд, бо шитобу шавќ ба буттањои харобу нотавон 
дармеуфтанд, њуљум меоваранд, мошин мешаванд, то ду 
кило зиёдтар аз имконоти худ пахта бичинанд. Ва ин 
њамон як дамест, ки овозњо хомўш мегарданд, номе садо 
намедињад, овози одамї ба гўш намерасад, шўхї намеку-
нанд, намеханданд, ваќт нест! Њатто Бозор њам ин 
лањзањо дар гўшае хомўш менишинад: «дафтар тафтиш 
мекунад!» 
Хамўшиву сукунате, ки њатмї бо шўру њамњама интињо 

меёбад! Андаке баъд, њатмї фарёдофарёд ва хурўше аз ин 
майдон мехезад, ки касе назири онро дар љои дигар 
наёфтааст, магар дар пахтазор. 
Вале њоло ташвишу изтироб ва њаяљон њангоми ѓуруби 

офтоб мардумро фаро гирифтааст. Ваќт кам аст, ваќт нест, 
кам чидаем, сад кило начидаем! Аќаллан, чанд ќабзаи дига-
ри пахтаро дар фартукомон биандозем! Боз як ќабзаи ди-
гар, боз, боз ва боз! Њо, ана, ў нињолро бубин, ки чї ќадар 
шукуфо аст, саропо сафед, дока воре. Њамонро бичинам, ба 
њамон бирасам, бас… Вале аз нињол њам мегузарад, боз њам 
кам аст. Мумсик шудаем: як панљаи дигар бичинам, як 
ѓўзаи дигар… Халтаро бо ду даст вазн мекунем. На, вазни 
матлубро пайдо накарда! Кам аст, кам аст! Боз бичинем, 
боз камтар бичинем, бисёртар љадал кунем! Дастњо, дастњо, 
кусикњо, паѓањо … Акнун њама мошин шудаем, дастњомон 
њаракатњои љунуномези парешон доранд, гоњ ба зеру гоњ ба 
тори пахта ќап мезанем… 
Ин њама ташвиш, ин њама изтироб ба хотири чор тан-

га! Як дунё ташвиш, як дунё изтироб, љунбуљўш, љўлидан, 
лўчидан!.. 
Миёни ин њама ташвиш боз изтиробе нав, тоза ва ши-

рину лаззатбахш зам шуд. Мо ду кас ба хам ошиќ шудем! 
«Њозир, њамин њоло фарёди Сайкор(Бозори табелчиро, 

ки пайваста нос дар дањон дорад ва дар талаффузи њарфи 
«р» душворї мекашад, мардум «Сайкор» меномиданд) 
даштро фаро мегирад!» 
Тоќиамро мељафам, ба зонуям мепўшонам ва гирд ме-

гардонам, ки дурусту бечин бишавад. Баъд дар сари шохаи 
беѓўза меовезамаш. Барнамехезам. «То овози мубораки 
Сайкор баланд нашавад, намехезам! Бас аст, дигар пахта 
намечинам!» 
Нигоњ мекунам: Сайкор нўки теппа мебарояд. Баъди 

лањзае њатмї фарёди ўро хоњем шунед:  
- Майдум, кой тамом! 
Овозаш садои Њазрати Сулаймон ворест: ба сангу ку-

лухи замин љон мебахшад! 
- Майдум! Халќо-о-о-он! Кой тамом! 
Аз маѓзи пахтазор њайкалњои одамї бо панљахои пури 

пахта рост мешаванд, хамёза мекашанд ва љониби 
ѓурубгоњи офтоб рў мегардонанд: офтоб рафтааст. Офто-
бро, ки дар ѓурубгоњи худ надиданд, шод мешаванд! Аз 
он ки ў бар сари онњо фуруд омаду рафт! Ё аз ин ки рўз ба 
пойин расид ва шом аст, он шоми матлуб, ки рўзи дароз 
аз он меандешанд. 
Њама ба сўйи тарозу мешитобанд…  
Навбат мегиранд. 
Сайкор нидо мекунад: 
- Кўдакдоё бенавбат! 
Заноне, ки кўдакони ширмак доранд, пеши тарозу чамъ 

мешаванд. 
Сайкор нидо мекунад: 
- Субаё (заноне, ки кўдаки ширмак надоранд, духта-

рон) бенавбат! 
Њама љиддан ба сангњову раќамњои тарозу ва дафтари 

Сайкор нигоњ мекунанд; дар забону гўшу чашми њама 
њарфу раќам. Ин љо як ним соат бозор мешавад. 

- Адњами девчашм! Сиву нуњ кило! 
- Бой Салим! Чилу … чилу… ним… Хай … Чил кило! 
- Љалили овдањан! Нуздањ кило! Бимир, аз ин њол! 
- Њатфї! Чилу як кило… 
- Њасан – труба! Сиву чор кило! 
- Бачаи Њурмат! Бисту панљ кило. Ње, марг ба андомат! 

- Раљабгули Барно! Шасту як кило! Рањмат бар падарат! 
- Бобои Наљво! Њашт кило! Аз љавонмардњо бењтар! 
- Маълими Сайид! Сиву шаш кило. 
- Усто Хурсанди фалокат! Бисту нуњ!... 
Мо, писарњо, дуртар аз мардум, дар рўи халтањои ними 

худ нишаста будем ва нигаронї доштем, ки чи љанљолу 
бигў- магўе бо мо хоњад шуд. Пахтаамон хеле камтар аз 
халтаи дигарон буд! 
Беќарориву изтироб ва ташвиш фаро гирифта будмон. 

Ба ёрони худ, ки навбатшон наздик расида буд, ба нига-
ронї нигоњ мекардем. 

- Шўхї бисёр шуд, пахта кам мешавад! – гуфт Сайкор.  
Ў ба дигаре гуфт: 
- Ња, мулло Хиёл, мо барои пахтаи ту санг надорем, 

шањр бибар, дар тарозуи «Афтика» бикашаш!  
Яки дигарро њамчунин сарзаниш мекард: 
- Њо, ту дар кунљи халтаат тилло дорї! Њатмї тилло 

чидайї! Лабораторияи мактабтон бибар! Тиллои холис 
бошад, зард ё сурх, як мисќолї ба мо њам биёр, миннат-
дор мешавем! Нишон бидењмон-ку, зард аст ё сурх?! 

- Сафед аст, Сайкор! – љавоб дод бачаи Њурмат.- Тил-
лои сафед аст! 
Сайкор асабї шуд: 
- Ње, марг ба андомат! 
Сайкор бо ќањр халтаро гирифта, ба замин партофт ва 

боз як лагади дигар фуроварда будаш, ки пахтааш аз да-
руни халта пош хўрда, ба замин рехт. Мењвари тарозу 
шаќќї ба оњани боло зад. 

- Агар њамин ќадду басту зўру бозу дар ман ё дар зани 
акаи Девлох мешуд, сад – саду панљоњ килої мечидем! 
Моњпарча хандид. Хостанд тарафи ў бишаванд, овози 

хастайи зани Девлох бадар омад: 
- Номи зани Девлоха ба дањан нагир! Чї мегирї?! 
Моњпарча боз хандид. Ин бор баландтар аз пешина. 

Сайкор тааљљубзада шуд. Гуфт: 
- Буза бозї, хара ханда! 
Моњпарча аз ханда бозмонд. Бо кинаву хушунат ба 

Сайкор нигоњ кард. Пас хашмогину пурќањр гуфт: 
- Кадомамон бузу кадомамон харем, Сайкор?! 

Њама ќањќања заданд, вале авзои бељойи Сайкорро ки 
диданд, хамўш шуданд. Дасташ дар тири тарозу часпида 
буд. Чашмонаш танг ва нигоњаш ба рўи Моњпарча хира 
шуд. Ин талотуми ду нигоњ эњтимоли шуму ногуворе 
дошт. Ташвишу изтироб дили мардумро гирифт. Баъзе 
мардон ба миён медаромаданд. Ин шом бехосият омад! 
Нинї, хеши Моњпарча, майли гап кард. Лабонаш мис-

ли лабони тифлакони навзод, ки бо чашми баста пистони 
модар мељўянд, ѓунча шуд. Овози пасте аз ў баромад: 

- Моњпарча!...  
Моњпарча дањони ўро баст: 
- Таѓойї! Гапат ба гўшам нарасид, нашунидам!- ва аса-

биёна сўйи Сайкор гашт. - Мардуми хондагї пештарњо мо-
ро буз мегуфтанд, ту хариро ба гардани мо задї! Мо розї!... 
Ў акнун аз номи занњо гап мезад: 
- Вале њатиёт кун, бузиро ба худ нагир! Буз моли майда 

аст! Боз дар тањи саргини хар гум нашавад!!!  
Сайкор аз пушти тарозу гузашт пеши мардум.  
Ман пушти гарданашро медидам. Намакзадаву шўр ме-

тобид, мисли уѓураки намак биљиру рахдору сахт шуда буд. 
Рахњои чуќур аз гиребонаш мебаромаданд ва то тањи ку-
лоњи хасинаш медаромаданд. Араќ аз онњо метаровид:  

- Шармандат мекунам, занак, эй занак! 
- Хунма дар рўт рўшан накунам, одам набошам! – гуфт 

Моњпарча. 
- Моњпарча, харњо ду љинсанд! 
- Њар ду љинсаш ба ту насиб кунад! 
- Моњпарча, дањанта надаррон, ки… 
- Як ваљаби дига пеш биёйї, ришу бурутута алов меза-

нам!!! 
Ман аз ин љанљол њарос мекардам. Њолї, Моњпарча 

ѓофил аз мо ном мебарад ва ин љанљол ба сари мо самт 
мегирад! Аслан, ин љанљол аз халтаи холї сар зад! Чаш-
монам ба чашмони њаросноки Садаф бархўрданд. Ў низ 
аз оќибати ин љанљол тарс дорад! 
Не, Сайкор ним ваљаб њам ба сўйи Моњпарча нарафта 

буд, ки садойи «лихкавой»- и раис омад. Раис сигнал заду 
фуромад ва бо њайбат пурсид: 

- Ња, чї гап?! 
Моњпарчаро њайбати раис натарсонд. Хомўшии ў аз 

њурмати мардум буд. Мардум ба раиси Зувайр эњтиром 
доранд. Ў њамин њурмати мардумро ба Зувайр эњтиром 
менињад, на шахси ўро. 

«Љазаба дорад! – фикр кард Моњпарча.- Зўри барза-
говро дорад, ўро, гўши буридаро, гўшњора бубин! 
Даѓдаѓат парў шавад- е!» 

- Ња, Сайкор! Чї шуд?! 
- Њичи чї не, акаи раис, кор-да!  
- Динагаро дайров кардед?! 
- Њолї не, раис?! 
- Бахчї?!  
- Пахтайи талабањора накашидаем. 
- Зудаш кунед!!! 
Ба изтироб афтодам, аз ин гуфтугўи онњо тарс бардо-

штам. Ба гумонам, на, гумон чї мекунам, ба яќин њељ кас 
камтар аз ман пахта начида буд. Оњиста худро аќиб меги-
рам. Ба пушти тележка гузаштам ва халтаро бо тундї ба 
болояш њаво додам. Ва мунтазир мондам. Лањзае баъд 
халтайи холии пурчанг ба сарам омад. Гирифтамаш ва аз 
тележка дур шудам. 
Писаракон ёройи пеш омадан надоштанд. Сайкор 

онњоро ном ба ном мехонд. 
- Хумбет! 
Хумбет пеши тарозу истод. Халтаи нимхолияш ба рўйи 

тарозу нињода шуд. Ин корњо беихтиёр карда мешуданду 
мошинї. 

- Бисту як кило! Калат дар гўр, хар! 
- Манбет! 
Манбет, ки додари Хумбет буд, пеш омад. 
- Бисту се кило! Дастот шал бишаванд! 
- Сафари Рањмат! Чилу њафт кило! Рањмат бар падарат! 
- Аюб! Сиву шаш! Кам! 
- Баргигул! Сиву ду! Чени динагина не! Њоли отата би-

гум! 
- Гунги Бобо! 
Гунги Бобо хандон пеш омад. «Њумбас» мезад ва ба 

тири тарозуву сангњо менигарист.  

- Панљоњу нуњу ним… Панљоњ кило! Бигардам, ту ба-
рин љавонмарда! 

- Садаф! Бисту њафт кило!… 
Сайкор њељ чиз нагуфт ва боќимондањоро даъват кард. 
Гуфтугўйи паст- пасти мардум, садои тарозу, њай- њайи 

занњо, пичир-пичири духтарњо… 
Ва Сайкор нишаст пеши фонус, ки акнун кўрпашањо 

ѓавраш карда буданд, ба њисобу китоб нишаст. Чуташ ба 
шараќ- шараќ омад. 
Аз љо бархост, рангаш канда буд, навмед ба Раис нигоњ 

кард. 
- Чї, чї кадар?! – пурсид Зувайр. 
- Кам аст. 
- Воњима накун! 
- Ина! 
Раис ба рўйи дафтари Сайкор хам хўрд. 
Дукаса дарњол шумурданд. Боз њам кам буд. 
- Кор расвост! - нидо кард Сайкор. 
Рў ба одамон карду гуфт: 
- Ягон нафар нокашида мондааст?! 
- Не, њама кашиданд! 
Зувайри народ хомўш ба нўги мўзањояш менигарист ва 

аз чизе фикр мекард. Ногоњ сар бардошт ва сахт Сайкор-
ро песонид. 

- Намешавад, Сайкор! 
- Чї кунам, акайи раис! Рўзи дароз мисли подабон дар 

думшон њастам. Шиштаншон намемонам, вале чї фоида?! 
Боз њам гаптон рост аст: ин мардума на ба гапи хуб кор 
мефармої, на ба гапи бад! 
Чашмони Зувайр бељо мешуданд. 
- Не, Сайкор, корат маза надорад!!! 
- Акайи раис!… 
- Мемириву панљсад кило меёбї! Хона ба хона ме-

гардї, кўрпаву болиши мардумро медаронї, љомайи 
кўдаконро пахтакаш мекуниву планро имшаб меканї!!! 
Сайкор музтару дармонда ва ночор рў ба љониби мар-

дум гардонид. Як- як њамаро нигоњ карду гуфт: 
- Диден, мардум! Ман мегум, фарзандотонро дар хо-

нањотон насињат кунен, ки бењуда нагарданд, пахта бичи-
нанд! Ба нияти пахта, ки дар бомдод аз хонањотон меба-
роянд, пахта бичинанд! Бех- бехи туту ќад- ќадди 
зањбурњову миёни бияњо нагарданд, миёни буттањо наши-
нанд! Ман дигар дум- думи бачањои шумо намегардам! 
Ман дигар намехоњам аз калонњо гап бишнавам!!! Ман 
њам ба худ обрў дорам, ришу бурутам сафедї пайдо кар-
даанд! Мардум! Бомдоди дигар, аз фардо, дигар бачањора 
ма дар бари духтарњо љўяк намедињам! Мардум!.. 
Мардум якбора ба шўр омаданд. Сайкор чї њовагўйї 

дорад?! Њама аз фарзандони худ дилпуранд. Ва баробар 
ба тарафи Сайкор нидо дардоданд: 

- Сайкор, фикр куну баъд гап зан! 
- Фикр кардаму баъд гап задам! 
- Сайкор, духтардориву писардорї коре нест, ки ба 

маљлис барориш! 
- Эй, мардум!.. 
Мардум асабї шуда буданд. Ба ў маљол надоданд, ки 

гап бизанад. 
- Худат њам чањор фарзанд дорї! Њар чањорашон дух-

тар њастанд! 
- Њо, дорам. Баройи њамин њам љонам дар сари мўшон 

меларзад. Баройи њамин њам мегум! Љони ман дар сари 
мўйи фарзандонам меларзад! Мегум!.. 

- Сайкор, мон, гапа дароз накун! 
Мардум изтироб доштанд. Њаяљон бардошта бу-

данд. Ботинашон талотум мекард. Њељ кас муштоќ 
набуд номи фарзандашро аз дањани айбнењи Сайкор 
бишнавад. 
Дидам, ки Сайкор хеле озурда шуда буд ва њељ наме-

хост дигарон озурда набошанд. 
Ман љойи панањтаре аз чашми ў мељустам ва аќибни-

шинї мекардам.  
- Сафари Аюб! Баргигули Зиё! 
Онњо љавоб нагуфтанд. 
Сайкор идома дод: 
- Чаро дар миёни љўяк нишастед? Њине, ки дигарон 

пахта мечиданд… 

- Акайи Сайкор! Чї, дигар миёнмон бишканад њам, 
нашинем?!- ситезаљўёна нидо кард Баргигул. 

- Чаро њардутон шиштен?! 
- Хайр, худтон њам миёмаден, мешиштем, се кас! 
Падараш хашмгин ба сўяш тоб хўрд. Баргигул ости-

нашро ба рўяш кашид. Ва аз пушти остинаш њанўз њам 
овозаш шунида мешуд: 

- Пахта набошад, хока бичинем! 
Аввал Аюб бепарво буд, вале њоли Зиёву духтари ўро 

ки дид, баройи хотири њамсоягї ин сўву он сўяшро дид 
зад, то ки писарашро ёбаду танбењ кунад. Сангу чўбе 
њам мекофт. Њељ ки пайдош нашуд, тоќияшро аз сар ги-
рифта, бар сари Сафар бо ќањр њаво дода гуфт:  

- Ње, бар падарат лаънат, мемирї ки пахта бичинї! 
Ва бо њамин ќаноат кард. Бигардемаш, одами ќаноат-

манде буд. Падар бошад, њамин бошад! 
Пас истоду гўш ба овози Сайкор дод. 
- Ѓулом! Љавњарбї! 
- «Њай-њай-њай!» 
- Зайнаб, Гадо! 
- «Њай-њай-њай!» 
- Гулчира, Буљул! 
- «Њай-њай-њай!» 
Њар боре Сайкор касеро ном мегирифт, мардум аз тањти 

дил айбаш намекарданд. Ку моњи беайб?! Баробарї- баро-
дарї! 
Моњпарча дигар ин њамаро бардошт накарду нидо 

дардод: 
- Бас аст! Шаб шуд. Мо хонаву дар њам дорем! 
Зувайр сўяш нигоње андохт, бе њељ гуна маънї, беэътино, 

носанљида. 
Моњпарча зўрии чашми ўро бардошт, тавонист бибар-

дорад ва гуфт: 
- Акаи Раис! Корамон доред, бигўед коратонро, корамон 

надошта бошед, љавобмон бидињед, биравем хонањомон! 
- Айбу шарм гуфтанї гапњо аст! 
Моњпарча њамоно хомўш набуд, мегуфт: 
- Гўш додантон бењуда аст, акаи раис! Сайкор номи са-

ги шуморо башикаст намегирад, њайфини… 

- Бепарда гап зан, Моњпарча! 
- Яъне ки номи духтари шуморо ин љо намегиранд. 
Зувайри народ таккон хўрд. 
- Ман як духтар дорам, ўро наѓз медонам. 
- Хайр, як пурсед, бегањ пахта чинд ё не! 
- Сайкор медонад… 
- Хайр, як намепурсед, барои чї? 
- Барои чї?! 
- Ў њам аз даруни пахта баромада буд!  
- Дурўѓ! Кї гуфт?! 
- Ман мегўям! 
- Шоњид! 
- Гунги Бобо! Сафия! 
Гунги Бобо бо њумбаст пеш баромад. Сафия, баръакс, 

аќиб нишаст. Ман девона мешудам. 
- А духтар, гапи бењударо чї мегўйї?! – нидо кард Са-

фия. – Ману ту воре об мехўрданд – е! 
- Мову ту об хўрдем, омадем. Он тараф, баъд Гунги 

Бобо «њум-њумм!» мекард, дид. 
Гунги Бобо њум- њумм мекард. 
Раис ба Сафия наздик шуду рост ба чашмонаш нигоњ 

карда, бо зарда пурсид: 
- Бигў, бо кї буд духтари ман?! 
- Об мехўрданд! 
Назди Гунги Бобо рафт: 
- Бигў, ту чї диди?! 
Гунги Бобо «њумм!» гуфту табассум кард.  
- Бар падарат…- раис тоб хўрд ва аќиб омад. Номи 

духтарашро гирифту садо кард:- Садаф! 
Ба рўяш нигоњ кардан душвор буд. Њељ кас ба чашмо-

наш нигоњ намекард. Ёрояшро надоштанд. 
Садаф сарашро ба зер афканд. Чашмашро намета-

вонист боло кунад. Ба чашмони падараш нигоњ наме-
кард. 
Ман сангу сахт мешудам. 
Мехостам миёни давра по бигзорам, вале ибо сари љо 

нигањам медошт. Раиси Зувайр њама неру ва њайбату 
азамати худро дар чашмонаш љамъ карда буд. Бо ни-
гоњаш Садафро месўзонд, хокистар мегардонд, ки ни-

шонааш дар рўйи замин намонад ва хокистарашро ба 
бод бидињад. Љањлаш њамин гуна сахт буд. 
Садрї тележкаро кушт. 
Занњо хамўш, духтарњо хамўш, љувонмардон хомўш 

буданд; замин, буттањои сиёњу тираи пахта, одамон, моњи 
осмон, теппањои дур, яккатут, ки сари вот буд, њатто оби 
сарљўй сокит шуданд. 
Адњаму Бой, Салиму Девлох ва Њасану Мирзоараб низ 

чашм ба раис дўхта, њар љунбиши ўро мепоиданд. 
Њозир не, њоли дигар Садафро лат мекунад! 
Ногањ садое сукунатро шикаст: хари сафед падид омад! 
Ва бепарво, беъэтино, ба иборае- харона, ба даруни 

пахта даромад. Њељ нигоње ба мардум накард ва ѓўзањои 
хому шукуфтаро бо лабонаш чидан гирифт! Меканду 
мехўрд. Гурусна буд. 
Бобонаљво «товба» зад. 
Њама донистем, ки ў аз он хари сафед ёд кард. 
Раис нахуст хеле оњиста сўйи хари сафед тоб гирифт. 

Ва напурсид њам, ки хари кист? Гапи зиёдї лозим 
набуд. Ин њамон хари сафеде буд, ки дар ин љо соњиб 
надошт. 
Не, надавид раис, балки орому батамкин ба сўяш роњ 

пеш гирифт. Гўё аслан ќасдаш ин хар набуд, роњи дуреро 
ихтиёр карда буд ва ин рафтани ў ба хар њељ рабте 
надошт. Ё харро мефиребид?! 
Бо хари сафед ки баробар шуд, тунд баргашту ба ши-

камаш лагаде мањкам зад.  
Садоњое баромад:  
- Њамон аст! 
- Наход! 
- Ба Худо, њамон хари сафед аст! 
- Не- йее?!.. 
- Харе ба ин гуна сафедї дар куљо дидаї?! Њатман 

њамон дањшат аст! 
- Њељ мумкин нест, ки њамон бошад. Ягон хари бе-

соњиби дигарест! Рост намегум?! 
- Кї як чунин хареро сарњўй мекунад?! Њамон аст! 
- Њамон аст! 
- Њамон аст! 

Раис хари сафедро аз пахтазор берун баровард. Мар-
дум аз пичир- пичир бозмонданд. Ў ба миёни мардум 
омад, хари сафедро ќарор кард, даст ба корди миёнаш 
бурд. Садое дар миёни мардум хест 

- Тамом, аз думу гўш халос шуд! 
Вале ким- кадом фикре ба сараш омаду кордро дарнаё-

вард. Мардум оњи сабук кашиданд ва хотирљамъ шуданд. 
Зувайр ором нагирифта буд; дудаста аз сару гардани ха-

ри сафед гирифт ва сахт тоб дод ва хари сафед гурсас ба за-
мин уфтод! Аввал ба шикамаш, пеши пистонаш – хар пи-
стонњои сафед дошт!- як- ду лагад фуровард, ки садояш дар 
фазои хомўш танин андохт! Гунги Бобо «њуммм» гуфту 
афсурда шуд. Модинаи сафед сар бардошт ва майли хестан 
кард, дасту почаке њам зад, вале баъди лагади дигар, ки бар 
синааш хўрд, аз талош бозмонд. Ва сарашро ба хок нињод. 
Баъд, Зувайр ба сараш омад, як барафрошта шуд ва устувор 
истод, пас пойи росташро баланд кард, мисле ки дар љой 
ќадам задан мехост, бале, гом бардошта буд. Ончунон ки 
наъли мўзааш дар мањтоб дурахшид ва пас, чунонки бар 
сари мехи фўлодин мекўбанд, - њине, ки асперо дар чаман 
тавила мекунанд, бо пошнаи наълдори мўзааш бар сари 
модинаи сафед зарби мањкаму љонкоње зад! Дигар гўё дево-
на шуд: бар сари хар баромад ва дигар беист бо пошнаи 
наълдори мўзааш бар бехи гўши хари хобида мекўбид. Он 
ќадар лагад мезад, ки нињоят араќ овард. Ба њељ кас нигоњ 
намекард. Гўё њељ кас ин љо њузур надошт. Танњо њине, ки 
араќ аз рўйи чашмаш пок мекард, бо пушти дасташ як ни-
гоње ба Садаф андохт, пурситеза, бешафќат ва њавлангез 
буд нигоњаш. Пошнааш аз чўян буд ва вазнину гурмдор; бо 
хоњиши ў Усмонбангї тафта ва ба ќолиб гирифта буд; њине 
роњ мерафт, замин харош меёфт… 
Аљаб хомўш аст ин њайвон! Ваќте ўро мекўбанд, хомўш 

аст; њатто дар лањзаи марг низ овоз намебарорад, танњо 
чашмонаш имдод металабанд. Саг вингос мезанад, асп 
шиња мекашад, мурѓ ќиѓѓас мекашад – њама њайвонњо ба 
навъе дарди худро ошкор мекунанд, танњо хар, њамчуноне 
ки бори вазнин ба пушт мекашаду хомўш аст, дардњои 
тоќатфарсову кушанда, зарбањои вањшиёнаву девонавори 
пойи одамиро ба сар мехўрад ва овозе намебарорад. Гўё 

бо чунин хамўшиву итоат Зувайрро ба тавфиќ меоварда 
бошад! 
Махлуќи безабон худро мањкуми марг дид. Охирин бор 

дањон кушод ва забонашро ба алафи зарди пеши фукаш 
расонид. Баъд чашмонаш аз дарди љонгудози даруни 
маѓзи сараш пўшида шуданд; дигар пилконаш наљунби-
данд. Зувайр акнун хари сафеди мурдаро мезад. 
Дигар духтаракон даст аз Садаф баргирифта буданд. 
Баъде эњсос кард, ки модинаи сафед мурдааст, Зувайр 

хаставу лакот аз сари хар по ба замин гузошт ва рафт 
дастшўйї, њамаи он касоне, ки Сайкор номи духтаронашон-
ро гирифта буд, ба назди хари сафед омаданд ва пой ба тани 
бељони ў заданд; пеш аз он ки лагаде ба хари сафед бизананд, 
ба духтарони худ як нигоњи сахту берањм афканданд. 
Њељ кадомашон аз як лагад беш назаданд. Пасон ба 

вазъи хушомад дар назди Зувайр нишастанд. Якеш гуфт: 
- То навбати мо расид, ки љонаш намонд! 
Зувайр касешонро намедид, эътиношон намекард, гўё 

гўшаш чизе намешунид; рўяшро бо оби хунук мешусту ме-
шуст. Гўё ин обаки нимљон хуни дасту рўяшро мешуста 
бошад. 
Обаки борик чирки дилашро набурд, вале ѓубори ѓаф-

си зањимро аз рўйи чашмонаш пароканд ва он пардаи ти-
раро аз маѓзи карахту бадандешаш бардошт. Акнун, ки ў 
кори кардаашро ба рўшанї медид, њис намуд, ки ќотилї 
кардааст! 
Ва ѓайри хари сафед дар ин лањзањои фољиабор чизњои 

дигаре низ мурда буданд… 
Зувайр акнун изтироб дошт, вале мекўшид танњо бар он 

дар надињад. Дигар ба дили худ пардохт: кори нохуб кард, 
вале ба аќиб барнамегардад! Хуб, кори баде њам накард: 
берўйихотирї, берўйиву бехунии ўро мардум бори дигар 
диданд. Акнун аз наздикони ў касеро ном нахоњанд бурд. 
Гапу гуфтањои имрўз аз ин майдон дуртар намераванд- як; 
ва духтар њам аќл сари љош мегузорад – ду; муњим аз ин 
њама номус! - номусу нанги мардигариш пеши мардум 
њимоя шуд, њифзу устувор монд – се!.. 

- Моњ њам беайб нест, ака!- ин овози Зиёбул аст, ки ўро 
аз андешидан бозмедорад?! 

Зувайр баргашту гуфт: 
- Зиёвул! Насињатмон мекунї – ња! Моњи маро доѓдор 

мебинї– њу?! Механдим- аку?! Њу?! 
Зиёвул дасту поча шуд: 
- Э. Э, э, э! О ман чї гуфтам?! Маќсад, ки кўдакора љавоб 

бидињем, бираван хонањошон, ки дер њам шуд! Халос!… 
Зувайр бар њама ѓазаб мекард. Равони Зиёбул банд 

шуд, дамаш банд шуд, забонаш гирифт. Зувайр бархост 
ва ба атроф нигоњ кард. Шоми амиќ фаро расида буд. 
Ў бошитоб болои тали халтањо баромад, дар миёна ис-

тод, даст ба камараш зад, пойи росташ пеш уфтод, дасти 
чапаш дар тасмайи миёнаш андар рафт, фукаш сўйи моњи 
хира, фарёд кард: 

- Нарооооод! 
Дунё аз њаракат монд, њама сокит шуданд ва гўш ба 

фарёди ў доданд: 
Ѓурур чашмонашро барафрўхта буд, рўяш тира, мўяш 

хокистарї. Чашмонаш барќ заданд ба дурахши чашмони 
пишаки нар дар шабитор, фукашро боло гирифт ва ди-
гарбора фарёд кард: 

- Офтоб њам доѓ дорааад!!! 
Њама ба љонибе, ки офтоб ѓуруб карда буд, нигоњ кар-

данд. Офтоб ки набуд! Рафта буд. Абрњойи сўхтаву 
хастаи дудолуд дар уфуќ пароканда мешуданд. Ба њар рў 
мардум шиори Зувайри «народ»-ро пазируфтанд. Барга-
штанд сўйи ў ва мунтазири фармони дигараш истоданд. 
Ў нафаси амиќ кашид, зери нофаш ќабзаш кард, пас, 

бо фарёди дигаре рањ аз гулў кушоду рањояш дод: 
- Нарооооод! Лооош! 
Яке мардумро «лош» дод, љавобшон дод, амре мисли 

«Волно!»- и аскарї додшон, ки биљунбанд, ялла шаванд, 
пароканда шаванд… 
Бачањо ба назди хари сафед омаданд: дар тани ў њељ 

осоре аз хун набуд, надиданд. Пўсти модинаи сафед мис-
ли пахта сап- сафед буд ва изи пошнаи мўза наќши рўйи 
коѓаз воре метобид. Онњо бори нахуст њалокати њайвонро 
бо зарби лагад диданд: дањшат дошт ин манзара; хари 
хомўши модинаи сафед дили онњоро сахт озурда ва ба из-
тироб оварда буд. 

Ман дигар сарам зер уфтода буд, аз барги хушки пахта 
сар барнамегирифтам. Фикр мекардам, ки Зувайр бо чї 
ният модинаи сафедро кушт. Ва чаро гуфт, ки «офтоб њам 
доѓ дорад!» Дар диди ман доѓњои офтоб мисли љанини 
одам дар батни модар метобиданд. 
Сайкор њам дар канори љўй падидор шуд. Чути дасташ 

поёну боло мерафт, мељаст; ў ба шитоб меомад ва нафа-
сак мезад. Чанд духтари болиѓ низ синањошонро ба банди 
даст мадоро карда, аз пушти ў медавиданд! Мардум без-
обита шуда, аз сари љўй ба поён хамбиданд.  

- Сафияро дард гирифтааст! – гуфт Сайкор. 
Духтарон шармида, рўяшонро, дањонашонро бо лаби 

остин пўшиданд ва нигоњашонро ба зер андохтанд. Бобо-
наљво «товба» гуфт. Љувонмардњо якдигарро нигоњ кар-
данд. 
Љасади хари сафед дам меовард. Шикамаш медамиду 

варам мекард. 
Аљаб таќдире дорад ин њайвон! Ин махлуќи бењуќуќи 

берўзї дар дами пирї, ваќте ки корношоям аст. Аз дар 
меронандаш, гоње ки аз дења берунаш мекунанд, то хеле 
сабр мекунад, ба соњиби дуршудааш маломатомез назар 
меафканад, пас, гўё ба таќдир тан медињад, меравад, ба 
харгала њамроњ мешавад. Гање ки ёди оѓилу хона, соњиби 
бешафќаташ ва ёди фарзандони ў мекунад, аз чашмонаш 
об мерезад, вале овозе намебарорад! Аљаб хомўш аст ин 
њайвон, њанг намезанад, магарам модина набошад, танњо 
аз чашмонаш об меояд, дигар хомўш аст ин њайвони 
махлуќи Худо… 
Ман дуртар аз љасади ин хари модаи сафед рафтам ва 

ба андеша нишастам, ки чї кораш кунам? Шаб бо белу 
каланд биёем… 

 
  

https://bikhon.tj



192 

 
МУНДАРИЉА 

 
Пешгуфтор ........................................................................... 3 
Абармарди шарќї ................................................................ 6 
Хиёл ..................................................................................... 45 
Аз саргузаштњои Њидоят .................................................. 132 
Марги хари сафед ............................................................. 177 
 
 
 
 

САЙФ РАЊИМЗОДИ АФАРДЇ 
 

ЧАШМИ САЊАР 
 

Ороиши Орзу Раҳмонӣ 
Муҳаррири ороиш Ромиш Шералӣ 

Муҳаррири саҳифабандӣ Меҳрӣ Саидова 
 

Ба матбаа 27.12.2013 супурда шуд.  
Чопаш 06.01.2014 ба имзо расид.  

Ҷузъи чопӣ 12,0. Андозаи 60х84 1/16.  
Адади нашр 1000 нусха. 

 
 

Муассисаи нашриявии «Адиб»-и  
Вазорати фарҳанги Ҷумҳурии Тоҷикистон,  
734018. Душанбе, кӯчаи Н. Қаробоев 17а. 

 
 

Дар чопхонаи «Офсет империя» чоп шудааст. 

https://bikhon.tj



<<
  /ASCII85EncodePages false
  /AllowTransparency false
  /AutoPositionEPSFiles true
  /AutoRotatePages /None
  /Binding /Left
  /CalGrayProfile (Dot Gain 20%)
  /CalRGBProfile (sRGB IEC61966-2.1)
  /CalCMYKProfile (U.S. Web Coated \050SWOP\051 v2)
  /sRGBProfile (sRGB IEC61966-2.1)
  /CannotEmbedFontPolicy /Error
  /CompatibilityLevel 1.4
  /CompressObjects /Tags
  /CompressPages true
  /ConvertImagesToIndexed true
  /PassThroughJPEGImages true
  /CreateJobTicket false
  /DefaultRenderingIntent /Default
  /DetectBlends true
  /DetectCurves 0.0000
  /ColorConversionStrategy /CMYK
  /DoThumbnails false
  /EmbedAllFonts true
  /EmbedOpenType false
  /ParseICCProfilesInComments true
  /EmbedJobOptions true
  /DSCReportingLevel 0
  /EmitDSCWarnings false
  /EndPage -1
  /ImageMemory 1048576
  /LockDistillerParams false
  /MaxSubsetPct 100
  /Optimize true
  /OPM 1
  /ParseDSCComments true
  /ParseDSCCommentsForDocInfo true
  /PreserveCopyPage true
  /PreserveDICMYKValues true
  /PreserveEPSInfo true
  /PreserveFlatness true
  /PreserveHalftoneInfo false
  /PreserveOPIComments true
  /PreserveOverprintSettings true
  /StartPage 1
  /SubsetFonts true
  /TransferFunctionInfo /Apply
  /UCRandBGInfo /Preserve
  /UsePrologue false
  /ColorSettingsFile ()
  /AlwaysEmbed [ true
  ]
  /NeverEmbed [ true
  ]
  /AntiAliasColorImages false
  /CropColorImages true
  /ColorImageMinResolution 300
  /ColorImageMinResolutionPolicy /OK
  /DownsampleColorImages true
  /ColorImageDownsampleType /Bicubic
  /ColorImageResolution 300
  /ColorImageDepth -1
  /ColorImageMinDownsampleDepth 1
  /ColorImageDownsampleThreshold 1.50000
  /EncodeColorImages true
  /ColorImageFilter /DCTEncode
  /AutoFilterColorImages true
  /ColorImageAutoFilterStrategy /JPEG
  /ColorACSImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /ColorImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /JPEG2000ColorACSImageDict <<
    /TileWidth 256
    /TileHeight 256
    /Quality 30
  >>
  /JPEG2000ColorImageDict <<
    /TileWidth 256
    /TileHeight 256
    /Quality 30
  >>
  /AntiAliasGrayImages false
  /CropGrayImages true
  /GrayImageMinResolution 300
  /GrayImageMinResolutionPolicy /OK
  /DownsampleGrayImages true
  /GrayImageDownsampleType /Bicubic
  /GrayImageResolution 300
  /GrayImageDepth -1
  /GrayImageMinDownsampleDepth 2
  /GrayImageDownsampleThreshold 1.50000
  /EncodeGrayImages true
  /GrayImageFilter /DCTEncode
  /AutoFilterGrayImages true
  /GrayImageAutoFilterStrategy /JPEG
  /GrayACSImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /GrayImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /JPEG2000GrayACSImageDict <<
    /TileWidth 256
    /TileHeight 256
    /Quality 30
  >>
  /JPEG2000GrayImageDict <<
    /TileWidth 256
    /TileHeight 256
    /Quality 30
  >>
  /AntiAliasMonoImages false
  /CropMonoImages true
  /MonoImageMinResolution 1200
  /MonoImageMinResolutionPolicy /OK
  /DownsampleMonoImages true
  /MonoImageDownsampleType /Bicubic
  /MonoImageResolution 1200
  /MonoImageDepth -1
  /MonoImageDownsampleThreshold 1.50000
  /EncodeMonoImages true
  /MonoImageFilter /CCITTFaxEncode
  /MonoImageDict <<
    /K -1
  >>
  /AllowPSXObjects false
  /CheckCompliance [
    /None
  ]
  /PDFX1aCheck false
  /PDFX3Check false
  /PDFXCompliantPDFOnly false
  /PDFXNoTrimBoxError true
  /PDFXTrimBoxToMediaBoxOffset [
    0.00000
    0.00000
    0.00000
    0.00000
  ]
  /PDFXSetBleedBoxToMediaBox true
  /PDFXBleedBoxToTrimBoxOffset [
    0.00000
    0.00000
    0.00000
    0.00000
  ]
  /PDFXOutputIntentProfile ()
  /PDFXOutputConditionIdentifier ()
  /PDFXOutputCondition ()
  /PDFXRegistryName ()
  /PDFXTrapped /False

  /CreateJDFFile false
  /Description <<

    /BGR <>
    /CHS <FEFF4f7f75288fd94e9b8bbe5b9a521b5efa7684002000410064006f006200650020005000440046002065876863900275284e8e9ad88d2891cf76845370524d53705237300260a853ef4ee54f7f75280020004100630072006f0062006100740020548c002000410064006f00620065002000520065006100640065007200200035002e003000204ee553ca66f49ad87248672c676562535f00521b5efa768400200050004400460020658768633002>
    /CHT <FEFF4f7f752890194e9b8a2d7f6e5efa7acb7684002000410064006f006200650020005000440046002065874ef69069752865bc9ad854c18cea76845370524d5370523786557406300260a853ef4ee54f7f75280020004100630072006f0062006100740020548c002000410064006f00620065002000520065006100640065007200200035002e003000204ee553ca66f49ad87248672c4f86958b555f5df25efa7acb76840020005000440046002065874ef63002>
    /CZE <>
    /DAN <>
    /DEU <>
    /ESP <>
    /ETI <>
    /FRA <>
    /GRE <>

    /HRV (Za stvaranje Adobe PDF dokumenata najpogodnijih za visokokvalitetni ispis prije tiskanja koristite ove postavke.  Stvoreni PDF dokumenti mogu se otvoriti Acrobat i Adobe Reader 5.0 i kasnijim verzijama.)
    /HUN <>
    /ITA <>
    /JPN <FEFF9ad854c18cea306a30d730ea30d730ec30b951fa529b7528002000410064006f0062006500200050004400460020658766f8306e4f5c6210306b4f7f75283057307e305930023053306e8a2d5b9a30674f5c62103055308c305f0020005000440046002030d530a130a430eb306f3001004100630072006f0062006100740020304a30883073002000410064006f00620065002000520065006100640065007200200035002e003000204ee5964d3067958b304f30533068304c3067304d307e305930023053306e8a2d5b9a306b306f30d530a930f330c8306e57cb30818fbc307f304c5fc59808306730593002>
    /KOR <FEFFc7740020c124c815c7440020c0acc6a9d558c5ec0020ace0d488c9c80020c2dcd5d80020c778c1c4c5d00020ac00c7a50020c801d569d55c002000410064006f0062006500200050004400460020bb38c11cb97c0020c791c131d569b2c8b2e4002e0020c774b807ac8c0020c791c131b41c00200050004400460020bb38c11cb2940020004100630072006f0062006100740020bc0f002000410064006f00620065002000520065006100640065007200200035002e00300020c774c0c1c5d0c11c0020c5f40020c2180020c788c2b5b2c8b2e4002e>
    /LTH <>
    /LVI <>
    /NLD (Gebruik deze instellingen om Adobe PDF-documenten te maken die zijn geoptimaliseerd voor prepress-afdrukken van hoge kwaliteit. De gemaakte PDF-documenten kunnen worden geopend met Acrobat en Adobe Reader 5.0 en hoger.)
    /NOR <>
    /POL <>
    /PTB <>
    /RUM <>
    /RUS <>
    /SKY <>
    /SLV <>
    /SUO <>
    /SVE <>
    /TUR <>
    /UKR <>
    /ENU (Use these settings to create Adobe PDF documents best suited for high-quality prepress printing.  Created PDF documents can be opened with Acrobat and Adobe Reader 5.0 and later.)
  >>
  /Namespace [
    (Adobe)
    (Common)
    (1.0)
  ]
  /OtherNamespaces [
    <<
      /AsReaderSpreads false
      /CropImagesToFrames true
      /ErrorControl /WarnAndContinue
      /FlattenerIgnoreSpreadOverrides false
      /IncludeGuidesGrids false
      /IncludeNonPrinting false
      /IncludeSlug false
      /Namespace [
        (Adobe)
        (InDesign)
        (4.0)
      ]
      /OmitPlacedBitmaps false
      /OmitPlacedEPS false
      /OmitPlacedPDF false
      /SimulateOverprint /Legacy
    >>
    <<
      /AddBleedMarks false
      /AddColorBars false
      /AddCropMarks false
      /AddPageInfo false
      /AddRegMarks false
      /ConvertColors /ConvertToCMYK
      /DestinationProfileName ()
      /DestinationProfileSelector /DocumentCMYK
      /Downsample16BitImages true
      /FlattenerPreset <<
        /PresetSelector /MediumResolution
      >>
      /FormElements false
      /GenerateStructure false
      /IncludeBookmarks false
      /IncludeHyperlinks false
      /IncludeInteractive false
      /IncludeLayers false
      /IncludeProfiles false
      /MultimediaHandling /UseObjectSettings
      /Namespace [
        (Adobe)
        (CreativeSuite)
        (2.0)
      ]
      /PDFXOutputIntentProfileSelector /DocumentCMYK
      /PreserveEditing true
      /UntaggedCMYKHandling /LeaveUntagged
      /UntaggedRGBHandling /UseDocumentProfile
      /UseDocumentBleed false
    >>
  ]
>> setdistillerparams
<<
  /HWResolution [2400 2400]
  /PageSize [612.000 792.000]
>> setpagedevice




